
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᓄᕕᐱᕆ 25, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᑦᑎ: ᑎᓕᓯᒍᒪᔪᖓ ᐊᓚᒃᑲᓐᓄᐊᕐᒥᑦ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒥᒃ. 
 
>>ᑐᒃᓯᐊᓂᖅ 
 
ᐅᖃᑦᑎ: ᑲᑎᒪᔨᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 086-1(6): ᒥᓂᔅᑕ ᑖᒻᓴᓐ ᐊᒻᒪᓗ ᐊᓇᕈᐊᖅ ᑎᑭᓐᓂᖏᒃ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ, ᑐᓴᖅᑎᑦᑎᔪᒪᔪᖓ ᑲᑎᒪᔨᓂᑦ ᒥᓂᔅᑕ ᑖᒻᓴᓐ ᐊᒻᒪᓗ ᐊᓄᕈᐊᖅ 
ᐅᑎᕆᐊᖃᑦᑑ ᒪᓕᒐᓕᐅᖅᕕᐅᑉ ᑲᑎᒪᕕᔾᔪᐊᕐᕕᖓᓄᑦ ᐅᓐᓄᓴ. ᖁᔭᓐᓇᒦᒃ. 
 
ᐅᖃᑦᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐅᑲᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 087-1(6): ᓯᕗᓕᐅᖅᑎᐅᑦᑎᐊᖅᑐᐃᑦ ᐱᒃᑯᒥᒋᔭᐅᔪᑦ ᐃᓄᐃᑦ ᑕᒃᑯᓴᐅᑎᑕᐅᓂᖏᑦ 
ᑎᑎᖅᑲᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᑦᑏ. ᓄᓇᕗᑦᒥ ᐊᒥᓱᓂᑦ ᐱᑕᖃᓕᕐᒪᑦ ᐃᓄᓐᓂᑦ 
ᓯᕗᓕᐅᖅᑎᐅᑎᐊᖅᑐᓂᒃ ᐱᒃᑯᒥᓇᖅᑐᓂᒃ. ᑕᒪᒃᑯᐊ ᓯᕗᓕᐅᖅᑎᐅᑎᐊᖅᑐᐃᑦ ᐱᒃᑯᒥᓇᖅᑐᑦ 
ᖁᕝᕙᐹᓕᑦᑎᑦᖃᑦᑕᖅᑐᐃᑦ ᐃᓅᓯᑦᑎᓐᓂᑦ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᑦ 
ᐃᑲᔪᖅᑐᐃᔭᕆᐊᖃᓐᓂᑎᓐᓂᑦ ᐊᔪᕈᓐᓃᕋᓱᐊᖅᑎᓪᓗᑕ ᓄᓇᕗᑦᒥ. 
 
ᐱᒃᑯᒥᓇᖅᑐᐃᑦ ᐃᓄᐃᑦ ᐱᓗᐊᖅᑐᒥᒃ ᑲᔪᖏᖅᓴᐅᑎᖃᑦᑎᑎᑦᑎᐊᕐᒪᑕ ᐃᓅᓱᒃᑐᓄᑦ. 
ᕿᒥᕐᕈᒋᐊᔾᔪᒥᒋᐊᖃᑐᐃᓐᓇᖅᑐᒍᑦ ᐅᕙᒍᑦ ᑕᒪᒃᑯᓂᖓ ᐃᓄᓐᓂᑦ ᖃᐅᑕᒫᑦ ᐃᓅᓯᖅᑎᓐᓂ ᐃᒻᒥᓂᒃ 
ᐱᔪᓐᓇᖅᑐᒋᓕᕐᓗᑕ ᐊᒻᒪᓗ ᓴᓐᖏᓂᖅᑖᕐᓗᑕ ᐱᒡᒐᓇᕐᓂᕆᕙᑦᑕᖏᑦ ᐃᓅᓯᑦᑎᓐᓂ ᐊᓂᒍᖅᑎᒐᓱᐊᕐᓂᑎᓐᓂ. 
ᑲᑎᒪᔨᐅᔪᑦ ᒪᓕᒐᓕᐅᖅᕕᒻᒥ ᑎᓕᐅᕆᓯᒪᒻᒪᑕ ᒐᕙᒪᒃᑯᓐᓂᑦ ᑲᖑᓱᖁᔨᒐᑎᒃ ᑕᑯᒃᓴᕈᑦᑎᑦᑎᓂᕐᒥᒃ ᑕᒪᒃᑯᓂᖓ 
ᐅᐱᒋᔭᐅᒍᓐᓇᖅᑐᓂᒃ ᐱᒃᑯᓇᖅᑐᓂᒃ ᐃᓄᓐᓂᑦ. 
 
ᐅᑯᐊ ᑎᓴᒪᐅᔪᑦ ᑕᑯᒃᓴᕈᑦᑎᓐᓂᐅᓴᔭᒃᑲ ᑎᑎᖅᑲᐃᑦ ᐊᓪᔨᓐᖑᐊᑦ ᓇᓗᓇᐃᖅᓯᑐᐃᓐᓇᖅᑐᑦ ᐊᒥᓲᖏᑦᑐᓂᒃ 
ᓄᓇᕗᑦᒥ, ᖃᐅᔨᒪᔭᐅᑦᑎᐊᖅᑐᐃᑦ ᐊᒻᒪᓗ ᑲᔪᖏᖅᓴᐅᑎᐅᒃᑲᓐᓂᕈᓐᓇᖅᑐᑎᒃ. ᐅᑯᐊ ᐊᑦᔨᓐᖑᐊᑦ 
ᐋᖅᑭᓱᖅᑕᐅᓚᐅᖅᑐᑦ ᓴᓇᔭᐅᓪᓗᑎᒃ ᑐᓴᖅᑐᓕᕆᔨᒃᑯᓐᓂᑦ ᑲᑐᔾᔨᖃᑎᖃᑦᑐᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
ᑐᓴᖅᑕᐅᖁᔭᐅᓗᐊᓐᖑᐊᖅᑐᒥᒃ ᐅᖃᐅᓯᕐᒥᒃ ᐆᒥᖓ: ᓄᓇᕗᑦᒥᐅᑦ ᑲᔪᓯᑦᑎᐊᖅᐳᑦ - ᐃᕝᕕᐅᒍᓐᓇᕆᕗᖅ. 
 
(ᑐᓵᔨᑎᒍᑦ) ᐃᓚᖓᑦ ᐊᑦᔨᖑᐊᑉ ᑕᑯᒃᓴᐅᑎᑦᑎᔪᖅ ᖃᐅᔨᒪᔭᐅᑦᑎᐊᖅᑐᒥᒃ ᓰᕖᓰᑯᓐᓂ ᓇᓚᐅᑦᑎᒃᑰᑦᑎᐅᔪᖅ ᒫᑕᓖᓐ 
ᐊᓚᒃᑲᕆᐊᓪᓚᒃ. ᐊᓯᐊᓗ ᔪᐊᔾ ᒥᑦᑐᒃ, ᐅᐊᔭᓕᕆᔩ ᑕᓐᓇ ᐊᑐᖅᑕᐅᓗᐊᖑᐊᖃᑦᑕᖅᑐᖅ ᑲᑎᒪᐅᑎᑦᑎᓐᓂᒃ  

ᑐᓴᖅᑕᐅᒍᓐᓇᑎᑦᑎᓪᓗᓂ ᒪᓕᒐᓕᐅᖅᕕᒻᒥ ᓄᓇᕗᑦᒥᐅᓄᓕᒫᖅ. 
 
ᐊᐃᑉᐸᖏᓪᓗ ᐊᑦᔨᖑᐊᒃ ᑕᑯᒃᓴᐅᑎᑦᑎᓗᐊᕐᒥᔫᒃ 13-ᖑᔪᑦ ᐃᓄᐃᑦ ᒥᓂᔅᑐᓄᑦ ᐃᑲᔪᖅᑎᐅᔪᑦ. ᑕᒃᑯᐊ 
ᖃᐅᔨᒪᔭᐅᑦᑎᐊᖅᑐᐃᑦ ᓇᓗᓇᐃᖅᑕᐅᖏᒃᑲᓗᐊᕈᑎᒃ ᖃᓄᐃᖏᑦᑐᑦ ᑲᑎᒪᕕᔾᔪᐊᕕᒻᒥ ᑭᓯᐊᓂ ᑕᐃᓂᐊᖅᐸᒃᑲ: 
 

• ᐊᐃᕙᓚᕼ ᑕᕐᕋᓕᒃ 
• ᓴᐃᒪᓐ ᐊᐅᕙ 
• ᑕᐃᕕᑎ ᐊᕿᐊᕈᖅ 
• ᑳᑎ ᐅᒃᐱᒃ 
• ᓈᓐᓯ ᑐᐱᒃ 
• ᒥᑐᓴᓚ ᑯᓄᒃ 
• ᕉᔅᒥᐅᕆ ᑰᐳᕐ 
• ᕉᔅᒥᐅᕆ ᑮᓇᐃᓐᓇ 
• ᔭᐃᒥ ᕕᓕᐅᕆᑎ 
• ᕕᑦᑐᕐ ᑑᑐ 
• ᐹᕕ ᒐᓐ 
• ᑕᐃᕕᑦ ᐊᑯᐊᖅ ᐊᒻᒪᓗ 
• ᓇᐅᓚᖅ ᐊᕐᓇᖅᑯᒃ 

 
ᑖᒃᑯᐊ ᐃᓄᐃᑦ ᐃᑲᔪᖅᑐᐃᓪᓚᕆᑦᑐᐊᓘᒻᒪᑕ ᖃᐅᑕᒫᑦ ᐱᓕᕆᐊᒃᑎᓐᓂ ᐊᒻᒪᓗ ᑐᑭᒧᐊᑦᑎᑎᓪᓗᑎᒃ ᓄᓇᑦᑎᓐᓄᑦ 
ᓯᕗᓂᑦᑎᓐᓄᑦ. ᐃᖅᑲᓇᐃᔭᖃᑦᑕᕐᒪᑕ ᐱᐅᓯᕚᓕᑎᑦᑎᓇᓱᐊᖅᑐᑎᒃ ᓄᓇᕗᑦᒥᐅᓕᒫᓄᑦ ᐃᖅᑲᓇᐃᔭᓂᒃᑯᑦ 
ᐱᔪᓐᓇᕐᓂᖏᒍᑦ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᖅᑲᓇᐃᔭᖅᕕᒻᒥᓄᑦ. 
 
(ᑐᓵᔨᑎᒍᑦ ᐃᓱᓕᑉᐳᖅ) ᐅᖃᐅᓰᑦ ᐊᑐᖅᑕᐅᔪᑦ ᑖᒃᑯᓇᓂᑦ ᐊᑦᔨᖑᐊᓐᓂ ᓇᓗᓇᕈᓐᓃᑎᑦᑎᑦᑕᐅᑎᒋᔪᑦ. ᒫᑕᓖᓐ 
ᐊᓕᖅᑲᕆᐊᓪᓚᒃ ᓇᓗᓇᐃᖅᓯᒍᓐᓇᖅᑯᖅ ᐱᔪᓐᓇᕐᕈᑎᒋᔭᒥᓂᒃ ᓴᓐᖏᔪᒥᒃ ᐃᓚᒌᓐᓂᕐᒥᒃ ᑎᒍᒥᐊᓂᑯᒥᓄᑦ ᐊᒻᒪᓗ 
ᐃᓄᑦᑎᑐᑦ ᐃᓕᖅᑯᓯᕆᔭᖓ ᓴᓐᖏᔫᒻᒪᑦ. ᐅᖃᕈᒻᒪᑦ, “ᐃᓕᓐᓂᐊᕈᓐᓇᓕᖅᑎᓪᓗᑕ, ᖃᖓᑕᒍᓐᓇᖅᓯᕗᑦ ᖁᑦᑎᑐᒃᑯᑦ. 
ᐃᓕᓐᓂᐊᕐᓗᑎᑦ ᐱᔭᕇᕋᓱᐊᕐᓗᒍ ᑕᐃᓐᓇ ᓯᓐᓇᑦᑑᒪᒋᔭᐃᑦ ᐊᒻᒪᓗ ᐅᒻᒪᑎᒥᐅᑕᕆᓗᒋᑦ ᐃᓄᑐᖃᐃᑦ 
ᖃᐅᔨᒪᓂᖏᑦ.” 
 
(ᑐᓵᔨᑎᒍᑦ) ᑕᒃᑯᐊ ᐊᑦᔨᓐᖑᐊᑦ ᑐᓂᐅᖅᑲᑦᑕᐅᓂᐊᖅᑐᑦ ᐃᓕᓐᓂᐊᕐᕕᓐᓄᑦ, ᐊᓐᓂᐊᕕᕈᔪᓐᓄᑦ, ᐸᓖᓯᒃᑯᓐᓄᑦ, 
ᐃᖅᑲᑦᑐᐃᕕᒻᒧᑦ, ᒐᕙᒪᒃᑯᑦ ᐊᓪᓚᒃᕕᖏᓐᓄᑦ, ᕼᒻᓚᒃᑯᑦ ᐊᓪᓚᒃᕕᖏᓐᓄᑦ ᐊᒻᒪᓗ ᒪᓕᒐᓕᐅᖅᑏᑦ ᑎᑎᕋᖅᕕᖏᓐᓂ 
ᓄᓇᓕᖏᓐᓂ. 
 
ᖁᔭᓐᓇᒦᖃᑎᒋᔪᒪᕙᑦᓯ ᑖᒃᑯᓂᖓ ᐱᒃᑯᒋᔭᑦᑎᓐᓂᑦ ᒪᓕᒍᒥᓇᑦᑎᐊᖅᑐᑎᒃ ᑕᒪᑐᒪᓂ ᐱᒻᒪᕆᐅᒋᔭᑦᑎᓐᓂᒃ. 
ᖁᔭᓐᓇᒦᒃ. ᐅᖃᑦᑏ. 
 
>>ᐸᑦᑕᑐᖅᑐᑦ 
 
ᐅᖃᑦᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ, ᒥᓂᔅᑕᐃᑦ ᐅᖃᐅᓯᒃᓴᖏᓐᓂ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 088-1(6): ᐃᖃᓗᓕᕆᕖᑦ ᐱᕙᓪᓕᐊᑎᑕᐅᓂᖏᓐᓄᑦ ᑮᓇᐅᔭᖁᑎᖏᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐊᖃᑎᒃᑳ  

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᖃᓗᓕᕆᓂᖅ ᐊᔅᓱᒻᒪᕆᒃ ᐊᖏᓪᓕᕙᓪᓕᐊᒻᒪᑦ ᓄᓇᕗᒻᒥ 
ᒪᑭᒪᔾᔪᑕᐅᓇᓱᐊᕐᓂᖓ.  ᐅᓪᓗᒥ ᓂᑯᕕᑉᐳᖓ ᓇᓗᓇᐃᖅᓯᔪᒪᓪᓗᖓ ᐱᓕᒻᒪᔅᓴᖅᑕᐅᓂᖓᓄᑦ ᐃᖃᓗᓕᕆᓂᕐᒧᑦ 
ᐱᕙᓪᓕᐊᑎᑦᑎᓂᖅ ᐊᒻᒪ ᐊᔾᔨᒌᓐᖏᑦᑑᑎᓄᑦ ᑮᓇᐅᔭᖁᑏᑦ. 
 
ᐊᓯᐊᓂᒃ ᑲᓇᑕᒥ ᐱᑕᖃᓐᖏᓚᖅ ᓴᖅᑭᐊᔪᓐᓇᖅᑐᓂᒃ ᐃᖃᓗᓕᕆᓂᕐᒥᑦ ᓴᓐᖏᓂᖃᑦᑎᐊᖅᑐᒥᑦ ᓄᓇᕗᒻᒥᑎᑐᑦ. 
ᐊᔅᓱᒻᒪᕆᒃ ᐃᒥᖏᑦ ᓄᓇᕗᒻᒥ ᐊᑦᑐᖅᑕᐅᓚᐅᖅᓯᒪᓐᖏᒻᒪᑕ ᒪᑯᐊ ᐱᔾᔪᑎᒋᓪᓗᒋᑦ ᖃᐅᔨᓴᕐᓃᑦ ᐊᒻᒪ ᕿᓂᕐᓃᑦ. 
ᐱᕙᓪᓕᐊᑎᑕᐅᕋᑖᓚᐅᖅᑐᖅ ᖃᓕᕋᓂᓐᓂᐊᕐᓂᖅ ᕿᑭᖅᑖᓘᑉ ᐊᒻᒪ ᐊᑯᑭᑦᑐᐃᑦ ᓄᓇᖏᑕ ᐊᑯᓐᓂᖓᓂᑦ ᐃᒪᖓ 
ᐊᒻᒪ ᕿᑭᖅᑖᓗᒻᒥᑦ ᐆᑦᑑᑎᒋᔪᓐᓇᑦᑎᐊᖅᐴᒃ ᑕᒪᑐᒧᖓ. 
 
ᐱᔾᔪᑎᒋᓪᓗᒍ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐊᔾᔨᒌᓐᖏᑦᑐᓄᑦ ᑮᓇᐅᔭᖅᑖᕈᓯᐊᑦ 
ᓴᖅᑮᔾᔪᑕᐅᔪᓐᓇᖅᐳᑦ ᐸᕐᓇᐃᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒥᑦ ᑮᓇᐅᔭᖅᑖᕈᓯᐊᕐᓗᑎᒃ ᐃᑲᔫᑎᒋᓗᒋᑦ ᓄᓇᕗᒻᒥ 
ᓴᖅᑭᐸᓪᓕᐊᔪᒧᑦ ᐃᖃᓗᓕᕆᓂᕐᒧᑦ ᐊᒻᒪ ᐃᑲᔫᑎᖃᑦᑕᐅᑎᒋᓗᑎᒃ ᓄᓇᓕᓐᓄᑦ 
ᐃᖅᑲᓇᐃᔮᔪᔅᓴᖅᑕᖃᑦᑎᐊᖏᑦᑐᓄᑦ ᑕᑯᓐᓇᖅᑕᐅᓂᖅᓴᐅᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔮᓂᒃ 
ᓄᑦᑎᕐᕕᐅᓯᒪᓐᖏᑦᑐᑦ. 
 
ᐅᖃᖅᑏ, ᒪᓕᒐᖅ ᒪᓕᒐᓕᐅᖅᓯᒪᔪᖃᓕᖅᐳᖅ ᐱᓕᕆᐊᖑᓂᐊᕐᓗᓂ ᑕᒪᓐᓇ ᑲᑎᑦᑐᒋᑦ $350-ᑕᐅᓴᓐ 
ᐊᑐᐃᓐᓇᐅᔪᑦ ᑐᓂᕐᕈᑎᐅᔪᒃᑯᑦ. ᐊᔭᐅᖅᑕᐅᑦᑎᐊᖁᓪᓗᒋᑦ ᐊᑐᖅᑕᐅᑦᑎᐊᕐᓂᐊᕐᒪᑦ ᑕᒪᓐᓇ ᐱᓕᕆᐊᖅ, 
ᑐᔅᓯᕋᐅᑎᓕᐅᖅᓯᒪᔪᑦ ᑐᓂᔭᐅᔪᓐᓇᖅᐳᑦ $50-ᑕᐅᓴᓂᑦ ᐊᑐᓂᑦ ᐱᓕᕆᐊᕐᒧᑦ. 
 
ᑕᐃᒪᐃᑦᑐᑦ ᐱᓕᕆᐊᑦ ᑮᓇᐅᔭᖅᑖᕈᓯᐊᒃᑲᔪᑉᐳᑦ ᒐᕙᒪᑐᖃᒃᑯᓐᓂᑦ ᐊᑭᖏᑦ ᑲᑐᔾᔭᖁᓪᓗᑎᒃ, 80% 
ᒐᕙᒪᑐᖃᒃᑯᓐᓄᑦ ᐊᒻᒪ 20% ᑲᓇᑕᐅᒥ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᑕᒪᓐᓇ ᐱᓕᕆᐊᖅ 
ᑮᓇᐅᔭᖅᑖᕈᓯᐊᖅᑎᑕᐅᒻᒪᑦ ᓄᓇᕗᒻᒥ ᒐᕙᒪᒃᑯᓐᓄᐃᓐᓇᖅ. ᓱᓕᒃᑲᓐᓂᖅ ᑮᓇᐅᔭᓕᒫᑦ ᑕᒪᑐᒨᓇ ᐱᓕᕆᐊᒃᑯᑦ 
ᐊᖏᕈᑕᐅᓂᐊᖅᐳᑦ ᐊᑭᖏᑦ ᑲᑐᔾᔭᐅᓂᐊᕐᓗᑎᒃ, ᐊᖏᓪᓕᒋᐊᓕᕐᓗᑎᒃ ᑮᓇᐅᔭᖅᑖᕈᓯᐊᑦ ᐃᑲᔪᖅᓱᖁᓪᓗᒋ5 
ᐱᕙᓪᓕᐊᑎᑕᐅᓂᖏᑦ ᑕᒪᑐᒪᑉ ᐃᖃᓗᓕᕆᓂᐅᑉ. 
 
ᐅᑯᐊ ᐱᔪᓐᓇᖅᑎᑕᐅᕗᑦ ᐱᓕᕆᐊᒃᑯᑦ: 
 

• ᓄᑖᓂᒃ ᐊᑐᖅᑐᓕᕆᓂᖅ, 
• ᖃᐅᔨᓴᕐᓂᖅ ᐃᖃᓗᓕᕆᓂᕐᒥᑦ ᐊᒻᒪ ᓂᐅᖅᑯᑎᖃᕋᓱᐊᕐᓂᕐᒥᑦ ᖃᐅᔨᓴᕐᓂᖅ, 
• ᐃᖃᓗᓕᕆᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ, 
• ᐱᐅᓯᕚᓪᓕᑎᑦᑎᓂᖅ ᐱᓕᕆᐊᖑᔪᓂᑦ, 
• ᐃᖃᓗᒐᓱᓐᓂᖅ ᐊᒻᒪ ᐱᐅᓂᖅᓴᓂᒃ ᐃᓚᐅᖅᑎᑦᑎᓂᖅ ᓄᑖᓂᒃ ᐱᕙᓪᓕᐊᔾᔪᑕᐅᔪᓂᑦ, 
• ᑲᓇᑕᐅᑉ ᓯᓚᑖᓐᓄᑦ ᐊᐅᓪᓚᖅᑎᑦᑎᖃᑦᑕᐸᓪᓕᐊᓂᖅ ᐊᒻᒪ 
• ᓄᓇᓖᑦ ᐊᓯᖏᓐᓄᑦ ᓂᐅᖅᑯᑎᖃᖅᐸᓪᓕᐊᓂᖅ ᐊᒻᒪ ᓇᓗᓇᐃᖅᓯᔾᔪᑕᐅᔪᑦ ᐸᕐᓇᐅᑎᑦ ᓲᕐᓗ 

ᐊᑑᑎᖃᑦᑎᐊᕐᒪᖔᑕ ᖃᐅᔨᓴᕐᓂᖅ ᐊᒻᒪ ᓄᑖᑦ ᐱᓕᕆᐊᑦ. 
 
ᐅᖃᖅᑏ, ᐱᓕᕆᐊᖃᖅᓯᒪᔪᒻᒪᕆᐅᕗᒍᑦ ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᐱᕙᓪᓕᐊᑎᑦᑎᓇᓱᐊᖅᑐᑕ ᑕᒪᑐᒥᖓ 
ᓄᓇᕗᒻᒥ ᒪᑭᒪᒐᓱᐊᓂᕐᒧᑦ ᐃᑲᔫᑎᖃᖁᓪᓗᒍ ᓄᓇᕗᒻᒥᐅᓄᑦ. ᑭᓯᐊᓂ ᓱᓕ ᐱᓕᕆᐊᔅᓴᓕᒻᒪᕆᐅᕗᒍᑦ 
ᑎᑭᒐᓱᐊᖅᑕᑎᓐᓄᑦ ᐱᔪᓐᓇᕐᓂᓕᒫᓄᑦ ᑎᑭᒐᓱᐊᖅᑕᑎᓐᓂᓄᑦ ᐃᖃᓗᓕᕆᓂᕐᒧᑦ. ᖃᐅᔨᒪᑦᑎᐊᖅᐳᖓ ᑖᓐᓇ ᓄᑖᖅ 
ᐱᓕᕆᐊᖅ ᐅᕙᑦᑎᓐᓄᑦ ᐋᖅᑮᔾᔪᑎᖃᕐᓂᐊᕐᒪᑦ ᐃᑲᔫᑎᖃᕈᓐᓇᑦᑎᐊᓕᕐᓗᓂ ᐃᖃᓗᓕᕆᓂᕐᒥᑦ ᐊᕐᕌᒎᓂᐊᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᕿᓚᕝᕙᖅ. 

ᒥᓂᔅᑕᐃᑦ ᐅᖃᐅᓯᖏᑦ 089–1(6): ᐃᖃᓇᐃᔮᑦᓴᐅᑉ ᖃᓄᐃᑦᑑᓂᖓᓄ 
 
ᒥᓂᔅᑕ ᐲᑕ ᕿᓚᕝᕙ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐱᓕᑦᓯᓂᐊᕐᓗᖓ 
ᑕᕝᕙᓂ ᑲᑎᒪᕕᖕᒥ ᐅᑯᓂᖓ ᑐᑭᓯᒍᑎᓄ ᐅᑯᓇᓂ ᖃᓄᐃᓂᕆᕙᑦᑕᖏᓄ ᖃᓄᐃᓪᓕᐊᕐᑎᒋᓂᖏᓄ 
ᐱᓕᕆᔭᐅᕙᓪᓕᐊᔪᐃᑦ ᒐᕙᒪ ᓄᓇᕗᑯᓄ ᐱᓇᓱᐊᕐᐸᓪᓕᐊᑦᓱᑎ ᐃᑲᔪᖅᑕᐅᕙᑦᑑᔪᓄ ᐱᓕᑕᐅᓪᓗᑎ 
ᐃᖃᓇᐃᔮᑦᓴᒫᓄ ᐱᔭᑦᓴᐅᔪᓄ ᐊᒻᒪᓗ ᐱᕙᓪᓕᐊᑎᑦᓯᓂᕐᓄ ᖃᓄᐃᒋᐊᕈᑎᓄ ᐃᓗᐊᓂ ᒐᕙᒪ ᓄᓇᕗᑯ. 
 
ᐱᓕᕆᕕᐊ ᐃᖃᓇᐃᔭᖅᑐᓕᕆᔨᑯ ᒫᓐᓇᐅᓂᖅᓴᐅᔪ ᐱᕙᓪᓕᐊᒻᒪᑕ ᐃᖃᓇᐃᔭᖅᑐᓄ ᖃᓄᐃᓕᖓᔪᑎᓄ 
ᖃᐅᔨᓴᖅᓂᒥ ᐱᕙᓪᓕᐊᓇᓱᐊᕐᓱᑎ ᐊᒻᒪ ᖃᐅᔨᓴᖅᓱᑎ ᑕᒪᐃᓂ ᐃᖃᓇᐃᔭᖅᑐᓕᕆᔨᑯ ᐊᑐᐊᒐᖏᓐᓄ, 
ᖃᐃᑦᑑᓂᖏᓄ ᐊᒻᒪ ᖃᓄᐃᒍᑎᑦᓴᐅᔪᓄ ᐃᒪᐃᑑᓚᕿᑎᑦᓯᔪᓂ ᓱᒃᑲᐃᓕᕐᑎᓯᒪᓪᓗᑎ ᓅᑦᑕᐅᓂᖏᓄ, 
ᖁᕝᕙᕐᑎᕆᑦᓱᑎ ᐊᒻᒪ ᐃᖃᓇᐃᔮᑦᓴᓄ ᐱᔭᑦᓴᐅᔪᓂ ᐃᑲᔪᖅᑕᐅᕙᑦᑕᐅᔪᓄ. 
 
ᐅᖃᖅᑎ, ᐊᑕᐅᓯᖅ ᐃᓚᒋᔭᖓ ᖃᓄᐃᑑᓂᖏᓄ ᖃᐅᔨᓴᖅᓂᐅᔪᓂ ᖃᓄᖅ ᒐᕙᒪ ᓄᓇᕗᑯ ᐱᓕᕆᕕᒋᔭᖏ 
ᐸᖅᓇᐃᕙᓂᖏᓄ ᐃᖃᓇᐃᔮᑦᓴᐅᑉ ᖃᓄᐃᑦᑑᓂᖓᓄ. ᖃᐅᔨᓴᖅᓂ ᐃᒪᐃᓂᐊᕐᓱᓂ ᐊᑐᓕᖁᔭᖏᓄ ᑖᒃᑯᓇᓂ 
ᐲᔭᖅᑕᐅᒋᐊᖃᓂᖏᓄ ᐃᓗᐊᓂ ᖃᓄᐃᒍᑎᒋᔭᖏᓐᓄ ᖃᓄᐃᒋᐊᖅᑕᐅᒋᐊᓕᖕᓂ ᐃᓕᓐᓂᐊᖅᑐᓕᕆᓂᖅᓂ ᐊᒻᒪ 
ᐊᑑᑎᓯᒪᓂᖏᑎᒍ ᐊᑑᑎᔭᕆᐊᖃᕐᓱᑎ ᐃᖃᓇᐃᔮᕆᔭᖓᓄ ᐃᓗᐊᓂ ᒐᕙᒪ ᓄᓇᕗᑯᓂ. 
 
ᐃᓚᒋᐊᕈᑎᓂ ᐅᑯᓄᖓ ᐃᖃᓇᐃᔭᖅᑎᓄ ᖃᓄᐃᒋᐊᖅᑕᐅᒋᐊᓕᖕᓄ ᖃᐅᔨᓴᖅᓂᓂ ᒫᓐᓇᐅᔪᖅ ᐱᕙᓪᓕᐊᓯᒪᑦᓱᑎ, 
ᐱᓕᕆᕕᐊ ᐃᖃᓇᐃᔭᖅᑐᓕᕆᔨᑯ ᐃᑲᔪᖅᓱᖅᓱᑎ ᐊᓯᖏᓂ ᐱᓕᕆᕕᐅᔪᓂ ᐃᓕᖓᓂᖃᕐᑐᓂ ᖃᐅᔨᓴᖅᓂᐅᔪᓄ 
ᓇᓪᓕᐊᓄᑦ ᐃᖃᓇᐃᔮᖑᔪᒧ ᐱᓕᕆᔭᕆᐊᖃᕐᑕᖏᓄ ᐊᒻᒪ ᐱᓕᕆᖃᑎᖃᓂᐊᕐᓱᑎ ᐊᓯᖏᓂ ᐱᓕᕆᕕᐅᔪᓂ 
ᖃᐅᔨᒪᒋᐊᕐᐸᓪᓗᑎ ᖃᓄᐃᑑᓂᖏᓄ ᐃᓂᑦᓴᐃᑦ ᐅᑯᓄᖓ ᖃᐅᔨᓴᖅᑕᐅᓂᖏᓄ ᐱᕙᓪᓕᐊᓂᐊᕐᓱᑎ 
ᐱᒋᐊᓕᕋᑖᖅᓂᖓᓂ 2003 ᐊᖅᕌᒍᐋ. 
 
ᐅᖃᖅᑎ, ᐃᒪᐃᓂᐊᕐᓱᑎ ᖃᐅᔨᒪᒋᐊᖅᓗᑎ ᐊᒻᒪ ᐅᔾᔨᕆᓯᒪᔭᖏᓄ ᐃᓱᒪᒋᔭᐅᔪᒧ ᐃᓗᐊᓂ 
ᖃᓄᐃᒍᑎᒋᕙᒃᑕᖏᑦᑕ ᐅᑯᓄᖓ ᐃᖃᓇᐃᔭᖅᓂᕐᓄ ᐊᒻᒪ ᖁᕝᕙᓯᒋᐊᕐᑕᐅᓂᕐᓄ ᐃᓗᐊᓂ ᐃᑲᔪᖅᓱᖅᑕᐅᕙᑦᑐᐃᑦ 
ᒐᕙᒪᑯᓪᓗ ᐱᔪᓐᓇᕆᐊᑲᓐᓂᕈᓐᓇᓂᐊᕐᒪᑕ ᑕᒪᐃᓄ ᖃᓄᐃᒋᐊᖃᓐᓂᕆᓂᐊᕐᑕᖏᓄ ᐊᑎᐊᓂ ᐃᓚᖓ 23ᒥ 
ᐃᓗᐊᓂ ᓄᓇᕗᒥ ᑐᑦᓯᕋᕈᑎᐅᔪᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 277–1(6): ᐱᑕᖃᕆᐊᖃᕐᓂᖓᓄ ᐃᖕᓇᖅᓄ ᐃᓪᓗᖁᑎᒥ ᑲᖏᖅᑐᒑᐱᖕᒥ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᓂᐊᕐᓱᖓ ᐃᓚᖏᓐᓂ 
ᐃᓱᒫᓘᑎᐅᔪᓂ ᐱᓕᑦᓯᒍᑎᒥᓂᐅᔪᓄ ᐅᕙᖕᓄ ᑭᒡᒐᑐᖅᑕᑲᓄ ᐃᓕᖓᓂᖃᕐᑐᑦ ᐃᖕᓇᖅᓄ ᐊᖏᖅᕋᖃᖏᑦᑐᓄ. 
ᐊᑲᐅᓈᓂᖅᓴᐅᓇᔭᕐᒪᓕ ᐃᖕᓇᖅᓄ ᐃᒻᒪᖃ ᐃᓪᓗᖃᕐᑎᑕᐅᑦᓯᐊᕐᐸᑕ. 
 
ᑲᖏᖅᑐᒑᐱᖕᒥ ᐊᐃᑉᐸᕇᓂ ᐱᑕᖃᕐᒪ ᐱᔭᕆᐊᑦᑑᑎᕙᑦᓱᑎ ᐊᒻᒪ ᐃᓄᖃᓗᐊᖅᑐᒦᑦᒧ ᐃᓪᓗᒥ. 
ᐅᖃᐅᓯᕆᔭᕆᐊᖃᕋᒃᑭ ᑕᒪᒃᑯᐊ ᐃᓱᒫᓘᑎᐅᔪᐃᑦ ᓄᓇᓕᒋᔭᑎᖕᓂ ᒥᑦᓵᓄ ᐱᓇᓱᐊᕆᐊᒥ ᐃᖕᓇᖅᓄ ᐃᓪᓗᒥ. 
ᐊᑲᐅᓯᓂᖅᓴᐅᒍᑎᐅᓇᔭᕐᓱᑎᓪᓗ ᐃᓅᓯᖏᓄ ᐊᒻᒪ ᐱᔪᓐᓇᕆᐊᑲᓂᕈᓐᓇᓂᐊᕐᓱᑎ ᐊᒻᒪ 
ᐊᑲᖅᕆᓂᕐᓴᐅᒍᓇᓂᐊᕐᒪᑕᓗ ᐃᒻᒪᖃ ᐃᓪᓗᖃᑎᑦᑕᐅᑦᓯᐊᕈᑎᑦ. ᐃᓚᖓᓐᓂ ᐱᑕᖃᕐᐸᒻᒪ ᐊᒥᓲᔪᓂ ᐃᓚᒌᓂ 
ᐊᑎᐊᓃᑦᑐᓂ ᐊᑕᐅᓯᐅᑉ ᐃᓪᓘᑉ, ᐃᓚᒋᐅᑎᔪᐃᑦ ᐃᖕᓇᐃᑦ.  

ᐱᔾᔪᑎᖓ ᐊᒥᓲᓗᐊᓕᖅᑐᐃᑦ ᐃᓪᓗᒥ ᐱᑕᖃᕐᓱᓂᑦᑕᐅᖅ ᐃᓱᒫᓘᑎᐅᔪᒥ ᐃᒻᒥᓃᖅᐸᑦᑐᓂ ᒪᒃᑯᑦᑐᓂ. 
ᕿᒥᖅᕈᓇᓂᐊᕐᑐᒍ ᖃᓄᐃᒋᐊᕈᑎᑦᓴᐅᓂᐊᕐᑐᓄ ᒐᕙᒪᐅᓗᑕ. ᐃᓪᓗᑦᓴᐃᓂᐊᖅᓂ ᐃᓚᖓᓐᓂ ᓴᖀᕙᑦᓱᓂ 
ᐊᑲᐅᖏᓕᐅᕈᑎᓄ. ᓴᖀᕙᑦᑐᐃᑦ ᐊᑲᐅᖏᓕᐅᕈᑎᓄ ᐃᓚᒌᖑᔪᓂ ᐃᓪᓗᖏᓐᓂ ᐊᒻᒪ ᐃᓱᒪᒋᑦᓱᒍ 
ᖃᓄᐃᒋᐊᖅᑕᐅᒍᓐᓇᕆᐊᖓᓄ ᒐᕙᒪᑯᓄ ᖃᓄᖅᑑᓂᐊᕐᓗᑎ. 
 
ᖃᐅᔨᒪᒐᑦᑕ ᐃᓱᒫᓘᑎᐅᔪᖅ ᐃᒻᒥᓃᖃᑕᓂᖅᓄ ᓴᕿᑕᐅᓯᒪᑦᓱᓂ ᐊᒻᒪᓗ ᓱᓕᑦᓱᓂᓗ. ᑐᓴᐅᒪᑦᓱᑕᓗ 
ᐱᑕᖃᕆᐊᖓᓂ ᐊᑲᐅᖏᓕᐅᕈᑎᒐᓴᓄ ᑭᓯᐊᓂ ᐃᒻᒪᖃᑦᑕᐅᖅ ᑐᕌᕈᑦᑕ ᑐᕌᓐᓂᖃᕐᓯᐊᕐᓗᑕ, ᐃᓄᐃᑦ 
ᐃᖃᑐᐃᔨᒃᑯᓐᓅᕈᔾᔨᒍᓐᓇᕐᓱᑎ ᐅᕙᑦᑎᖕᓂ ᐱᔾᔪᑎᖏᓗ ᖃᓄᐃᑦᓯᒪᓂᕆᔭᑎᖕᓄ ᐊᑑᑎᔭᑎᖕᓄ. ᓯᖁᒥᑦᓯᕙᒻᒪᑕ 
ᐃᓄᐃᑦ ᖃᓄᐃᓐᓂᕆᔭᖏᓐᓄ ᐊᒻᒪ ᐃᓱᒪᒋᑦᓱᒍ ᐱᔭᕆᐊᖃᓂᑎᖕᓂ ᐋᔩᖃᑎᒌᓪᓗᑕ ᓱᓕᒃᑲᓂ 
ᐱᕚᔾᓕᖅᑎᖕᓂᐊᕋᑦᑎᒍ ᐃᓅᓯᕆᔭᕗ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 278–1(6): ᐸᖅᓇᐃᒍᑎᑦᓴᒋᐊᑲᓂᖅᓄ ᐅᑯᓇᓂ ᐊᖓᔪᖄᖃᓂᐅᔪᓄ 
ᖃᐅᔨᓴᖅᑕᐅᓂᖏᓄ 
 
Hᐊᕕᐅᔭᖅ: ᖁᐊᓇᖁᑎ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕆᐊᑲᓂᕈᒪᑦᓱᖓ ᐃᓱᒫᓘᑎᒥ 
ᐃᒪᐃᒻᒪ ᓄᓇᓕᒋᔭᕋ ᖁᓪᓗᖅᑑᖅ ᐃᓱᒫᓘᑎᖃᕐᓯᒪᓕᕐᒪ ᒥᑦᓵᓄ ᐊᑯᓂᕈᓘᓕᕐᑐ. 
 
ᐅᖃᖅᑎ, ᐊᑑᑎᓂᖃᕐᓯᒪᑎᓪᓗᒋ ᐊᑯᓐᓂᐊᓂ-ᐊᑯᓃᖅᑐᒥ ᐊᖓᔪᖄᖃᓂᐅᔪᓄ ᖃᐅᔨᓴᖅᓂᒥ 
ᑲᑎᒪᓂᖃᕕᒋᓚᐅᕐᓯᒪᑦᓱᑎᒍ ᓅᕙᐃᕝᕙᒥ ᐊᖅᕌᓂ. ᓴᖀᓚᐅᕐᓯᒪᒐᒪ ᐃᓱᒫᓘᑎᒥ ᐃᓂᑦᓴᖃᑦᓯᐊᖏᓐᓂᐊᓄ ᓄᓇᕗ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ ᐱᓕᑦᓯᓂᐊᕐᓱᑎ ᐃᓕᓐᓂᐊᕈᑎᑦᓴᐅᔪᓄ ᐱᔭᑦᓴᓄ ᐊᒻᒪ ᐃᓕᓐᓂᐊᕋᑦᓴᐅᔪᓄ. 
ᑕᐃᑦᓱᒪᓂᐅᑎᓪᓗᒍ ᐊᖓᔪᖄᖃᓂᐅᔪᓂ ᖃᐅᔨᓴᖅᓂᐊᓂ ᒥᓂᔅᑕ ᐅᖃᓚᐅᕐᓯᒪᑦᓱᑎ ᐃᒪᐃᓂᐊᓂᕋᕐᓱᓂ 
ᖃᐅᔨᓴᖅᓂᐊᕐᓱᓂ ᑕᒪᑐᒧᖓ ᐃᓱᒫᓘᑎᒧᑦ. 
 
ᐅᖃᖅᑎ, ᒫᑦᓯᒥ ᑕᕝᕙᓂ ᐊᖅᕌᒍᑦᑎᖕᓂ, ᐅᖃᖅᓯᒪᑦᓱᖓ ᑲᑎᒪᕕᖕᒥ ᒥᑦᓵᓄ ᐱᑕᖃᕆᐊᖃᓂᐊᓄ 
ᓴᕿᓯᒪᖏᓇᕐᓗᓂ ᐃᓪᓗᒥ ᖁᓪᓗᖅᑑᖅᒥ. ᐃᒪᐃᑲᓗᐊᕐᓱᓂ ᐊᓯᖏ ᓄᓇᓕᐅᔪᐃᑦ ᐱᒐᓗᐊᕐᑎᓪᓗᒋ ᑮᓇᐅᔭᑦᓴᒫᓂ 
ᐃᓕᖓᔪᓂ ᓄᓇᓕᐊᓂ ᐃᖕᓇᖅᓄ ᓯᓚᑦᑐᓴᖅᕕᖕᒥ ᐃᓗᐊᓂ ᑕᓪᓕᒪᓄ ᐊᖅᕌᒍᓄ ᐱᖅᔪᐊᓄ ᐸᖅᓇᐅᑦᒥ, 
ᖁᓪᓗᖅᑑᖅ ᐃᓚᐅᓯᒪᒐᓂᓗ. ᐅᖃᖅᑎ, ᐃᓕᓐᓂᐊᕈᑎᑦᓴᐅᔪᐃᑦ ᐱᔨᑦᓯᖅᑕᐅᓯᑦᓱᑎ ᓯᓚᑖᓂ ᐃᓪᓘᑉ ᓇᒻᒥᓂᕆᔮᑕ 
ᕼᐊᒻᓚᑦ, ᑭᓯᐊᓂ ᑕᒪᓐᓇ ᑕᐃᒪᖓᐅᖏᒻᒥᔪᖅ. 
 
ᐅᖃᖅᑎ, ᐊᒥᖏ ᑲᑎᒪᔩᑦ ᐊᒻᒪᓗ ᐅᕙᖓ ᐅᖃᖃᑎᒌᑦᓯᒪᓕᕋᑦᑕ ᐊᒥᓱᐊᖅᑎᑲᓪᓚᑦᓯᒪᓕᕐᓱᑕᓗ ᒥᑦᓵᓄ 
ᑭᖒᒪᑦᓯᓪᓗᑎ ᐱᕙᓪᓕᐊᒍᑎᑦᓴᐅᔪᓄ ᐃᓕᓐᓂᐊᕈᑎᑦᓴᕆᓂᐊᕐᑕᖏᓄ ᓄᓇᓕᖕᒥᐅᑕᑦᑕ ᐅᑯᓄᖓ 
ᐃᖃᓇᐃᔭᖅᓂᐅᔪᓄ ᐃᒪᐃᑦᑐᕈᓘᔭᓄ ᐅᔭᕋᓐᓂᐊᓂᖅᓄᖓᔪᓄ. ᐅᖃᖅᑎ, ᒥᓂᔅᑖ ᐃᑯᐱᕕᓕᕆᔨᑯ ᐅᖃᖅᓯᒪᑦᓱᓂ 
ᐅᕙᖕᓄ ᐱᓕᕆᕕᐊᒎᖅ ᐱᕙᓪᓕᐊᑎᓯᓂᖃᕆᐊᖃᓂᖏᓄ ᐱᕚᓪᓕᑎᓯᓂᐊᕐᓱᑎ ᐅᔨᕋᓐᓂᐊᓂᖅᓄ 
ᖃᓄᐃᒋᐊᕈᑎᐅᔪᓄ ᐃᓗᐊᓂ ᐊᖅᕌᒍᒥ. 
 
ᐅᖃᖅᑎ, ᐃᓱᒪᖃᕋᒪᓕ ᓇᓪᓕᐊᑐᐃᓐᓇᖅ ᐅᔭᕋᓐᓂᐊᓂᖅᓄᖓᔪᓄ ᖃᓄᐃᒋᐊᕈᑎᑦᓴᖏᓄ ᐃᓚᒋᓕᐅᑎᓯᖁᓪᓗᒋ 
ᐸᖅᓇᐅᑦᒧ ᐃᓕᓐᓂᐊᕈᑎᑦᓴᐅᓂᐊᕐᑐᓄ. 
 
ᐅᖃᖅᑎ, ᑕᐃᒪᖓᓕᒫᑐᐃᓐᓇᖅ ᐃᓕᓐᓂᐊᖅᓂᖅᓄ ᐃᓚᒋᓕᐅᑎᓯᒪᒋᐊᖃᕋᓗᐊᕐᒪ ᑲᔪᓯᒍᑎᐅᖏᓇᕐᓗᓂ ᒐᕙᒪᒥ. 
ᐃᒻᒪᖃᓗ ᐱᓇᓱᐊᓪᓚᕆᖕᓂᐊᕈᑦᑕ ᐃᑲᔪᓂᐊᖅᓗᑎᒍ ᓄᓇᕗᒥᐅᑦ ᐱᕚᓕᖅᑎᓪᓗᒋᑦ ᐃᓕᓐᓂᐊᖅᓂᖏᓄ, 
ᐱᔪᓐᓇᓂᕆᔭᖏᓄ, ᐊᒻᒪ ᐃᓕᓐᓂᐊᓂᖃᕐᐸᓗᑎ ᐊᑑᑎᔪᒪᔭᖏᓄ, ᐃᒪᐃᔪᓐᓇᓂᐊᕋᑦᑕ ᐱᓇᓱᐊᕐᐸᓪᓕᐊᓗᑕ 
ᐱᕈᐃᓂᖅᓄᖓᔪᓄ ᖃᓄᐃᑑᓂᖏᓄ ᓄᓇᓖᑦ ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᐃᒪᐃᑦᑐᓕᖕᓂ ᐃᑲᔪᖅᓱᖅᑐᓂ 
ᐃᓕᓐᓂᐊᓂᐅᔪᓄ. ᖁᐊᓇᖁᑎ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 279–1(6): ᐅᐱᒍᔾᔨᓂᖅ ᒪᒃᑯᑦᑐᓂ 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᐱᒍᔾᔨᓪᓗᖓ ᓄᓇᓕᖏᓂᒥᐅᑕᖏᓐᓄ 
ᕿᑭᑦᑖᓘᑉ ᐱᖑᐊᓂᖃᕐᓯᒪᔪᓂ ᓯᑦᑏᕝᕙ 6, 2002ᒥ. ᐅᖃᖅᑎ, ᐱᑕᖃᓚᐅᖅᒪᑕ ᐱᖑᐊᖅᑎᓂ ᑐᓄᓂᖅᒥ, 
ᑭᒡᒐᖅᑐᑕᑲᓂ. ᐅᐱᒍᔾᔨᒍᒪᑦᓱᖓᓗ ᔨᒥ ᒥᖁᓵᖅ 99ᓄ ᐃᓱᓕᑦᓯᓂᖓᓄ, ᑯᕆᔅ ᒥᖁᓵᖅ 79ᓄ ᐃᓱᓕᑦᓯᓂᖓᓄ, 
ᐆᓂ ᒥᖁᓵᖅ 62ᓄ ᐃᓱᓕᑦᓯᓂᖓᓄ, ᐊᒻᒪ ᕗᕌᓐᑎ ᕿᓕᖅᑎ 59ᓄ ᐃᓱᓕᑦᓯᓂᖓᓄ. 
 
ᔨᒥ ᒥᖁᓵᖅ ᓄᑲᖅᑎᐅᓂᕐᓴᐅᔪᓂ, ᐊᒻᒪ ᑯᕆᔅ ᒥᖁᓵᖅ ᐃᓚᒋᔭᐅᑦᓱᓂ ᓄᑲᖅᑎᐅᓂᕐᓴᐅᔪᓄ ᐱᖑᐊᖅᑎᓄ 
ᑐᓄᓂᖅᒥᐅᓄ. ᑕᒪᖅᒥ ᐱᑦᓱᑎ 290ᓄ ᐃᓱᓕᑦᓂᖏᓄ ᐊᒻᒪ ᐱᔪᒥᓂᐅᑦᓱᑎ ᓯᕗᖅᓕᕐᐸᐅᓪᓗᑎ ᓄᓇᓕᐊᑕ 
ᐃᓱᓕᑦᓯᓂᖏᓄ ᐱᖑᐊᖅᓂᐅᔪᒥ, ᐊᒻᒪ ᐅᐱᒍᑎᒍᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 280–(6): ᐊᖅᓇᐃᑦ ᑎᒍᔭᐅᒪᕙᑦᑐᐃᑦ ᐃᓂᑦᓴᖓᓄ ᑭᖒᒪᑦᓯᓂᖅ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᓂᐊᕐᓱᖓ ᒥᑦᓵᓄ 
ᑭᖒᒪᔭᐅᓯᒪᔪᒥ ᐃᑲᔪᖅᑕᐅᕕᑦᓴᒧ ᐊᖅᓇᓄ ᑎᒍᔭᐅᕙᑦᑐᓄ ᓄᓇᕗᒥ. 
 
ᐅᖃᖅᑎ, ᐃᓱᒫᓘᑎᒋᓯᒪᒐᒃᑯ ᐊᑯᓂᕈᓘᓕᕐᑐᒥ ᐱᑕᖃᑦᐊᓯᖏᓂᐊᓄ ᑎᒍᔭᐅᒪᕕᑦᓴᒥ ᐊᖅᓇᓄ ᓄᓇᕗᒥ. 
 
ᐅᖃᖅᑎ, ᑕᒪᖅᒥ ᑲᑎᒪᔩᑦ ᐅᔾᔨᖅᓱᑦᓯᐊᕐᑐᐃᑦ, ᐊᖅᓇᐃᑦ ᑎᒍᔭᐅᕙᑦᑐᐃᑦ, ᐃᓚᒋᓕᐅᑎᔪᐃᑦ ᐊᒥᓱᐃᑦ ᐅᑕᕿᔪᐃᑦ 
ᐃᖃᑐᖅᑕᐅᕕᑦᓵᓄ, ᓇᔪᖅᑎᑕᐅᕙᑦᓱᑎ ᐊᖅᓇᐃᑦ ᐃᑲᔪᖅᑕᐅᕕᐊᓂ ᕗᐊᑦ ᓯᒪᓯᒥ. 
 
ᐅᖃᖅᑎ, ᒐᕙᒪᑯ ᐅᖃᖅᓯᒪᒻᒪᑕ ᐊᑯᓂᕈᓘᓕᕐᑐ ᒥᑦᓵᓄ ᐊᑯᓃᖅᑐᒥ-ᐊᑑᑎᓗᒍ ᐸᖅᓇᐅᑎᓄ ᖃᓄᐃᒋᐊᓂᐊᕐᓗᑎ 
ᐃᑲᔪᖅᑕᐅᕕᑦᓴᓄ ᑭᖒᒪᔭᐅᓯᒪᔪᓂ ᓄᓇᕗᒥ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑎ, ᐱᓇᓱᐊᓐᓂᕆᔭᕗ ᐊᒻᒪ ᖃᓄᐃᒋᐊᖃᓐᓂᕆᔭᕗ ᐊᖅᓇᓄ ᑎᒍᔭᐅᕙᑦᑐᓄ 
ᐃᑲᔪᖅᑕᐅᒋᐊᖃᕋᓗᐊᕐᒪᑕ ᐊᒥᓲᑦᓱᑎ ᓄᓇᕗᒥ. ᐅᔾᔨᖅᓱᖏᓐᓇᒪ ᓇᓪᓕᐊ ᐊᓯᖏᓐᓂ ᑎᒍᔭᐅᒪᕕᐅᔪᓂ ᑲᓇᑕᒥ 
ᐊᖅᓇᐃᑦ ᑎᒍᔭᐅᒪᕕᖏᓐᓂ ᐊᕕᑦᓯᒪᓂᖏᑎᒍ ᐸᓯᔭᐅᕙᑦᑐᐃᑦ ᐅᕝᕙᓗ ᐊᑕᕿᔪᐃᑦ ᐃᖃᑐᖅᑕᐅᕕᑦᓴᖏᓄ 
ᖃᓄᐃᑕᐃᒋᐊᕆᐊᓖᑦ ᑎᒍᔭᐅᕕᖕᒧ ᐊᓯᐊᓄ ᐊᕕᑦᓯᒪᓂᖏᑎᒍ ᐅᕝᕙᓗ ᐊᕕᑦᓯᒪᓂᖓᑎᒍᑦ. 
 
(ᑐᓵᔨᑎᒍ): ᐅᖃᖅᑎ, ᖃᐅᔨᓴᖅᓂᖃᓂᐊᕐᑐᒍ ᐃᓗᐊᓂ ᑕᓪᓕᒪᓄ-ᐊᖅᕌᒍᓄ ᐱᖅᔪᐊᓄ ᐸᖅᓇᐅᑦᒧ ᐱᓕᕆᕕᐊᓂ 
ᐃᖃᖅᑐᐃᓂᓕᕆᔨᑯ ᑕᕝᕙᓂ ᐃᓚᖓᓂ ᐱᓇᓱᐊᕈᓯᐅᑉ, ᐊᒻᒪᓗ ᐱᓕᕆᖏᓐᓇᓂᐊᕐᓱᒍᓗ ᑕᒪᓐᓇ ᐃᓱᒫᓘᑎᐅᔪᖅ 
ᒥᓂᔅᑕᓗ ᐊᒻᒪ ᐃᖃᓇᐃᔭᖅᑎᖏᓪᓗᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔩᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 281–1(6): ᐃᓕᓐᓂᐊᕐᕆᐊᖅᑲᓂᕐᓂᕐᒧᑦ ᐊᒻᒪᓗ ᑮᓇᐅᔭᖃᑦᑎᑕᐅᓂᖓᓄᑦ 
ᐊᑐᐃᓐᓇᐅᖏᓐᓂᖓ 
 
ᐊᓚᑲᓐᓄᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᖅᑲᐅᓯᐊᖅᓯᒪᒐᒪ ᐊᑕᐅᓯᐅᖏᑦᑐᒥᒃ ᓇᐅᔮᒥᐅᑦ 
ᐃᓐᓇᕐᓄᑦ ᐃᓕᓐᓂᐊᖅᕕᖓᑕ ᐃᓕᓐᓂᐊᖅᑎᖁᑎᖏᓐᓂᑦ ᐱᑦᔪᑎᖃᑦᑐᑎᒃ ᐃᓕᓐᓂᐊᕋᒃᓴᐃᑦ ᐊᒻᒪᓗ  

ᑮᓇᐅᔭᖃᑦᑎᑕᐅᓂᖏᑦ ᓯᓚᑦᑐᖅᓴᖅᕕᒻᒥᐅᓄᑦ. ᐅᓪᓗᒥ, ᐃᓕᓐᓂᐊᕈᑎᐅᔪᑦ ᐋᖅᑭᒃᑕᐅᓯᒪᑦᑎᐊᕐᓂᕆᔭᖏᑦ 
ᐱᒻᒪᕆᐅᓕᕐᒪᑕ. ᑎᓕᐅᕇᓐᓇᕋᑦᑕ ᐃᓕᓐᓂᐊᖏᓐᓇᖁᔨᓪᑕ ᐊᒻᒪᓗ ᐊᒥᓲᓂᖅᓴᐃᑦ ᐃᓕᓐᓂᐊᕈᒪᓕᖅᐸᓪᓕᐊᕐᓗᑎᒃ. 
 
ᐅᖃᖅᑏ, ᐱᑕᖃᒻᒪᑦ ᐃᓄᓐᓂᑦ ᐃᖅᑲᓇᐃᔭᕈᒪᔪᓂᑦ ᐊᒻᒪᓗ ᑭᓇᐅᔭᒃᓴᕕᖃᕈᒪᔪᑦ ᓴᓇᓐᖑᐊᓂᒃᑯᑦ ᐊᒻᒪᓗ 
ᑎᑎᑦᑐᒐᓐᓂᖅᑯᑦ ᐊᒥᓱᕈᑉᐸᓪᓕᐊᕐᓗᑎᓪᓗ. ᐃᑲᔪᖅᑐᓚᐅᕐᓚᕗᑦ ᑕᒪᒃᑯᐊ. ᑐᓴᖅᓯᒪᒐᒪ ᐱᕕᖃᐅᑦᑐᕐᒪᕆᐅᒻᒪᑕ 
ᐊᒻᒪᓗ ᐊᒥᓱᑦ ᐃᓄᐃᑦ ᐃᓕᓐᓂᐊᕐᓂᕐᒥᓂᑦ ᑲᔪᓯᑦᑎᐊᖅᑐᑎᒃ. ᐊᑲᐅᖏᓕᐅᕈᑕᐅᔪᓪᓕ ᓇᐅᔮᓂ ᐊᒥᓱᑦ 
ᐃᓕᓐᓂᐊᖅᑏᑦ ᖁᕕᐊᒋᔭᖃᕈᓐᓃᖅᑐᑦ ᐱᑦᔪᑎᖃᑦᑐᑎᒃ ᑮᓇᐅᔭᖅᑖᓂᐅᕙᑦᑐᒥᒃ ᓱᒃᑲᐃᓗᐊᕐᒪᑦ, 
ᓈᒻᒪᖏᓗᐊᖅᑐᓂᓗ, ᐅᕝᕙᓘᓐᓃᑦ ᐱᕕᖃᖏᑦᑐᑦ. 
 
ᐅᖃᖅᑏ, ᐃᓕᓐᓂᐊᖅᑏᑦ ᐊᑲᐅᖏᓕᐅᕈᑎᖃᓕᕋᐃᒐᒥᒃ ᐃᓕᓐᓂᐊᕋᓱᐊᖅᑎᓪᓗᒋᑦ ᐱᑕᖃᕆᐊᓕᐅᒐᓗᐊᖅ 
ᐊᓪᓚᕕᒻᒥᑦ ᑲᒪᒍᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐃᓕᓐᓂᐊᖅᑎ ᐃᑲᔪᖅᑕᐅᒍᓐᓇᖁᓪᓗᒍ ᑭᖑᕙᓯᖏᑦᑐᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᒃᓴᖏᑦ. ᐊᕐᕚᓪᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 282–1(6): ᑮᓇᐅᔭᖃᑦᑎᑕᐅᓂᖅ ᐃᓕᓐᓂᐊᕆᐊᒃᑲᓂᕐᓂᕐᒧᑦ 
 
ᐊᕐᕙᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓚᒃᑲᓐᓄᐊᖅ ᐅᖃᐅᓯᕆᔮᕇᖅᑲᐅᔭᖓ ᐱᑦᔪᑎᖃᑦᑐᓂ 
ᑮᓇᐅᔭᖃᑦᑎᑕᐅᓂᖓᑕ ᐃᓕᓐᓂᐊᕆᐊᕐᒃᑲᓂᕐᓂᕐᒧᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᓄᑦ. 
 
ᐃᑲᔪᕈᒪᓚᐅᕐᕋᓗᐊᖅᑯᒍᓪᓕ ᐃᓄᓐᓂᑦ ᑲᔪᓯᒍᒪᔪᓂᑦ ᐃᓕᓐᓂᐊᕐᓂᕐᒥᓂᑦ ᑕᕝᕘᓇ ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ. 
ᑭᓯᐊᓂᓕ ᐊᑲᐅᖏᓕᐅᕈᑎᐅᔪᖅ ᓴᖅᑭᖃᑦᑕᖅᑐᖅ ᐊᑐᐊᒐᖏᑎᒍᑦ ᓯᓚᑦᑐᖅᓴᖅᕕᐅᑉ ᓄᓇᕗᑦᒥ; ᐃᓚᖏᑦ 
ᐃᓕᓐᓂᐊᖅᑏ ᑲᔪᓯᒍᒪᖃᑦᑕᕋᓗᐊᖅᑎᓪᓗᒋᑦ ᐃᓕᓐᓂᐊᖅᑕᒥᓂᑦ. 
 
ᑐᓴᓚᐅᕋᑦᑕ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓯᖃᑦᑎᓪᓗᒍ ᐃᖅᑲᓇᐃᔮᒧᑦ ᓇᓗᓇᐃᒃᑯᑕᐅᔪᑦ ᑎᑎᖅᑲᖏᑦ 
ᐊᒻᒪᓗ ᐊᓯᖏᑦ ᕿᒥᕐᕈᔭᐅᕙᓪᓕᐊᓂᖏᓐᓂᑦ. ᐊᒥᓲᒻᒪᑕ ᐃᓄᐃᑦ ᐃᓕᓐᓂᐊᖅᓯᒪᔪᑦ ᓯᓚᑦᑐᖅᓴᕕᒃᑯᑎᒍ 
ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᑎᒍᑦ ᐊᒻᒪᓗ ᐃᖅᑲᓇᐃᔮᖅᑖᐸᑦᑐᑎᒃ ᓄᓇᕗᑦ ᒐᕙᒪᒃᑯᖏᑎᒍ ᐊᒻᒪᓗ ᑕᐃᒪᓕ 
ᐃᓕᓐᓂᐊᖅᑕᒥᓂᑦ ᑲᔪᓯᒍᒪᕙᑉᐳᑦ ᐃᖅᑲᓇᐃᔭᓕᕈᓐᓇᕈᒪᓪᓗᑎᒃ ᒐᕙᒪᒃᑯᓐᓂᑦ. 
 
ᑕᐃᑲᓂ ᒐᕙᒪᒃᑯᑦ ᓄᓇᑦᑎᐊᕐᒥ ᐃᓕᓐᓂᐊᕐᕇᓚᐅᖅᑎᓪᓗᒋᑦ ᐱᐊᓂᒃᑎᓪᓗᑎᒋᑦ ᐃᖅᑲᓇᐃᔮᖅᑖᓂᖏᒃᑯᑎᒃ 
ᑭᓯᐊᓂᓕ ᑕᐃᒪᓐᓇᐅᖏᒻᒪᑦ ᓄᓇᕗᑦ ᒐᕙᒪᖓᑎᒍᑦ ᒫᓐᓇᐅᔪᖅ. ᓯᕗᓕᐅᖅᑎ ᐅᖃᓯᖃᓚᐅᕐᒥᒻᒪᑦ ᑕᒪᒃᑯᓂᖓ 
ᐱᒃᑯᒥᒋᔭᐅᔪᓂᑦ ᐃᓄᓐᓂᑦ ᓯᕗᓕᐅᖅᑎᑦᑎᐊᕙᐅᔪᓂᒃ ᐅᖃᑦᑐᓂᓗ ᐊᑎᖏᓐᓂᑦ ᑕᒃᑯᐊ ᑕᕙᓂ ᓄᓇᕗᑦ 
ᒐᕙᒪᒃᑯᓐᓂ. 
 
ᖃᐅᔨᒪᔪᖓ ᐊᒥᓲᒻᒪᑕ ᐃᓄᐃᑦ ᐱᕕᖃᑦᑎᐊᕈᒪᔪᑦ ᐃᖅᑲᓇᐃᔮᖃᓪᓗᑎᒃ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ 
ᐱᒃᕈᒥᓇᖅᑐᒥᒃ ᓯᕗᓕᐅᖅᑎᐅᓗᑎᒃ. ᑕᒪᓐᓇ ᑲᔪᓯᖁᔭᕗᑦ ᐊᒻᒪᓗ ᐊᐱᕆᓂᐊᕐᒥᔪᖓ ᒥᓂᔅᑕᖓᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᐱᕆᓐᓇᐅᓕᖅᑲᑦ ᖃᓄᕐᓕ ᐊᑐᐊᒐᐅᔪᑦ ᐊᑐᓕᖅᑎᑕᐅᓂᐊᕐᒪᖔᑕ 
ᐊᔪᓐᓇᕈᓐᓃᓂᖅᓴᐅᑎᑕᐅᓕᕐᓗᓂ ᑕᒪᒃᑯᓄᖓ ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᑦᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 283–1(6): ᐃᓕᑕᕆᖅᓯᓂᖅ ᐊᖏᕐᕋᒥ ᑲᒪᔨᐅᔪᓂᒃ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. .ᐄ, ᑭᐅᓂᐊᖅᐳᖓ ᐊᐱᖅᑯᑎᐅᔪᒥᑦ 
ᑲᑎᒪᔨᐅᖃᑎᓐᓄᑦ. 
 
ᑲᑎᒪᔨᐅᔪᑦ ᖃᐅᔨᒪᒻᒪᑕ ᐅᑎᕋᑖᖅᑎᐊᕐᓂᑰᒐᒪ ᐸᖕᓂᖅᑑᒥᑦ ᐊᒻᒪᓗ ᐳᓛᕆᐊᓚᐅᕐᕋᒪ ᐃᓚᖏᓐᓂᑦ ᐋᓐᓂᐊᔪᓂᑦ 
ᐊᒻᒪᓗ ᐃᓐᓇᑐᖃᕐᓂᑦ ᐸᖕᓂᖅᑑᒦᓐᓂᓐᓂ. 
 
ᐅᓪᓗᒥ ᓂᑯᕕᑉᐳᖓ ᐃᓕᑕᖅᓯᔪᒪᓪᓗᖓ ᐃᑲᔪᖅᓱᓚᐅᖅᑐᓂᒃ ᐃᓄᑑᔪᓂᑦ ᐅᕝᕙᓘᓐᓃᑦ ᐱᔨᑦᓯᕋᖅᑐᓂᒃ 
ᐋᓐᓂᐊᔪᓂᑦ ᐊᒻᒪ ᐃᓐᓇᑐᖃᕐᓂᑦ ᐃᑲᔪᖅᑕᐅᒋᐊᓕᓐᓂᑦ. ᐃᓕᑕᕆᔪᒪᔭᒃᑲ ᑕᐃᒃᑯᐊ ᐸᓐᓂᖅᑑᕐᒥᐅᑦ 
ᑲᒪᑦᑎᐊᖅᐸᒻᒪᑕ ᐋᓐᓂᐊᔪᓂᒃ ᐊᒻᒪ ᐃᓐᓇᑐᖃᕐᓂᒃ ᐃᓄᑑᔪᓂᑦ. 
 
ᖁᔭᓐᓇᒦᕈᒪᒋᕙᒃᑲ ᒪᓕᒐᓕᐅᖅᑎᐅᖃᑎᓐᓂᓪᓗ ᓂᕈᐊᖅᑎᒋᔭᒃᑲ. ᑕᕝᕙᐅᕗᑏᕈᒪᒋᕙᕋ ᐃᕐᖑᑕᕋ 
ᕿᑭᖅᑕᕐᔪᐊᕐᒦᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. (ᑐᓵᔨᑎᒍᑦ):. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 284–1(6): ᐱᓕᕆᑦᑎᐊᖅᓯᒪᓂᖏᓐᓄᑦ - ᐃᖃᓗᓐᓂᑦ ᓂᔾᔭᐅᓯᔭᖅᑐᓕᕆᔨᒃᑯᑦ 
ᑲᑎᒪᔨᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᔾᔨᔪᒪᓪᓗᖓ ᒪᓕᒐᓕᐅᖅᑎᓂᒃ 
ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑕ ᐃᖃᓗᓐᓂᑦ ᓂᔾᔭᐅᓯᔭᖅᑐᓕᕆᓂᕐᒧᑦ ᑲᑎᒪᔨᖏᑦ. 
 
ᐅᕙᖓ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᑕᓪᓕᕐᒥᐅᓚᐅᖅᑐᒥ ᐅᖃᐅᓯᖃᓚᐅᕋᒪ ᑐᓂᓯᒃᑲᐅᓂᖏᓐᓂᑦ 
ᓄᓇᕗᒻᒥᐅᑦ ᐃᑲᔪᖅᓱᖅᑐᑎᒃ ᑮᓇᐅᔭᖅᑖᕈᓯᐊᕈᒪᕙᑦᑐᓂᒃ ᑲᑐᔾᔨᖃᑎᒌᓂᒃ. ᐃᖃᓗᓐᓂᑦ ᓂᔾᔭᐅᓯᔭᖅᑐᓕᕆᓂᕐᒧᑦ 
ᑲᑎᒪᔨᖏᑦ ᑲᑐᔾᔨᖃᑎᒌᖑᔪᑦ ᐃᑲᔪᖅᓱᖅᑕᐅᒋᐊᓕᒻᒪᕆᐅᓪᓗᑎᒃ. 
 
ᐅᖃᖅᑏ, ᓂᔾᔭᐅᓯᔭᕐᓂᑦ ᐃᓕᖅᑯᓯᑐᖃᐅᒻᒪᑦ ᓇᒥᑐᐃᓐᓇᓕᒫᖅ ᓯᓚᕐᔪᐊᕐᒥᑦ . ᓂᔾᔭᐅᓯᔭᕐᓂᑦ ᓯᓚᕐᔪᐊᒥᐅᓕᒫᒧᑦ 
ᑐᑭᓯᔭᐅᒻᒪᑦ ᐅᖃᐅᓯᖅᑎᑐᑦ ᑲᑎᑎᕆᔾᔪᑕᐅᕙᑦᑐᓂ. ᐃᓕᓐᓂᐊᕐᕕᑦᑎᓐᓂᑦ, ᐊᑐᐃᓐᓇᐅᒐᐃᒻᒪᑦ, ᓂᔾᔭᐅᓯᔭᕐᓂᖅ 
ᐱᒻᒪᕆᐅᕗᖅ ᕿᑐᕐᖓᑦᑕ ᐃᓕᓐᓂᐊᕐᓂᖏᓐᓄᑦ. 
 
ᐅᖃᖅᑏ, ᐃᖃᓗᓐᓂᑦ ᓂᔾᔭᐅᓯᔭᖅᑐᓕᕆᓂᕐᒧᑦ ᑲᑎᒪᔨᖏᑦ ᐱᓕᕆᖃᑕᐅᖃᑦᑕᖅᓯᒪᕗᑦ ᐃᑲᔪᖅᓱᖅᑐᑎᒃ 
ᐊᒥᓱᑲᓪᓚᓐᓂᑦ ᓱᕈᓘᔭᕐᓂᐅᔪᓂᑦ. ᑕᒪᒃᑯᐊ ᐃᓚᓕᐅᑎᓪᓗᒋᑦ ᐅᐱᕐᖓᔅᓵᒃᑯᑦ ᓂᔾᔭᐅᓯᔭᕐᓂᖅ. ᓱᖂᓯᑦ ᐄᑕᓐᒥᑦ 
ᐅᑭᐊᔅᓵᖑᓚᐅᖅᑐᖅ ᓂᔾᔭᐅᓯᔭᕐᓂᖅ, Wizard of Oz. ᓇᓗᓇᓐᖏᑦᑐᖅ ᑕᑯᓐᓇᕈᒪᔭᐅᑦᑎᕐᓂᐊᕐᒥᒻᒪᑕ 
ᓂᔾᔭᐅᓯᔭᕐᓂᐊᓕᕐᒥᔪᑦ ᑕᐃᔭᐅᖅᑰᖅᑐᕐᖏᓐᓇ Anything Goes. 
 
2002-ᒥ ᓂᔾᔭᐅᓯᔭᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥ 80-ᐅᓗᐊᖅᑐᑦ ᑲᑎᓚᐅᖅᐳᑦ ᒪᒃᑯᑦᑐᐃᑦ ᐊᒻᒪ ᐃᓐᓇᐃᑦ 
ᐊᒥᓱᑲᓪᓚᓐᓂᑦ ᐅᓪᓗᓂᒃ ᐃᓕᓐᓂᐊᖅᑎᑕᐅᓪᓗᑎᒃ, ᑲᑐᔾᔨᓪᓗᑎᒃ ᐊᒻᒪ ᐱᓐᖑᐊᖅᑐᑎᒃ. ᐃᓄᒃᓱᒃ 
ᐃᓕᓐᓂᐊᕐᕕᕐᔪᐊᕐᒥ ᓂᔾᔭᐅᓯᔭᖅᑐᓕᕆᓂᖅ ᐊᒥᓱᑲᓪᓚᓐᓂᒃ ᑕᐅᓴᓂᒃ ᑮᓇᐅᔭᖅᑖᖅᑎᑕᐅᓚᐅᖅᐳᖅ ᓄᑖᓄᑦ 
ᓂᔾᔭᐅᓯᔭᐅᑎᓄᑦ, ᓄᓇᓕᖓᓐᓂᑦ ᓂᔾᔭᐅᓯᔭᖅᑏᑦ ᐃᓄᒋᐊᑦ. 

ᓂᔾᔭᐅᓯᔭᖅᑎᒃᑯᑦ ᑲᑎᒪᔨᖏᑦ ᐃᑲᔪᖅᓱᖃᑕᐅᑦᑎᐊᖅᐳᑦ ᓄᓇᓕᒻᒥᐅᓂᑦ ᓂᔾᔭᐅᓯᔭᖅᑎᓂᒃ 
ᓴᖅᑭᔮᖅᑎᑦᑏᓐᓇᖃᑦᑕᖅᑐᑎᒃ 4-ᓂᒃ 6-ᓄᑦ ᐱᓇᓱᐊᕈᓯᕐᓄᑦ ᐱᔭᖏᖅᓴᖅᑕᐅᒋᐊᖃᓐᖏᒻᒪᕆᓕᖅᑐᑦ, 
ᑕᑕᐃᓐᓇᕈᔪᑦᑐᑎᒃ, ᑕᑯᓐᓇᕆᐊᕆᐊᖓ ᖁᕕᐊᓇᖅᑐᒻᒪᕆᐳᓪᓗᑎᒃ ᐃᖃᓗᓐᓃᒐᐃᑉᐸᑕ ᒪᓕᒐᓕᐅᖅᑏᑦ 
ᑕᑯᔭᖅᑐᖃᑦᑕᕈᓐᓇᖅᐳᑦ ᑕᑯᔭᖅᑐᕈᓐᓇᖅᓯᒐᐃᑉᐸᑕ. 
 
ᐅᖃᖅᑏ, ᐃᓕᑕᖅᓯᔪᒪᕗᖓ ᐱᒥᓱᑲᓪᓚᓐᓂᑦ ᓄᓇᓕᒻᒥᐅᓂᑦ ᐊᔅᓱᒻᒪᕆᒃ ᐃᖅᑲᓇᐃᔭᑦᑎᐊᖃᑕᐅᓲᓂᑦ, 
ᐃᓚᓕᐅᑎᓪᓗᒍ ᐃᖅᑲᖅᑐᐃᔨ ᕙᕗᓕ ᕗᕋᐅᓐ, ᐲᑕ ᐊᒻᒪ ᒥᐅᕆᓕᓐ ᓯᑳᑦ, ᓗᕋᐃᓐ ᑖᒪᔅ, ᕼᐃᐊᑐ ᑕᐃᓕ ᐊᒻᒪ 
ᑳᓖᓐ ᕚᒧᓪᔅ. 
 
ᐅᖃᖅᑏ, ᑭᖑᓪᓕᖅᐹᒥ ᑲᑎᓚᐅᖅᐳᑦ ᑕᑯᓐᓇᖅᑎᑦᑎᔭᖅᑐᖅᑐᑎᒃ ᑐᓂᐅᖅᑲᐃᓚᐃᖅᐳᓪᓗ ᓄᓇᓯᐅᑎᓄᑦ 
ᓂᐱᑎᑕᒐᕐᓂᑦ. "ᐅᖃᖅᓯᒪᓪᓗᑎᒃ" ". . . ᐃᓕᓐᓂᐊᕐᕖᑦ ᓂᔾᔮᔪᖅᑕᖃᕆᐊᖃᖅᐳᑦ." ᑖᒃᑯᐊ 
ᐅᖃᓕᒫᕐᓂᐊᖅᐸᓪᓚᐃᒋᓪᓗᑎᒃᑯ ᐅᓪᓗᒥ, ᑐᓂᐅᖅᑲᖅᑕᐃᓐᓇᐅᓂᐊᖅᑐᑎᒃ ᒪᓕᒐᓕᐅᖅᑎᓄᑦ, ᐊᑕᐅᓯᕐᒥᑦ 
ᐱᔪᐃᓐᓇᐅᔪᓐᓇᖅᑐᑎᒃ ᐊᒻᒪ ᐱᑕᖃᐅᒃᑲᓂᖅᑐᓂ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐱᓯᒪᔪᓐᓇᕐᓂᐊᖅᑕᖏᓐᓂᑦ. 
 
ᐅᖃᖅᑏ, ᒫᓐᓇᐅᔪᖅ ᖁᕕᐊᒋᓗᑎᒃᑯ ᒪᓕᒐᓕᐅᖅᑏᑦ ᐸᑦᑕᖅᑐᑲᐃᓐᓇᕈᒪᕗᖓ ᐃᖃᓗᓐᓂᑦ ᓂᔾᔭᐅᓯᔭᖅᑐᓕᕆᔩᑦ 
ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᓯᐅᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 
5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᕆᔪᒪᕙᕋ ᓱᕈᓯᑯᓗᒃ; ᐃᕐᓂᕋ 7-ᓂᒃ ᐅᑭᐅᓕᒃ ᑐᕋᓐᑕᓐ 
ᐱᓇᓱᐊᕈᓯᐅᑉ ᓄᓐᖑᐊᓂ ᑕᒪᐅᓐᖓᑲᐃᓐᓇᖅᓯᒪᔪᖅ ᐃᖃᓗᓐᓄᑦ. ᑕᕝᕙᓂᔅᓴᐃᓐᓇᖅ ᒪᓕᒐᓕᐅᖅᑎᐅᖃᑎᒐ 
ᖁᔭᓐᓇᒦᕈᒪᕙᕋ ᑖᒃᑯᐊ ᐃᕐᓂᕇᒃ ᐸᑲᒃᑯᒃ ᐅᕙᖓ ᐃᕐᓂᖓᓂᑦ ᑐᓐᖓᓱᑦᑎᑎᑦᑎᐊᓚᐅᕐᒪᑎᒃ 
ᐊᑖᑕᒥᓃᖏᓐᓇᓂᐊᓐᖏᒻᒪᑦ ᐃᕐᓂᕋ ᐱᓇᓱᐊᕈᓯᐅᑉ ᓄᓐᖑᐊᓂᓕᒫᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎ ᐳᓛᕐᕕᒻᒧᑦ. ᓈᓴᐅᑖ 5, ᐃᓕᑕᖅᓯᓂᖅ ᐳᓛᖅᑎᓂᑦ. ᓈᓴᐅᑖ 6, ᐅᖃᐅᓯᒃᑯᑦ ᐊᐱᖅᑯᑎᑦ. 
ᓈᓴᐅᑖ 7, ᕼᐊᕕᐅᔭᖅ. ᓈᓴᐅᑖ 6. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 276-1(6): ᑲᑎᒪᖃᑎᖃᕐᓂᖅ ᓯᓚᑦᑐᓴᕐᕕᒻᒥᐅᓂᑦ 
 
Hᐊᕕᐅᔭᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᓱᒪᑐᐃᓐᓇᕋᑖᕋᒪ ᓇᒻᒪ 7ᒦᒋᐊᓂᑎᖕᓂ. ᐃᓕᖓᓂᖃᕐᓱᓂ ᐃᓗᐊᓂ 
ᑲᑎᒪᔩᑦ ᐅᖃᐅᓯᑦᓴᖏᓂ ᓯᐊᕈᒋᐊᖑᖃᐅᔪᖅ, ᐊᐱᖁᑎᖃᕈᒪᑦᓱᖓᓗ ᒥᑦᓵᓄ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ. 
ᐊᐱᕆᓂᐊᕐᑕᕋ ᒥᓂᔅᑖ ᐃᓕᓐᓂᐊᖅᑐᓕᕆᔨᑯ ᐃᒻᒪᖃ ᑲᑎᒪᓂᖃᑐᒥᓂᐅᔪᑦᓴᐅᔪᖅ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᒥ 
ᑲᑎᒪᔨᖁᑎᖏᓂ ᒫᓐᓇᖃᒻᒥ. 

ᐊᐱᕆᔪᒪᑦᓱᒍᑦᑕᐅᖅ ᐃᒻᒪᖃ ᐱᑕᖃᓂᐊᑐᑦᓴᐅᒻᒪ ᐃᓪᓗᓂ ᐅᕝᕙᓗ ᐃᓪᓗᒥ ᑕᐃᒃᑯᓄᖓ ᐃᖕᓇᖅᓄ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᒨᐸᖕᓂᐊᕐᑐᓄ ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᓗ ᑐᑭᒍᒃᑯ ᐊᐱᖁᑎᒋᔭᖓ, ᐊᐱᕆᔪᖅ 
ᒪᖅᕉᓐᓂ ᐊᐱᖁᑏᖕᓂ. 
 
ᐃᓕᖓᔪ ᓯᕗᓪᓕᖅᒧ ᐊᐱᖁᑎᒧ, ᐃᒻᒪᖃᒎᖅ ᑲᑎᒪᖃᑎᖃᓚᐅᖅᒪᖔᕐᒪ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ 
ᐃᖃᓇᐃᔭᖅᑎᖏᓂ. ᑭᐅᔾᔪᑎᒐ ᐄᖕ ᓴᕿᔪᔪᖓ ᓯᕗᖓᒍᑦ ᑲᑎᒪᔨᖏᑦ ᖃᐅᔨᓴᓂᖃᖏᓱᖓᕐᑎᓪᓗᒋ ᐃᓗᐊᓂ 
ᐱᖅᔪᐊᓄ ᑮᓇᐅᔭᑦᓴᓂ ᐃᓕᖓᔪᐃᑦ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ. 
 
ᐱᓕᕆᖃᑎᖃᑦᓯᐊᕐᑐᒍ ᐱᑦᑕᓯᐊᕐᓱᑕ ᐃᓚᒋᑦᓱᑎᒍ ᑲᑎᒪᔨᖏᑦ ᐅᑭᐅᖅᑕᖅᑐᒧ ᓯᓚᑦᑐᓴᖅᕕᖕᒧ, 
ᐸᖅᓇᐃᔭᖅᑎᓪᓗᒋᑦ ᐱᖅᔪᐊᖁᑎᖏᓄ ᑮᓇᐅᔭᑦᓴᓄ, ᑭᓯᐊᓂ ᑲᑎᖃᑎᒋᓚᐅᖅᓯᒪᖏᑕᒃᑲ ᒫᓐᓇᖃᒻᒥ. 
ᖃᐅᔨᒪᒐᓗᐊᕐᓱᒋ ᑐᑦᓯᕋᖅᓯᒪᔭᖏᓐᓄ. 
 
ᐃᓕᖓᔪᖅ ᐊᐃᑉᐸᖓᓄ ᐊᐱᖁᑎ. ᐅᖃᕆᐊᑲᓐᓂᕈᓐᓇᖃ ᐊᐃᑉᐸᖓᓄ ᐊᐱᖁᑎᐊᓄ ᐅᕙᖕᓄ ᐃᓕᖓᓂᖃᕐᑐᓂ 
ᐃᖕᓇᐃᑦ ᐃᓕᓐᓂᐊᖅᕕᑦᓴᖏᓄ ᐃᒪᐃᕋᑖᕋᒪ ᑐᑭᓯᓗᐊᖏᑲᐃᓐᓇᕋᒃᑯ ᐊᐃᑉᐸᖓᓄ ᐊᐱᖁᑎᐊᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᕼᐊᕕᐅᔭᖅ ᐅᖃᕆᐊᑲᓂᖅᓗᑎ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᐅᖃᑦᓯᐊᖏᓂᖅᓅᕙᖓ. (ᑐᓵᔨᑎᒍ ᐃᓱᓕᑦᑐ): ᐃᓛᖃᐄ 
ᐊᐱᖁᑎᒋᔭᕋ ᐃᒪᐃᑦᑐ ᐃᒻᒪᖃᓕᖃᐄ ᑲᑎᖃᑎᖃᕐᓯᒪᓂᑰᑎᓪᓗᑎ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ ᑲᑎᒪᔨᖏᓐᓂ 
ᖃᓄᖅᑑᓯᒪᓪᓗᓯ ᐱᓇᓱᐊᕐᓱᓯ ᐃᓪᓗᒥ ᖁᓪᓗᖅᑑᖅᒥ ᐊᒻᒪᓗ ᐃᒻᒪᖃ ᓴᕿᑕᐅᓯᒪᓪᓗᓂ ᑲᑎᒪᔨᖏᓐᓂ, ᖃᒻᒪᓗ 
ᖃᓄᖅᓗ ᐸᖅᓇᐃᓯᒪᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᕆᓚᐅᖅᑕᑎᖕᓂ ᖃᐅᔨᒃᑲᕐᑕᐅᑕᐃᓐᓇᕐᓱᖓ 
ᑲᑎᒪᔨᑖᖃᐅᖏᓐᓂ ᑲᑎᖃᑎᒋᒋᐊᖃᓛᕐᓱᒋᓪᓗ. 
 
ᐅᖃᕆᐊᑲᓐᓂᕈᒪᑦᓱᖓᑦᑕᐅᖅ ᑲᑎᒪᔨᐅᖃᑎᖕᓄ ᐅᕗᖓ ᖁᓪᓗᖅᑑᖅᒧ ᑕᐃᓐᓇᑑᖏᑦᑐᖅ ᑭᖒᒪᓯᓯᒪᔪᑑᖏᑦᑐᖅ 
ᐃᓪᓗᑦᓴᒥ, ᑭᓯᐊᓂ ᐃᖃᓇᐃᔭᖅᑎᖁᑎᒃᑲ ᐱᓕᕆᖃᑎᖃᕐᑐᐃᑦ ᑲᑎᒪᔨᖏᓐᓂ ᐅᑭᐅᖅᑕᖅᑑᑉ ᓯᓚᑦᑐᓴᖅᕕᖏᓄ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᒥᓂᔅᑖ. ᐅᖃᓕᒪᓂᐊᖅᑐᖓ ᐃᓄᐃᓐᓇᖅᑐ. 
 
ᑎᓕᐅᕆᓯᒪᒐᓗᐊᕋᒪ ᒥᓂᔅᑕᒥ ᐱᓇᓱᐊᖁᓯᒪᑦᓱᒍ ᐊᒻᒪ ᑕᐃᓐᓇ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ..ᑐᓴᖅᓴᐅᔪᓐᓇᖏᑦᑐ.. 
 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1807 

ᐃᒪᐃᓕᕋᑖᕋᒪ, ᓄᑲᖅᑎᐅᓂᖅᓴᖁᑎᖏ ᐃᓄᐃᑦ ᖁᓪᓗᖅᑑᖅᒥ ᐃᓕᓐᓂᐊᖅᓯᒪᓂᑰᑦᓱᑎ ᐊᒻᒪ ᐃᓕᓐᓂᐊᖅᓯᒪᓪᓗᑎ 
ᐃᓕᓐᓂᐊᒐᖅ 11 ᐊᒻᒪ ᐃᓕᓐᓂᐊᒐᖅ 12ᒥᓗᑦᑕᐅᖅ ᐱᔭᑦᓴᐅᔪᓄ. ᑎᓕᐅᕆᓯᒪᒋᐊᑲᓂᕐᓱᑕ ᓄᑲᖅᑎᐅᓂᖅᓴᐅᔪᓂ 
ᐃᓱᓕᑦᓯᓯᒪᔪᓂ ᕿᓈᖁᓯᒪᑦᓱᒋ ᐃᖃᓇᐃᔮᑦᓴᓄ ᐃᓗᐊᓂ ᐅᔭᕋᓐᓂᐊᓂᖅᓄ ᐊᒻᒪᓗ ᐃᓚᒋᑦᓱᓂᐅᒃ ᒐᕙᒪᑯ. 
 
ᐊᐱᕆᔪᒪᑦᓱᒍ ᒥᓂᔅᑕ ᖃᖓᒃᑯ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᑦᓴᒥ ᓴᕿᑕᐅᔪᖃᓂᐊᓂᖓᓄ ᖁᓪᓗᖅᑑᖅᒥ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᒃ. 
 
ᒥᓂᔅᑕ ᐲᑕ ᕿᓚᕝᕙᒃ: ᖁᔭᓐᓇᒦᒃ ᐅᖃᖅᑏ. ᒪᒥᐊᓇᐅᒐᓗᐊᖅ ᒫᓐᓇᐅᔪᖅ ᖃᖓᓪᓚᕆᐅᓇᔭᕐᒪᖔᖅ 
ᓴᓇᔭᐅᒐᔭᕐᓂᖓ ᓯᓚᒃᑐᓴᕐᕕᑖᖅᑲᐅᒃᓴᖓᓄᑦ ᖁᕐᓗᑐᕐᒥᐅᑦ. ᑭᓯᐊᓂᓕ, ᐅᖃᖅᑏ, ᑲᑎᒪᔨᐅᔪᖅ ᖃᐅᔨᒃᑲᓚᐅᕐᐸᕋ 
ᐅᔾᔨᕈᓱᒋᐊᑦᓴᑦᑕ ᑕᒪᒃᓱᒥᖓ ᓯᓚᑦᑐᓴᕐᕕᑖᖅᑲᐅᒃᑖᕆᐊᖃᕆᐊᖏᑦ, ᑐᑦᓯᕋᕆᐊᖏᓪᓘᓐᓃᑦ ᓄᑖᒥᒃ 
ᓯᓚᑦᑐᓴᕐᕕᑖᕈᒪᓪᓗᑎᒃ ᖁᓪᓗᕐᑐᒥ. 
 
ᑲᑎᒪᔩᑦ ᖃᐅᔨᒪᔪᐃᓐᓇᐅᒻᒪᑕᐃᓛᒃ, ᓯᕗᕙᕆᐊᖅᑎᑦᓯᖃᑦᑕᕐᓯᒪᔪᒍᑦ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ, ᐃᓚᒋᐊᕈᒻᒥᒃ 
ᑐᑦᓯᕋᖅᑐᓂᒃ. ᑭᓯᐊᓂᓕ ᒫᓐᓇᐅᔪᖅ, ᐅᖃᖅᑏ ᐅᖃᕈᓐᓇᔮᓐᖏᓐᓇᒪ ᖃᖓᒃᑯᑦ ᓄᑖᒥᒃ 
ᓯᓚᑦᑐᓴᕐᕕᓕᐅᕐᕕᐅᒍᓐᓇᕋᔭᕐᓂᖏᓐᓂᒃ ᖁᕐᓗᒃᑐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᒃ. 
 
Hᐊᕕᐅᔭᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒍᓐᓇᕐᒪᑦ, (ᑐᓵᔨᒃᑰᕐᓂᖓ ᐃᓱᓕᒃᑐᖅ) 
ᐊᐱᕆᒍᒪᖃᐃ ᐃᒫᖔᖅ. ᖃᖓᒃᑯᑦ ᑐᑭᓯᔭᕋ. ᐃᒻᒪᖃ ᑕᓪᓕᒪᓄᑦ ᐸᕐᓇᐅᑎ ᐊᑭᑐᔪᖅᑑᑎᑦᓴᓄᑦ, ᐃᒻᒪᖃ 
ᐸᕐᓇᐅᑎᒧᑦ ᐊᑭᑐᔪᖅᑑᑎᑦᓴᓄᑦ ᐃᓗᐊᓅᕈᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᒃ. 
 
ᒥᓂᔅᑕ ᕿᓚᕝᕙᒃ: ᖁᔭᓐᓇᒦᒃ, ᐅᖃᖅᑏ. ᐃᑦᓯᕙᖃᑎᒋᔪᓐᓇᓯᐊᕐᓂᐊᖅᑕᕋ ᑲᑎᒪᖃᑎᒋᓗᒍ ᑲᑎᒪᔨᐅᖃᑎᒐ 
ᕿᒥᕐᕈᖃᑎᒋᓗᒍ ᐸᕐᓇᐅᑎᓂᒃ ᑐᓴᖅᑎᑦᓯᔪᓐᓇᓂᐊᕐᒪᑦ ᖁᕐᓗᑐᕐᒥᐅᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᓄᑕᕋᒃ. 
 
ᐊᐱᖅᑯᑦ 277-1(6): ᑐᓚᑦᑕᕕᒻᒥᒃ ᐱᕐᕈᓗᐊᕿᓂᖅ ᒥᑦᑎᒪᑕᓕᒻᒥ ᐊᒻᒪ ᑮᓇᐅᔭᐃᑦ ᐅᒥᐊᒧᑦ ᐊᓯᐅᔨᔭᒧᑦ 
 
ᓄᑕᕋᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᑉᐳᖓ ᐅᖃᖅᑏ, ᐊᑎᕋ ᑕᐃᔭᐅᑦᓴᐅᑎᒋᓂᐊᕐᓱᕆᖅᑲᐅᖏᓐᓇᒃᑯ. 
ᐊᐱᖅᑯᑎᒋᓂᐊᖅᑕᕋ ᐃᑯᐱᒃᕕᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐸᖕᓂᖅᑑᒥ ᑲᑎᒪᓂᖃᖅᑎᓪᓗᑕ, ᐅᖃᓚᐅᖅᐳᖓ ᒥᑦᑎᒪᑕᓕᐅᑉ ᑐᓚᑦᑕᕐᕕᖓᑕ ᐊᒻᒪ ᐅᖃᓚᐅᖅᑐᖓ 
ᐃᓅᔪᓐᓃᖅᑐᖃᓚᐅᕆᐊᖓ ᒥᑦᑎᒪᑕᓕᒻᒥ. ᒥᓂᔅᑕ ᐅᖃᐅᑎᓯᒪᓚᐅᖅᑕᕋ ᑕᒪᓐᓇ ᐊᐱᖅᑯᑎᒋᓂᐊᕐᓇᕋᖅᑐᒍ. 

ᐃᑯᐱᒃᕕᓕᕆᔨᒃᑯᑦ ᐅᑭᐊᖁᑎᖓ, ᖃᑦᓯᓂᒃ ᑮᓇᐅᔭᓂᒃ ᐊᑐᕐᓯᒪᓕᕐᐸᑦ ᓯᖁᒥᖃᑦᑕᕐᓂᖏᓐᓄᑦ ᐃᑯᒪᐃᑦ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᑦᓯᓂᒃ ᑮᓇᐅᔭᓂᒃ ᐊᑐᓚᐅᕐᒪᖔᑕ, ᒫᓐᓇ 
ᐱᓯᒪᓐᖏᑕᕋ ᐅᒥᐊᕐᒨᖓᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᓇᓛᖅᑐᑦᓴᐅᔫᒐᓗᐊᖅ ᖃᑦᓯᓂᒃ ᐊᑐᓚᐅᕐᒪᖔᑕ ᐅᒥᐊᖅ ᖃᔭᐅᒻᒪᑦ 
ᓄᑖᖑᓚᐅᕐᒪᑕ ᐃᑯᒪᐃᑦ ᐊᐅᔭᖅ ᐃᓕᔭᐅᕋᑖᓚᐅᖅᑐᑦ; ᓯᖁᒥᓚᐅᖅᑐᐃᑦᑕᐅᖅ. 
 
ᓇᓗᓇᐃᓐᖏᑦᑐᖅ ᐃᑯᒪᐃᑦ ᐊᓯᔾᔨᕆᐊᖃᓛᕆᐊᖏᑦ, ᐃᓱᒪᖅᑲᐅᒐᒪ ᒥᓂᔅᑕ ᐃᑲᔪᕈᓐᓇᕐᒪᖔᖅ ᕼᐊᒻᓚᑦᑯᑦ 
ᑲᑎᒪᔨᖏᓐᓂᒃ ᒥᑦᑎᒪᑕᓕᒻᒥ ᑕᒪᓐᓇ ᐃᖅᑲᓇᐃᔮᕆᔭᐅᓕᕐᐸᑦ. ᓇᓗᓇᓐᖏᒻᒪᑦ ᐊᑭᓕᕐᓱᐃᕙᓪᓕᐊᓂᐊᕆᐊᖏᑦ 
ᐊᐅᓚᔾᔪᑎᒋᔭᖏᑕ ᑮᓇᐅᔭᖁᑎᖏᓐᓂᒃ, ᐃᑲᔪᖅᑕᐅᖏᒃᑯᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓱᒫᓘᑎᖃᒻᒪᕆᒃᑲᑦᑕ ᑐᓚᑦᑕᕐᕕᐅᔪᓂᒃ; 
ᒥᑦᑎᒪᑕᓕᒻᒥᑑᓐᖏᑦᑐᖅ ᑕᒪᒃᑮᑦ ᓄᓇᓕᖁᑏᒃᑲ ᐃᓱᒫᓘᑎᖃᒻᒪᕆᒻᒥᒻᒪᑎᒃ ᑐᓚᑦᑕᕐᕕᒋᔭᒥᓐᓂᒃ. 
ᐃᖏᕐᕋᖃᑦᑕᐅᑎᓕᕆᔨᒃᑯᑦ ᑲᒪᔨᐅᒻᒪᑕ ᑐᓚᑦᑕᕐᕕᓕᕆᓂᕐᒥᒃ, ᑭᓯᐊᓂᓕ ᓇᓗᓇᖏᓚᖅ ᐊᒃᑐᕐᑕᐅᓯᒪᓂᐊᕆᐊᑦᓴᑦᑕ 
ᑲᒪᒋᒋᐊᖃᕐᓂᐊᕋᑦᑎᒍ ᐳᓚᕋᖅᑐᓕᕆᓂᕐᒨᖓᑉᐸᑦ ᐃᖃᓗᓕᕆᓂᕐᒧᓘᓐᓃᑦ. 
 
ᑕᐃᒪᐃᒻᒪᑦ ᐃᑯᐱᒃᕕᓕᕆᔨᒃᑯᑦ ᑲᒪᒋᔭᖃᓐᖏᑦᑐᑦ ᑐᓚᑦᑕᕐᕕᓕᕆᓂᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ ᐃᑯᐱᕝᕕᓕᕆᔨᒃᑯᑦ ᐅᒥᐊᖓᓐᓂᑦ. ᒥᓂᔅᑕ 
ᐅᖃᖅᑲᐅᒻᒪᑦ ᑐᑭᓯᒋᐊᕈᑎᒃᓴᒥᒃ ᐱᓯᒪᑦᑎᑦᑕᐅᑎᒋᓐᖏᓐᓂᕋᖅᑐᓂ. ᐃᒻᒪᖄ ᒥᓂᔅᑕ ᖃᐃᑦᑎᔪᒪᒐᔭᖅᑐᖅ 
ᑕᒪᑐᒥᓐᖓ ᕿᓚᒥᐅᔪᓐᓇᖅᑐᒃᑯᑦ ᖃᐅᔨᓂᐊᕋᑦᑕ ᖃᑦᑎᕌᕐᓂᐊᕐᒪᖔᖅ ᑖᒃᓱᒪᐅᑉ ᐅᒥᐊᑉ ᐊᓯᐅᔨᔭᐅᓂᖓᓄᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᖃᐅᔨᒋᐊᕐᓂᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 

ᐊᐱᖅᑯᑦ 278-1(6): ᖃᐅᔨᒋᐊᕐᕕᒃ ᐃᒡᓗᒃᓴᓄᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕈᒪᒐᔭᖅᑐᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᕆᖅᑲᐅᔭᕐᓄᑦ, ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑏᑦ 
ᐱᓇᓱᒍᒪᓕᕌᖓᑕ ᓯᓚᑦᑐᓴᕐᕕᒻᒧᑦ ᐊᒻᒪ ᖃᐅᔨᒪᓇᓂᑦ ᓇᓃᓐᓂᐊᕐᒪᖔᕐᒥᑦ. ᑕᒪᒃᑯᐊ ᐃᓕᓐᓂᐊᕆᐊᕈᒪᒐᔭᖅᑐᑦ 
ᓇᒧᓐᖓᐅᒐᔭᖅᐸᑦ ᐃᓕᓐᓂᐊᒃᑲᓐᓂᕈᒪᔪᓂᑦ ᓯᓚᑦᑐᓴᕐᕕᒻᒥ, ᑭᓇᒥᒃ ᖃᐅᔨᒋᐊᕋᔭᖅᐸᑦ ᓄᓇᓕᓐᓂ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᓄᓇᕘᒥ, ᕿᑭᖅᑖᓗᒻᒥ, 
ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ, ᐃᖃᓗᑦᑑᑦᑎᐊᕐᒥ ᐊᖓᔪᖅᑳᖃᕐᕕᐅᕗᖅ ᕿᑎᕐᒥᐅᓄᑦ, ᑲᖏᖅᖠᓂᖅ ᑭᕙᓪᓕᕐᒧᑦ 
ᐊᒻᒪ ᐃᖃᓗᐃᑦ ᕿᑭᖅᑖᓗᒻᒧᑦ. 
 
ᑖᒃᑯᐊ ᐱᖓᓱᑦ ᓇᓪᓕᐊᑐᐃᓐᓇᖅ ᖃᐅᔨᒋᐊᖅᑕᐅᔪᓐᓇᖅᑐᑦ, ᐅᕝᕙᓘᓐᓃᑦ ᐃᓄᒃ ᐊᕐᕕᐊᓃᑦᑐᖅ ᑮᓇᐅᔾᔭᓵᓄᑦ 
ᐃᑲᔫᑎᓂᑦ ᐱᓕᕆᕙᒃᑐᖅ. ᑕᒪᕐᒥᒃ ᐊᕐᕕᐊᓃᑦᑐᐃᑦ. ᓇᓪᓕᐊᑐᐃᓐᓇᖅ ᑖᒃᑯᐊ ᖃᐅᔨᒋᐊᖅᑕᐅᔪᓐᓇᖅᐳᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᑐᒥᓐᖓ ᐊᐱᕆᓚᕿᔪᖓ ᓂᕈᐊᖅᑕᐅᕕᓐᓂ ᐃᓄᒃᑕᖃᓚᐅᕐᒪᑦ 
ᖃᐅᔨᒪᓐᖏᑦᑐᒥᒃ ᑭᓇᒥᒃ ᖃᐅᔨᒋᐊᖅᑕᐅᔪᒃᓴᒥᒃ, ᐊᕙᖓᓗ ᖃᐅᔨᒪᓚᐅᕐᓇᖓ ᑭᒃᑰᒻᒪᖔᑕ ᖃᐅᔨᒋᐊᖅᑕᐅᔪᒃᓴᐃᑦ. 
 
ᑕᐃᒃᑯᐊ ᑲᖏᖅᖠᓂᕐᒦᑦᑐᑦ, ᓄᓇᕗᑦ ᒐᕙᒪᒃᑯᖓᓐᓄᑦ ᐃᖅᑲᓇᐃᔭᖅᑎᐅᕚᑦ? ᑕᒪᓐᓇ ᐊᐱᖅᑯᑎᒐ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᓚᑦᑐᓴᕐᕕᒻᒧᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ 
ᑕᐃᒃᑯᓄᓐᖓ ᐃᖅᑲᓇᐃᔭᖅᑎᑕᐅᓪᓗᑎᑦ. ᑕᐃᒪᓕ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑭᒃᑰᒻᒪᖔᑕ 
ᖃᐅᔨᒋᐊᕐᕕᒃᓴᐃᑦ ᑐᓂᓯᓂᐊᖅᐳᖓ ᑐᓴᒐᒃᓴᓂᑦ ᐅᖃᓘᑎᖏᓐᓂᓪᓗ ᑐᕌᕈᑎᖏᓐᓂᓪᓗ ᑖᒃᑯᓇᓂ ᐱᖓᓱᓂ 
ᐊᕕᑦᑐᖅᓯᒪᔪᓂ. 
 
ᑐᓂᓂᐊᕐᒥᔭᕋ ᐅᖃᓘᑎᓂᑦ ᑐᕌᕈᑎᓂᓪᓗ ᐊᕐᕕᐊᓂ ᑖᒃᑯᓂᓐᖓᓕᒫᖅ ᑐᓴᒐᒃᓴᖃᕐᓂᐊᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦ, ᐃᓚᒋᐊᕈᑦ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᐃᓈᕐᓗᒍ ᑭᖑᓪᓕᖅᐹᖅ ᐊᐱᖅᑯᑎᒐ. 

ᑭᕙᓪᓕᕐᒦᒃᑲᓗᐊᕈᕕᑦ, ᐊᓯᖔᖓᓂᒃ ᐊᕕᑦᑐᖅᓯᒪᔪᑦ ᑎᑎᕋᕐᕕᖓᓐᓄᑦ ᖃᐅᔨᒋᐊᕐᕕᒃᓴᐅᕚ? 
ᖃᐅᔨᒋᐊᕈᓐᓇᖅᑎᑕᐅᕕᑖ ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ ᑎᑎᕋᕐᕕᓐᓂᑦ ᐊᓯᐊᓂᒃ 
ᐊᕕᑦᑐᖅᓯᒪᔪᓃᓐᖔᕋᓗᐊᖅᑎᓪᓗᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᒋᐊᕈᒪᒍᕕᑦ, ᖃᓄᑐᐃᓐᓇᖅ 
ᖃᐅᔨᒋᐊᕈᓐᓇᖅᐳᑎᑦ ᓇᓪᓕᐊᓐᓂᒃ ᐱᖓᓱᓂᑦ ᐊᕕᑦᑐᖅᓯᒪᔪᓂ ᑎᑎᕋᕐᕕᓐᓂᑦ. ᐃᓱᒪᖅᓲᑕᐅᕗᖅ ᐃᓄᒻᒧᑦ 
ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ ᖃᐅᔨᒋᐊᕈᒪᓐᓂᕈᑎᑦ. ᒪᑐᐃᖓᔪᐃᓐᓇᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ, ᐊᕐᕚᕐᓗᒃ. 
 
ᐊᐱᖅᑯᑦ 279-1(6): ᑮᓇᐃᔭᐃᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᐃᔨᒃᓴᐅᓂᕐᒧᓪᓗ ᐃᓕᓐᓂᐊᕈᑎᓄᑦ 
ᑮᓇᐅᔭᓂᑦ ᐃᓚᒋᐊᕈᑎᓂᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᕆᖅᑲᐅᔭᖓᓐᓂᒃ. ᐊᐱᕆᔪᒪᔭᕋ ᒪᕐᕉᖃᐅᒻᒪᑎᒃ ᐃᓚᒋᐊᕈᑏᒃ ᑮᓇᐅᔭᓄᑦ ᐱᓕᕆᐊᕆᓯᒪᓕᖅᑕᑎᓐᓄᑦ. 
 
ᐸᖕᓂᖅᑐᒥ ᐱᖁᔨᕗᖔᕈᑎᖃᓚᐅᕋᑦᑕ, ᐃᓘᓐᓇᓄᑦ ᑲᔪᓯᑎᑕᐅᓪᓗᓂ ᑲᑎᒪᔨᓄᑦ, ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐊᒻᒪᓗ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᑮᓇᐅᔭᖃᑦᑎᑕᐅᓂᐊᕐᒪᑦ ᐃᓚᒋᐊᕈᑎᑎᒍᑦ ᑮᓇᐅᔭᒃᑯᑦ. ᖃᓄᐃᒻᒪᑦ 
ᐅᕙᓃᖃᓯᐅᑎᖏᓚᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᑦᑎᓪᓗᑕ ᑮᓇᐅᔭᖁᑎᒃᓴᓂᑦ, ᑕᒫᓂ ᐅᑭᐅᒥ 
ᕿᒥᕐᕈᓂᐊᕐᒥᒐᑦᑕ ᒪᕐᕉᓐᓂᒃ ᐱᓕᕆᐊᒃᓵᓐᓂᒃ ᐅᖃᐅᓯᕆᖅᑲᐅᔮᒃᑭᒃ ᐱᓕᕆᐊᖃᓕᕈᑦᑕ ᑮᓇᐅᔭᐃᑦ 
ᓇᓚᐅᑦᑖᖅᑕᐅᓯᒪᓂᖏᓐᓂᒃ. 
 
ᕿᒥᕐᕈᒋᐊᒃᑲᓂᕐᓂᐊᖅᑯᖓ ᑕᒪᑐᒥᖓ ᐊᒻᒪᓗ ᑐᓴᖅᑎᒋᐊᕐᓗᑎᑦ ᖃᓄᐃᓕᖓᓕᕐᒪᖔᖅ ᐊᒻᒪᓗ ᑭᐅᑦᑎᐊᕐᓛᖅᐸᒋᑦ 
ᐱᓕᕆᐊᖃᓕᕈᑦᑕ ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᓂᖏᓐᓂᑦ. ᖁᔭᓐᓇᒦᕐ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᑦᑎᐊᕋᑖᖏᓇᒃᑯ ᒥᓂᔅᑕ ᐊᒻᒪᓗ ᑭᐅᕋᑖᖏᒻᒪᒍ ᐊᐱᖅᑯᑎᒋᔭᕋ. ᐅᖃᐅᓯᖃᖅᑮᑦ 
ᕖᕗᐊᓕᒥ ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᔪᑦ ᐅᖃᐅᓯᐅᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᒃᑲ ᖃᐅᔨᒪᔪᑦ ᓴᖅᑮᓯᓚᐅᕐᒥᒐᒪ 
ᑎᑎᖅᑲᓂᒃ ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕈᑎᓂᑦ ᒪᑐᐃᖓᑎᑕᐅᕙᑦᑐᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᖅᕕᒻᒥᐅᓂᑦ. ᖃᐅᔨᒃᑲᐃᔭᕇᖅᓯᒪᔪᖓ ᒪᓕᒐᓕᐅᖅᕕᒻᒥᒃ ᐊᖏᓪᓕᒋᐊᖅᑕᐅᓯᒪᓂᖏᓐᓂᒃ  

ᑕᕝᕙᓂ ᑮᓇᔭᐃᑦ ᐃᑲᔫᓯᐊᖑᕙᑦᑐᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐅᖃᖅᑲᐅᒐᒪᐃᓛᒃ ᕿᒥᕐᕈᓂᖃᓐᓂᐊᕋᒪ 
ᖃᓄᐃᓕᐅᕐᓂᐅᔪᓂᑦ ᐅᓪᓗᒥᒧᑦ  ᐊᒻᒪᓗ ᑭᐅᔭᐅᓂᐊᖅᑯᓯ ᐅᑭᐅᖅ ᑲᑎᒪᓂᖃᓕᖅᑲᑕ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᖅᑲᐅᔭᕋᓕ ᐱᑦᔪᑎᖃᖅᑲᐅᔪᖅ ᐅᖃᐅᓯᖅᑕᖏᓐᓂᑦ 
ᐱᖁᔨᕗᖔᕈᑕᐅᓯᒪᔫᑉ ᐸᖕᓂᖅᑑᒥ. 
 
ᑕᑯᓯᒪᒐᑦᑕ ᒪᕐᕉᓐᓂᒃ ᐃᓚᒋᐊᕈᑎᓂᑦ ᑮᓇᐅᔭᓄᑦ ᐊᒻᒪᓗ ᐊᐱᖅᑯᑎᒋᖅᑲᐅᔭᕋ ᓱᒻᒪᑦ ᐃᓚᓕᐅᔾᔭᐅᓯᒪᖏᒻᒪᖔᖅ 
ᐃᓚᒋᐊᕈᑎᓂ. ᐃᓕᓐᓂᐊᖅᑎᓄᑦ ᐃᑲᔫᓯᐊᖑᕙᑦᑐᑦ ᑮᓇᐅᔭᐃᑦ ᐋᓐᓂᐊᓯᐅᖅᑎᐅᓂᕐᒧᑦ ᐊᒻᒪᓗ ᐃᓕᓴᐃᔨᒃᓴᓄᑦ, 
ᐅᖃᖅᑲᐅᕖᑦ ᐃᓚᒋᐊᖅᑕᐅᓯᒪᔪᑦ ᐃᑲᔫᓯᐊᖑᕙᑦᑐᑦ? ᑕᐃᒪ ᑐᑭᖃᑉᐹ ᐃᓕᓐᓂᐊᖅᑏᑦ ᓈᒻᒪᑦᑐᓂᒃ 
ᐃᓅᓇᓱᐊᕈᑎᖃᑉᐸᓕᖅᑲᑦ ᑮᓇᐅᔭᓂᑦ? ᑕᐃᒫᖏᓐᓈ ᐃᓚᓕᐅᔾᔭᐅᓯᒪᖏᓚᖅ ᐃᓚᒋᐊᕈᑎᓂ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖃ ᑭᐅᑦᑎᐊᖃᐅᖏᑦᑐᖓ ᑲᑎᒪᔨᐅᑉ 
ᐊᐱᖅᑯᑎᒋᖅᑲᐅᔭᖓᓄᑦ ᑭᓯᐊᓂ ᐅᖃᖅᑏ, ᐅᖃᐅᓯᕆᖅᑲᓐᓂᓛᕋᑦᑎᒍ ᑕᒪᓐᓇ ᑮᓇᐅᔭᐃᑦ 
ᓇᓚᐅᖅᑖᖅᑕᐅᓯᒪᓂᖏᓐᓂᑦ ᐱᓕᕆᐊᖃᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓇᐃᑦᑐᒻᒪᕆᐅᕋᑖᕐᒪᑦ ᐅᖃᖅᑏ. ᒥᓂᔅᑕᓗ ᐅᖃᖃᐅᑦᓱᓂ, ᐅᖃᖃᐅᒻᒪ 
ᖃᐅᔨᓴᖅᓂᖃᓂᐊᓂᖏᓄ ᓯᕗᖓᒍᑦ ᕕᕝᕗᐊᓕᐅᑉ ᑲᑎᒪᓂᕆᓛᕐᑕᖓᑦᑕ. ᒥᓂᔅᑖ ᐅᖃᖅᑐ ᑕᐃᓐᓇ 
ᖁᕝᔭᕆᐊᖅᑕᐅᓂᐊᓄ ᐃᓗᐊᓂ ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ ᐃᑲᔫᑎᐅᕙᑦᑐᒧ ᐊᑑᑎᖃᑦᓯᐊᕆᐊᖓᓄ ᐅᕝᕙᓗ 
ᐱᓕᕆᓂᖃᕐᐸᓪᓕᐊᕕᑕ ᖁᕝᕙᖅᑎᕆᓂᖅᓄ ᖃᑦᓯᐅᓛᖅᓂᖏᓄ ᕕᕝᕗᐊᓕᒥ ᑲᑎᒪᓂᐅᓛᖅᑐᒧ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᒋᐊᑐᐃᓐᓇᕐᓗᒍ ᐊᐱᖁᑎᐅᖃᐅᔪᖅ 
ᐅᓪᓗᒥᒋᐊᖅ. ᐅᑭᐅᖅᑕᖅᑐᒥ ᓯᓚᑦᑐᓴᖅᕕᒥ ᐱᔭᑦᓴᐃᑦ ᐊᔾᔨᒌᓂᖃᖏᑦᑐᐃᑦ ᐊᒻᒪ ᖃᐅᔨᒪᓇᓱᐊᑦᓯᐊᐸᑦᑕᕗ 
ᑮᓇᐅᔭᖁᑎᒋᔭᖏᑦ. ᑲᔪᓯᖏᓐᓇᕋᓱᐊᕐᓱᑕ ᐱᓇᓱᐊᕆᔭᕗ ᐃᒪᐃᑦᑐᐃᑦ ᐊᑑᑎᓂᖃᕐᑐᐃᑦ ᐊᒻᒪ ᑮᓇᐅᔭᑦᓴᐃᓗ. 
 
ᐱᔾᔪᑎᖓ ᐃᓄᐃᓴᓚᑦᓯᓗᐊᒧ ᑮᓇᐅᔭᑦᓴᓂ ᑲᔪᓯᑎᑦᑎᓴᐃᓐᓇᐸᖏᓇᑦᑕ ᑕᐃᒪᖓ ᑭᖒᒪᔭᐅᓯᒪᔪᓂ 
ᑮᓇᐅᔭᑦᓴᓅᖓᔪᓂ ᑭᖒᒪᔭᐅᓯᒪᔪᓂ ᐃᓕᓐᓂᐊᖅᑎᓄ ᐱᔪᒪᓯᒪᔭᖏᓄ ᐊᒻᒪᓗ ᐊᐅᓚᓂᕆᔭᖏᓄ ᐅᑯᓇᓂ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕᐅᑉ ᐃᓪᓗᖁᑎᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯ ᐊᐱᖁᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 280-1(6): ᐃᓪᓗᑦᓴᐃᓂᐊᓂᐅᔪᖅ ᐅᑯᓄᖓ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᑦᓱᓂ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. ᐅᖃᖅᑏ, 
ᐱᓇᓱᐊᕈᓯᐅᔪᔪᒥ ᒥᓂᔅᑕᓗ ᐊᒻᒪᓗ ᑕᐅᑐᑦᑎᖏᓗ ᑕᕝᕙᓃᔪᒻᒪᑕ ᑲᑎᒪᔨᖑᑲᐃᓐᓇᖅᑐᓂ ᐊᒻᒪᓗ 
ᐱᓕᕆᐊᖃᓚᖓᔪᔪᑦᓱᑎ ᐱᖅᔪᐊᖏᑦᑕ ᑮᓇᐅᔭᑦᓴᖏᓄ. ᐅᖃᔪᔪᑦᓱᖓᓗ ᐃᒪᐃᒻᒪ ᕿᑐᖓᖃᖅᑐᓄ ᐃᓪᓗᒋᔭᐅᔪᐃᑦ  

ᐅᑯᓄᖓ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ ᑕᒫᓂ ᐃᖃᓗᖕᓂ ᓇᓗᓇᐃᖅᓯᒪᔭᐅᓯᒪᑦᓱᓂ ᕿᒥᖅᕈᐊᒐᖁᑎᖏᓂ 
ᑕᐃᒪᖓᓂ ᐱᑰ ᑲᑎᒪᔨᑐᐃᓐᓇᐅᓚᐅᖅᓯᒪᑎᓪᓗᒍ ᐃᓗᐊᓂ ᓄᓇᑦᓯᐊᑉ ᐊᒻᒪᓗ ᐊᑦᓱᕉᑎᖃᕐᓯᒪᑦᓱᓂ 
ᐱᓇᓱᐊᓂᐊᕐᓗᒋᑦ. ᓱᓕᒃᑲᓐᓃᓪᓛ ᑕᐃᒪᐃᓕᖓᑐᐃᓐᓇᖁᒍᑦ, ᐊᓯᐊᓃᓕᕐᒪ ᓇᑎᐊᑕ ᐊᒻᒪ 
ᖃᓄᐃᓕᒋᐊᑲᓐᓂᕈᓐᓇᐃᓕᑦᓱᓂᓗ ᒫᓐᓇᒧᓄ, ᑕᐃᒪᐃᒧᑦ. 
 
ᑕᐃᒪᐃᒧᑦ, ᐊᐱᕆᔪᒪᑦᓱᒍ ᒥᓂᔅᑕ, ᖃᐅᔨᒪᑦᓱᑎᓪᓗ ᑕᒪᓐᓇ ᑭᖒᒪᔭᐅᓂᐊᓄ ᑕᒫᓐᓂ ᐃᖃᓗᖕᓂ. 
ᑎᑎᖃᐅᓯᐊᔪᔪᒐᒪ ᑕᕿᕆᔪᔭᑦᑎᖕᓂ ᐃᓕᓐᓂᐊᖅᑎᒥ ᓄᓇᓕᖕᒦᖔᖅᓯᒪᔪᒥ ᖃᐅᔨᒃᑲᐃᑦᓱᓂ ᐅᕙᖕᓂ 
ᐅᑎᖅᓯᒪᓕᕆᐊᓄ ᓄᓇᓕᐊᓄ ᐊᒻᒪ ᓄᖃᐃᓇᖅᑐᒥᓂᐅᑦᓱᓂ ᐱᔭᑦᓴᒥᓄ ᐱᔾᔪᑎᖓᓗ ᐱᑕᖃᓂᖏᒋᐊᖓᓄ, 
ᐃᓪᓗᑦᓴᐃᓐᓂᐊᔪᒻᒪᑕ ᑕᐃᑦᓱᒧᖓ. 
 
ᐅᖃᖅᑎ, ᖃᐅᔨᒪᔪᑎ, ᑕᐃᓐᓇᓗ ᐃᓄ ᐃᓱᒪᖃᕐᓯᒪᑦᓱᓂ ᐊᑯᓂᐅᓕᖅᑐ ᑲᔪᓯᐅᔾᔨᒍᒪᓯᒪᑦᓱᓂ ᐃᓱᒪᒋᓯᒪᔭᖓᓄ 
ᐃᓕᓐᓂᐊᕈᒪᓯᒪᑦᓱᓂ ᓄᔭᓕᕆᓂᖅᒧ ᐱᔭᑦᓴᒥ ᐊᒻᒪ ᐅᑎᖅᑐᒥᓂᐅᑦᓱᓂ ᓄᓇᓕᐊᓄ ᐊᒻᒪ ᐱᒋᐊᕈᒪᑦᓱᓂ 
ᓇᒻᒥᓂᖃᖅᓂᕐᒥ ᐊᒻᒪ ᑲᔪᓯᖏᓐᓇᓂᐊᕐᑎᓪᓗᒍ ᓄᓇᓕᐊᓂ. ᐃᒪᐃᑦᓱᓂᓗ ᑲᔪᓯᐅᑎᒍᓐᓇᕈᓐᓃᕐᓱᓂᐅ 
ᐱᔾᔪᑎᒋᑦᓱᓂᐅᒃ ᐃᓪᓗᑦᓴᖃᑦᓯᐊᖏᓂᖅᒧ ᑕᒫᓂ ᐃᖃᓗᖕᓂ. 
 
ᐱᓇᓱᐊᕈᓯᐅᔪᔪᒥ, ᐅᖃᔪᑦᓱᖓᑦᑕᐅᖅ ᒥᓂᔅᑕᒧ ᐊᒻᒪ ᐃᖃᓇᐃᔭᖅᑎᖁᑎᖏᓄ, ᑕᐃᓐᓇ ᐱᑰ ᐅᖃᖅᓯᒪᓪᓗᓂ 
ᐱᓕᕆᔭᖓᓄ ᑐᔪᒻᒥᕕᖕᒧ ᐅᕝᕙᓗ ᑐᔪᒻᒥᕕᐅᕙᑦᑐᒧ ᐋᓐᓂᐊᖅᕕᓕᐊᕐᑐᓄ ᑕᐅᓄᖓᐸᑦᑐᓄ ᐃᒪᐃᑑᓪᓗᓂ 
ᐱᓕᕆᔭᕆᐊᖃᕐᓱᓂᐅᓗ ᖃᓄᐃᒋᐊᓂᐊᓗᓂ ᓴᕿᓯᒪᓕᕐᐸ ᓄᑖᖅ ᐋᓐᓂᐊᖅᕕᑦᓴᐅᔪᖅ ᓴᓇᔭᐅᓕᕐᐸᑦ ᑕᒫᓂ. 
 
ᒥᓂᔅᑕᓖ ᖃᓄᐃᒋᐊᕈᓐᓇᖃ ᐱᓕᕆᖃᑎᖃᓂᐊᕐᓗᓂ ᒥᓂᔅᑖᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ 
ᖃᐅᔨᓇᓱᐊᕐᓗᓂ ᐃᒻᒪᖃ ᐊᑑᑎᒍᑎᑦᓴᐅᓂᐊᕐᓂᖓᓄ ᐃᑲᔪᕈᑎᑦᓴᐅᓗᓂ ᖃᓄᐃᒋᐊᖅᑕᐅᓗᑎ ᕿᑐᖓᖃᕐᑐᓄ 
ᐃᓪᓗᖁᑎᒋᔭᐃᑦ ᑕᒫᓂ ᐃᖃᓗᖕᓂ ᑕᐃᒪᐃᒧᓪᓗ ᐊᓯᒃᑲᓐᓂᖏ ᐃᓕᓐᓂᐊᖅᑏᑦ ᐊᖏᖅᕋᐃᓐᓇᕐᐸᓂᐊᖏᒻᒪᑕ 
ᐱᔾᔪᑎᖃᖅᓱᑎ ᐃᓪᓗᑦᓴᐃᓂᐊᕐᓂᖏᓄ? ᖁᔭᓐᓇᒦᒃ, ᐃᑦᓯᕙᐅᑖ. ᒪᒥᐊᓇᖅ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐱᓕᕆᔭᕆᐊᖃᓪᓚᕆᓚᖓᔪᖓ ᐅᖃᖃᑎᒋᓂᐊᕐᓱᒍᓗ ᒥᓂᔅᑖ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ. ᑭᓯᐊᓂᑦᑕᐅᖅ, ᑭᐅᔭᐅᔾᔪᑎᒋᓂᐊᕐᑐᑦᓴᐅᒥᔭᕋ ᐃᒻᒪᖃᖃᐃ 
ᐊᑑᑎᔭᐅᒐᔪᑦᑐᖅ "ᑭᓯᐊᓂ". ᐅᖃᖃᑎᒋᓪᓚᕆᓛᖃᕋ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒻᒪ ᐅᖃᖅᑏ, ᐅᖃᐅᓯᑦᓴᖃᕕᒋᔾᔮᖏᑦᑕᕋ ᖃᓄᐃᑑᓂᐊᕐᓂᖓᓄ ᑭᐅᔾᔪᑎᒋᔭᖓ 
ᑕᐃᑦᓱᒪ ᒥᓂᔅᑕᖓᑦᑕ ᐃᓕᓐᓂᐊᖅᑐᓕᕆᔨᑯ, ᑭᓯᐊᓂ ᐃᓱᒪᓇᕋᓗᐊᕐᓱᓂ ᐃᑲᔪᖅᓱᕈᑎᑦᓴᓴᐅᒋᐊᖓᓄ. 
 
ᖃᐅᔨᒪᒐᓗᐊᕐᑐᖓ ᐅᖃᐅᓯᕆᔪᑦᓱᒍ ᐱᓇᓱᐊᕈᓯᐅᔪᔪᒥ, ᐱᓇᓱᐊᕐᓯᒪᓪᓗᑕ ᐊᒻᒪ ᐱᕈᐃᒋᐊᑲᓐᓂᕋᓱᐊᕐᓱᑕ 
ᑮᓇᐅᔭᖁᑎᑎᖕᓂ, ᖃᓄᐃᒋᐊᖃᓂᑎᖕᓄᑦᑕᐅᖅ ᐃᑲᔪᕈᑎᑦᓴᓄ, ᓯᐊᒻᒪᖅᑎᒋᐊᒃᑲᓂᕐᓗᒋ ᐱᔪᒪᓇᕋᓗᐊᕐᒪ. ᐃᒻᒪᖃᓗ 
ᐱᔭᑦᓴᑕᖃᓕᐊᕿᑉᐸ ᑕᕝᕙᓂ ᐱᖅᔪᐊᓅᖓᓂᐊᕐᓗᑎ ᐅᑯᓇᓂ ᐊᓯᖏᓂ ᐃᒪᐃᑦᑐᓂ ᐱᖓᔪᐊᑎᒍ ᐃᑲᔪᖅᓱᑕᐅᔪᑦ 
ᑮᓇᐅᔭᑦᓴᐃᑦ ᑲᖔᕆᐊᓪᓚᒐᔭᕋᑦᑕ ᐋᒥᑦᓯᒋᐊᒧ ᑕᒪᑐᒧᖓ ᐱᔭᑦᓴᒧᑦ. 
 
ᒥᓂᔅᑕ ᑲᑎᒪᖃᑎᖃᕈᒫᓐᓂᐊᖅᑐᖅ ᒥᓂᔅᑕᖓᓂᑦ ᐃᓄᓕᕆᔨᒃᑯᑦ, ᐋᓐᓂᐊᕕᒃᓴᒥᒃ ᓴᓇᒋᐊᖅᓯᓂᖅ ᐱᒋᐊᕐᓛᕐᒪᑦ 
ᐊᕐᕌᒍᓂᐊᖅᑐᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑲᑎᒪᖃᑎᖃᓛᕐᓂᐊᕐᓂᕋᑐᐃᓐᓇᖏᓪᓗᓂ ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯ, 
ᑭᓯᐊᓂ ᐊᔪᐃᓐᓇᕐᓗᓂ ᐱᓕᕆᖃᑎᖃᕋᓱᐊᕐᓗᓂ ᓯᕗᒧᐊᑦᑎᑕᐅᒋᐊᖃᓐᓂᖓᓄᑦ, ᐱᕕᒃᓴᖃᑐᐊᖅᐸᑦ 
ᐱᓕᕆᖃᑎᒋᓗᒋᑦ ᐱᓕᕆᕕᖓᓂ ᐃᓄᓕᕆᔨᒃᑯᑦ. ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᓪᓛᖅᐳᖓ ᐱᓕᕆᔨᖁᑎᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᒋᔭᕋ ᑕᒪᒃᑯᓂᖓ ᑲᒪᔨ ᐊᑭᑐᔫᑎᓄᑦ ᐸᕐᓇᐃᓂᐅᕙᑦᑐᒥᒃ ᐃᓚᒋᔭᐅᒐᓗᐊᕐᒪᖔᖅ ᖃᐅᔨᒪᒋᐊᕐᓗᒍ. 
ᐅᖃᖃᑎᖃᓛᖅᐳᖓ ᐱᓕᕆᔨᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᑲ ᐃᓚᐅᑎᑕᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑉᐸᕋ ᒥᓂᔅᑕᐅᑉ ᐃᓚᐅᔪᒪᑦᑎᐊᕐᓂᖓ. 
 
ᐊᐱᕆᔪᒪᑐᐃᓐᓇᖅᑐᖓ ᐅᕙᓐᓂᑦ ᑲᑎᒪᔨᐅᖃᑕᐅᓗᖓ ᐃᖃᓗᓐᓄᑦ ᕿᑎᐊᓄᑦ ᑐᓴᐅᒪᑎᑕᐅᓗᖓ 
ᐱᕙᓪᓕᐊᓂᐅᔪᒥᑦ ᐊᒻᒪᓗ ᐊᑐᖅᑕᐅᓕᕐᓂᖓᓂ, ᑐᓴᑐᐃᓐᓇᖏᓪᓗᖓ ᒥᓂᔅᑕᖓᓐᓂᑦ ᐃᓄᓕᕆᔨᒃᑯ, ᑭᓯᐊᓂᑕᐅᖅ 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐊᒻᒪᑦᑕᐅᖅ ᐃᓚᒃᑲᓐᓂᖓ, ᐊᖏᖅᓯᒪᓂᐊᖅᐳᖓ 
ᓇᓗᓇᕈᓐᓃᑎᑦᑎᓗᖓ ᑖᓐᓇ ᑲᑎᒪᔨ ᐊᔪᕐᓇᖏᑉᐸᑦ ᐊᔩᖃᑎᖃᕐᓂᒃᑯᑦ ᐱᕙᓪᓕᐊᔭᐅᑎᓪᓗᒍ, ᖃᐅᔨᒪᒋᐊᕐᓗᒍ 
ᑖᓐᓇ ᑲᑎᒪᔨ ᐊᒻᒪᓗ ᐊᓯᖏᑦ ᑲᑎᒪᔩᑦ ᓄᓇᓕᖓᓂ ᐃᓚᐅᕕᖃᑦᑎᓪᓗᒋᑦ ᑲᒪᒋᔭᐅᕙᓪᓕᐊᓂᖓᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐅᐃᓕᐊᒻᔅ. 
 
ᐊᐱᖅᑯᑦ 281-1(6): ᑲᐱᔭᐅᖃᑦᑕᖅᓂᖅ ᐊᓐᓂᐊᓕᖅᑕᐅᓕᒪᓂᕐᒧᑦ ᕿᒻᒦᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᕕᒋᔭᓐᓂ ᐊᖑᓇᓱᐊᖅᑐᖃᒻᒪᕆᑉᐸᒻᒪᑦ ᐅᒪᔪᓂᑦ 
ᓄᓇᑦᑎᓐᓂ. 
 
ᒥᓂᔅᑕᖓ ᐃᑯᐱᑦᑐᓕᕆᔨᒃᑯᑦ ᓇᓗᓇᐃᖅᓯᒍᓐᓇᖅᑲ ᖃᖓᒃᑯᑦ ᑲᐱᔭᐅᖃᑦᑕᓛᕐᒪᖔᑕ ᐋᓐᓂᐊᓕᖅᑕᐃᓕᒪᓂᕐᒧᑦ 
ᕿᒻᒥᓂᑦ. ᑐᓴᖅᑎᒋᐊᕈᓐᓇᖅᑳᖔ ᒥᓂᔅᑕᐅᕐ ᑲᐱᓯᖃᑦᑕᕐᓂᐅᑉ ᐋᓐᓂᐊᖅᑕᐃᓕᒪᓂᕐᒧᑦ ᕿᒻᒥᓂᑦ ᐅᕝᕙᓘᓐᓃᑦ 
ᓯᖏᖅᓯᔪᓄᑦ ᑲᐴᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐅᓛᔪ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨ ᐅᕙᓐᓄᑦ ᐅᖃᓪᓚᐅᑎᖃᖅᓯᒪᔪᖅ ᑕᒪᑐᒥᖓ 
ᕿᒻᒥᓂᑦ ᑲᐱᓯᖃᑦᑕᕐᓂᕐᒥᒃ ᐋᓐᓂᐊᖅᑕᐃᓕᒪᓂᕐᒧᑦ ᒪᓕᒐᓕᐅᖅᕕᐅᕕᒋᔭᒥᓂ ᐊᒥᓱᕈᑉᐸᓪᓕᐊᒪᑕ ᕿᒻᒦᑦ. 
ᐱᓕᕆᕕᒋᔭᕋ ᑲᒪᒋᔭᖃᑉᐳᖅ ᓯᖏᖅᓯᓂᕐᒧᑦ ᑲᐱᓯᖃᑦᑕᕐᓂᕐᒥᒃ. 

ᐱᓕᕆᐊᖃᓐᓂᐊᖅᑐᖓ ᑲᑦᑐᖓᐃᖅᓯᒪᓗᖓ ᕿᒻᒦ ᑲᐱᔭᐅᒍᓐᓇᕐᓂᐊᕐᒪᑕ ᐋᓐᓂᐊᖅᑕᐃᓕᓂᕐᒧᑦ. ᑕᒪᓐᓇ 
ᓯᕗᓪᓕᐅᔾᔭᐅᒋᐊᖅᑎᓂᐊᖅᑲᕗᑦ ᐊᒻᒪᓗ ᐱᓕᕆᐊᖑᑦᑕᐅᑎᒋᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᐃᓕᐊᒻᔅ. ᐃᓚᒃᑲᓐᓂᖓ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᖓᑦ ᐃᑯᐱᑦᑐᓕᕆᔨᒃᑯᑦ ᒪᓕᒐᓕᐅᖅᓯᒪᒻᒪᑦ, 
ᓇᓐᓂᐊᖅᑐᖃᓐᓂᐊᖅᑲᑦ, ᐊᑐᕆᐊᖃᒻᒪᑕ ᕿᒧᒃᓯᓂᑦ. ᖃᖓᒃᑯᑦ ᓂᐅᕕᕐᓂᐊᖅᑭᓯ ᑲᐴᑎᓂᑦ ᐊᒻᒪᓗ ᑭᒃᑯᑦ 
ᑲᒪᔨᐅᓂᐊᖅᑲᑦ ᑲᐴᖅᑐᖅᑕᐅᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᖃᑦᑎᐊᕐᓂᐊᖅᐳᒍᑦ ᓄᓇᓕᓐᓂᑦ ᐊᒻᒪᓗ 
ᐅᒪᔪᓐᓂᐊᖅᑎᕗᑦ ᐃᓚᒋᔭᐅᓂᐊᖅᐳᑦ ᑲᐱᓯᖃᑦᑕᓕᖅᑲᑕ, ᐱᓗᐊᖅᑐᒥᒃ ᐊᖑᓇᓱᑦᑐᖃᓐᓂᐊᖅᑲ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᖓ ᐃᖅᑲᓇᐃᔭᖃᑎᖃᕐᓂᐊᕆᐊᑦᓴᕕᑦ ᓄᓇᓕᓐᓂᒃ ᐊᒻᒪᓗ 
ᐃᖅᑲᓇᐃᔭᖃᑎᒋᒍᒪᓐᖏᑕᑏᓚᓐᖏᑦᑐᖓ. ᐊᐱᕆᓇᓱᐊᖅᑐᖓᓕ ᖃᖓᓕ ᑐᓂᐅᖅᑲᐃᒋᐊᓛᖅᑭᑦ ᐱᓕᕆᐊᑦᓴᓂᒃ? 
ᐃᓚᖏᑦ ᓄᓇᓖᑦ ᕿᒧᑦᓯᖃᑦᑕᓕᕇᕐᒪᑕ ᓯᑯᓯᒪᓕᕐᒪᑦ, ᐃᖃᓗᓐᓂᐅᖏᑦᑐᕐᓕ ᓱᓕ ᓯᑯᓐᖏᓇᑦᑕ ᑭᓯᐊᓂᓕ ᓄᓇᓖᑦ 
ᐃᓚᖏᑦ ᓯᑯᓯᒪᓕᕐᒪᑕ. 
 
ᒥᓂᔅᑕᐅᑉ ᐅᖃᐅᑎᒍᓐᓇᕐᐹᑎᒍᑦ ᐅᓪᓗᒥ ᖃᖓᒃᑯᑦ ᑲᐴᑏᑦ ᐊᑐᐃᓐᓇᕈᓛᕐᒪᖔᑕ ᓄᓇᓕᓐᓄᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐃᖅᑲᓇᐃᔮᕆᑦᓴᐅᑎᒋᓂᐊᕐᐸᕋ 
ᓯᕗᓪᓕᕐᐸᐅᑎᓪᓗᒍ. ᖃᖓᒃᑰᓛᕐᒪᖔᖅ ᐅᖃᕈᓐᓇᖏᑦᑐᖓ, ᑭᓯᐊᓂᓕ ᖁᑦᓯᑦᑐᒥ ᓄᓇᓖᑦ 
ᓯᕗᓪᓕᕐᐸᐅᑎᓂᐊᕐᐸᕗᑦ ᑲᐴᑎᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᕐᐹᒥ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᑉ ᐅᖃᐅᑎᒍᓐᓇᕐᐹᑎᒍᑦ ᑲᐴᑏᑦ ᓂᐅᕕᐊᖑᓂᐅᓴᒻᒪᖔᑕ 
ᐃᑯᐱᒃᕕᓕᕆᔨᒃᑯᓐᓂᒃ? ᐊᒻᒪᓗ ᐸᐃᑉᐹᓕᕆᔨᐅᓂᐊᕐᐹᑦ ᑖᒃᑯᓄᖓ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᑲᔪᖅᑕᐅᒋᐊᖃᕐᓂᐊᖅᑐᒍᑦ ᕿᒧᑦᓯᖃᑦᑕᖅᑐᓄᑦ. 
ᐃᓱᒪᒋᔭᕋᓕ ᑭᒧᑦᓯᖃᑦᑕᖅᑐᑦ ᑲᒪᔨᐅᒐᔭᕆᐊᖏᑦ ᑖᒃᑯᓂᖓ ᑲᐴᑎᓂᒃ ᐃᑲᔪᖅᑎᖃᕐᓗᑎᒃ ᐆᒪᔪᕐᓂᐊᖅᑎᓂᒃ 
ᐊᑦᑕᓇᖅᑐᒦᑦᑕᐃᓕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1815 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 282-1(6): ᐃᓐᓇᐃᑦ ᐃᓪᓗᖃᕆᐊᖃᕐᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᓚᖓᔭᕋ ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ  
ᐱᖁᔨᕗᖔᕈᑕᐅᓚᐅᖅᑐᓄᑦ 15-ᖑᔪᓄᑦ ᑲᒪᒋᔭᐅᓚᐅᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. 
 
ᐃᓐᓇᐃᑦ ᐃᓪᓗᑭᑦᓴᓗᐊᕐᒪᑕ. ᐃᓪᓗᓕᕆᔨᒃᑯᑦ ᒥᓂᔅᑕᖓᑦ ᖃᐅᔨᒃᑲᐃᒋᐊᒐᓛᒍᓐᓇᑐᑦᓴᐅᔪᖅ ᖃᓄᖅ 
ᐃᓪᓗᖃᖅᑎᑦᓯᓂᐊᕐᒪᖔᖅ ᐃᓐᓇᕐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇ ᐃᓪᓗᓕᐅᕋᓱᐊᕋᓗᐊᖅᑐᒍᑦ ᐊᔾᔨᒌᓐᖏᑐᖅᑎᒍᑦ 
ᐃᓪᓗᓕᐅᕆᐊᓕᓐᓂᒃ. ᐃᓪᓗᖃᕆᐊᖃᕐᓂᖏᓪᓕ ᐃᓐᓇᐃᑦ, ᑖᒃᑯᓄᖓ ᑐᑦᓯᕋᖅᑐᖃᕐᐸᑦ, 
ᐃᖅᑲᓇᐃᔭᖃᑎᖃᕈᓐᓇᓂᐊᖅᑐᒍᑦ ᓄᓇᓖᑦ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᒃ, ᓄᓇᓖᓪᓗ ᒐᕙᒪᖏᓐᓂᒃ 
ᕼᐊᒻᓚᐅᔪᓂᓪᓗ, ᐱᑕᖃᓪᓗᐊᑕᕆᐊᓖᑦ ᑲᒪᒋᓇᓱᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓱᓕ ᐊᐱᕆᒃᑲᓐᓂᕈᒪᒐᒃᑯ ᒥᓂᔅᑕ. ᐃᓐᓇᐃᑦ 
ᐃᓪᓗᖃᕆᐊᖃᕐᓂᖏᑦ ᓄᓇᓕᓐᓂ, ᐃᓚᖏᑦ ᐃᓪᓗᖃᑦᓯᐊᖅᑐᐹᓗᐃᑦ, ᑭᓯᐊᓂᓕ ᓄᓇᓕᕋᓛᖑᓂᕐᓴᐃᑦ 
ᐃᓪᓗᑭᑦᓴᓗᐊᕐᒪᑕ ᐃᓐᓇᐃᑦ. 
 
ᑕᐃᒃᑯᓄᖓ ᓄᓇᓕᕋᓛᖑᓂᕐᓴᓄᑦ ᖃᓄᐃᑦᑐᓂᒃ ᐸᕐᓇᐅᑎᖃᕐᓯᒪᕕᓯ. ᐱᔾᔪᑎᒋᓪᓗᒍ ᕼᐊᒻᓚᐅᔪᑦ ᓄᓇᓕᓐᓂᓗ 
ᐃᓪᓗᓕᕆᔩᑦ ᑲᑎᒪᔨᖏᑦ ᖃᓄᐃᓕᐅᕐᒪᖔᑕ ᖃᐅᔨᒪᓐᖏᑦᑐᖓ. ᒥᓂᔅᑕᐅᔫᑉ ᖃᐅᔨᒃᑲᕈᓐᓇᕐᐹᖓ 
ᐸᕐᓇᐅᑎᐅᓯᒪᔪᓂᒃ ᓄᓇᓕᕋᓛᖑᓂᕐᓴᓄᑦ ᐃᑲᔪᖅᑕᐅᔾᔪᑎᑦᓴᖏᓐᓂᒃ ᐃᓐᓇᐃᑦ ᐃᓪᓗᖃᕆᐊᖃᕐᓂᖏᓐᓄᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᓄᐃᓕᓂᖓᓄ ᑐᕌᖓᔪᓐᓇᕐᓱᑎ ᑲᑎᒪᔨᐅᑉ 
ᐅᖃᐅᓯᖃᓂᕆᔭᖓᓄ ᐃᓕᖓᓂᖃᕐᑐᐃᑦ ᐃᖕᓇᐃᑦ ᐃᓪᓗᓴᖏᓄ. ᐱᓕᕆᐊᕆᔭᕗᑦ, ᐃᓪᓗᓕᕆᔨᑯ, ᐅᑯᓂᖓ 
ᐱᓕᑦᓯᓂᖅᓂ ᐃᓪᓗᓴᕆᔭᐅᔪᓂ ᐃᓪᓗᓂ, ᐃᒻᒥᑰᖅᑐᐃᑦ ᐃᓪᓗᓴᕆᔭᐃᑦ ᐃᓕᖓᔪᐃᑦ ᐊᒥᓲᔪᓄ ᐃᓚᒌᓄ 
ᐃᓚᒋᓕᐅᑎᓯᒪᓪᓗᑎ ᐃᖕᓇᐃᑦ. 
 
ᐃᒻᒪᖃ ᑲᑎᒪᔨ ᐅᖃᐅᓯᖃᕐᑐᖅ ᐃᓕᖓᓂᖃᕐᓂᕐᓴᓄ ᒥᑦᓵᓄᑦ ᐃᖕᓇᐃᑦ ᐃᓪᓗᓴᖃᑎᑕᐅᓂᖏᓄ 
ᐃᑲᔪᖅᑕᐅᔭᕆᐊᓕᖕᓄ, ᐃᒪᐃᓐᓂᐊᕐᒪ ᐱᓕᕆᔭᑦᓴᕆᓗᓂᐅ ᐃᓕᖓᓗᐊᕋᓂ ᐃᓚᖏᓄ ᐃᓪᓗᓕᕆᔨᑯ, 
ᐃᓕᖓᓂᖃᖃᓯᐅᑎᔪᐃᑦ ᐱᓕᕆᕕᐊᓄ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ, ᐱᓕᕆᖃᔨᔾᓗᐊᑕᕋ 
ᑲᑎᒪᔨᐅᖃᑎᒐ ᐱᑰ. 
 
ᑕᐃᒪᐃᒧ ᐃᓛᖃᐄ ᐅᖃᕆᐊᑲᓂᕐᓗᖓ, ᐃᒻᒪᖃᓗ ᐃᓕᖓᓂᖃᖃ ᐃᓪᓗᓕᕆᔨᑯ ᐱᓕᕆᔭᑦᓴᖏᓄ ᐃᓕᖓᔪᐃᑦ 
ᐃᒻᒥᑰᓕᖓᔪ ᐃᓪᓗᓄ, ᓱᓕᒃᑲᓂᕐᑕᐅᖅ ᐃᒪᐃᓕᖃᐅᑦᓱᖓᓗ ᐅᓪᓗᒥᒋᐊᖅ, ᐱᓕᕆᖃᑎᒋᒐᑦᑎᒍ ᓄᓇᓕᖕᒥ  

ᐃᓪᓗᓕᕆᔨᑯᖏᑦᓗ ᖃᐅᔨᓇᓱᐊᕐᓗᑎ ᑭᖒᒪᔭᐅᓯᒪᔪᓄ ᐊᒻᒪ ᐱᓇᓱᐊᕐᓗᑎ ᖃᐅᔨᒪᒋᐊᕐᓗᑎᓗ ᐃᓚᖃᖃᓯᐅᑎᓗᑎ 
ᑭᒃᑯᓕᒫᓄᑦ ᓴᓂᖅᕙᑕᐅᓂᑯᓄ ᐃᓪᓗᒋᔭᐅᔪᓄ ᐃᓪᓗᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᖃᑕᐅᑎᓪᓗᖓ, ᑕᒪᓐᓇ ᐃᓚᒋᔪᒻᒪᐅ ᓄᓇᓕᑦᑕ 
ᑲᑎᒪᔨᖏᑦᑕ ᐃᓱᒫᓘᑎᖏᓐᓂ ᐊᒻᒪᓗ ᐅᔾᔨᖅᓱᓚᐅᖏᓐᓇᒪ ᐱᓕᕆᐊᕆᒋᐊᖓᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ 
ᐃᓄᓕᕆᔨᑯᓗ ᑭᓯᐊᓂ ᐅᔾᔨᕆᓕᑕᐃᓐᓇᕋᒃᑯᓗ, ᖃᐅᔨᒪᓕᕐᓱᖓᓗ ᓇᓪᓕᐊᓄ ᒥᓂᔅᑕᒧ ᑐᕌᖓᑎᓐᓂᐊᕐᓗᒍ 
ᐊᐱᖁᑎᐅᔪᖅ. 
 
ᐱᑕᖃᔪᒻᒪ 15ᓂ ᐊᑐᓕᖁᔭᐅᔪᓂ ᐱᓕᑦᓯᐅᑎᓯᒪᔪᓂ ᑲᑎᒪᔨᓂ ᐊᒻᒪ ᑐᓴᓚᐅᖅᓯᒪᓇᖓᓗ ᒥᑦᓵᓄ 
ᐊᑐᓕᖁᔭᐅᓯᒪᔪᐃᑦ ᐅᓪᓗᒥᒧᓄ. ᐃᓚᒋᓕᐅᑎᓯᒪᓪᓗᑎ ᐅᓂᒃᑲᐅᑎᑦᑎᖕᓂ ᐊᒻᒪᓗ ᐊᑐᓕᖁᓯᒪᔭᑎᖕᓄ 
ᑕᐃᑦᓱᒪᓂᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐄᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒻᒪᖃ ᑲᑎᒪᔨ ᐅᖃᐅᓯᖃᕐᑐᖃᐃᑦ ᐃᓕᖓᓂᖃᓗᐊᕐᑐᓂ 
ᖃᓄᐃᑕᐅᔭᕆᐊᓕᖕᓄ ᐅᕙᓂ ᐃᓪᓗᓕᕆᔨᑯ ᐊᑐᓕᖁᓯᒪᔭᖏᓄ, ᐱᑕᖃᔪᒻᒪᓗ 15ᓂ ᐊᑐᓕᖁᔭᐅᔪᓂ ᐊᒻᒪᓗ 
ᑯᐊᐳᕇᓴᑯᓗ ᐱᓕᕆᓯᒪᓕᕐᓱᑎ ᑕᒪᐃᓄ ᐱᑦᑕᓯᐊᓱᑎᓪᓗ ᑕᒪᒃᑯᓄᖓ. 
 
ᐅᑎᖅᕕᒋᓗᒍ ᑲᑎᒪᔨᐅᑉ ᐃᓱᒪᒋᔭᖓᓄ, ᐃᒻᒪᖃᓗ ᖃᓄᐃᒋᐊᖅᑕᐅᓂᐊᕐᓗᑎ ᐃᖕᓇᐃᑦ ᐃᓪᓗᑦᓴᖏᓄ, 
ᐃᓚᖃᕐᓱᑎ ᐃᑉᐱᒋᔭᐅᑦᓯᐊᕐᓂᖏᓄ, ᐱᓕᕆᐊᕆᖏᑕᖓ ᐃᓪᓗᓕᕆᔨᑯ ᑯᐊᐳᕇᓴᖏᑦᑕ ᐱᓕᑦᓯᓂᖅᓄ ᐃᓪᓗᑦᓴᓂ. 
ᑭᓯᐊᓂᓕᑦᑕᐅᖅ ᐃᓚᒋᓕᐅᑎᓯᒪᓪᓗᑎ ᐃᓚᖃᕐᓱᑎ ᐱᓕᕆᕕᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ, 
ᐃᑲᔪᖅᓱᓂᐊᕐᑕᕗ ᐱᓇᓱᐊᕐᓂᐊᕐᓗᑕ ᑲᑎᖅᓱᐃᓂᕐᓄ ᓇᓪᓕᐊᓄ ᐱᔭᑦᓴᒧ ᐃᓱᒪᒋᔭᐅᓯᒪᔪᒧ ᐃᑲᔪᖅᓱᕈᑎᐅᓂᕐᓗᑎ 
ᑭᓇᒧᑦ ᐃᑲᔪᖅᑕᐅᔭᕆᐊᖃᓪᓚᕆᑦᑐᒧ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ ᑐᑭᓯᔪᖓ ᑭᐅᔾᔪᑎᖓᓄ ᐊᒻᒪᓗ ᖁᔭᓐᓇᒦᕈᒪᑦᓱᒍᓗ ᒥᓂᔅᑕ. 
 
ᒥᓂᔅᑕᐅᓗᓂ ᑮᓇᐅᔭᓕᕆᔨᑯᓄ ᐊᒻᒪ ᐃᓪᓗᓕᕆᔨᑯᓄ, ᖃᓄᐃᑦᑐᓂ ᐸᖅᓇᔾᔪᑎᓂ ᐱᓕᑦᓯᒍᓐᓇᕆᐊᖃᕿᑕ 
ᒥᓂᔅᑕᒧ ᐊᒻᒪᓗ ᒥᓂᔅᑖ ᐱᓕᕆᖃᑎᖃᕈᓐᓇᖃ ᐱᓕᕆᕕᖏᓐᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ 
ᐊᒻᒪᓗ ᐃᓪᓗᓕᕆᔨᑯ ᐱᓕᑦᓯᒍᓐᓇᓂᐊᖅᓱᑎ ᐃᓪᓗᑦᓴᓂ ᐃᖕᓇᖅᓄ ᓄᓇᓕᑭᓐᓂᖅᓴᐅᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᓱᓕᒃᑲᓐᓂᖅ ᐅᖃᖅᑏ, ᐃᒻᒪᖃ ᐱᑕᖃᑲᓂᖅᓂᖃ ᑭᖒᒪᔭᐅᓯᒪᔪᓂ 
ᐃᓕᖓᔪᐃᑦ ᓇᓪᓕᐊᓄ ᓄᓇᓕᐅᔪᒧ ᐱᓇᓱᐊᓂᐊᕋᑦᑕ ᖃᐅᔨᒪᒋᐊᓂᐊᕐᓱᒋ ᖃᐅᔨᒪᑎᒋᐊᕐᓗᒋ ᓇᓪᓕᐊᑐᐃᓐᓇᖅ 
ᐱᓕᕆᕕᐅᔪᖅ ᐃᓕᖓᑦᓱᑎ ᖃᓄᐃᑕᐅᒋᐊᖃᕐᑐᓄ ᐃᓕᖓᓂᖃᓗᐊᕐᑐᓄ ᐃᖕᓇᐃᑦ ᑭᖒᒪᓯᒪᔭᖏᓄ ᐃᓚᖃᕐᓱᑎ 
ᐱᓕᕆᕕᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐅᖃᒃᑯ ᐊᐱᖁᑎᑦᓴᐃᑦ. ᐊᕐᕚᓗᒃ. 

ᐊᐱᖅᑯᑦ 283-1(6): ᐃᖃᓗᖕᓂᐊᓂᖅᓄ ᐱᔭᑦᓴᐅᔪᖅ 80ᐳᓴᓂ ᑮᓇᐅᔭᑦᓴᒫᖃᑎᑕᐅᓂᖅ 
 
ᐊᕐᕚᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᓂᐊᕐᑐ ᒥᓂᔅᑖᓄ ᐃᑯᐱᕕᓕᕆᔨᑯ 
ᐃᓕᖓᓂᖃᕐᑐᐃᑦ ᐅᖃᐅᓯᕆᖃᐅᔭᖏᓄ ᐅᓪᓗᒥᒋᐊᖅ. 
 
ᑐᓴᕈᒥᓇᑦᓯᐊᖅᓱᓂ ᐅᖃᐅᓯᕆᖃᐅᔭᖓᓄ ᐃᓕᖓᓂᖃᕐᑐᐃᑦ ᑮᓇᐅᔭᓄ ᓴᓂᖅᕙᑦᑕᐅᓯᒪᔪᓄ ᐃᖃᓗᖕᓂᐊᓂᖅᓄ. 
ᐅᖃᖃᐅᑦᓱᓂᓗ ᒐᕙᒪᑐᖃᑯ ᐊᑭᓖᕙᖕᓂᖏᓄ 80ᐳᓴᖏᓐᓂ ᐊᒻᒪᓗ ᓄᓇᕗ ᒐᕙᒪᑯ ᐊᑭᓖᕙᑦᓱᑎ 20ᐳᓴᒥ. 
ᐅᖃᖃᐅᑦᓱᓂᓗ ᓱᓕᒃᑲᓐᓂᐅᓂᖓᓄ ᑕᐃᓐᓇ ᓄᓇᕗ ᒐᕙᒪᑯ ᑮᓇᐅᔭᖃᑎᑦᓯᒋᐊᖏᓐᓄ ᑕᒪᐃᓄ ᐱᔭᑦᓴᐅᔪᓄ. 
ᑕᐃᒪᐃᒧᓪᓗ ᖃᖓᒃᑯᓪᓕ ᐊᐱᕆᓂᐊᖃᑎ ᒐᕙᒪᑐᖃᑯ ᐱᓕᑦᓯᓂᐊᖅᓂᖏᓄ 80ᐳᓴᖏᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᖃᑦᑐᒍᑦ ᐱᓕᕆᕕᐊᓂᑦ ᐃᖃᓗᓕᕆᔩ ᐊᒻᒪᓗ 
ᐃᒪᒻᒥᐅᑕᓕᕆᔩᑦ ᐊᒻᒪᑕᐅᖅ ᐊᕕᑦᑐᖅᓯᒪᔪᐃᑦ. ᓲᖃᐃᒻᒪ ᑕᒃᑯᐊ ᐊᕕᑦᑐᖅᓯᒪᔪᐃᑦ ᐃᑲᔪᖅᑕᐅᔾᔪᑎᖃᖅᓯᒪᔪᑦ 
ᒐᕙᒪᒃᑯᑦ ᑲᓇᑕᒥ ᐃᑲᔪᖅᑕᐅᖃᑦᑕᖅᓯᒪᕗᒍᑦ ᓇᓴᖅᑕᐅᓂᒃᑯᑦ. 
 
ᐃᒻᒥᒃᑰᓕᖓᔪᑦ ᑲᑎᒪᔨᕋᓛᑦ ᐊᑐᖅᑕᐅᓂᖏᓐᓄᑦ ᐋᖅᑭᒃᑕᐅᓯᒪᓂᐅᔪᓄᑦ ᑖᒃᑯᐊ ᐃᖅᑲᓇᐃᔭᖃᑎᒋᔪᒪᔭᕗᑦ 
ᑕᒪᑐᒧᖓ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑕᐅᓂᖏᓐᓄᑦ. ᐃᒪᐃᖃᑦᑕᖅᓯᒪᒻᒥᔪᒍᑦ ᐅᖃᕈᑎᖃᑦᑐᑕ ᑕᐃᒃᑯᓂᖓ 
ᐃᓄᖏᓐᓂᑦ ᖃᐅᔨᒋᐊᖅᑐᑕ ᐃᑲᔪᖅᑕᐅᑲᓐᓂᕈᓐᓇᕐᒪᖔᑦᑕ ᑮᓇᐅᔭᖃᑦᑎᑕᐅᓂᒃᑯᑦ ᐃᖃᓗᓕᕆᓂᐊᕐᓗᑕ 
ᓄᓇᕗᑦᒥ. 
 
ᐃᓕᑕᕆᔭᐅᔪᒪᔪᒐᑦᑕ ᐊᕕᑦᑐᖅᓯᒪᔪᓄᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ ᐊᒻᒪᑕᐅᖅ ᐃᓕᓴᖅᓯᕙᓪᓕᐊᓕᖅᑐᑎᒃ. 
ᑮᓇᐅᔭᖃᕈᓐᓇᕈᒪᒐᓗᐊᕋᑦᑕ ᐱᔪᓐᓇᖅᑕᓕᒫᑦᑎᓐᓂᒃ ᑕᒃᑯᓇᓐᖓᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᒻᒥᐅᑕᓕᕆᔨᒃᑯᓐᓂᑦ. ᒥᓂᔅᑕᐅᔪᑦ ᑲᑎᒪᓂᖃᕐᓂᐊᖅᑐᑦ ᑕᕆᐅᖅᔪᐊᕐᒥ ᐃᖃᓗᓕᕆᔨᒃᑯᓐᓂᑦ ᐊᒻᒪᓗ 
ᒐᕙᒪᑐᖃᒃᑯᓐᓂᑦ ᐊᒻᒪᓗ ᐃᓱᒪᒋᒋᐊᕐᓗᒍ ᐅᖃᐅᓯᕆᓂᐊᕐᕋᒃᑭᑦ ᒥᓂᔅᑕᖓᓄᑦ ᒐᕙᒪᑐᖃᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ $350 ᑕᐅᓴᓐ ᑖᓚᔅ ᑮᓇᐅᔭᖅ ᐊᑐᐃᓐᓇᐅᑎᑕᐅᔪᖅ 
ᑐᓂᔭᐅᓂᐊᖅᓯᒪᔪᖅ ᐃᑲᔫᑎᑎᒍᑦ ᐅᖃᐅᓯᕆᓯᒪᔭᖓ. ᓇᑭᖔᓂᐊᕐᒪᓪᓕ ᑕᐃᓐᓇ ᑮᓇᐅᔭᖅ? 
 
ᐅᖃᖅᑎ, ᐊᐱᖅᑯᑎᒋᔭᕋ, ᐃᖃᓗᑦᑑᑎᐊᕐᒥ, ᑐᓂᓯᓚᐅᕐᒪᑕ 100 ᐸᐅᓐ ᑰᑕᒥᒃ, ᑭᓯᐊᓂ ᐊᑕᖐᓗᑎᒃ 
ᐊᒥᓲᓂᕆᔭᐅᔪᒥᒃ ᑎᑭᐅᑎᕙᖏᒻᒪᑕ ᓂᐅᕕᐅᑕᐅᕙᓐᓂᖏᓐᓄᑦ ᑲᖏᖅᖠᓂᕐᒥ ᐊᒻᒪᓗ ᑲᖏᖅᖠᓂᖅ ᓈᒻᒪᑦᑐᓂᒃ 
ᐃᖃᓗᑦᑖᐸᒻᒪᑕ. 
 
ᐊᐅᓚᖅᑎᑕᐅᖃᑦᑕᕆᐊᓖ ᐊᕕᑦᑐᖅᑕᐅᓯᒪᔪᓄᑦ, ᑕᐃᒪᐃᒃᑯᑎᒃ ᐃᖃᓗᑦᑑᑎᐊᕐᒥᐅᑦ ᑕᑕᐃᒍᓐᓇᖅᑐᑦ ᑰᑕᒥᓂᑦ 100 
ᑕᐅᓴᓐ ᐸᐅᓐᒥᑦ ᐅᖁᒪᐃᓂᖓᒍᑦ. ᓂᐅᕐᕈᑎᖃᕈᓐᓇᖅᓯᒋᐊᕈᓐᓇᖅᑭᑖᖅ ᐊᕕᑦᑐᖅᓯᒪᔪᓄᑦ ᓄᓇᓕᓐᓄᑦ 
ᐃᖃᓗᓐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ $350 ᑕᐅᓴᓐ ᑖᓚᔅ ᓄᓇᕗᑦᒧᑦ, 
ᐊᓯᔾᔨᕈᒪᔭᕗᑦ ᓄᓇᓕᓐᓄᑦ ᐃᖃᓗᒐᓱᐊᕈᑎᐅᓕᕐᓗᓂ ᐊᒻᒪᓗ ᐊᓯᖏᓐᓄᑦ ᑭᖑᑉᐸᐃᓪᓗ. ᑕᐃᒪᐃᒍᒪᒐᓗᐊᖅᑯᒍᑦ. 
ᐱᓕᕆᖃᑎᖃᕈᒪᔪᒍᑦ ᓄᓇᓕᓐᓂᑦ ᐃᖃᓗᓕᕆᓂᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓐᖓᓂᒃ ᐱᒋᐊᕐᓚᐅᕋᑦᑕ 1999, ᒥᓂᔅᑕ ᐅᖃᖃᑦᑕᖅᓯᒪᓕᕐᒪ 
ᐱᓕᕆᖃᑎᖃᕈᒪᓪᓗᓂ ᐃᖃᓗᑦᑐᑎᐊᕐᒥᐅᓂᑦ, ᑭᓯᐊᓂ ᐱᖓᓱᑦ ᐊᕐᕌᒍᐃᑦ ᐊᓂᒍᓕᖅᑐᑦ ᐊᒻᒪᓗ 
ᓱᒋᐊᖅᑕᐅᓚᐅᖅᓯᒪᓇᑎᒃ. 
 
ᐃᓱᒪᕗᖓ ᐃᓄᖏᑦ ᐃᖃᓗᑦᑑᑎᐊᕐᒥᐅᑦ ᖁᓚᓕᖅᑐᑦ ᐃᖃᓗᒐᓱᖃᑦᑕᕆᐊᖅᓴᖅ ᓲᖃᐃᒻᒪ 
ᓂᐅᕐᕈᑎᖃᖃᑦᑕᕆᐊᖃᕋᒥ ᐃᖃᓗᑦᑕᒥᓂᑦ ᖃᖏᖅᖠᓂᕐᒧᑦ ᐊᒻᒪᓗ ᑰᑕᒥᓂᑦ ᓈᕆᔪᓐᓇᕋᑎᒃ. ᑕᑯᓐᓇᖅᑐᓂ ᐆᒥᖓ 
$350 ᑕᐅᓴᓐ, ᐃᒻᒪᖃ ᑐᓂᔭᐅᒍᓐᓇᖅᑐᑦ ᑮᓇᐅᔭᓂᑦ ᐃᒪᓐᓇᓂᑦ $50 ᑕᐅᓴᓂᑦ ᐊᑕᐅᓯᕐᒧᑦ ᐱᓕᕆᐊᒃᓴᒧᑦ. 
 
ᐅᖃᕋᓱᐊᖅᑐᖓ ᐅᖃᖅᑏ, ᐅᔾᔨᕈᓱᑦᑐᐃᓐᓇᐅᔪᒍᑦ ᑕᒪᑦᓱᒥᖓ ᐃᖃᓗᓕᕆᖃᑦᑕᖅᑐᓂᒃ ᓯᑐᔪᖅᑐᓂᒃ 
ᐃᕐᓂᐅᕐᕕᖃᕐᕕᐅᒋᐊᖓ ᖃᓪᓗᓈᓂ, ᑎᐱᒋᓐᖏᑕᒥᓂᓪᓗ ᑎᐱᖃᓕᖅᑐᑎᒃ, ᐊᑐᕆᐊᓕᐅᒐᓗᐊᑦ ᐅᑭᐅᖅᑕᖅᑐᒥ 
ᐃᖃᓗᓐᓂᒃ ᐊᑐᓐᖏᖔᕐᓗᑎᒃ “ᐃᕐᓂᐅᕐᕕᐅᕕᐅᑎᑕᐅᔪᓂᒃ”. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓴᔩᒃᑯᑦ): ᖁᔭᓐᓇᒦᒃ ᐅᖃᖅᑏ. ᑮᓇᐅᔭᖅᑑᑎᒋᒍᒫᕐᓂᐊᖅᑕᖏᑦ $350 ᑕᐅᓴᓐ-ᑖᓚᓃᑦᑐᑦ 
ᑮᓇᐅᔭᓂ ᐊᑐᖅᑐᑦᓴᓃᑦᑐᑦ 2002/2003 ᐊᕐᕌᒍᖓᓄᑦ. ᑕᐃᒃᑯᐊ $350 ᑕᐅᓴᓐ-ᑖᓚᐃᑦ ᐊᖏᖅᑕᐅᓯᒪᔭᕇᖅᑐᑦ 
ᑐᓂᐅᖅᑲᖅᑕᐅᓂᐊᕐᓗᑎᒃ ᓯᕗᓪᓕᕐᐸᐅᔾᔭᐅᔭᕆᐊᓕᓐᓄᑦ ᐅᖃᐅᓯᕆᖅᑲᐅᔭᓐᓄᑦ. ᑕᐃᒃᑯᐊ ᐃᖃᓗᓐᓂᒃ 
ᐃᕐᓂᐅᕐᕕᖃᕐᑎᑦᓯᕙᑦᑐᑦ; ᓅᕙ ᔅᑯᓴᓕᐊᓚᐅᕋᒪ PEI-ᒧᓪᓗ, PEI-ᒦᓚᐅᕋᒪ ᓂᕿᓕᕆᕕᖓᓂ ᑕᑯᓂᐊᖅᑐᒋᑦ 
ᐃᖃᓗᐃᑦ ᐃᕐᓂᐅᖅᑎᑕᐅᖃᑦᑕᖅᑐᐃᑦ ᐃᖅᑲᓇᐃᔭᖃᑎᒋᒍᒪᓪᓗᒋᓪᓗ ᑕᐃᒃᑯᐊ ᖃᐅᔨᒪᒻᒪᑕᓕ ᓂᕿᓕᕆᓂᕐᒥᒃ 
ᐊᒻᒪᓗ ᖃᐅᔨᕕᒋᔪᒪᑦᓱᒋᑦ ᐊᔾᔨᒌᓐᖏᑦᑐᓂᒃ ᓲᕐᓗ ᖃᑦᑖᔪᒻᒨᖅᑲᐃᓂᕐᒥᒃ ᐊᒻᒪᓗ ᐊᓯᖏᑎᒍᑦ 
ᐊᑐᐃᓐᓇᐅᓂᕐᓴᐅᖁᓪᓗᒋᑦ ᓂᐅᕕᐊᑦᓴᕆᔭᐅᓗᑎᒃ ᖃᓪᓗᓈᑦ ᓄᓇᖓᓐᓂ. ᐃᖃᓗᑐᐃᓐᓇᐅᖏᑦᑐᑦ, ᐊᓯᖏᓪᓗ 
ᓲᕐᓗ ᐱᓱᒃᑏᑦ. 
 
ᑕᐃᒫᒃ ᑕᒡᕙ ᖃᐅᔨᕕᒋᔪᒪᓚᐅᕐᐸᕗᑦ ᑕᐃᒫᓪᓗ ᑕᑯᓂᐊᓚᕿᓚᐅᕐᐸᒃᑲ PEI-ᒦᑎᓪᓗᖓ ᐊᑐᐃᓐᓇᐅᓂᕐᓴᐅᖁᓪᓗᒋᑦ 
ᐃᖃᓘᑉ ᓱᓇᑯᑦᓯᖏᑦ ᓂᕿᑦᓴᓕᐊᖑᓗᑎᒃ ᖃᑦᑖᔪᓐᓅᖃᕐᓗᒋᑦ. ᐃᑲᔪᖅᑎᒋᒍᒪᓚᐅᕋᑦᑎᒍ ᐊᔾᔨᒌᓐᖏᑐᖅᑎᒍᑦ 
ᓱᕋᑐᐃᓐᓇᖃᑦᑕᖁᓇᒋᑦ ᖃᑦᑖᔪᓐᓅᖅᑲᖃᑦᑕᕈᒪᓪᓗᒋᓪᓗ. ᑕᒪᒃᑯᐊ ᑕᒡᕙ ᐃᓚᖏᑦ ᖃᓄᐃᓕᐅᕐᓂᕆᓂᐊᖅᑕᑦᑕ 
ᐊᑐᕐᓗᒋᑦ ᑮᓇᐅᔭᑦ $350 ᑕᐅᓴᓐ-ᑖᓚᐃᑦ ᐊᒻᒪᓗ ᐃᖃᓗᑉᐲᑦ ᐅᑭᐅᖅᑕᖅᑐᒥ ᑕᒫᓐᖓᑦ ᓂᐅᕕᐊᖑᖃᑦᑕᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᑭᖑᓪᓕᕐᐹᒥ ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ: ᐅᖃᖅᑏ. ᓈᓴᐃᒋᐅᕐᓴᕆᐊᖃᖅᑐᑎᑦ ᓯᑕᒪᓅᖓᔪᓂᒃ. ᒪᕐᕈᐃᓇᐅᖅᑰᔨᔪᖅ. ᖁᔭᓐᓇᒦᒃ ᐅᖃᖅᑏ. ᐃᒻᒪᖃ 
ᑭᖑᓪᓕᕐᐹᒥ ᐃᓚᒋᐊᕈᑎᒋᓗᒍ ᒥᓂᔅᑕᒧᑦ ᖃᓄᐃᑉᐸᓕ ᓈᓴᐃᓂᕆᓯᒪᔭᐃᑦ ᓄᓇᕗᑦᒥ ᑰᑕᐅᔪᓄᑦ, ᐃᓘᓐᓇᑎᒃ 
ᑰᑕᐃᑦ ᑲᑎᑕᐃᓐᓇᐅᑉᐸᑕ ᓄᓇᕗᑦᒥ, ᐃᑯᐱᒃᕕᓕᕆᔨᒃᑯᓐᓂ ᑰᑕᐅᔪᑦ ᒫᓐᓇ ᐊᑐᖅᑕᖃᑦᑕᖅᑐᑦ, 
ᓴᓪᓕᕐᓂᑐᐃᓐᓇᐅᖏᑦᑐᖅ, ᖃᐅᓱᐃᑦᑐᒥ, ᒥᑦᑎᒪᑕᓕᒻᒥ, ᑖᒃᑯᓇᓂᓕᒫᖅ 26-ᖑᔪᓂ ᓄᓇᓕᐅᔪᓂ. 

ᑕᒪᓐᓇ ᐊᖏᓪᓕᒍᑕᐅᒻᒪᕆᓐᓂᐊᖅᑐᖅ ᑲᓇᑕᐅᑉ ᓯᓚᑖᓄᑦ ᓂᐅᕐᕈᑎᖃᕈᓐᓇᓂᕐᒧᑦ. ᓂᕿᑦᓴᐅᓗᓂ ᒪᒪᖅᑑᓗᓂ, 
ᐃᒪᓐᓇᕈᓗᑐᐃᓐᓇᐅᖏᑦᑐᖅ ᖃᐅᔨᒪᔪᓯ, ᓇᑖᕐᓇᖅᑎᑑᓐᖏᑦᑐᖅ, ᐆᒐᖅᑎᑐᓪᓘᓐᓃᑦ ᐊᓯᖏᓐᓂᓘᓐᓃᑦ ᐃᖃᓗᓐᓂᒃ. 
ᐊᐱᖅᑯᑎᒐ ᓂᐅᕐᕈᑎᖃᕈᓐᓇᓂᕐᒧᑦ ᖃᐅᔨᒪᔨᕐᔪᐊᑦ ᑲᓪᓗᓈᓂ, ᐳᕆᓐᔅ ᐃᑦᐅᐊᑦ ᕿᑭᖅᑕᖓᓂᑐᐃᓐᓇᐅᖏᑦᑐᖅ 
ᑭᓯᐊᓂᓕ ᐱᕙᓪᓕᐊᑎᑦᓯᔪᓕᕆᔩᑦ ᒫᓂᑑᕙᒥ ᖃᐅᔨᓇᓱᐊᕐᕕᒋᓗᒋᑦ ᖃᓄᖅ ᓂᐅᕐᕈᑎᖃᒃᑲᓐᓂᕈᓐᓇᕐᒪᖔᑦᑕ 
ᐃᑯᐱᒃᑕᐅᔪᓐᓇᖅᑐᓂᒃ ᓄᓇᕗᑦᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᕐᕚᓗᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ ᑕᒪᓐᓇ ᐊᑦᓱᕉᑎᒋᓂᐊᕐᐸᕗᑦ ᐃᖅᑲᓇᐃᔮᕆᓗᒍ 
ᐊᒻᒪᓗ ᓱᓕ, ᓄᓇᕗᑦ ᒐᕙᒪᖏᑦ ᐊᑎᓕᐅᖃᑎᒌᒌᕐᓯᒪᓕᖅᑐᒍᑦ ᐱᓇᓱᐊᖃᑎᒌᓐᓂᕐᒧᑦ ᑐᑭᓯᐅᒪᖃᑦᑕᐅᑎᓂᕐᒧᑦ 
ᐊᖏᕈᑎᒥᒃ ᒫᓂᑑᕙᓗ ᖃᓄᖅ ᐃᑲᔪᕆᐊᒃᑲᓐᓂᕈᓐᓇᕋᔭᕐᒪᖔᕐᒥᒃ ᐃᖃᓗᓕᕆᓂᕐᒧᑦ.  
 
ᐊᒻᒪᓗ ᓱᓕ ᐊᑕᐅᓯᕐᒥᒃ ᐃᓕᒃᑲᓐᓂᓚᐅᕆᕗᖓ. ᖃᓪᓗᓈᓅᕐᐸᓪᓕᐊᓪᓗᖓ, ᓂᕆᕖᑦ ᓯᓚᕐᔪᐊᒥ ᑕᐃᒫᒃ 
ᐊᖏᑎᒋᔪᒥᒃ ᐃᖃᓗᑦᑖᕈᒪᖃᑦᑕᖅᑐᑦ, ᑕᐃᒫᓪᓗ ᑕᐅᑦᑐᓕᒻᒥᒃ, ᐅᖁᒪᐃᓐᓂᕐᓂᐊᖅᑐᒍ, ᐆᑦᓱᒍ ᐊᒻᒪᓗ ᐊᖏᓂᖓ. 
 
ᑕᐃᒪᐃᒧᑦ, ᐊᒻᒪᓗᑦᑕᐅᖅ ᓱᓕᒃᑲᓂᖅ, ᐸᖕᓂᖅᑑᖅᒥ ᐃᖃᓗᖕᓂᐊᓂᕐᓄ ᕿᒥᖅᕈᓇᑦᑐᐃᑦ ᐸᖕᓂᖅᑑᖅᒥ 
ᐃᖃᓗᖕᓂᐊᓂᖅᓂ ᐸᖕᓂᖅᑑᖅᒥ, ᐱᓕᕆᕙᑦᑐᐃᑦ ᖃᓄᐃᓪᓗᐊᑎᒋᔪᓂ ᐊᒻᒪ ᐅᖁᒪᐃᓂᓂᐊᕐᐸᑦᓱᑎ ᖃᓕᕋᓕᖕᓂ. 
ᑕᐃᒪᐃᒧ ᒪᓕᑉᐸᑦᑐᐃᑦ ᖃᓄᐃᓕᖓᒋᐊᖃᕈᑎᖏᓄ ᐱᑦᑕᓯᐊᖅᓱᑎ ᐃᒪᐃᒃᑲᓗᐊᕐᑎᓪᓗᒍ ᐊᑭᑐᕙᒃᑲᓗᐊᕐᑎᓪᓗᒍ. 
 
ᑕᐃᒪᐃᒧ ᕿᒥᖅᕈᓇᑦᑐᒍ ᖃᓄᐃᒋᐊᕈᑎᑦᓴᓄ ᐱᓕᕆᔭᑦᓴᐅᔪᓄ ᐃᖃᓗᖕᓄ ᐊᒡᒋᖅᑐᓄ ᓯᕗᓂᑦᓴᑎᖕᓄ 
ᐊᒻᒪᓗᑦᑕᐅᖅ ᖃᐅᔨᒪᒃᑲᐅᑎᒍᒪᑦᓱᑎᒍ ᓂᕿᕗ ᓂᕆᕙᑦᑕᕗ ᓯᓚᖅᔪᐊᒧ ᐱᔾᔪᑎᖓ ᐱᕈᖅᐸᓪᓕᐊᓂᐊᕐᓂᖏᓄ 
ᓂᐅᕕᕋᓚᒍᑎᑦᓴᐅᔪᐃᑦ ᐳᖅᑐᓂᑯᐊᓄ ᐊᒻᒪᓗ ᐊᐅᓪᓚᖅᑎᒋᐊᖏᓐᓄᑦᑕᐅᖅ ᐊᓯᖏᓄ ᓄᓇᓕᐅᔪᓄ. 
 
ᑕᐃᒪᐃᒧ, ᓇᓗᓇᕈᓐᓃᖅᓯᒪᑦᓱᓂᓗ ᖃᓄᐃᒋᐊᕆᐊᖃᓂᑎᖕᓄ ᐱᔾᔪᑎᖓᓗ ᐊᑭᖓᑦᑕ ᐅᓯᔭᐅᓂᖏᓄ 
ᐊᑭᑐᔪᒋᐊᓪᓚᐅᒻᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᖃᐅᔨᒃᑲᕈᒪᑐᐃᓐᓇᕐᓱᒋ ᑲᑎᒪᔩᑦ ᐅᔾᔨᖅᓱᓂᐊᕐᒪᑕ ᖃᓪᓕᐅᔾᔭᐅᒐᐃᒍᑎ 
ᖃᑦᓯᐅᓂᖏᓄ ᐊᐱᖁᑎᑦᓴᕆᓂᐊᕐᑕᖕᓅᕕᑦ, ᐃᓚᒋᐊᕈᑎᒋᔭᖅᓅᕕᑦ, ᒪᖅᕉᓐᓂ ᓵᓄ ᑲᒪᔨᐅᔫᓐᓂ ᓵᓐᓃᑦᓱᑎ 
ᓇᓗᓇᐃᖅᓯᕙᑦᑑᓐᓂ ᖃᓄᐃᓕᖓᓂᖓᓄ ᐊᐱᖁᑎᐅᔪᐃᑦ ᐊᒻᒪᓗ ᖃᑦᓯᐅᓂᖏᓄ ᐃᓚᒋᐊᕈᑎᒋᔭᑦᓯᖕᓄ. 
 
ᒪᖅᕉᓪᓗᑎ ᐃᓅᒃ ᑕᐃᒍᐃᔾᔨᓯᒪᔫ ᖃᑦᓯᐅᓂᖏᓄ ᐃᓚᒋᐅᕈᑎᒋᔭᑦᓯᖕᓄ, ᐃᒪᐃᔭᖏᒻᒪ ᐱᔾᔪᑎᒋᔾᖏᑦᑕᖓᓕ 
ᐅᓪᓗᑲᒻᒪᖃᓂᖅᓅᖏᑦᑐᖅ ᐃᒪᐃᓂᓯᖕᓄ ᒪᖅᕉᓐᓂ ᐊᐱᖁᑎᓂ ᐅᕝᕙᓗ ᐱᖓᓱᓂ. ᑕᐃᒪᓕᖓᔪᐃᑦ ᒪᓕᒐᖏ 
ᑲᑎᒪᕕᐅᑉ. ᐅᖃᒃᑯ ᐊᐱᖁᑎᑦᓴᐃᑦ. ᐃᕿᑦᑐᖅ. 
 
ᐊᐱᖅᑯᑦ 284-1(6): ᐅᖃᐅᓯᖃᒐᓛᓐᓂ ᓇᓄᐃᑦ ᓇᓗᓇᐃᒃᑯᓯᖅᑕᐅᓂᖏᓄ ᐊᖑᓇᓱᓐᓂᖅᒧ 
 
ᐃᕿᑦᑐᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓯᖏᓐᓄ ᐱᓕᕆᔭᕆᐊᖃᖃᐅᒧᑦ, ᑭᖑᕙᖃᐅᒐᒪ, 
ᑕᐃᒪᐃᒧ ᒪᒥᐊᑉᐳᖓ. ᐅᖃᖅᑎ, ᑐᕌᖓᑎᖕᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ ᐃᑯᐱᕕᓕᕆᔨᑯ, ᐊᐱᕆᓂᐊᕐᓱᒍ 
ᐱᖓᓱᓂ ᐊᐱᖁᑎᓂ. 
 
ᐃᓗᐊᓂ ᑕᒪᐃᓂ ᓄᓇᕗᒥ, ᖃᐅᔨᓴᓂᖃᔪᕚᑦ ᓇᓄᖅᓄ ᐊᒻᒪᓗ ᓇᓗᓇᐃᑯᓯᖅᑐᐃᓪᓗᑎ ᓂᕕᖓᑖᑖᖅᑎᑦᓯᓪᓗᑎ 
ᓄᓇᓕᐅᔪᓂ. ᒪᓕᑦᑐᒋ ᖃᓄᐃᒋᐊᖃᑕᐅᓂᖏᓄ ᓄᓇᐃᑦ ᒪᓕᒐᑦᓴᖏᓄ ᒫᓐᓇᐅᔪᖅ, ᐃᒻᒪᖃ ᐱᖃᕈᒪ ᑕᓪᓕᒪᓂ 
ᓂᕕᖓᑖᓂ, ᐱᔭᕆᐊᖃᕋᔭᑐᖓ ᒪᖅᕉᓐᓂ ᐊᖅᓈᖕᓂ ᐊᒻᒪ ᐱᖓᓱᓂ ᐊᖑᑎᓂ ᓇᓄᖅᓂ. 

ᐃᒻᒪᖃᓗ ᐱᖕᓂᕈᒪ ᐱᖓᓱᓂ ᐊᖅᓇᓂ ᓇᓄᖅᓂ ᐊᖑᑎᓅᖓᔪᑦᓴᒫᑦ ᓂᕕᖓᑖᑦ ᐊᑉᐸᕆᐊᖅᑕᐅᓗᑎ 
ᒪᓕᑐᐃᓐᓇᕐᓗᒍ ᒪᓕᒐᑦᓴᕆᔭᑎᖕᓄ. ᐊᑉᐸᐃᒋᐊᓇᔭᕐᑐᐃᑦ ᒪᖅᕉᓐᓂ ᓂᕕᖓᑖᖕᓂ ᐊᒻᒪᓗ ᐃᒪᐃᓯᓇᔭᕐᓱᖓᓗ 
ᐱᑕᖃᓯᓗᖓ ᐱᖓᓱᐃᓐᓇᖅᓂ ᓂᕕᖓᑖᓂ ᓄᓇᖅᓄ. ᑕᐃᒪᐃᒧᓪᓗ ᐱᔾᔪᑎᒋᔭᖓᓄ, ᖃᓄᐃᑦᑐᓂᓕ 
ᐅᖃᐅᓯᖃᒐᓚᓐᓂᐊᕋᕕ ᒥᑦᓵᓄ ᐃᓱᒫᓘᑎᐅᔪᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: (ᑐᓵᔨᑎᒍ): ᖁᔭᓐᓇᒦᒃ. ᐅᖃᐅᓯᖃᒐᓛᖕᓂᐊᕐᑐᖓ ᒥᑦᓵᓄ ᓇᓄᐃᑦ ᐊᒻᒪᓗ ᑭᐅᔾᔪᑎᒋᔭᕋ 
ᑕᑭᔪᑲᓪᓚᐅᓂᐊᕐᓱᓂ, ᒪᖓᑦᓯᑐᐃᓐᓇᖅᑐᖓ. 
 
ᐃᓕᖓᓂᖃᕐᑐᑦ ᓂᔪᑎᓄ ᓇᓄᖅᓄ ᐃᓱᒫᓘᑎᐅᔪᓄ, ᑕᐃᑦᓱᒪᓂ ᑲᑎᒪᓂᖃᖅᑎᓪᓗᒋ ᓇᓄᖅᓄ ᐊᐅᓚᑕᐅᓂᖏᓄ 
ᖃᐅᔨᓴᖅᓂᓄ ᐳᓚᕋᓐᓂᖃᑎᓪᓗᒋ ᐅᖃᓯᖃᓂᐊᕐᑐᐃᑦ ᒥᑦᓵᓄ ᑎᑎᖃᐅᔪᐃᑦ ᐃᓗᐊᓂ ᑕᒪᐃᓂ ᓄᓇᓕᐅᔪᓂ 
ᐊᒻᒪᓗ ᖃᓄᖅ ᐱᓕᕆᔭᕆᐊᖃᓂᖏᓄ ᓄᓇᖅᓄ ᐃᓱᒫᓘᑎᐅᔪᓄ ᐊᑑᑎᓂᖃᓕᖃᑕ ᑎᑎᕋᐅᔪᓄ 
ᑐᑭᓯᒐᓱᐊᕐᓂᖏᓂ ᓄᓇᓕᐅᔪᓄ ᐅᖃᐅᓯᖃᓂᐊᕐᑐᐃ ᑕᒪᑐᒧᖓ. 
 
ᐃᓄᐃᑦ ᓂᕆᒋᐊᑦᓴ ᒥᑭᓂᖅᓴᓂ ᓇᓄᖅᓂ ᐱᐅᑦᓴᓂᖅᓴᐃᑦ ᐱᔾᔪᑎᖓᓗ ᓂᕿᓪᓚᑦᑖᖓ ᒪᒪᖅᓂᕐᓴᐅᓂᖓᓄ 
ᑕᐃᒪᐃᒧᓪᓗ ᑕᐃᒃᑯᐊ ᓇᓄᖅᓄ ᐊᐅᓚᑕᐅᓂᖏᓄ ᖃᐅᔨᓴᖅᓂᓄ ᑲᑐᔾᔨᖃᑎᒌ ᓄᓇᓕᖕᓅᑉᐸᑕ 
ᐃᒪᐃᓂᐊᖃᑎᓪᓗᒋ ᖃᐅᔨᓴᖅᓂᖃᕐᑎᓪᓗᒋ ᐳᓛᕆᐊᓂᖃᕐᑎᓪᓗᒋ ᐃᓕᖓᔪᓄ ᑎᑎᖃᖅᑎᒍ, ᐱᕕᖃᕈᓐᓇᓂᐊᕐᑐᑎ 
ᑕᐃᒍᐃᔾᔨᒍᒪᒍᕕᑦ ᐃᓱᒫᓘᑎᒋᔭᖅᓅᕕᑦ ᑕᐃᑦᓱᒪᓂᐅᓕᖃᑦ. 
 
ᓇᓄᖅᓂ ᖃᐅᔨᓴᖅᑎᐅᕙᑦᑐᐃᑦ ᐳᓛᕆᐊᓐᓂᖃᓛᕐᒪᑕ ᐆᒻᒪᔪᓕᕆᔨᑯᖏᓐᓂ ᖃᓄᐃᓪᓗᐊᓂᖏᑎᒍ ᓄᓇᓕᐊᑕ 
ᐅᖃᖃᑎᖃᓂᐊᕐᓱᑎ ᒥᑦᓵᓄ ᑎᑎᖃᐅᔪᐃᑦ. ᑕᐃᒪᐃᒧᓪᓗ, ᐃᓱᒪᒋᑦᓱᒋ ᐃᓱᒪᖅᓱᕈᑎᒋᓂᐊᕐᒪᒋ ᓄᓇᓕᐊᑕ 
ᐃᓱᒫᓘᑎᒋᔭᖏᓄ ᐊᑑᑎᓕᖃᑕ ᑎᑎᖃᐅᔪᐃᑦ ᖃᐅᔨᓴᖅᑕᐅᓂᖃᓕᖃᑕ ᐳᓚᕋᓐᓂᐅᔪᓂ. ᑎᓕᐅᕆᐊᑲᓂᖃᕗ 
ᓄᓇᓕᔪᐃᑦ ᐱᓕᕆᖃᑎᖃᖁᓪᓗᒋ ᓄᓇᖅᓂ ᖃᐅᔨᓴᖅᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᔪᓯᒋᐊᖏᓂᑎᖕᓂ ᓱᓕᒃᑲᓐᓂᖅ. ᐱᑕᖃᕋᑦᑕ ᒪᖅᕉᓐᓂ ᐃᓅᓐᓂ ᓵᑦᑕ ᓴᓂᖏᓐᓂ 
ᖃᐅᔨᒪᒋᐊᕐᓯᒪᔫᓐᓂ ᓯᕿᖑᔭᓂ ᐊᒻᒪᓗ ᐅᔾᔨᖅᓱᓯᒪᑦᓱᑎ ᔭᒐᐃᓯᒪᓂᕆᔭᑎᖕᓄ 2ᒥᓇᔅᒥ ᐃᓗᐊᓂ 
ᐊᐱᖁᑎᖃᖅᓂᐅᔪᓂ. ᑕᐃᒪᐃᒧ ᐃᓚᒋᐊᕈᑎᒋᓂᐊᕐᑕᕗᑦ. ᐅᖃᒃᑯ ᐊᐱᖁᑎᑦᓴᐃᑦ. ᐃᕿᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒥᒃ, ᐃᓚᖏᑦ ᓄᓇᓖᑦ ᐊᕐᓇᐃᑦ ᐊᒥᓲᓗᐊᕋᐃᒻᒪᑕ,  
ᔭᒐᐃᖃᑦᑕᕐᒪᑕ ᓂᕕᖓᑖᒥᓂᑦ, ᐅᕝᕙᓘᓐᓃᑦ ᐊᖑᑎᖃᓗᐊᖅᐸᑕ, ᓇᓕᐊᓐᓄᑐᐃᓐᓇᖅ. 
 
ᖃᓄᕐᓕ ᓂᕕᖓᑖᑦ ᐅᑎᖅᑎᒍᓐᓇᖅᑭᑎᒍᑦ ᔭᒐᐃᓚᐅᕐᓗᑕ ᓂᕕᖓᑕᒥᒃ ᓇᓐᓄᒃᑐᒥᓂᐅᒍᑕ ᐊᒥᓲᓗᐊᖅᑐᓂᒃ 
ᐊᖑᑎᓂᒃ ᐊᕐᓇᓂᓪᓘᓐᓃᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨ ᓇᓗᓇᐃᖅᓯᑲᓂᕈᓐᓇᖅᑲᑦ ᐊᐱᖅᑯᑎᒥᓂᑦ 
ᑐᑭᓯᕋᑖᖏᓇᒃᑯ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ, ᓇᓗᓇᐃᖅᓯᓂᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):  ᐅᖃᕋᓱᕋᑖᖅᑯᖓ ᓄᓇᑦᑎᓐᓂ, ᓇᓐᓄᑦᑐᖃᓗᐊᕐᓂᕈᓂ ᐊᒥᓲᓗᐊᖅᑐᓂᒃ ᐊᕐᓇᕐᓂᑦ, 
ᐲᖅᓯᖃᑦᑕᕐᒪᑕ ᓂᕕᖓᑕᓂᑦ. ᐃᓚᖏᓐᓂ ᓄᓇᓕᓐᓂ, ᓄᖒᑦᑎᑲᓴᓚᐅᕐᒪᑕ ᓂᕕᖓᑖᒥᓂᑦ. ᐊᑕᐅᓯᕐᒥ ᓄᓇᓕᓐᓂ 
ᑎᓴᒪᐅᓪᓗᑎᒃ ᓂᕕᖓᑕᑦ, ᐊᒻᒪᓗ ᐅᖓᑖᓅᕈᑎᓪᓗᑎᒃ ᐊᕐᓇᓂᑦ ᐊᖑᑎᓂᓪᓘᓐᓃᑦ, ᖃᓄᑎᒋᐅᒐᔭᖅᑲ 
ᐅᑎᖅᑎᑦᑎᓇᓱᐊᕐᓗᓂ ᓂᕕᖓᓂᑦ ᐊᒥᓲᓂᕆᓚᐅᖅᑕᖏᓐᓄᑦ? ᖁᔭᓐᓇᒦᒃ. 

ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᖃᕆᐊᖃᑦᑐᒍᑦ ᓄᓇᕗᑦ ᐆᒪᔪᓕᕆᔨᒃᑯᖏᑕ 
ᑲᑎᒪᔨᖏᓐᓂᑦ. ᐃᓱᒫᓘᑎᖃᕈᕕᑦ ᑕᒪᑐᒥᖓ, ᖃᐅᔨᒋᐊᖅᕕᒋᔪᓐᓇᖅᑕᕗᑦ ᐱᓕᕆᔩᑦ, ᐅᖓᑖᓅᖅᓯᖃᑦᑕᕐᒪᖔᑕ 
ᐊᕐᓇᕐᓂᑦ ᐊᖑᑎᓂᓪᓗ. 
 
ᐱᓕᕆᖃᑎᒋᔪᓐᓇᖅᑕᕗᑦ ᓲᖃᐃᒪ ᓄᓇᓖᑦ ᑐᓂᔭᐅᖃᑦᑕᕐᒪᑕ ᓇᓗᓇᐃᖅᑕᐅᓯᒪᔪᓂᒃ ᓂᕕᖓᑖᓂᑦ ᑰᑕᓄᑦ 
ᑖᑯᓇᓐᖓ ᐊᐅᓚᑦᑕᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ. ᓄᓇᓕᖁᑎᓯ ᐃᓱᒫᓘᑎᖃᕈᑎᒃ, ᓇᓗᖏᓚᖓ 
ᕿᒥᕐᕈᒋᐊᕈᓐᓇᖅᑐᖅ ᑕᒪᑐᒥᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᓱᒫᓘᖅᑎᐅᕙᓪᓕᐊᑐᐃᓐᓇᕐᒪᑦ ᒪᓕᒐᓕᐅᖅᕕᐅᕕᒋᔭᓐᓂ. 
ᐱᖃᓚᐅᕐᒪᑕ 18-ᓂᑦ ᓂᕕᖓᑖᓂᑦ ᐱᑦᔪᑎᒋᓪᓗᒍ ᓇᓄᐃᑦ ᐸᕝᕕᓴᓐᓂᖏᓐᓄᑦ, ᑎᑭᖃᑦᑕᕐᓂᕆᔭᖏᓐᓄᑦ 
ᓄᓇᓕᑦᑎᓐᓄᑦ, ᓇᓄᐃᑦ ᐊᒥᓲᓂᖏ ᖁᑦᑎᒃᓯᕙᓪᐊᓕᒪᑦ ᓄᓇᑦᑎᓐᓂ. ᓇᓄᐃᑦ ᐸᕝᕕᓴᖃᑦᑕᕐᓂᖏᓐᓄᑦ ᓄᓇᓕᓐᓂ, 
ᓄᐊᑦᑎᖃᑦᑕᕐᒪᑕ ᐊᒻᒪᓗ ᑐᖁᑦᑎᕙᑦᑐᑎᒃ ᓇᓄᕐᓂᒃ ᐊᒻᒪᓗ ᓂᕕᖓᑖᒥᓂᒃ ᓄᖒᑦᑎᓕᖃᑦᑕᕐᒪᑕ. 
 
ᑭᐅᒍᓐᓇᖏᓚᓐᖔ ᖃᓄᑎᒋ ᓱᑲᒃᑐᒥᒃ ᑕᐃᒃᑯᐊ ᓂᕕᖓᑖᑦ ᐅᑎᖅᑎᑕᐅᒍᓐᓇᕐᒪᖔᑕ ᓄᓇᓕᓐᓄᑦ? 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᓇᓄᐃᑦ ᐊᒥᓲᒻᒪᑕ ᓄᓇᕗᑦᒥ.  
ᖃᐅᔨᒪᖏᑦᑐᖓ ᑭᓯᐊᓂ ᖃᓄᑎᒋ ᓂᕕᖓᑖᑦ ᐅᑎᖅᑎᑕᐅᒍᓐᓇᕐᒪᖔᑕ ᓄᓇᓕᓐᓄ ᐱᑦᔪᑎᒋᓪᓗᒍ ᐃᓘᓐᓇᑎᒃ 
ᓄᓇᓖᑦ  ᑐᓂᔭᐅᓯᒪᒻᒪᑕ ᓂᕕᖓᑖᓂᒃ ᖃᑦᑎᑐᐃᓐᓇᕐᓂᒃ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᑦᑎᑐᐃᓐᓇᕐᓂᒃ 
ᓂᕕᖓᑕᓂᒃ ᓄᓇᓕᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ. ᑕᐃᒪ ᓇᓄᓂᖅ ᓈᓴᐃᔩᑦ ᕿᒥᕐᕈᓕᕋᐃᒻᒪᑕ, ᐅᓂᒃᑳᖃᑦᑕᖅᑳ 
ᐃᑯᐱᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᓕᕆᖃᑎᒋᑦᑎᐊᐸᑦᑕᕗᑦ ᑖᒃᑯᐊ ᓄᓇᕗᑦ 
ᐅᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᓇᓄᓕᕆᔨᕋᐃᒻᒪᑕ. 
 
ᐊᒻᒪᑕᐅᖅ ᓴᖅᑮᓯᓚᐅᕐᒥᔪᒍᑦ ᑎᑎᖅᑲᑦᑎᒍᑦ. ᐃᖅᑲᓇᔭᖃᑎᖃᑉᐸᑦᑐᒍᑦ ᓄᓇᕗᑦ ᐅᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᓐᓂᑦ ᐱᑦᔪᑎᒋᓪᓗᒍ ᐊᒥᓱᕈᑉᐸᓪᓕᐊᑐᐃᓐᓇᕐᒪᑕ ᓄᓇᓕᓐᓂ. ᓇᒻᒥᓂᖅ ᑕᐃᓯᓲᑦ ᑯᑕᒋᔪᒪᔭᒥᓂᑦ, 
ᐃᖅᑲᓇᐃᔭᖃᑎᒋᕙᑦᓱᑎᒍᓗ ᓇᓄᓕᕆᔨ ᐃᖅᑲᓇᐃᔭᖃᑎᒋᓪᓗᒋᑦ ᓄᓇᕗᑦ ᐅᒪᔪᓕᕆᔨᕐᔪᐊᖏᑕ ᑲᑎᒪᔨᖏᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᑐᑐ. 

ᐊᐱᖅᑯᑦ 285-1(6): ᑐᑭᓯᒋᐊᖃᑦᑕᐸᓪᓕᐊᓂᐅᔪᖅ ᓄᓇᕗᑦ ᐅᒪᔪᓕᕆᓂᕐᒧᑦ ᓄᑖᖅ ᒪᓕᒐᖅ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐃᑯᐱᕐᕕᓕᕆᔨᒃᑯᓐᓅᖓᓇᕐᒪᑦ, ᐊᐱᖅᑯᑎᑦᓴᖃᖅᑐᖓ ᐃᑯᐱᒃᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑏ, ᑲᑎᒪᔨᓕᒫᑦ ᑲᑎᒪᕕᒻᒥ ᖃᐅᔨᒪᒻᒪᑕ, ᐊᒥᓱᐊᓗᐃᑦ ᑕᖅᑳᓂ ᖃᐅᔨᒪᓕᕐᒪᑕ ᐃᑯᐱᒃᕕᓕᕆᔨᒃᑯᑦ 
ᑐᑭᓯᒋᐊᖃᑦᑕᐸᓪᓕᐊᒋᐊᖏᑦ ᓄᑖᒥᒃ ᐆᒪᔪᓕᕆᓂᕐᒧᑦ ᒪᓕᒐᑦᓴᒧᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ, ᖃᓄᐃᓕᖓᓕᕐᒪᖔᖅ ᑐᓴᕆᐊᖃᑦᑕᕐᓂᓯ ᐊᒻᒪᓗ ᑐᓴᖃᑦᑕᖅᑕᓯ 
ᖃᓄᐃᓕᐅᕈᑎᒋᓂᐊᕐᒪᖔᑦᓯᐅᒃ ᐊᑑᑎᒋᓇᔭᖅᑕᖓᓂᒃ ᓄᑖᑉ ᐆᒪᔪᓕᕆᓕᕐᒧᑦ ᒪᓕᒐᑦᓴᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᓇᓕᓕᒫᓅᖃᑦᑕᓚᐅᕐᑐᒍᑦ ᐱᔾᔪᑎᒋᓪᓗᒍ 
ᐅᒪᔪᓕᕆᓂᕐᒧᑦ ᒪᓕᒐᖅ. 
 
ᐅᖃᐅᓯᐅᖃᑦᑕᓚᐅᖅᑐᑦ ᐃᓱᒫᓘᑏᓪᓗ ᕿᒥᕐᕈᔭᐅᖃᑦᑕᕐᓯᒪᓕᕐᒪᑕ ᐊᒻᒪᓗ ᓂᐱᑎᓯᒪᓪᓗᒋᑦ 
ᐅᖃᐅᓯᕆᕙᓚᐅᖅᑕᖏᑦ, ᓄᓇᕗᑦ ᐆᒪᔪᓕᕆᔨᕐᔪᐊᖏᑕ ᑲᑎᒪᔨᖏᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ, 
ᐃᖅᑲᓇᐃᔭᖃᑎᒌᓐᓇᖅᑕᕗᑦ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ ᑕᒪᓐᓇᓗ ᑲᔪᓯᓂᖃᑦᓯᐊᑐᒻᒪᕆᐊᓘᔪᖅ. 
 
ᐃᖅᑲᓇᐃᔮᕗᑦ ᖃᐅᔨᓇᕐᓯᓛᖅᑐᖅ ᓵᒨᕈᑦᑎᒍ ᐆᒪᔪᓕᕆᓂᕐᒧᑦ ᒪᓕᒐᖅ ᐃᓚᐅᑎᑦᓯᓇᓱᐊᕐᓯᒪᒻᒪᑦ 
ᐃᓕᓴᕆᔭᐅᒪᖁᓪᓗᒋᑦ ᐃᓱᒫᓘᑕᐅᔪᑦ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐱᔭᕇᕋᑖᓚᐅᖅᑐᖅᑲᐃ ᒫᓐᓇᕋᑖᖑᓚᐅᖅᑐᖅ, ᐱᔭᕇᕋᑖᓚᐅᕐᐸᑕᓗ ᑐᑭᓯᒋᐊᖃᑦᑕᓂᕐᒧᑦ 
ᐃᖏᕐᕋᔭᓐᓂᖅ ᓄᓇᓕᓐᓄᑦ ᒪᓕᒐᖅ ᐱᔾᔪᑎᒋᓪᓗᒍ. 
 
ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᑐᑭᓯᒋᐊᖃᑦᑕᕇᕐᐸᑕ, ᑐᓴᕈᑎᓕᐅᕐᓂᐊᕐᐹ ᐱᓕᕆᕖᑦ ᐊᓯᐊᒍᓪᓘᓐᓃᑦ 
ᓇᓗᓇᐃᔭᖅᑕᐅᓯᒪᔪᒃᑯᑦ ᐃᓱᒫᓘᑕᐅᔪᓂᒃ ᐅᖃᐅᓯᒥᓂᐅᔪᓂᓪᓗ ᑐᓴᖅᑕᐅᓚᐅᖅᑐᓂᒃ ᑐᑭᓯᒋᐊᕐᕕᒋᖃᑦᑕᑕᑦᓯᓐᓂᒃ 
ᐃᖏᕐᕋᔭᓐᓂᕆᓚᐅᖅᑕᓯᓐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᓄᐊᑕᐅᓂᐊᖅᑐᑦ ᕕᑉᕗᐊᓕ 2003-ᒧᓄᑦ, ᐄ 
ᓵᒨᕐᓂᐊᖅᑕᕗᑦ ᑐᓴᕈᑎᓕᐊᕗᑦ. ᐃᓄᑦᑎᑑᓕᖅᑎᑕᐅᓂᐊᖅᑐᖅ ᐃᓱᒫᓘᑕᐅᓯᒪᔪᑦ ᓄᓇᓕᓐᓂᒃ ᓄᓇᓕᓐᓄᑦ 
ᖃᐅᔨᔭᐅᓛᕐᒪᑕ. 
 
ᑐᓴᕈᑎᓕᐅᕐᓂᐊᖅᑐᒍᑦ ᑕᒪᒃᑮᒃ ᐅᖃᐅᓰᒃ ᐊᑐᕐᓗᒋᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ ᑕᖅᑲᒃᑯᓄᖓ ᑲᑎᒪᔨᓄᓪᓗ 
ᐅᕙᓃᑦᑐᓄᑦ ᓄᓇᓕᖁᑎᑦᑎᓄᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 

ᑐᑐ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᑉ ᐅᖃᐅᑎᒍᓐᓇᕐᐹᑎᒍᑦ ᖃᖓ ᑐᓴᕈᑎᓕᐊᖓᑦ 
ᑐᑭᓯᒋᐊᕐᕕᒋᖃᑦᑕᕐᑕᒥᓂᖏᓐᓂᒃ ᐅᖃᐅᓯᕆᖅᑲᐅᔭᖓᓄᑦ, ᐃᓄᒃᑎᑐᑦ ᖃᓪᓗᓈᑎᑐᓪᓗ ᐱᔭᕇᓛᕐᒪᖔᖅ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᓄᐃᓕᖓᓕᕐᒫᖓᖅ ᖃᐅᔨᒃᑲᕈᓐᓇᓛᖅᑐᑦᓴᐅᕙᒋᑦ 
ᐃᒻᒪᖃ ᖃᐅᑉᐸᑦ, ᑐᓴᕈᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᕐᐹᒥ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓱᒫᓘᑕᐅᓯᒪᒻᒪᑦ ᐅᕙᓐᓄᑦ ᐊᐱᖅᑯᑕᐅᓪᓗᓂ 
ᒪᓕᒐᓕᐅᖅᑎᐅᓂᕐᓄᑦ ᐃᖃᓗᓐᓂ ᑕᒫᓂ ᐃᖃᓗᒻᒥᐅᑦ ᐃᓚᖏᑦ ᑐᓴᕆᐊᕐᕕᖃᖃᑦᑕᕈᑕᐅᓚᐅᕐᒪᑦ ᐃᖏᕐᕋᔭᑦᑐᑎᒃ, 
ᐱᔭᕇᓚᐅᕆᐊᖓ. ᑐᓴᕈᑎᓕᐊᖑᓯᒪᔪᖅ ᓱᓕ ᑐᑭᓯᒋᐊᕈᑕᐅᖃᑦᑕᕐᓂᐅᓚᐅᖅᑐᒧᑦ ᐱᔭᐅᓯᒪᓐᖏᒻᒪᑦ, ᐱᓕᕆᕝᕕᒃ 
ᑎᑎᕋᖅᑕᐅᑲᓐᓂᕆᐊᓕᓐᓂᒃ ᒪᓕᒐᑦᓴᒥᒃ ᐱᓯᒪᓕᕐᒪᑕ, ᑕᒪᓐᓇ ᑲᒪᒋᔭᐅᔭᕇᕐᓯᒪᒻᒪᑦ ᐊᒻᒪᓗ ᐊᒥᓱᓄᑦ 
ᐃᓱᒫᓘᑕᐅᓯᒪᓕᖅᑐᓂ ᐱᖁᔭᑦᓴᖅ ᐱᔾᔪᑎᒋᓪᓗᒍ ᑐᓴᖅᑎᑕᐅᓚᐅᓐᖏᒋᐊᑦᓴᒥᓐᓂᒃ, ᑐᓴᕈᑎᓕᐅᓚᐅᖅᑎᓐᓇᒋᑦ 
ᐊᓪᓛᑦ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᖃᓄᖅ ᖃᐅᔨᒪᒻᒪᖔᖅ ᑐᓴᕈᑎ ᐊᓪᓛᑦ ᐱᔭᕇᓚᐅᖅᑎᓐᓇᒍ  ᖃᓄᕐᓕ 
ᑕᐃᒪ ᐃᓕᓴᕆᔭᐅᒪᓕᖅᑎᒍᓐᓇᕐᐱᒋᑦ ᖃᐅᔨᓴᕋᑦᓴᒫᖑᔪᑦ ᐃᓱᒫᓘᑕᐅᔪᓪᓗ ᑕᐃᒃᑯᓄᖓ 
ᐃᖅᑲᓇᐃᔭᖃᑎᒋᓂᕋᖅᑲᐅᔭᖏᓐᓄᑦ ᐅᖃᐅᓯᕆᖅᑲᐅᔭᖏᓐᓄᑦ ᐅᐊᑦᑎᐊᖅ. 
 
ᐃᓱᒪᑦᓴᕐᓯᐅᕈᑎᒋᔭᐃᓐᓇᕆᒍᓐᓇᖅᑕᖔ, ᑎᑎᕋᒃᑲᓐᓂᕆᐊᓕᒻᒥᒃ ᐱᖁᔭᑦᓴᒥᒃ ᐱᖁᔭᑦᓴᖅ ᑎᑎᕋᒃᑲᓐᓂᕆᐊᖃᕐᓂᖓ 
ᐱᔭᕇᕐᓯᒪᑦᓴᐅᑎᒋᒐᓚᑦᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᓂᐊᖁᖓᐄ ᐊᒻᒪ ᓴᕿᓂᐊᕐᓗᒋ ᐅᓂᒃᑲᐅᑎᒐ 
ᓯᕗᖓᒍᑦ ᐆᒪᔪᓐᓂᐊᖅᑏᑦ ᒪᓕᒐᖓ ᖄᖏᖅᑎᑕᐅᖏᓐᓂᖓᓂ. ᐊᒻᒪᓗᑦᑕᐅᖅ ᐳᐃᒍᑲᓴᑦᓯᐊᕐᑕᕋ ᑕᐃᓐᓇ 
ᐅᓂᒃᑲᐅᑎ ᑐᑭᓕᐅᖅᑕᐅᔭᕆᐊᓕ ᐃᓄᐃᓐᓇᖅᑐ. ᐊᒻᒪᓗᑦᑕᐅᖅ ᐃᓚᒋᓕᐅᑎᔪᐃᑦ ᖃᓄᐃᒋᐊᖃᕐᑕᐅᔪᓄ 
ᐊᒻᒪᓗᑦᑕᐅᖅ ᐃᓱᒫᓘᑎᐅᔪᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᒪᑎᔩᑦ ᐅᔾᔨᖅᓱᕆᐊᖃᓕᕐᑐᐃᑦ ᐊᐱᖁᑎᓄᖓᔪᓄ ᒪᑐᐃᖓᓂᐅᔪᖅ ᐃᓱᓕᒋᐊᖓᓄ. ᑲᑎᒪᐅᑎᑦᓴ 7 
ᑎᑎᕋᖅᓯᒪᔪᐃᑦ ᐊᐱᖁᑏᑦ. ᐃᒃᑲᕐᕆᐊᓗ. 
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 003-1(6): ᑕᐃᒫᖑᖏᑑᓂᕋᑦᑕᐅᔪᖅ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᖁᑎᒐ ᐊᐱᖁᑎ ᑐᕌᖓᑦᓱᓂ ᐅᖃᖅᑎᒧ. 
ᐃᓱᒪᑐᐃᓐᓇᖅᓱᖓ ᐃᒻᒪᖃ ᓇᓪᓕᐊᓂ ᑲᒪᑎᓂᕆᔭᑎᖕᓂ, ᐃᒻᒪᖃ ᐃᓚᒋᐅᔾᔨᓗᒋ ᒪᖅᕉᒃ ᐃᑲᖅᕌ ᐃᓗᐊᓄ 
ᐊᐱᖁᑎᖃᓐᓂᐅᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗ. ᐅᓇ ᓯᕗᓪᓕᖅᐹᖅ ᐊᐱᖁᑎᒐ ᐅᖃᖅᑎᐅᓗᖓ. ᐃᕝᕕᑦ, ᐃᑦᓯᕙᐅᑕᐅᓪᓗᑎ 
ᑕᐃᒫᖑᖏᑦᑑᓂᕋᑦᑕᐅᔪᓄᑦ, ᖃᐅᔨᒪᔪᑦᓴᐅᕗᑎ ᐃᒪᐃᓐᓂᐊᕋᒪ ᐲᕆᐊᖃᓐᓂᐊᕋᒃᑯ. 
 
ᐃᒪᐃᓕᔪᓐᓇᕐᓱᖓᓗ ᐃᒻᒪᖃᖃᐃᑦ ᓴᕿᔪᓇᑐᓴᐅᕙᐃᑦ ᓯᕗᖔᓂ ᑲᑎᒪᓂᐅᔫᑉ. ᖁᔭᓐᓇᒦᒃ. 

ᑲᑎᐅᒪᑎᑦᓴ 7. ᑎᑎᕋᖅᓯᔪᐃᑦ ᐊᐱᖁᑏᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. 
ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃᑦ ᒪᑐᐃᖅᓯᓂᐅᖃᐅᔪᒧ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᐃᑦ ᑐᑦᓯᕋᐅᑏᑦ. 
ᑲᑎᒪᐅᑎᑦᓴ 11. ᐅᓂᒃᑳᐅᑎᖏ ᑲᑎᒪᔨᖑᑲᐃᓐᓇᖅᑐᐃᑦ ᐊᒻᒪᓗ ᑲᑎᒪᔨᑐᐃᓐᓇᐃᑦ. ᑲᑎᒪᐅᑎᑦᓴ 12. 
ᐅᓂᒃᑳᐅᑎᖏ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᓂᖅᓂ ᒪᓕᒐᖅᓄ. ᑲᑎᒪᐅᑎᑦᓴ 13. ᓴᕿᑕᓂᖏ 
ᑎᑎᕋᖅᓯᒪᔪᑎᒍᑦ. ᑐᑐ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 055-1(6): ᓄᓇᒃᑰᔫᓂ ᓇᓗᓇᐃᒃᑯᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖃᐅᑦᓱᖓ ᐃᓗᐊᓂ ᑲᑎᒪᔩᑦ ᐅᖃᐅᓯᑦᓴᖏᓂ ᐅᓪᓗᒥᒋᐊᖅ, 
ᐃᒪᐃᔪᒪᓯᒪᑦᓱᖓᓗ ᓴᕿᑎᑦᓯᒋᐊᒥ ᐅᖓᑎᐊᓄ 19 ᓄᓇᒃᑰᔫᓂ ᓇᓗᓴᐃᒃᑯᑎᓄ ᑕᒫᓂ. ᐃᒪᐃᓕᖓᓯᒪᓪᓗᑎ, 
"ᐃᖃᐅᒪᓂᐊᖁᑎ ᐃᓕᓐᓂᐊᖅᕖᑦ ᓂᔾᔭᐅᓯᔭᖅᑏᓐᓂᐊᓂᖏᓄ". 
 
ᐊᐱᕆᔪᒪᑦᓱᖓ, ᐅᖃᖅᑎ, ᐃᒻᒪᖃ ᐱᑕᖃᖃ ᐃᓚᒋᐊᕈᑎᒧ ᐃᓗᐊᓂ ᓄᓇᒃᑰᔫᓂ ᓇᓗᓇᐃᒃᑯᑎᓄ, ᐃᓚᒋᐊᕈᑎᓂ 
ᓴᓂᖅᕙᑦᑕᐅᓗᑎ ᐅᑯᓄᖓ ᒥᓂᔅᑖᓄ ᐃᓪᓕᓐᓂᐊᖅᑐᓕᕆᔨᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 13 ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ 14. ᖃᐅᔨᒃᑲᕐᑕᐅᓂᖏᓄ ᒨᓴᐃᑦ. 
ᑲᑎᒪᐅᑎᑦᓴ 13. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᒪᒥᐊᓇᖅ, ᐅᖃᖅᑎ, ᐃᓕᖓᓯᒪᔪ ᓴᕿᑕᐅᓂᖏᓄ ᑎᑎᕋᖅᓯᒪᔪᐃᑦ. ᐊᐱᕆᔭᕆᐊᑐᕗᖔ 
ᐃᓚᒋᐊᕈᑎᑦᓴᖑᔪᒧ? 
 
ᐅᖃᖅᑎ: ᑲᔪᓯᒋᐊᖅᓗᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 056-1(6): ᓯᕗᓪᓕᖅᐹᒥ ᑮᓇᐅᔭᓄᖓᔪᓄ ᐅᓂᒃᑳᓕᐊᖅ 
ᓴᖅᑭᑕᐅᔪᖅ ᑎᑎᖅᑲᒃ 057-1(6): ᐃᒡᓗᓕᕆᔨᖅᔪᐊᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 1999/00ᒧᑦ ᐊᒻᒪ 
2000/01ᒧᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᓴᕿᔪᒪᑦᓱᒋ ᐃᒪᐃᑑᓪᓗᑎ ᑎᑎᕋᖅᓯᒪᓂᖏᑎᒍ. ᖃᓄᐃᒋᐊᖅᑕᐅᓂᖏᓄ ᑮᓇᐅᔭᑦᓴᐃᑦ 
ᐅᓂᒃᑲᐅᑎᖏ, ᒫᑦᓯ 31, 2002ᒥ. ᐊᒻᒪᓗ ᓄᑖᖅ ᐃᓪᓗᓕᕆᔨᑯ ᐊᖅᕌᒍᓕᒫᖅᓯᐅᑎᖓᓄ ᐅᓂᒃᑲᐅᑎ ᐅᑯᓄᖓ 
1999, 2000, ᐊᒻᒪᓗ 2001ᒧᓗ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᕆᔭᖏ ᑎᑎᕋᖅᓯᒪᔪᐃᑦ. ᑭᖑᓪᓕᖅᐹᒥ ᑕᐃᒍᖅᑕᐅᓂᖏᓄ. ᑲᑎᒪᐅᑎᑦᓴ 
14. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ. ᑲᑎᒪᐅᑎᑦᓴ 15. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ 
ᐃᓗᐊᓂ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᖅ 20 - ᒪᓕᒐᖅ ᖃᓄᐃᒋᐊᕐᑕᐅᒋᐊᓕ ᐱᔪᓐᓇᓂᖃᓂᐊᓂᕐᒧ ᑐᑭᓯᒍᑎᓄ ᐊᒻᒪ ᓴᐳᔾᔨᒍᑎᑦᓴᖏᓄ 
ᐃᓗᐊᓂ ᓇᒻᒥᓂᖃᓂᒥ ᒪᓕᒐᖅᒧ ᐊᒻᒪ ᐃᓕᖓᓂᖃᖅᑐᓄ ᖃᓄᐃᑦᑑᓂᖏᓄ - ᑐᓴᕈᑎ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐ): ᐅᖃᖅᑏ, ᖃᐅᔨᒃᑲᐃᕗᖓ 
ᐅᕙᓂ ᐱᖓᑦᓯᖅ ᓅᕙᐃᕝᕙ 27, 2002ᒥ, ᑲᔪᓯᑎᓯᓂᐊᕋᒪ ᑕᐃᓐᓇ ᒪᓕᒐᖅ 20, ᒪᓕᒐᖅᓗ 
ᖃᓄᐃᒋᐊᖅᑕᐅᒋᐊᓕ ᐃᓕᖓᔪᖅ ᑐᑭᓯᒍᑎᓄ ᐊᒻᒪ ᓴᐳᔾᔨᒍᑎᑦᓴᖏᓄ ᐃᓕᐊᓂ ᓇᒻᒥᓂᖃᓂᒥ ᒪᓕᒐᖅᒧ ᐊᒻᒪ 
ᐃᓕᖓᓂᖃᖅᑐᓄ ᖃᓄᐃᑦᑑᓂᖏᓄ ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᑲᑎᒪᐅᑎᑦᓴ 15. ᖃᐅᔨᒃᑲᖅᑕᐅᓂᖏᓄ ᒨᓴᐃᑦ ᐅᑯᓄᖓ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓄ ᒪᓕᒐᑦᓴᐃᑦ. ᑲᑎᒪᐅᑎᑦᓴ 16. ᓯᕗᓕᐅᖅᑏ. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓄ ᒪᓕᒐᑦᓴᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᖅ 22 - ᒪᓕᒐᖅ ᖃᓄᐃᒋᐊᕐᑕᐅᒋᐊᓕ ᓴᐳᔾᔨᒍᑎᖏᓄᖓᔪᓄ ᒪᓕᒐᖅ - ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ ᐃᓱᓕᑦᑐ): ᐅᖃᖅᑎ, ᑲᔪᓯᑎᑦᓯᕗᖓ, 
ᐊᐃᑉᐱᖅᑕᐅᑦᓱᓂ ᒪᓕᒐᓕᐅᖅᑎᐊᓄ ᕿᑭᑦᑖᓘᑉ ᓂᒋᐊᓄ, ᑕᐃᓐᓇ ᒪᓕᒐᖅ 22, ᒪᓕᒐᖅ ᖃᓄᐃᒋᐊᕐᑕᐅᒋᐊᓕ 
ᓴᐳᔾᔨᒍᑎᖏᓄᖓᔪᓄ ᒪᓕᒐᖅᒧ, ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᑉᐳᖅ. ᓈᒻᒪᓴᖅᑐᐃᑦ. ᓈᒻᒪᓴᖏᑦᑐᐃᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 22 
ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖃᑉᐳᖅ. ᑲᑎᒪᐅᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖅ ᐱᖁᔭᒃᓴᐃᑦ. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖅ ᐱᖁᔭᒃᓴᐃᑦ. ᑲᑎᒪᐅᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖅ ᐱᖁᔭᒃᓴᐃᑦ. 
ᑲᑎᒪᐅᑎᒃᓴᖅ 19.  ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓕᕆᓪᓗᑎᒃ ᐊᒻᒪᓗ ᐊᓯᖏᓐᓂᓪᓗ. ᐱᖁᔭᒃᓴᖅ 
13, ᐱᖁᔭᒃᓴᖅ 17, ᐱᖁᔭᒃᓴᖅ 18, ᒥᓂᔅᑕᐅᔪᑦ ᐅᖃᐅᓯᖏᑦ 72-1(6) ᐃᒃᑲᕐᕆᐊᓗᒃ ᐃᒃᓯᕙᐅᑕᕆᔭᐅᓗᓂ 
ᐊᒻᒪᓗ ᑲᔪᓯᓚᐅᖏᓂᑦᑎᓐᓂ ᑲᑎᒪᔨᕋᓛᖑᓗᑕ ᓄᖅᑲᖓᑲᐃᓐᓇᕐᓂᐊᖅᑐᒍᑦ 45 ᒥᓂᔅᓯᒥᑦ. 
 
ᐃᕿᓯᒥᐊᖅᑎ. 
 
>>ᑲᑎᒪᕕᒃ ᓄᖅᑲᖓᑲᐃᓐᓇᖅᑐᑦ 15.16 ᐅᓐᓄᓴᒃᑯᑦ ᐊᒻᒪᓗ ᐱᒋᐊᕐᓕᖅᑭᑦᑐᑎᒃ 16.09-ᒥ ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ): ᖁᔭᓐᓇᒦᒃ, ᐱᓕᕆᖃᑎᒃᑲ, ᐱᒋᐊᕈᓐᓇᖅᓯᒐᑦᑕ. ᑲᑎᒪᑐᐃᓐᓇᕐᓂᖅ ᑲᑎᒪᔨᕋᓛᑎᒍᑦ 
ᐱᒋᐊᕈᓐᓇᖅᓯᔪᖅ. ᐃᒃᑮᓇᖅᓯᕙᓪᓕᐊᓗᐊᕐᓕᕐᒪᑦ ᑲᑎᒪᕕᒻᒥ. 
 
ᐱᓕᕆᐊᖃᓐᓂᐊᖅᑐᒍᑦ ᐱᖁᔭᒃᓴᖅ 18, ᒥᓂᔅᑕᐅᔪᑦ ᐅᖃᐅᓯᖏᑦ 72-1(6), ᐱᖁᔭᒃᓴᖅ 13, ᐋᖅᑭᒋᐊᖅᓯᓂᖅ 
ᐱᖁᔭᕐᒥᑦ ᐃᖅᑲᓇᐃᔭᖅᑎᓄᑦ ᐋᕐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᐱᖁᔭᖓ. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕈᒪᔪᒍᑦ ᐆᒥᖓ ᐱᖁᔭᒃᓴᖅ 18, ᑮᓇᐅᔭᓂᑦ 
ᐊᑐᕈᒫᓐᓂᐊᖅᑐᓂᒃ ᐱᖁᔭᖅ ᐊᒻᒪᓗ ᐅᓪᓗᒥ ᐱᒋᐊᕈᓐᓇᖅᑐᒍᑦ ᐊᑭᑐᔫᑎᓄᑦ ᐱᖁᑏᑦ, ᐃᑯᐱᑦᑐᓕᕆᔨᒃᑯᑦ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ ᐱᓕᕆᐊᖃᓐᓂᐊᕐᕋᑦᑕ ᐃᑯᐱᑦᑐᓕᕆᔨᒃᑯᑦ, ᐱᖁᔭᒃᓴᖅ 18, 
ᑮᓇᐅᔭᓂᑦ ᐊᑐᕈᒫᓐᓂᐊᖅᑐᓂᒃ ᐱᖁᔭᖅ. 
 
ᒥᓂᔅᑕ ᐅᖃᐅᓯᒃᓴᖃᑉᐸ ᐱᒋᐊᕈᑎᒥᒃ? ᒥᓂᔅᑕᖓ ᐃᑯᐱᑦᑐᓕᕆᔨᒃᑯᑦ. ᒥᓂᔅᑕ ᐊᑭᓱᒃ . 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑮᓇᓗᐊᖅᑯᖅ ᐅᕙᓂ ᐃᑲᔪᖅᑐᐃᓂᑯᑦᑎᓐᓄᑦ 
ᑭᔫᑐ ᐊᖏᕈᑎᒥᒃ. ᐱᐅᖅᓱᐊᕋᓱᒃᑲᑦᑕ ᐃᑯᒪᖅᑯᑎᓂᑦ. 
 
ᐃᒃᓯᕙᐅᑖᖅ, ᐃᑯᐱᑦᑐᓕᕆᔨᒃᑯᑦ ᑐᒃᓯᕋᐅᑎᖏᑦ ᐊᑭᑐᔫᑎᓄᑦ ᑮᓇᐅᔭᑦ 2003/2004 ᐊᕐᕌᒍᐊᓯᓂ ᐃᒪᓐᓇᐅᒪᑦ 
$2 ᒥᓕᐊᓐ 520 ᑕᐅᓴᓐ. ᐱᓕᕆᔨᕕᒋᔭᕋ ᓇᓗᓇᐃᖅᓯᓯᒪᕗᖅ 30-ᓂᑦ ᐊᑭᑐᔫᑎᓂᑦ ᐱᓕᕆᐊᒃᓴᓂᑦ ᐱᖓᓱᓄᑦ 
ᐱᓗᐊᖑᐊᖅᑐᓂᒃ ᐱᕈᑉᐸᓪᓕᐊᑎᑕᐅᓂᕐᒧᑦ: 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1826 

 
1. ᐅᐸᒍᒥᓇᖅᓯᑦᑎᕙᓪᓕᐊᓂᖅ ᐊᒻᒪᓗ ᐳᓚᕋᓐᓂᕐᒧᑦ 
2. ᐱᕈᑉᐸᓪᓕᐊᑎᑦᑎᓂᖅ ᑮᓇᐅᔭᓂᒃ ᒥᓐᖑᐃᓯᖅᕕᐅᔪᓄᑦ 
3. ᐊᐅᓚᑕᐅᔪᓐᓇᖅᑐᑦ ᓄᓇᓖᑦ ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 

 
ᐃᓚᖓ 1 - ᐅᐸᒍᒥᓇᖅᓯᑦᑎᕙᓪᓕᐊᓂᖅ  
 
ᐳᓚᕋᖅᕕᐅᔪᑦ. ᖃᐅᔨᒪᔪᒍᑦ ᐱᒻᒪᕆᐅᓂᖏᑦ ᐳᓚᕋᖅᕕᐅᕙᑦᑐᑦ ᐳᓚᕋᑦᑎᓄᑦ. ᐳᓚᕋᖅᕕᐅᕙᑦᑐᑦ 
ᐱᕈᑉᐸᓪᓕᐊᒋᐊᖃᒻᒪᑕ ᐱᓕᕆᐊᖏᑎᒍᑦ. $200 ᑕᐅᓴᓐ ᐃᓕᔭᐅᓯᒪᔪᑦ ᐳᓚᕋᑦᑎᓄᑦ ᐃᓪᓗᖁᑎᖏᑕ 
ᐱᓕᕆᐊᒃᓴᖏᓐᓄᑦ. ᐱᓕᕆᐊᒃᓴᐃᑦ ᑮᓇᐅᔭᖃᑦᑎᑕᐅᓂᐊᖅᑐᐃᑦ ᐱᖃᓯᐅᑎᓗᒍ ᐱᔭᕇᖅᑕᐅᓂᖓ ᐅᓂᒃᑳᕐᕕᒃ 
ᐃᖃᓗᓐᓂ, ᖁᕝᕙᓯᑎᑉᐸᓪᓕᐊᓗᒍ ᐳᓚᕋᓐᓂᖅ ᓄᓇᓕᓕᒫᓂ; ᐊᒻᒪᓗ ᓂᐅᕕᖅᑕᐅᓂᐅᕙᑦᑐᑦ ᑕᒪᒃᑯᓄᖓ 
ᑲᑕᓐᓇᓕᒃ ᒥᓐᖑᐃᓯᖅᕕ ᐳᓚᕋᑎᓄᑦ ᐃᓪᓗᖓᑕ ᕿᒥᕐᕈᔭᒃᓴᕈᓘᔭᖏᓐᓄᑦ. ᐊᒥᐊᒃᑯᖏᑦ ᑮᓇᐅᔭᐃᑦ 
ᐃᓕᐅᖅᑲᑦᑕᐅᓂᐊᕐᒥᔪᑦ ᐳᓚᕋᑎᓄᑦ ᐃᓪᓗᐃᑦ ᐱᓕᕆᐊᒃᓴᖏᓐᓄᑦ ᐱᒋᐊᓕᓐᓄᑦ. 
 
(ᑐᓵᔨᒃᑰᕈᓐᓃᖅᐳᖅ) ᐅᐸᒍᒥᓇᖅᓯᑎᑕᐅᕕᐅᔪᑦ ᐃᑲᔪᕐᒪᑕ ᐳᓛᕆᐊᖅᑐᓂᒃ ᐊᒥᓱᕈᑉᐹᓕᑎᑦᑎᓪᓗᑎᒃ ᐊᒻᒪᓗ 
ᑕᐃᒪᐃᒻᒪᑦ ᐱᓕᕆᕖᑦ ᐊᕐᕌᒍᑕᒫᖅᓯᐅᑎᒥᓂᒃ ᑮᓇᐅᔭᖁᑎᒥᓂᒃ ᑕᑯᓐᓇᒐᖃᓕᖅᐸᑉᐳᑦ ᐃᑲᔫᑕᐅᖁᔨᓪᓗᑎᒃ 
ᑐᓂᔭᐅᓯᒪᖏᑦᑐᓄᑦ ᓄᓇᓕᓐᓄᑦ ᓅᑦᑎᕆᕕᐅᓯᒪᖏᑦᑐᓄᑦ ᐱᔭᒃᓴᒫᕆᔪᒪᔭᒥᓂᑦ ᑎᑭᐅᑎᓇᓱᐊᖅᑎᓪᓗᒋᑦ. 
ᐆᑑᑎᒋᓗᒍ 2003/2004 ᐱᖃᓯᐅᔾᔨᔪᖅ ᖁᕕᐊᓲᑕᐅᓂᕆᓛᖅᑕᖓᓂᑦ ᐊᒻᒪᑦᓴᓐ ᓅᑦᑎᖅᕕᐅᓯᒪᔪᒥ ᐅᖅᓱᖅᑑᒥ,  
ᐊᒻᒪᓗ ᐳᓚᕋᓐᓂᕈᓘᔭᐃᑦ ᐊᒻᒪᓗ ᐅᐸᒍᒥᓇᖅᓯᑦᑎᕙᓪᓕᐊᓂᖅ ᖃᐅᔨᓴᖅᑕᐅᓃᑦ ᑕᒪᒃᑯᓄᖓ 
ᓅᑦᑎᖅᕕᐅᓯᒪᖏᑦᑐᓄᑦ ᓄᓇᓕᓐᓄᑦ ᑲᖏᑦᑐᒑᐱᒃ, ᓴᓂᕋᔭᒃ, ᓴᓪᓖᑦ ᐊᒻᒪᓗ ᑰᒑᕈᒃ. ᑲᑎᑦᑐᒋᑦ ᐱᓕᕆᕕᐅᔪᑦ 
ᐱᕈᑉᐸᓪᓕᐊᑎᑦᑎᓂᐊᖅᑐᑦ $280 ᑕᐅᓴᓐ 2003/2004-ᒥ ᓄᓇᓖᑦ ᒪᓕᓪᓗᒍ ᐅᐸᒍᒥᓇᖅᓯᑦᑎᕙᓪᓕᐊᓂᐊᖅᑐᐃᑦ. 
 
(ᑐᓵᔨᑎᒍᑦ) ᐳᓚᕋᓐᓂᐅᕙᑦᑐᖅ ᑮᓇᐅᔭᓕᐅᕈᑕᐅᓂᖓ. ᐱᓕᕆᕕᖓ, ᐱᖃᑎᖃᑦᑐᓂ ᓄᓇᕗᑦ 
ᐳᓚᕋᑦᑐᓕᕆᔨᒃᑯᓐᓂᑦ, ᑲᔪᓯᓂᐊᖅᐳᖅ ᐱᕈᑉᐸᓪᓕᐊᑎᑦᑦᓇᓱᐊᕐᓗᓂ ᑭᓇᐅᔭᓕᐅᕈᑕᐅᓂᖓᒍᑦ ᓄᓇᕗᑦᒥ 
ᐳᓚᕋᑎᓄᑦ ᑎᑭᑦᑕᖅᕕᐅᓗᑎᒃ ᐅᑯᑎᒎᓇ $25 ᑕᐅᓴᓐ ᐊᑭᑐᔫᑎᓄᑦ ᐃᑲᔫᑎᐅᕙᑦᑐᑦ ᒪᑯᓄᖓ 
ᐱᕙᓪᓕᐊᑎᑕᐅᓂᖏᓐᓄᑦ ᑭᖑᕝᕕᖅᑕᐅᖃᑦᑕᕐᓂᖏᓐᓄᑦ ᓄᓇᕗᑦ ᐳᓚᕋᑦᑐᓕᕆᓂᕐᒧᑦ ᓂᕐᕆᕕᖃᕝᕕᖓᓂᑦ 
ᑕᑯᒃᓴᐅᑎᑦᑎᕕᖓᓂ. 
 
ᐃᓚᖓ 2 - ᓄᓇᕗᑦ ᒥᓐᖑᐃᓯᖅᕕᓕᕆᓂᖅ ᐊᒻᒪᓗ ᒥᓐᖑᐃᓯᖅᕕᓕᕆᔩᑦ ᐱᕈᑉᐸᓪᓕᐊᑎᑦᑎᓂᖓ ᑮᓇᐅᔭᓂᑦ 
 
(ᑐᓵᔨᒃᑰᕈᓐᓃᖅᐳᖅ) ᓴᓇᒋᐊᖅᑕᐅᓂᖓ ᐊᒻᒪᓗ ᐱᐅᓯᕚᓕᖅᑎᑕᐅᓂᖓ ᒥᓐᖑᐃᓯᖅᕕᐅᔪᐃᑦ ᓄᓇᕗᑦ 
ᒥᓐᖑᐃᓯᖅᕕᖁᑎᖏᓐᓂ ᐱᑕᖃᒻᒪᑦ ᐊᑐᖅᑕᐅᒍᓐᓇᖅᑐᓂᒃ ᐃᑲᔫᑎᓂᒃ ᓄᓇᕗᑦᒥᐅᓄᑦ, 
ᑎᓕᐅᕆᒃᑲᓂᒍᑕᐅᓂᐊᖅᑐᖅ ᓄᓇᓕᓐᓄᑦ ᐊᑐᖅᑕᐅᓂᖓᒍᑦ ᐊᒻᒪᓗ ᐊᖏᓪᓕᒋᐊᖅᓯᓂᖃᓪᓗᓂ ᐳᓚᕋᓐᓂᕐᒥᒃ 
ᐊᒻᒪᓗ ᓇᓗᓇᕈᓐᓃᕐᓗᓂ ᓄᓇᕗᑦᒥ ᒥᓐᖑᐃᓯᖅᕕᓕᕆᔩᑦ ᐸᕐᓇᐅᑎᖃᓪᓗᑎᒃ ᐊᒻᒪᓗ ᐃᓛᒃᑰᖓᖏᑦᑐᓂᒃ ᐊᒻᒪᓗ 
ᑐᕌᖓᖏᑦᑐᓂᒃ ᐱᓕᕆᐊᒃᓴᓂᑦ. 
 
ᐊᑎᓕᐅᖅᑕᐅᓂᖓᒍᑦ ᐃᓄᖕᓄᑦ ᐃᑲᔫᑎᒃᓴᐅᕙᓐᓂᐊᖅᑐᓄᑦ ᐊᖏᕈᑕᐅᕙᓐᓂᐊᖅᑐᑦ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ, 
ᖁᓚᖏᓚᖓ ᐃᖏᕐᕋᓂᕆᔭᖓ ᐊᑭᑐᔫᑎᓄᑦ ᑲᑎᖅᓱᖅᑕᐅᕙᓪᓕᐊᔪᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ 
ᒥᓐᖑᐃᓯᖅᕕᖁᑎᑦᑎᓐᓄᑦ ᐱᕈᑉᐸᓪᓕᐊᖏᓐᓇᓂᐊᖅᑐᖅ. 
 
ᑕᐃᒪᐃᑑᓂᖓᓄᑦ, ᑲᔪᓰᓐᓇᖅᑐᑦ ᐊᑭᑐᔫᑎᓄᑦ ᑲᑎᖅᓱᖅᑕᐅᕙᓪᓕᐊᔪᑦ ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᓄᓇᕗᑦᒥ 
ᒥᓐᖑᐃᓯᖅᕕᐅᔪᓂ ᓯᕗᓪᓕᖅᐹᕆᔭᐅᖏᓐᓇᕐᓂᐊᖅᑐᑦ ᐱᓕᕆᕕᐅᔪᓄᑦ. ᐱᓕᕆᕕᐅᔪᖅ ᑮᓇᐅᔭᓂᑦ ᐊᑐᕐᓂᐊᖅᑐᑦ 
$545 ᑕᐅᓴᓂᑦ ᐅᑯᓄᖓ ᒥᓐᖑᐃᓯᖅᕕᐅᔪᓄᑦ; ᑲᑕᓐᓂᓕᒃ ᑭᒻᒥᕈᑎᐅᑉ ᓴᓂᐊᓂ, ᐊᒻᒪᓗ ᑏᓚ-ᑳᔭᓐ 
ᐱᐅᓯᑐᖃᒥᓂᖅᑕᓕᒻᒥ ᖃᒪᓂᖅᑐᐊᑉ ᓴᓂᐊᓂ, ᖃᐅᒻᒫᕐᕖᑦ ᒥᓐᖑᐃᓯᖅᕕᒃ, ᓯᐅᕕᐊᓪ ᒥᓐᖑᐃᓯᖅᕕᖓ ᐃᖃᓗᓐᓂ, 
ᕿᑭᖅᑕᓂ ᐱᑐᖃᒥᓂᖃᕝᕕᒃ ᐊᒻᒪᓗ ᐱᓱᑦᑎᓄᑦ ᑐᓐᖓᕕᒃ ᐸᖕᓂᖅᑑᒥ, ᕿᓚᓗᒃᑲᑦ ᒥᓐᖑᐃᓯᖅᕕᒃ ᒥᑦᑎᒪᑕᓕᒃᒥ, 
ᑯᓪᓗᒃ ᓴᓂᐊᓂ ᖁᓪᓗᖅᑑᖅ, ᐊᒻᒪᓗ ᐃᔨᕋᓕᒃ ᖃᖏᖅᖠᓂᐅᑉ ᓴᓂᐊᓂ. ᐊᒻᒪᑕᐅᖅ ᑐᖅᑯᐃᓂᐊᕐᒥᔪᒍᑦ $50 
ᑕᐅᓴᓂᑦ ᑐᕌᓂᐊᖅᑐᓂᒃ ᖃᐅᔨᓴᖅᑕᐅᓂᕆᓂᐊᖅᑕᖓᓄᑦ ᐋᒃᓱᓪ ᕼᐃᐳᕐᒡ ᕿᑭᖅᑕᐅᑉ ᖁᑦᑎᑐᒥᐅᓂ 
ᒥᓐᖑᐃᓯᖅᕕᒃᓴᐅᔪᒫᓐᓂᐊᖁᓪᓗᒍ. 

ᐃᓚᖓ 3 - ᐊᐅᓚᑕᐅᔪᓐᓇᖅᑐᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
 
ᐱᖓᔪᐊᑦ ᑕᑯᓐᓇᖅᑕᕗᑦ ᑕᕝᕙᓂ ᐊᑭᑐᔫᑎᓄᑦ ᐸᕐᓇᐅᑎᒋᔭᑦᑎᓐᓂ 2003/2004-ᒥ ᐅᓇ ᐊᑭᑐᔫᑎᓄᑦ ᐱᖁᑎᓄᑦ 
ᐱᕈᑉᐸᓪᓕᐊᑎᑦᑎᓂᖅ ᐊᐅᓚᑕᐅᒍᓐᓇᖅᑐᓄᑦ ᓄᓇᓕᓐᓂ. ᑕᒪᒃᑯᐊ ᐊᑭᑐᔫᑎᓄᑦ ᐱᖁᑏᑦ ᓴᓇᔭᐅᓯᒪᔪᖅ 
ᐱᕕᖃᕈᓐᓇᖁᓪᓗᒋᑦ ᐃᖅᑲᓇᐃᔭᖅᑐᕗᑦ ᐊᒻᒪᓗ ᑯᐊᐳᕇᓴᐅᔪᑦ ᐃᓪᓗᖁᑎᖃᓪᓗᑎᒃ ᐊᒻᒪᓗ ᐱᓕᕆᔾᔪᑎᖃᓪᓗᑎᒃ 
ᐱᓕᕆᒍᓐᓇᖁᓪᓗᒋᑦ ᐃᖅᑲᓇᐃᔮᒥᓂᑦ. 
 
(ᑐᓵᔨᑐᒍᑦ) ᐅᒪᔪᓐᓂᐊᕐᑎᒃᑯᑦ ᐊᒡᓚᕕᒋᔭᖏᑦ - ᓄᑖᓂᑦ ᓴᓇᔪᖃᓪᓗᓂ ᐊᒻᒪᓗ ᓴᓇᒋᐊᖅᑕᐅᔪᖃᓪᓗᓂ. 
ᐊᖏᓂᖅᐹᖑᓂᐊᖅᑐᖅ ᐱᓕᕆᐊᒃᓴᓂ ᐅᕙᓂ 2003/2004 ᐊᑭᑐᔫᑎᓄᑦ ᐸᕐᓇᑕᐅᔪᓂ ᐱᑐᖃᐅᓗᐊᖅᑐᑦ 
ᑭᖑᖅᕕᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐊᑐᕈᓐᓃᖅᕕᒋᔭᕆᐊᖃᑦᑕᒥᓂᕐᒥᓄᑦ ᐅᖓᕙᐅᑎᓗᐊᖅᑐᑦ ᐊᒡᓚᕕᐅᔪᓄᑦ. 
ᐱᓕᕆᕕᒐ ᑐᒃᓯᕋᐅᑎᓕᐅᖅᓯᒪᔪᖅ ᐊᑭᑐᔫᑎᓄᑦ ᐱᖁᑎᓄᑦ ᑕᒪᒃᑯᓂᖓ ᑭᖑᕝᕖᓂᐊᖅᑐᓄᑦ ᐊᒻᒪᓗ 
ᓴᓇᒋᐊᖅᑕᐅᓂᖃᓪᓗᑎᓪᓘᓐᓃᑦ ᐱᑐᖃᐃᑦ ᐊᒻᒪᓗ ᓱᕋᑦᑎᓗᐊᖅᓯᒪᔪᐃᑦ ᐃᓪᓗᐃᑦ. ᐸᕐᓇᐃᓂᖅ ᑭᖑᕝᕕᐅᑎᓂᐊᖅᑐᓄᑦ 
ᐊᑐᖅᑕᐅᕙᑉᐳᖅ ᐅᑭᐅᓄᑦ ᐊᒥᓲᓗᐊᖅᑐᓄᑦ ᐊᑐᓕᖅᑎᓪᓗᒍ ᐊᒻᒪᓗ ᐃᓘᑉ ᖃᓄᐃᓕᖓᓂᖓᓄᑦ, ᐊᒻᒪᓗ 
ᑮᓇᐅᔭᖅᑑᑎᒋᓂᐊᖅᑕᖓ ᓱᓕ ᐊᑐᖅᑕᐅᑎᓪᓗᒍ. 
 
2003/2004-ᒥ, ᐱᓕᕆᕕᒐ ᓴᓂᖅᕙᐃᓯᒪᓂᐊᖅᑐᖅ $575 ᑕᐅᓴᓂᑦ ᒪᑯᓄᖓ ᓴᓇᔭᐅᓂᖏᓐᓄᑦ ᓄᑕᑦ 
ᐅᒪᔪᓕᕆᓂᕐᒧᑦ ᐊᒡᓚᕕᒃᓴᖏᓐᓄᑦ ᐊᐅᓱᐃᑦᑐᒥ. (ᑐᓵᔨᑎᒎᖏᑦᑐᖅ) ᐅᒪᔪᓕᕆᔨᒃᑯᑦ ᐊᓪᓚᒃᕕᖓ ᐊᐅᓱᐃᑦᑐᒥ 
ᐃᓪᓗᖃᑦᑎᑕᐅᒻᒪᑦ ᕼᒻᓚᒃᑯᑦ ᐊᓪᓚᒃᕕᖃᕝᕕᖓᓂ, ᓴᓇᔭᐅᓂᑯ ᐱᖓᓱᑦ ᐃᓪᓗᑎ ᑲᑎᑦᑐᒋᑦ ᑖᒃᑯᐊ 
ᖁᔭᓈᖅᑕᐅᔪᒃᓴᐅᑎᑕᐅᓕᓚᐅᖅᑐᑦ. 
 
ᐃᓚᖓᑦᑕᐅᖅ, ᐱᓕᕆᕕᖓ ᑐᒃᓯᕋᐅᑎᓕᐅᕐᒥᔪᖅ ᐊᑐᕈᒪᓪᓗᑎᒃ $203 ᑕᐅᓴᓂᑦ ᓴᓇᒋᐊᖅᑕᐅᓂᒃᓴᖓᓄᑦ 
ᐃᓪᓘᐃᑦ ᐊᑐᖅᑕᐅᔭᕇᖅᑐᓄᑦ ᓄᓇᓕᓐᓂ ᐱᖃᓯᐅᑎᓪᓗᒍ ᐸᖕᓂᖅᑑᖅ ᐊᒻᒪᓗ ᑰᒑᕈᒃ ᐃᓪᓗᓄᑦ 
ᐊᑦᑕᓇᔾᔭᐃᓯᒪᓂᐅᔪᖅ ᐊᑐᖅᑕᐅᑦᑎᐊᖁᓪᓗᒍ, ᐊᒻᒪᓗ ᐱᔭᕇᖅᑕᐅᓗᓂ ᓴᓂᑭᓗᐊᕐᒥ ᐊᒡᓚᕕᒃᓴᖓ. 
 
(ᑐᓵᔨᑎᒍᑦ) ᐃᖏᕐᕋᓲᓄᑦ ᓱᓕᕆᔾᔪᑏᑦ - ᓴᓇᒋᐊᖅᓯᓂᖅ ᐊᒻᒪᓗ ᕿᖑᕝᕖᓯᓂᖅ. ᐱᓕᕆᕕᒐ ᐸᕐᓇᐃᓂᖃᒻᒥᔪᖅ 
ᐊᑐᓛᕐᓗᓂ $190 ᑕᐅᓴᓂᑦ ᒪᑯᓄᖓ ᐃᖏᕐᕋᓲᓄᑦ ᐱᖁᑎᓄᑦ ᓂᐅᕕᕐᓗᑎᒃ. 
 
ᐃᖏᕐᕋᓲᓐᓄᑦ ᓱᓕᕆᔾᔪᑏᑦ ᓂᐅᕕᕐᓂᖅ ᐃᑲᔪᖅᑐᖅᑕᐅᕗᖅ ᐱᓕᕆᕕᑦᑎᓐᓂᑦ ᒪᓕᒃᑕᐅᓂᕆᔭᕆᐊᖃᑦᑕᖓᓂᑦ 
ᐊᒻᒪᓗ ᓴᐳᒻᒥᔭᑦᑕᐅᓂᕐᒧᑦ ᐱᓕᕆᐊᖑᔪᑦ. ᐃᓚᖏᑦ ᑮᓇᐅᔭᐃᑦ ᑐᕌᖓᓂᐊᖅᑐᑦ ᓱᓕᕆᔾᔪᑎᑕᖅᑎᑕᐅᓗᑎᒃ 
ᓴᓂᑭᓗᐊᕐᒥᐅᑦ ᐱᑕᖃᖏᒻᒪᑦ ᐃᖏᕐᕋᓵᓄᑦ ᓱᓕᕆᔾᔪᑎᓂ, ᐊᒻᒪᓗ ᐃᒡᓗᓕᒧᑦ ᐃᑲᔪᖅᑐᑕᐅᓗᑎᒃ ᓅᑦᑎᖅᕕᐅᓂᖓ 
ᐅᒪᔪᓕᕆᓂᕐᒧᑦ ᐱᓕᕆᕕᖓ. ᖃᐅᔨᓴᕐᕕᒃ ᐊᒻᒪᓗ ᖃᐅᔨᓴᖅᐸᓪᓕᐊᓂᕐᒧᑦ ᓱᓕᕆᔾᔪᑏᑦ ᑭᖑᖅᕕᖅᑕᐅᔾᔪᑏᑦ ᐊᒻᒪᓗ 
ᐱᐅᓯᒋᐊᖅᑎᑕᐅᓂᖏᑦ ᑐᒃᓯᕋᑦᑕᐅᓯᒪᒻᒥᔪᑦ ᑕᕝᕙᓂ $75 ᑕᐅᓴᓂ. 
 
(ᑐᓵᔨᑎᒎᕈᓐᓃᖅᑯᖅ) ᒥᓐᖑᐃᓯᖅᕕᐅᔪᓄᓪᓕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᕕᒋᔭᕋ 
ᑐᒃᓯᕋᐅᑎᖃᖅᓯᒪᕗᖅ $75 ᑕᐅᓴᓂᑦ ᓴᓇᒋᐊᕈᑎᒃᓴᓄᑦ ᐊᒻᒪᓗ ᑭᖑᕝᕖᒍᑎᒃᓴᓄᑦ ᓱᕋᑦᑎᖅᓯᒪᔪᓄᑦ 
ᒥᓐᖑᐃᓯᖅᕕᓐᓂ ᓄᓇᓕᓐᓂ ᐊᐅᓚᑕᐅᔪᓂᒃ ᒪᑯᐊ ᑎᑎᖅᑲᐃᑦ, ᐃᓪᓗᖁᑎᖏᑕ ᐊᖅᑯᑎᖏᑦ ᐊᒻᒪᓗ ᐃᖏᕐᕋᔪᓄᑦ 
ᓱᓕᕆᔾᔪᑏ. ᑖᓐᓇ ᑮᓇᐅᔭᖅ ᐊᑐᖅᑕᐅᓂᐊᖅᑐᖅ ᒥᓐᖑᐃᓯᖅᕕᐅᔪᓄᑦ ᓄᓇᕗᑦᒥ ᐊᒻᒪᓗ ᐱᔭᕆᐊᓕᖏᑦ 
ᓯᕗᓪᓕᐅᔾᔭᐅᔪᓪᓗ ᒪᓕᓪᓗᒋᑦ. 
 
ᒥᓂᔅᑕᐅᕝᕕᒐ ᓇᓗᓇᐃᖅᓯᓯᒪᒻᒥᔪᖅ $200,000 ᒪᑯᓄᖓ ᐱᐊᓂᒃᑕᐅᓂᖏᓐᓄᑦ ᖃᐅᔨᓴᖅᑕᐅᔪᑏᑦ ᑐᓂᔭᐅᓯᒪᔪᑦ 
ᐱᓕᕆᔾᔪᑏᑦ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑎᒍᑦ ᐃᓕᖅᑯᓯᕆᔭᕆᐊᖃᑦᑕᖓ ᐃᖃᓗᑦᑑᑎᐊᕐᒥ 
ᓂᕿᓕᕆᕕᒃ ᐊᒻᒪᓗ ᐃᖃᓗᓕᕆᕕᕐᒥ ᐊᒻᒪᓗ ᐱᒋᐊᕐᓗᓂ ᓴᓇᔭᐅᓂᖓ ᑖᒃᓱᒪ ᑎᓕᔭᐅᓯᒪᔫᑉ ᓇᓂᔭᖏᓐᓂᑦ 
ᐱᒋᐊᖅᑕᐅᔭᕆᐊᓕᓐᓂᑦ. 
 
2003/2004, ᐱᓕᕆᕕᒐ ᑲᔪᓯᓂᐊᖅᐳᖅ ᐃᑲᔪᖅᑐᐃᓗᓂ ᐊᒻᒪᓗ ᑮᓇᐅᔭᓂᑦ ᐱᕙᓪᓕᐊᑎᑦᑎᓇᓱᐊᕐᓂᕐᒥᑦ ᐅᕘᓇ 
ᑎᑎᑦᑐᒐᓐᓂᒃᑯᑦ ᓴᓇᓐᖑᐊᓂᒃᑯᑦ ᓄᓇᕗᑦᒥ ᐱᓕᕆᐊᒃᓴᓂ. ᑖᓐᓇ ᐱᓕᕆᐊᒃᓴᖅ ᑕᑯᒃᓴᐅᑎᑦᑎᒋᐊᖃᑦᑐᖅ 
ᓴᓇᔭᐅᓂᑯᓂᑦ ᓄᓇᕗᑦᒥᐅᓄᑦ ᓴᓇᓐᖑᐊᖅᑎᖏᓐᓄᑦ ᑖᒃᑯᓄᖓ ᒐᕙᒪᒃᑯᑦ ᓄᓇᕗᑦᒥ ᐃᓪᓗᖁᑎᖏᓐᓄᑦ 
ᓄᓇᓕᓐᓂ. ᐃᑲᔪᖅᑎᐅᔪᒥᒃ ᓴᓇᓐᖑᐊᓂᕐᒧᑦ ᑎᓕᔭᐅᓯᒪᔪᖃᓐᓂᐊᖅᑐᖅ ᐱᔭᕇᕈᓐᓇᖁᓪᓗᒋᑦ ᓈᓴᖅᑕᐅᓂᖏᓐᓄᑦ 
ᑎᑎᕋᖅᑕᐅᕙᓪᓕᐊᓂᖏᓐᓄᑦ ᐊᒻᒪᓗ ᓂᐅᕕᐊᕆᔭᐅᕙᓪᓕᐊᔪᓂᑦ ᐊᕐᕌᒎᑉ ᐊᐃᑉᐹᓂ. ᐊᖏᔫᑎᓄᑦ ᐱᖁᑎᓄᑦ 

ᑮᓇᐅᔭᓂᑦ ᐱᕈᑉᐸᓪᓕᐊᑎᑦᑎᓂᖅ ᑕᕝᕙᓂ ᐱᓕᕆᐊᒃᓴᒥ ᐃᒪᓐᓇᐅᓂᐊᖅᐳᖅ $75 ᑕᐅᓴᓐ ᐊᕐᕌᒍᐊᓂ 
2003/2004. 
 
ᑕᑯᔪᓐᓇᕋᕕᑦ ᐃᒃᓯᕙᐅᑖᖅ, ᑖᓐᓇ ᐊᑭᑐᔫᑎᓄᑦ ᐸᕐᓇᐅᑎ ᓈᒻᒪᓈᖅᓯᒪᑦᑎᐊᕐᒪᑦ ᐊᒻᒪᓗ ᑐᑭᒧᐊᒍᑎᖃᑦᑐᓂ 
ᐸᕐᓇᑕᐅᔪᒥᒃ ᐃᑲᔪᖅᑐᐃᑦᑎᐊᖅᑐᒥᒃ ᐱᑕᖃᕆᐊᖃᓐᓂᖓᓄᑦ ᐊᒻᒪᓗ ᓯᕗᓪᓕᐅᔾᔭᐅᔪᓂᑦ ᒐᕙᒪᒃᑯᓐᓂᑦ ᐊᒻᒪᑕᐅᖅ 
ᓄᓇᓖᑦ ᐱᑕᖃᕆᐊᖃᓐᓂᖏᓐᓂᑦ ᓄᓇᕗᑦᒥ. ᐸᕐᓇᐅᑎᒋᔭᕗᑦ ᑕᑯᓐᓇᖑᐊᖅᑐᖅ ᐃᑲᔪᖅᑕᐅᓂᖃᓪᓗᑎᒃ 
ᑕᕝᕘᓇᑎᒍᑦ ᐱᖓᓱᐃᑦ ᓇᓗᓇᐃᑲᐃᓐᓇᑕᒃᑲ ᐊᐅᓚᓂᕆᔭᑦᑎᓐᓂ ᑮᓇᐅᔭᖃᕆᐊᖃᒻᒪᕆᓐᓂᐊᖅᑐᐃᑦ. ᐊᒻᒪᓗ 
ᑕᐃᒪᐃᓐᓂᐊᕐᑎᓪᓗᒍ ᑖᒃᑯᐊ ᐱᓕᕆᐊᒃᓴᐃᑦ ᐊᑑᑎᖃᑦᑎᐊᖁᓪᓗᒋᑦ ᓄᓇᕗᑦᒥᐅᓄᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᑯᐱᑦᑐᓕᕆᔨᒃᑯᓐᓄᑦ. ᒥᓂᔅᑕ ᐊᑭᓱᒃ ᑲᔪᓯᒋᐊᓚᐅᖏᓂᑦᑎᓐᓂ, 
ᐃᓕᓴᖅᓯᒍᒪᔪᖓ ᓄᖃᑦᑎᖅᐹᕗᑦ ᓄᖃᕋ ᐃᓯᑕᐃᓐᓇᖅᑐᖅ. ᓵᒧᐃᓕ ᐃᒃᑲᕆᐊᓗᒃ. ᐊᒻᒪᑕᐅᖅ ᒪᕐᕉᒃ ᐃᓅᒃ 
ᑲᖏᑦᑐᒑᐱᒻᒥᐅᒃ. ᑐᓐᖓᓱᒃᑎᒍᒪᔮᒃᑲ ᑲᑎᒪᕕᑦᑎᓐᓄᑦ ᐊᒻᒪᓗ ᐃᓗᓴᕆᓗᒋᒃ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᒥᓂᔅᑕ ᐊᑭᓱᒃ ᐱᒋᐊᕈᑎᖏᓐᓄᑦ ᐅᖃᐅᓯᕆᔭᓐᓄᑦ. ᐃᑯᖓᕈᓐᓇᕈᕕᑦ ᑕᐅᑐᒃᑏ ᓂᕐᕆᕕᐊᓄᑦ 
ᐱᓕᕆᔨᑎᓪᓗ ᐱᖃᑎᒋᓗᒋᑦ. ᐊᖏᖅᐲᑦ ᑖᒃᑯᐊ ᐱᓕᕆᔨᑎ ᐃᓚᐅᒍᓐᓇᖅᑐᐃᑦ? 
 
ᐃᖅᓱᖅᑏ. 
 
ᖁᔭᓐᓇᒦᒃ. ᑐᓴᖅᑎᑦᑎᒍᓐᓇᕐᕈᑯᑦ ᑭᒃᑰᒪᖔᑕ ᐱᓕᕆᔨᑎᑦ ᒥᓂᔅᑕ ᐊᑭᓱᒃ . 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐱᖃᑎᒋᔭᒃᑲ ᐊᓕᒃᔅ ᑳᒻᐳᓪ, ᒥᓂᔅᑕᐅᑉ ᑐᖏᓕᐊ 
ᐊᒻᒪᓗ ᐊᐅᓚᑦᑎᔨᖓ ᑎᒥᐅᔫᑉ ᑎᑎᕋᖅᑎᖓ ᑎᐅᕆ ᐋᓚᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ, ᐅᖃᐅᓯᒃᓴᖃᑉᐲᑦ ᐱᒋᐊᓐᖓᐅᑎᓂᒃ? ᐃᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᓄᓇᓕᓐᓂ 
ᓴᓐᖏᓂᖅᑖᑎᑦᑎᕙᓪᓕᐊᓂᕐᒧᑦ ᐊᒻᒪᓗ ᐃᑯᐱᒡᕕᓕᕆᔨᒃᑯᓐᓄᑦ, ᖁᕕᐊᓱᒃᐳᒐ ᒪᑐᐃᓯᓂᕐᒧᑦ ᐅᖃᐅᓯᖃᕐᓂᐊᕋᒪ 
ᐱᒋᐊᖅᐸᓪᓕᐊᓕᖅᑎᓪᓗᑕ ᕿᒥᕐᕈᓂᕐᒧᑦ 2003-2004 ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓂ ᐃᑯᐱᒡᕕᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᐳᑦ ᐊᑎᓕᐅᖅᑕᐅᓂᖓᓂᒃ ᐃᓄᓐᓄᑦ ᐃᑲᔪᕈᑕᐅᔪᓐᓇᖅᑐᓂᒃ ᐊᖏᖃᑎᒌᒍᑕᐅᔪᓂ 
ᓄᓇᕗᒻᒥ ᒥᕐᖑᐃᓯᕐᕕᐅᔪᓂ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᐱᓕᕆᕕᐅᔪᒥᑦ ᓯᕗᕙᕆᐊᒃᑲᓐᓂᖁᔨᓪᓗᑎᒃ 
ᓴᖅᑮᓂᕐᒧᑦ ᐊᔾᔨᐸᓗᖏᓐᓂᒃ ᐱᕙᓪᓕᐊᓂᐅᔪᓂᒃ ᐱᒋᐊᕈᓐᓇᕋᔭᖅᑐᓂ ᐅᐊᑦᑎᐊᕈᓗᐊᓐᖏᑦᑐᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖁᕕᐊᓱᓚᐅᕐᒥᔪᑦ ᑐᓴᕆᐊᒃᓴᖅ ᒥᓂᔅᑕ ᐅᖃᖅᑎᓪᓗᒍ ᐃᖃᓗᒐᓱᐊᕐᓂᕐᒥᒃ 
ᖃᐅᔨᓴᕐᓂᕐᒧᑦ ᖁᕐᓗᖅᑑᑉ ᐃᒪᖓᓂ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᒥᓂᔅᑕᐅᔪᖅ ᐊᒃᓱᕈᒃᑲᓐᓂᖁᓪᓗᒍ 
ᐱᕙᓪᓕᐊᑎᑦᑎᑲᓐᓂᕐᓂᕐᒧᑦ ᐃᖃᓗᓕᕆᕕᐅᔪᓂ ᐊᒻᒪᓗ ᓂᕿᓕᕆᕕᐅᔪᓂᒃ ᑕᒪᒃᑯᐊ ᐊᑐᑦᑎᐊᕈᓐᓇᕐᓗᒋᑦ ᓄᓇᕗᒻᒥ 
ᐊᑐᐃᓐᓇᕆᔭᑦᑎᓐᓂᒃ - ᐆᒪᔪᖃᑦᑎᐊᕐᓂᕆᔭᑦᑎᓐᓂ. 
 
ᐃᒃᓯᕙᐅᑖᖅ, ᐊᕐᕌᓂ ᓄᓇᕗᑦ ᑐᓂᔭᐅᕋᑖᓚᐅᕐᒪᑕ 4,000 ᑕᓐᓯᓂᒃ ᐅᖁᒪᐃᓐᓂᐅᔪᓂᒃ ᖃᓕᕋᓕᓐᓄᑦ ᕿᑭᖅᑖᓗᑉ 
ᑕᕆᐅᖓᓂ. ᑕᒪᒃᑯᐊ ᐊᑭᓱᕈᕆᐊᖅᑕᐅᓂᖏᑦ ᐱᕕᖃᖅᑎᑦᑎᕗᑦ ᓄᓇᕗᒻᒥᐅᑦ ᓯᓚᕐᔪᐊᒥ 
ᓂᐅᕐᕈᑎᖃᕈᓐᓇᕐᓂᐊᕐᒪᑕ. 
 
ᐃᒃᓯᕙᐅᑖᖅ ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥᒃ ᖃᐅᔨᓴᕆᐊᖁᓪᓗᒍ ᓯᓚᕐᔪᐊᒥ 
ᓂᐅᕐᕈᑕᐅᔪᓐᓇᕐᓂᖏᓐᓄᑦ ᓄᓇᕗᒻᒥᖔᕐᓯᒪᔪᑦ. 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᓱᓕ ᐊᖏᕐᓯᒪᕗᑦ ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔮᖅᑕᕐᕕᐅᓯᒪᓐᖏᑦᑐᓂ 
ᓄᓇᓕᐅᔪᓂ. ᑲᑎᒪᔨᕋᓛᖑᔪᑦ ᐃᑲᔪᖅᑐᐃᕗᑦ ᒥᓂᔅᑕᐅᑉ ᐱᒋᐊᖅᐸᓪᓕᐊᓂᖏᓐᓄᑦ ᑎᓕᐅᕆᒋᐊᒃᑲᓂᕐᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᓄᓇᓕᓐᓂ ᐃᖅᑲᓇᐃᔮᖅᑕᕐᕕᐅᓯᒪᓐᖏᑦᑐᓂ. 
 
ᐃᒃᓯᕙᐅᑖᖅ, ᐱᒻᒪᕆᐅᒻᒪᑦ ᑖᓐᓇ ᒥᓂᔅᑕᐅᔪᖅ ᐃᒃᐱᒍᓱᒋᐊᖃᕐᒪᑦ ᐱᕙᓪᓕᐊᓂᖏᓐᓂᒃ ᑕᐃᒃᑯᐊ ᓄᓇᓕᐅᔪᑦ 
ᑕᒪᒃᑯᐊ ᓄᓇᕗᒻᒥᐅᑦ ᐱᕙᓪᓕᐊᑦᑎᐊᕈᓐᓇᖁᓪᓗᒋᑦ ᑕᐃᒪᓐᖓᑦ ᓄᓇᕗᑦ ᓴᖅᑭᑕᐅᓚᐅᖅᑎᓪᓗᒍ. ᐃᒃᓯᕙᐅᑖᖅ, 
ᐊᒥᓲᒻᒥᒻᒪᑕ ᑕᒪᒃᑯᐊ ᖃᒻᒪᒥᓂᖃᕐᕕᐅᔪᑦ ᐃᑦᑲᕐᓂᓴᐅᔪᑦ ᓄᓇᕗᓕᒫᒥ. 
 
ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᕐᒪᑕ ᑕᒪᒃᑯᐊ ᐳᓚᕆᐊᖃᖅᐸᒃᑐᑦ ᐊᒥᓱᕈᖅᐸᓪᓕᐊᒃᐸᑕ ᐸᕕᓴᓐᓂᐊᕐᒪᑕ ᑕᒪᒃᑯᓂᖓ 
ᐊᒻᒪᓗ ᑎᓕᐅᕆᒃᑲᓐᓂᖅᐳᒍ ᐱᓕᕆᕕᐅᔪᒥᒃ ᑕᐃᒃᑯᐊ ᓇᓗᓇᐃᒃᑯᑕᖃᖅᑎᑕᐅᑦᑎᐊᕐᓗᑎᒃ ᐊᒻᒪᓗ 
ᐃᓕᓐᓂᐊᕈᑎᒃᓴᐅᔪᑦ ᐊᑐᐃᓐᓇᐅᑎᑕᐅᓗᑎᒃ ᓇᓗᓇᐃᕐᓯᕕᒋᓗᒋᑦ ᐳᓚᕋᒃᐸᑦᑐᑦ ᐃᓕᖅᑯᓯᑎᓐᓄᑦ 
ᐊᑑᑎᖃᕐᓂᖏᓐᓂᒃ ᐊᒻᒪᓗ ᑎᒍᔭᐅᔭᕆᐊᖃᖅᑎᑕᐅᖏᓪᓗᑎᒃ ᑕᒪᖓᑦ ᓄᓇᕗᒻᒥ ᖃᕐᒪᕕᓂᖃᕐᕕᐅᔪᓂ 
ᐃᑦᑕᕐᓂᓴᐅᔪᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᒥᓂᔅᑕᐅᔪᒥᒃ ᐱᓕᕆᖃᑎᖃᐃᓐᓇᕐᓗᓂ ᓴᓇᔪᓕᕆᔨᒃᑯᓐᓂᑦ 
ᐊᕙᑎᓕᕆᓂᕐᒧᑦ ᓴᓗᒻᒪᕐᓴᐃᓂᕐᒧᑦ ᐱᔾᔪᑎᖃᖅᑐᓂᒃ ᓄᓇᕗᓕᒫᒥ. ᐱᒻᒪᕆᐊᓘᒻᒪᑦ ᑕᒪᒃᑯᐊ ᕿᒪᐃᕕᒋᓗᒋᑦ 
ᕿᑐᕐᖓᕗᑦ ᐃᕐᖑᑕᕗᑦ ᓴᓗᒪᔪᒥ ᖃᓄᐃᓐᖏᑦᑎᐊᖅᑐᒥ ᐊᕙᑎᐅᔪᒥᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᑕᐃᓐᓇ ᐅᒃᑯᓯᒃᓴᓕᒃ ᒥᕐᖑᐃᕐᓯᕕᕈᖅᑎᑕᐅᓂᖓᓂᒃ. ᑲᑎᒪᔨᕋᓛᖑᔪᑦ 
ᑎᓕᐅᕆᒃᑲᓐᓂᖅᐳᑦ ᒥᓂᔅᑕᐅᔪᒥᒃ ᐱᓕᕆᖃᑎᖃᖁᔭᐅᓗᓂ ᑲᓇᑕᒥ ᒐᕙᒪᑯᑦ ᒥᓂᔅᑕᐅᖃᑎᖓᓂ ᑕᐃᒃᑯᐊ 
ᐳᓚᕋᑦᑐᓕᕆᓂᕐᒧᑦ ᑐᕌᖓᔪᑦ ᑲᖏᖅᖠᓂᕐᒥ ᐊᒻᒪᓗ ᓇᐅᔮᓂ ᐱᔭᕇᕐᓯᒪᑦᑎᐊᖁᓪᓗᒋᑦ ᐳᓚᕋᒃᐸᒃᑐᓄᑦ 
ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖃᐅᔨᒪᒋᓄᑦ ᓴᖅᑭᑎᑕᐅᓕᑕᐃᓐᓇᖅᑐᒥᒃ ᑭᐅᔾᔪᑕᐅᔪᒥᒃ ᑲᑎᒪᔨᕋᓛᓄᑦ ᐅᓂᒃᑳᒥᒃ 
ᓄᓇᓕᓐᓅᖃᑦᑕᕐᓂᕐᒧᑦ ᓯᕗᓂᑦᑎᓐᓂᒃ ᐳᓚᕋᑦᑐᓕᕆᓂᕐᒥ ᓄᓇᕗᒻᒥ ᐊᒻᒪᓗ ᕿᓚᓈᖅᐳᒍ ᕿᒥᕐᕈᓂᐊᕐᓂᑎᓐᓂᒃ 
ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ ᐸᕐᓇᒍᑕᐅᔪᒥᒃ ᓴᖅᑭᑕᐅᑉᐸᑦ. 
 
ᑕᒪᔾᔭ ᐅᖃᐅᓯᒃᓴᒃᑲ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓄᑦ ᐃᑯᐱᒡᕕᓕᕆᔨᒃᑯᓐᓄᑦ. ᐊᑐᓂᑦ ᒪᓕᒐᓕᐅᑎᐅᔪᑦ 
ᐊᐱᕐᓱᕈᒪᓂᐊᖅᑐᒃᓴᐅᒻᒥᔪᑦ ᐅᖃᐅᓯᖃᕐᓗᑎᓪᓘᓐᓃᑦ. ᖁᔭᓐᓇᒦ, ᐃᒃᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᖅᑭᑦᑑ. ᐊᐱᖅᑯᑎᓄᐊᓚᐅᓐᖏᓂᑦᑎᓐᓂ ᒪᓕᒐᓕᐅᖅᑏᑦ 
ᐅᖃᐅᓯᒃᓴᓕᐅᕈᓐᓇᖅᑎᓂᐊᕋᑦᑎᒍ. ᒪᓕᒐᓕᐅᖅᑏᑦ 10 ᒥᓂᑦ-ᖃᖅᑎᓂᐊᕐᐸᕗᑦ ᐅᖃᐅᓯᑐᐃᓐᓇᕐᓂᒃ ᑭᖑᓂᖓᒍᑦ 
ᐊᐱᖅᑯᑎᓅᕐᓂᐊᕋᑦᑕ, ᓱᓕ 10 ᒥᓂ-ᖑᓂᐊᖅᑐᖅ. 
 
ᓇᑎᕐᒨᕐᓂᐊᓕᕐᐸᕗᑦ ᒪᑐᐃᖅᑐᖅ ᐅᖃᐅᓯᑐᐃᓐᓇᕐᓄᑦ. ᐱᑕᖃᓐᖏᑉᐸᑦ, ᐊᑭᑐᔪᖅᑑᑎᑦᓴᐃᑦ 
ᓇᓚᐅᑦᓵᖅᑕᐅᓯᒪᓂᖏᓐᓅᑐᐃᓐᓇᕈᓐᓇᖅᑐᒍ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᒥᓂᔅᑕᐅᑉ ᒪᑐᐃᕐᓯᓂᖓᓂ ᐅᖃᐅᓯᕆᖅᑲᐅᔭᖏᓐᓂ, 
ᐅᖃᐅᓯᖃᒐᓛᒍᒪᔪᖓ ᐊᑯᓂᐊᓗᐊᔾᔮᖏᑦᑐᖅ 10 ᒥᓂᑦ ᒥᑦᓯᑎᓐᓅᓚᖓᔪᖅ. 
 
ᐄ, ᖁᕕᐊᓱᑦᑐᖓ ᑐᓴᕆᐊᖓ ᒥᓂᔅᑕ ᐅᖃᖅᑎᓪᓗᒍ ᐱᕙᓪᓕᐊᔪᓕᕆᓂᖅ ᐱᕙᓪᓕᐊᑦᓯᐊᕐᓂᐊᕆᐊᖓ, ᐱᓗᐊᖅᑐᒥ 
ᓄᑦᑎᕆᕕᐅᓯᒪᓐᖏᑦᑐᓄᑦ ᐱᓕᕆᐊᒃᓴᓄᑦ ᓄᓇᓕᓐᓄᑦ ᐱᔾᔪᑎᒋᓪᓗᒋᑦ ᒥᓐᖑᐃᓯᕐᕖᑦ. 
 
ᑭᓯᐊᓂ ᑐᑭᓯᓐᖏᓇᒃᑯ ᒪᑉᐱᒐᕐᒦᒃᑐᖅ 4-ᖓᓂ ᒥᓂᔅᑕᐅᑉ ᒪᑐᐃᕐᓯᓂᖓᒍᑦ ᐅᖃᐅᓯᖏᓐᓂ, ᒪᑉᐱᒐᕐᒥ 4 
ᐱᖓᔪᐊᓐᓂ ᐊᕕᓐᓂᖓᒍᑦ. 
 
ᐱᔾᔪᑎᒋᓪᓗᒍ ᓇᓗᓇᐃᖅᑕᐅᓯᒪᓂᖓ 200 ᑕᐅᓴᓐ ᑖᓚᐃᑦ ᐱᔭᕇᕈᑎᑦᓴᒫᑦ ᖃᐅᔨᓴᖅᑕᐅᓂᕐᒧᑦ, ᑐᑭᓯᓐᖏᑕᕋ 
ᑭᒃᑯᑐᐃᓐᓇᐃᑦ ᑳᒃᑐᕌᒃᑕᐅᖃᑦᑕᖅᑐᑦ ᐃᖃᓗᒃᑑᑦᑎᐊᑉ ᓂᕿᓕᕆᕝᕕᖓᓄᑦ ᐃᖃᓗᓕᕆᕕᐅᓪᓗᓂᓗ, ᐃᓱᒪᒋᒐᒃᑯ 

ᑐᓴᕆᐊᕐᕕᑦᓴᐃᓪᓘᓐᓃᑦ ᑳᓐᑐᕌᒍᑎᑦᓴᐃᓪᓘᓐᓃᑦ? ᓇᓗᓇᐃᕐᓯᕕᐅᒍᒪᔪᖓ ᑖᑦᓱᒥᖓ ᓅᒋᐊᓚᐅᓐᖏᓂᑦᑎᓐᓂ 
ᐊᓯᖏᓐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᓘᒃ. ᒥᓂᔅᑕ ᓇᓗᓇᐃᕆᒋᐊᕈᓐᓇᕐᐸᑦ ᑲᑎᒪᔨᒧᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᒪᒥᐊᓇᖅ ᐃᑦᓯᕙᐅᑖᖅ. ᓂᕿᓕᕆᕕᒃ 
ᐃᖃᓗᓕᕆᕕᐅᓪᓗᓂᓗ ᕿᑎᕐᒥᐅᓄᑦ ᐃᓪᓗᑐᖃᒻᒪᕆᐊᓘᒻᒪᑦ ᖃᐅᔨᓴᖅᑕᐅᓯᒪᓪᓗᓂᓗ ᐊᑐᕈᓐᓇᕐᒪᖔᑦᑎᒍ, 
ᐊᑦᑕᓇᓐᖏᒃᑲᓗᐊᕐᒪᖔᖅ. 
 
ᑕᐃᒪᐃᒻᒪᑦ ᖃᐅᔨᓴᖅᑳᕆᐊᖃᕋᑦᑎᒍᑦ ᐊᑐᕈᓐᓇᕐᓯᓚᐅᓐᖏᓂᑦᑎᓐᓂ, ᐋᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ ᒪᓕᓪᓗᒋᑦ 
ᓈᒻᒪᑦᓯᐊᕋᓗᐊᕐᒪᖔᖅ ᐃᖅᑲᓇᐃᔭᕐᕕᐅᖏᓐᓇᖁᓪᓗᒍ. ᑖᓐᓇᓕ ᖃᐅᔨᓴᖅᑕᐅᓂᐅᔪᒃᓴᒫᖅ ᐃᖃᓗᑦᑑᑎᐊᕐᒥ 
ᓂᕿᓕᕆᕝᕕᒃ ᐃᖃᓗᓕᕆᕕᐅᓯᓐᓈᑦ. ᑖᓐᓇ ᑕᒡᒐ ᑮᓇᐅᔭᓄᑦ ᐊᑐᖅᑐᑦᓴᒫᓄᑦ ᓇᓗᓇᐃᖅᑕᐅᒍᑕᐅᓯᒪᔪᖅ. 
ᖃᐅᔨᓴᖅᑕᐅᔪᖅ ᐃᖅᑲᓇᐃᔭᕐᕕᐅᖏᓐᓇᕐᓂᐊᖁᓪᓗᒍ ᓂᕿᓕᕆᕝᕕᒃ ᒪᑐᒐᔭᕐᓂᕐᐸᑦ ᐊᒃᑐᐃᓂᖃᕋᔭᕐᒪᑦ 
ᑮᓇᐅᔭᖅᑎᒍᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᑐᓴᖅᑎᒍᒪᔭᒃᑲ ᑲᑎᒪᔩᑦ ᐊᐱᖅᑯᑎᓃᓐᖏᓇᑦᑕ, 
ᐅᖃᐅᓯᑐᐃᓐᓇᕐᓃᒐᑦᑕᓕ. ᐅᖃᐅᓯᑎᑦ ᓄᖑᑎᑕᐅᑐᐃᓐᓇᖁᓇᒋᑦ ᐊᐱᕆᑎᒃᑲᓂᑦᔮᖏᑦᑕᒋᑦ. ᐅᖃᐅᓯᒃᓴᐃᑦ 
ᐱᔭᕇᕐᐸᑕ ᐊᐱᕆᒍᓐᓇᓚᖓᔪᑎᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᒃᑯᑦ): ᐊᐱᕆᒃᑲᓂᔾᔮᖏᑦᑐᖓ ᑭᓯᐊᓂᓕ ᓇᓗᓇᐃᕐᓯᕕᐅᒍᒪᑐᐃᓐᓇᖅᑲᐅᔪᖓ ᐱᖓᔪᐊᓐᓂ 
ᐊᕕᑦᓯᒪᓂᖓᓃᑦᑐᒥᒃ ᐅᖃᕐᓯᒪᒻᒪᑦ ᑳᓐᑐᕌᒃᑕᐅᓯᒪᔪᑦ ᖃᐅᔨᓴᕐᓂᐊᕆᐊᖏᑦ ᐃᖃᓗᑦᑑᑎᐊᑉ ᓂᕿᓕᕆᕝᕕᖓᓂ 
ᐃᖃᓗᓕᕆᕕᐅᓯᓐᓈᑦ ᖃᐅᔨᓇᓱᐊᕐᓗᑎᒃ ᓴᓇᒋᐊᖅᑕᐅᔭᕆᐊᖃᕐᒪᖔᖅ. ᑳᓐᑐᕌᒃᑰᕐᐸᑦ, ᓴᓇᒋᐊᖅᑕᐅᒋᐊᖃᕐᓗᓂᓗ, 
ᐱᒋᐊᑦᓴᐅᑎᒋᖁᓇᔭᕋᒃᑭᑦ.  
 
ᑐᑭᓯᐅᒪᔭᒃᑯᑦ, ᒥᓂᔅᑕᐅᑉ ᓇᓗᓇᐃᔭᐃᓂᖓᒍᑦ. ᓱᒻᒪᑦ ᑳᓐᑐᕌᑦᓯᒪᔪᒥᒃ ᖃᐅᔨᓴᖁᔨᒐᔭᑦᑕᖅᑭᑦ. ᑖᓐᓇ ᐊᐱᖅᑯᑦ 
ᐊᑕᐅᓯᖅ ᐅᖃᐅᓯᕆᖅᑲᐅᔭᖓᓄᑦ. ᐃᓄᒃᑎᑑᓕᖅᑕᒥᓂᕐᓂ ᑖᑦᓱᒧᖓ ᑎᑎᕋᕐᓯᒪᔪᒧᑦ ᐊᕕᑦᓯᒪᓂᐅᔪᒧᑦ, 
ᑐᑭᓯᓇᓐᖏᒻᒪᑦ ᖃᓄᐃᓕᐅᕐᓂᐊᕋᓗᐊᕐᒪᖔᑕ, ᐊᒻᒪᓗ ᑲᒪᓂᐊᖅᑐᑕ ᐊᑭᑐᔪᓂᒃ ᓇᓚᐅᖅᑖᖅᑕᐅᓯᒪᔪᓂᒃ.  
 
ᑮᓇᐅᔭᖅᑕᖃᕐᖓᑦ ᑎᑎᕋᖅᓯᒪᔪᓂᒃ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ, ᐅᖃᖅᓯᒪᓪᓚᕆᒐᓂ ᑮᓇᐅᔭᐃᑦ ᑭᓱᒧᑦ 
ᐊᑐᖅᑕᐅᓂᐊᕐᒪᖔᑕ. ᑭᓲᓂᖏᑦ ᑕᕝᕙᓂ ᑎᑎᕋᖅᓯᒪᔫᒐᓗᐊᑦ. ᑭᓯᐊᓂ ᖃᓄᐃᓕᐅᓪᓚᑦᑖᕐᓂᐊᕐᒪᖔᑕ 
ᑎᑎᕋᖅᓯᒪᓐᖏᒻᒪᑦ. ᑐᑭᓯᓇᓐᖏᓪᓚᕆᒻᒪᑦ ᑖᓐᓇ ᑎᑎᕋᖅᓯᒪᔫᒐᓗᐊᖅ ᖃᓄᐃᓕᐅᕐᓂᐊᕋᓗᐊᕐᒪᖔᑕ.  
 
ᓱᓇᒃᑯᑖᓂᒃ ᐃᓗᓕᖃᕈᓐᓇᖅᑐᓂ, ᐅᖃᖅᓯᒪᒻᒪᑦ ᓱᓇᒃᑯᑖᑦ, ᓱᓇᒃᑯᑖᖃᕈᓐᓇᕋᒪ ᓄᓇᒃᑰᕈᒻᒥᑦ, ᓯᑭᑑᒥᒃ, 
ᐅᒥᐊᕐᒥᓘᓐᓃᑦ, ᕼᐊᑭᖅᑐᖅᓯᐅᑎᓂᓪᓘᓐᓃᑦ ᐊᓯᕈᓘᔭᖏᓐᓂᓘᓐᓃᑦ. 75 ᑕᐅᓴᓐᓂᒃ ᑮᓇᐅᔭᖅᑕᖃᕐᖓᑦ 
ᒥᕐᖑᐃᓯᕐᕕᒻᒧᑦ ᑐᕌᖓᔪᓂᒃ, ᐅᖃᖅᓯᒪᓐᖏᒻᒪᑦ ᑭᓱᓄᑦ ᐊᑐᖅᑕᐅᓂᐊᕐᒪᖔᑦ ᒥᕐᖑᐃᓯᕐᕕᒻᒥ.  
 
ᐊᐅᓱᐃᑦᑑᑉ ᐊᑖᓂ ᐅᖃᖅᓯᒪᒻᒥᒻᒪᑦ ᐆᒪᔪᕐᓂᐊᑎᒃᑯᑦ ᐊᓪᓚᕝᕕᖓᓐᓄᑦ ᐊᒻᒪᓗ ᓄᓇᓯᐅᑎᖃᕐᕕᖓᓐᓄᑦ, 
ᑐᑭᓯᓇᖅᑐᓪᓕ ᑖᒃᑯᐊ ᑭᓯᐊᓂ ᖁᓛᓃᑦᑐᑦ ᑐᖅᑲᑕᕐᕕᐅᑉ ᐊᑖᓃᑦᑐᖅ, ᑎᑎᕋᖅᓯᒪᓐᖏᒻᒪᑦ ᖃᓄᐃᑦᑐᑦ ᓱᓇᒃᑯᑖᑦ 
ᐊᓯᔾᔨᖅᑕᐅᓂᐊᕐᒪᖔᑕ. ᓲᕐᓗ ᐃᖏᕐᕋᔫᓄᑦ ᐊᒻᒪᓗ ᐊᓯᖏᓐᓄᑦ. ᑐᑭᓯᓇᖅᓯᑎᔅᓯᒪᓐᖏᒻᒪᑦ ᑭᓱᑦ 
ᐊᓯᔾᔨᖅᑕᐅᓂᐊᕐᒪᖔᑕ ᐊᒻᒪᓗ ᑭᓱᑦ ᓂᐅᕕᐊᖑᓂᐊᕐᒪᖔᑕ.  
 
ᐃᒻᒪᖃ ᐅᖃᐅᑎᔪᓐᓇᖅᑕᕋ ᒥᓂᔅᑕ ᐅᖃᐅᓯᖃᕆᐊᒃᑲᓐᓂᖁᓗᒍ ᑕᒪᑐᒥᖓ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ, 
ᐱᔾᔪᑎᒋᓪᓗᒍ ᓄᓇᓕᓐᓅᖅᑲᖅᑕᐅᓐᖑᓱᒻᒪᑕ ᐊᖏᑐᐊᕈᑦᑎᒍ ᑖᒃᑯᐊ. ᖃᐅᔨᔪᒪᓪᓚᕆᑦᑐᒍᑦ ᑭᓱᓄᑦ ᑮᓇᐅᔭᐃᑦ 
ᐊᑐᖅᑕᐅᓂᐊᕐᒪᖔᑕ.  
 
ᐊᐱᖅᓱᑲᓐᓂᓂᐊᕐᒥᔪᖓ ᐅᐊᑦᑎᐊᕈ ᑖᒃᑯᐊ ᐱᓪᓗᒋᑦ. ᑖᒃᑯᐊ ᒫᓐᓇ ᐅᖃᐅᓯᕆᑲᓚᐅᖅᑕᒃᑲ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐃᖅᑭᑦᑐᖅ.  

ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᑦᑐᒍ ᐅᓪᓗᒥ ᐅᖃᐅᓯᕆᖅᑲᐅᔭᕗᑦ, 
ᐊᑲᐅᓐᖏᓕᐅᕈᑎᖃᕋᑦᑕ ᓄᓇᕗᒥ, ᐱᓗᐊᖅᑐᒥᑦ ᓯᐊᒻᒪᑎᕐᕕᐅᓯᒪᓐᖏᑦᑐᓄᑦ ᓄᓇᓕᐅᔪᓄᑦ 
ᐃᑲᔪᖅᑐᖅᑕᐅᔭᕆᐊᖃᕐᓂᖏᑦ ᐱᓪᓗᒋᑦ.  
 
ᖃᐅᔨᒪᔪᐃᓐᓇᐅᒐᑦᑕ ᐃᖃᓗᓕᕆᕕᑦᑕᖃᐅᕐᖓᑦ ᐊᐅᓚᔪᓂᒃ ᒫᓐᓇᐅᔪᖅ ᐃᓚᖏᓐᓂ ᓄᓇᓕᖏᓐᓂ ᓄᓇᕗᑦ. 
ᐅᓪᓗᒥ ᑐᓴᖅᑲᐅᓪᓗᑕ ᐊᐱᖅᓱᕈᓐᓇᕐᕕᖃᖅᑎᓪᓗᑕ ᖃᓄᖅᑑᕈᑎᖃᕐᓂᐊᕐᓂᖏᓐᓂᒃ ᐃᖃᓗᓕᕆᕕᓐᓂᒃ ᓄᓇᕗᑦ 
ᓄᓇᓕᖏᓐᓃᑦᑐᓂᒃ.  
 
ᐊᑭᑐᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ. ᐊᑭᑐᔪᓄᑦ ᓇᓚᐅᑦᑖᖅᓯᒪᔪᓕᕆᓕᕐᒥᑉᐸᑕ ᐊᕐᕌᒎᓛᖅᑐᒥ, ᐃᓱᒪᔪᖓᓕ 
ᐃᖃᓗᓕᕆᕕᓐᓂᒃ ᐊᑐᐃᓐᓇᐅᑎᑦᑎᔭᕆᐊᖃᕐᓂᖏᓐᓂᒃ ᐊᒥᑦᑐᕐᒥᐅᓄᑦ, ᓂᐅᕐᕈᑎᖃᕈᓐᓇᖃᑦᑕᕐᓂᐊᕋᑦᑕ 
ᐃᖃᓗᓐᓂᒃ.  
 
ᖁᕕᐊᖅᑲᐅᔪᖓ ᑐᓴᕋᒪ ᑐᔅᓯᕋᖅᑐᒥᓂᐅᒐᑦᑕ 50 ᑕᐅᓴᓐᓂᒃ ᑰᑕᒧᑦ. ᖃᐅᔨᒪᔪᖓ ᑖᒃᑯᐊ ᖃᑦᑏᓐᓇᕈᓘᒻᒪᑕ 
ᓄᓇᑦᑎᓐᓄᑦ ᐊᒥᑦᑐᕐᒥ. ᑰᑕᑖᕈᓐᓇᕋᓗᐊᕋᑦᑕ 100 ᑕᐅᓴᓐᓂᒃ ᐅᖁᒪᐃᓐᓂᓕᓐᓄᑦ ᓂᕈᐊᖅᑕᐅᕕᒋᓯᒪᔭᕐᓂᒃ. 
ᑕᒪᓐᓇ ᐃᖏᕐᕋᓂᖃᕈᓐᓇᕋᔭᕐᖓᑦ ᐊᕐᕌᒍᓄᑦ ᑕᓪᓕᒪᓄᑦ.  
 
ᐱᕕᖃᖅᑎᑕᐅᔭᕆᐊᖃᕋᓗᐊᕐᒥᒻᒪᑕ ᐃᖅᑲᓇᐃᔮᔅᓴᖃᖅᑎᑕᐅᓗᑎᒃ, ᐱᔾᔪᑎᒋᓪᓗᒍ 100 ᑕᐅᓴᓐ ᐅᖁᒪᐃᓐᓂᖓ, 
ᐃᓱᒪᒋᒐᒃᑯᓕ, ᓈᒻᒪᒋᐊᖓ ᓄᓇᑦᑎᓐᓄᑦ.  
 
ᑕᐃᒃᑯᓄᖓ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᐸᑦᑐᓄᑦ, ᑕᐃᒃᑯᐊ ᐃᖅᑲᓇᐃᔭᕈᓐᓇᖅᓯᒐᔭᕐᖓᑕ. ᑭᒃᑯᑐᐃᓐᓇᐃᑦ 
ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᐸᑦᑐᑦ ᖃᐅᔨᓴᖅᑕᐅᕙᒻᒪᑕ ᐱᓗᐊᖃᑦᑕᓐᖏᒃᑲᓗᐊᕐᒪᖔᑕ ᑕᐃᒪᖓᒐᓚ 
ᐃᒪᐃᓂᐊᕐᒪᑕᓗ ᐅᖓᑎᐊᓄ ᐱᑎᑕᐅᓂᐊᖏᒻᒪᑕ ᖃᑦᓯᐅᓂᖏᓄ ᐱᔭᕆᐊᖃᑕᖏᓄ. ᐱᓕᕆᑎᓪᓗᑕ ᐃᓗᐊᓂ 
ᐱᖅᔪᐊᓄ ᑮᓇᐅᔭᑦᓴᓄ ᐊᖅᕌᒎᓛᖅᑐᒧ, ᐃᒻᒪᖃᖃᐃ ᐱᓕᕆᕕᐊ ᐱᓕᑦᓯᔪᓐᓇᑐᑦᓴᐅᕗ ᐃᖃᓗᖕᓂᐊᕐᕕᖕᒧ 
ᐊᒥᑦᑐᖅᒥᐅᖅᐸᓯᖕᓄ. ᑕᒪᒃᑯᐊ ᐅᖃᐅᓯᑦᓴᒃᑲ ᒫᓐᓇᐅᔪᖅ ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᑭᓇᑐᐃᓐᓈᖅ ᐅᖃᐅᓯᑦᓴᑐᐃᓐᓇᖅᓂ ᐅᖃᐅᓯᖃᕈᒪᔪᖅ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓇᐃᑦᑐᖅ ᐅᖃᐅᓯᑦᓴᑐᐃᓐᓇᖅ. ᓯᕗᓪᓕᖅᐹᒥ, ᖁᔭᓐᓇᒦᕈᒪᑦᓱᒍ 
ᐱᓕᕆᕕᐅᔪᖅ ᐱᓕᑦᓯᓂᐊᓄ ᑮᓇᐅᔭᑦᓴᒫᓄ ᐃᓕᖓᔪᑦ ᐊᐅᓱᐃᑦᑐᖅᒧ ᐊᓪᓚᕕᑦᓴᒧ ᐊᒻᒪᓗ ᐱᒐᓚᖃᖅᕕᑦᓴᒧ 
ᐱᔾᔪᑎᖓᓗ ᐊᓪᓚᕕᐋ ᐊᑲᐅᓈᕈᑎᖏᒋᐊᖓᓄ ᒫᓐᓇᐅᔪᖅ ᐱᔾᔪᑎᖓᓗ ᐃᒻᒪᖃ ᑐᑭᓯᓂᕈᒃᑯ ᐅᖃᐅᓯᐅᔪᖅ 
ᑕᒪᑐᒧᖓ, ᑕᐃᓐᓇ ᐆᒪᔪᓕᕆᔨᖓ ᐲᖅᑕᐅᔪᒥᓂᐅᒋᐊᖓ. 
 
ᐃᓇᖏᖅᑕᐅᔪ ᑭᓯᐊᓂ ᑕᑯᓇᒍᓗ ᐃᓗᐊᓂ ᒪᖅᕉᒃ ᐊᖅᕌᒎᓐᓂ, ᑭᓱᑐᐃᓐᓇᖅᓅᑦ ᐃᓗᐊᓃᑦᑐᓄ ᐃᓕᖓᓂᖃᕐᑐᐃᑦ 
ᒪᑐᔭᐅᓂᐊᓄ ᐅᔭᕋᓐᓂᐊᖅᕕᐅᑉ ᐊᒻᒪᓗ ᓴᓗᒻᒪᓴᖅᑕᐅᓂᐊᓄ ᐅᔭᕋᓐᓂᐊᖅᕕᐅᑉ ᑭᒡᒐᑐᖅᑕᑲᓂ, ᐃᓗᐊᓂ 
ᒥᑦᓴᐅᓯᓗᒋ ᖃᐅᓱᐃᑦᑐᖅ ᐅᕝᕙᓗ ᑭᒡᒐᑐᖅᑕᒃᑲᓂ ᖁᑦᓯᑦᑐᖅᒧ. 
 
ᑕᑯᖏᑦᑐᖓᓕ ᑭᓱᓂ ᐃᓗᐊᓂ ᐱᓕᕆᐊᖃᓂᐊᕐᑐᓂ ᐃᑲᔪᖅᓂᖅᓄ ᐃᓄᖕᓂ ᐱᓂᐊᕐᓗᑎ ᐃᖃᓇᐃᔮᓴᒧ. 
ᐊᓐᓈᓗᖕᒥᐅᒐᓗᐊᖅ ᑭᒡᒐᑐᖅᑕᒃᑲᓄ ᐱᑕᖃᖏᒻᒪ ᐱᖅᔪᐊᓄ ᑮᓇᐅᔭᑦᓴᓂ ᐃᓕᖓᔪ ᐃᖃᓇᐃᔮᑦᓴᐅᔪᓄ 
ᐃᓄᖏᓐᓄ ᖁᑦᓯᑦᑐᖅᒧ. 
 
ᐃᖃᓇᐃᔭᖅᓯᒪᓂᑰᓪᓗᑎ ᐅᔭᕋᓐᓂᐊᖅᕕᖕᒧ ᐊᒻᒪᓗ ᐱᑕᖃᕐᓱᓂ ᒪᖅᕉᓐᓂ ᐅᔭᕋᓐᓂᐊᖅᕖᖕᓂ ᒪᑐᓂᐊᖅᑑᓐᓂ 
ᑭᒡᒐᑐᖅᑕᑲᓂ. ᐃᒪᐃᓕᔪᓐᓇᕋᓗᐊᕐᑐᖓ ᐱᑕᖃᕆᐊᖃᓂᖓᓄ ᐃᖃᓇᐃᔮᑦᓴᒋᐊᑲᓂᑦᓴᓄ ᐃᓄᖏᓄ ᑭᒡᒐᑐᖅᑕᒃᑲᓂ 
ᐊᒻᒪᓗ ᖃᓄᐃᒋᐊᖃᕐᓱᑎ ᒪᑐᐃᖅᓯᓗᑎ ᐃᓪᓗᒥ ᐃᒪᐃᑦᑑᓂᐊᕐᓱᓂ ᓂᕿᓄ ᐊᒻᒪᓗ ᐃᖃᓗᖕᓄ ᐱᓕᕆᕕᑦᓴᐅᔪᒥ. 
ᖃᐅᔨᒪᒐᑦᑕ ᕿᓚᓗᒐᖃᕆᐊᖏᓐᓄ ᑕᑉᐹᓂ ᐊᒻᒪ ᖃᓄᐃᒋᐊᕈᓐᓇᕐᒪᑕ ᐊᖑᓇᓱᓐᓂᐅᔪᓄ. 

ᖃᐅᔨᒪᖏᒃᑲᓗᐊᖅᑐᖓ ᖃᓄᐃᓕᒋᐊᑲᓂᕆᐊᒧ ᑲᔪᖏᖅᓴᓪᓗᒍ ᒥᓂᔅᑕ ᐃᖃᓇᐃᔭᖅᑎᖏᓗ ᐱᓇᓱᐊᖅᓗᑎ 
ᐃᑲᔪᖅᓱᓂᐊᕐᓗᒋ ᐃᓄᖏ ᖁᑦᓯᑦᑐᒥᐅᑦ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ, ᐊᒻᒪᓗ ᖁᔭᓐᓇᒦᒃ ᒥᓂᔅᑖ. ᐱᑕᖃᕐᓯᒪᒐᑦᑕ ᐃᓄᐃᓴᑦᑑᒐᓗᐊᓂ 
ᐃᓱᒫᓘᑎᓂ ᐃᓕᖓᓂᖃᕐᑐᐃᑦ ᐳᓚᕋᑦᑎᓄ ᐳᓛᕆᐊᕐᐸᑦᑐᓄ ᓄᓇᓕᑎᖕᓄ. 
 
ᐳᓚᕋᑏᑦ ᐳᓛᕆᐊᕈᒪᓕᕋᐃᒻᒪᑕ ᐳᓛᕆᐊᖅᕕᐅᒐᔪᑦᑐᓄ ᑲᔪᖏᖅᓴᐅᑎᓄ ᐆᑦᑑᑎᒋᓗᒍ, ᖁᓪᓗᖅᑑᖅᒥ, ᑰᖓᓂ, 
ᑕᐃᒍᖅᑕᐅᔪᖅ ᑰᒃ, ᐳᓚᕋᑏᑦ ᐳᓛᕆᐊᕋᐃᒻᒪᑕ ᑲᔪᖏᖅᓴᖅᑕᐅᑦᓱᑎ ᐱᓱᕋᔮᖅᐸᑦᓱᑎ ᐊᒻᒪ ᐅᒥᐊᖅᑐᖅᓱᑎᓪᓗ. 
 
ᐊᖅᕌᓂ, ᐊᒻᒪᓗ ᐊᐅᔭᖅᒥᑦᑕᐅᖅ ᐃᓚᒋᐅᓕᑎᔪᖅ, ᐅᔾᔨᖅᓱᓚᐅᖏᑦᑐᖓ ᓇᓪᓕᐊ ᐃᖃᓇᐃᔭᖅᑎ, ᑭᓯᐊᓂ 
ᒫᓐᓇᐅᔪᖅ ᑐᑭᓯᒪᓕᕐᓱᒍ ᑖᓐᓇ ᐃᓂᑦᓴᐅᔪᖅ ᐊᒻᒪᓗ ᖁᔭᓐᓇᒦᕈᒪᑦᓱᒋᓪᓗ ᑕᒪᑐᒧᖓ. ᑐᓴᕈᒥᓇᑦᓯᐊᖅᓱᓂᓗ 
ᐳᓚᕋᑦᑎᐅᔪᓄ ᑕᒪᐅᖓᐸᑦᑐᓄ. 
 
ᑐᖔᒍᑦ ᐊᐱᖁᑎᓃᓕᕈᑦᑕ ᐊᐱᕆᔪᒪᔪᖓ ᐱᔾᔪᑎᓕᒃ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ 2003/2004-ᒧᑦ.  
 
ᐊᔾᔨᒌᓐᖏᓐᓂᖏᓐᓂᒃ ᐅᖃᐅᓯᖃᑐᐃᓐᓇᕐᓗᖓ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᕐᕌᓂᓕᓴᕐᓂᒃ. 
ᐊᐱᖅᑯᑎᖃᕈᒪᒐᒪ $300 ᑕᐅᓴᓐᓂᒃ. ᐊᐱᖅᑯᑎᖃᕐᓂᐊᖅᑐᖓ ᒥᕐᖑᐃᓯᕐᕕᐅᑉ ᒥᔅᓵᓄᑦ ᖁᓪᓗᖅᑑᑉ ᖃᓂᒋᔮᓂ. 
ᖁᔭᓐᓇᒦᒃ, ᐃᔅᓯᕙᐅᑕᖅ  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. ᐊᓚᑲᓐᓄᐊᖅ.  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᓐᖓᓱᑦᑎᒍᒪᔭᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ.  
 
ᓇᐃᑦᑐᕈᓗᒻᒥᒃ ᐅᖃᕐᓂᐊᖅᑐᖓᑦᑕᐅᖅ. ᖃᐅᔨᔪᖓ ᐃᖅᑲᓇᐃᔮᕆᕙᑦᑕᖓᑦ ᐊᖏᔪᐊᓘᒻᒪᑦ ᐱᔾᔪᑎᒋᓪᓗᒋᑦ 
ᓂᕐᔪᑏᑦ, ᐊᒻᒪᓗ ᐱᓕᕆᕕᐊᑦ ᐱᓇᓱᐊᕆᐊᓖᑦ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᓐᓇ ᐱᓪᓗᒍ 
ᐃᖏᕐᕋᐃᓇᕐᓂᖏᓐᓄᑦ ᓂᕐᔪᑏᑦ, ᐃᖏᕐᕋᕕᒋᕙᑦᑕᖏᓪᓗ.  
 
ᐱᓕᕆᕕᐊᑦ ᐃᓱᒪᔅᓴᖅᓯᐅᕆᐊᓖᑦ ᐃᑲᔪᖅᑕᐅᔭᕆᐊᖃᕐᓂᕐᒥᒃ ᐃᓄᓐᓄᑦ ᖃᐅᔨᒪᔪᓄᑦ ᐃᖏᕐᕋᓂᕆᕙᑦᑕᖏᓐᓄᑦ 
ᓂᕐᔪᑏᑦ ᐱᔾᔪᑎᒋᓪᓗᒍ ᓄᓇᓕᐅᔪᑦ ᐊᒥᓲᓗᐊᓚᐅᖅᓯᒪᓐᖏᒻᒪᑕ ᐅᐊᑦᑎᐊᕈ. ᒫᓐᓇᓗ ᐊᒥᓲᓂᖅᓴᐅᓕᖅᑐᑎᒃ 
ᓄᓇᓕᐅᔪᑦ ᐊᓯᐊᒎᕐᓂᖅᓴᐅᕙᓕᕐᒥᒻᒪᑕ ᐅᓪᓗᒥᐅᓕᖅᑐᖅ.  
 
ᓇᐅᔮᕐᒥᐅᑦ ᐃᖃᓗᒐᓱᖃᑦᑕᒥᒻᒪᑕ ᐊᒻᒪᓗ ᓂᐅᕐᕈᑎᖃᖃᑦᑕᕈᓐᓇᕐᓯᖁᓂᐊᕐᒥᒐᒃᑭᑦᑕᐅᖅ 
ᑮᓇᐅᔾᔭᓴᕐᕕᖃᕈᓐᓇᖅᓯᓂᐊᕐᖓᑕ ᓄᓇᓕᐅᔪᑦ ᐊᒻᒪᓗ ᐃᑲᔪᖅᑕᐅᓗᑎᒃ ᐃᑯᐱᕝᕕᓕᕆᔨᒃᑯᓐᓄᑦ, ᒥᑭᔫᒐᓗᐊᖅᑲᑦ 
ᐊᑯᓐᓈᕿᒐᓗᐊᖅᑲᓘᓐᓃᑦ ᐃᑲᔪᖅᑐᖅᑕᐅᓂᖓᑦ ᓄᓇᓕᐅᔪᑦ. ᑖᒃᑯᐊᓕ ᐅᖃᐅᓯᔅᓴᒃᑲ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᒃᑲᓐᓄᐊᖅ. ᒫᓐᓇᐅᔪᖅ ᐃᑯᐱᕝᕕᓕᕆᒐᑦᑕ. ᐃᑯᐱᕝᕕᓕᕆᓂᕐᒨᖓᔪᓂᒃ 
ᐅᖃᐅᓯᖃᕐᔫᒥᓂᖅᓴᐅᖁᓂᐊᕋᓗᐊᕆᔅᓯ. ᑐᑑ.  

ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᐅᑉ ᐅᖃᐅᓯᕆᒋᐊᓐᖓᖅᑲᐅᔭᖓᓂ. ᑕᒪᐃᓐᓂᑦ ᐃᓱᒪᒋᔭᒃᑲᓕ ᒫᓐᓇ 
ᑕᑯᓪᓗᒋᑦ ᐱᓕᕆᐊᖑᔪᑦ ᐱᐅᔫᒋᐊᖏᑕ ᑕᑯᒥᓇᖅᑎᑦᑎᓂᖅᓴᐅᓇᓱᐊᕐᓂᕐᒧᑦ. ᐳᓚᕋᑦᑐᓕᕆᕕᐅᔪᖅ ᑕᒫᓂ 
ᐃᖃᓗᓐᓂ, ᓴᖅᑭᔮᖅᑎᑦᑎᕙᑦᑐᑦ ᐳᓚᕋᑦᑐᓕᕆᓂᕐᒥᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ, ᐃᓱᒪᒋᒐᒃᑯ 
ᐊᑦᑐᖅᑕᐅᓯᒪᓐᖏᑦᑐᑑᒋᐊᖓ ᐳᓚᕋᑦᑐᓕᕆᓂᐅᑉ ᐃᓗᐊᓂ ᐊᒻᒪᓗ ᓴᖅᑭᔮᖅᑎᑦᑎᓇᓱᓐᓂᖅᓴᐅᔭᕆᐊᖃᕋᓗᐊᕋᑦᑕ 
ᐱᔪᓐᓇᕐᓂᓕᒫᕗᑦ ᐊᑐᕐᓗᒋᑦ.  
 
ᐊᐃᐳᕈᓪ 1, 1999 ᐱᒋᐊᓚᐅᖅᓯᒪᒻᒪᓂᑦ, ᐊᒥᓱᑦ ᐳᓛᕆᐊᖅᐸᑦᑐᑦ ᑕᒪᐅᖓ, ᐱᓗᐊᖅᑐᒥ ᑕᒪᐅᖓ ᐃᖃᓗᓐᓄᑦ, 
ᐅᔾᔨᓇᕐᓂᖅᓴᐅᖃᑦᑕᓕᕐᖓᑦ, ᑕᑯᔭᖅᑐᑐᐃᓐᓇᖅᑐᓂᒃ ᓄᓇᕗᒥᑦ ᖃᓄᖅ ᓄᓇᕗᑦ ᑐᑭᖃᑦᑕᕐᒪᖔᖅ, ᐃᓱᒪᔪᖓ 
ᑕᒪᓐᓇ ᐸᕐᓇᐅᑎᒋᔭᕆᐊᖃᓐᖑᓱᓪᓚᕆᒃᑲᑦᑎᒍ. ᑐᑭᓯᒋᐊᕈᑎᔅᓴᑲᓐᓂᓂᓪᓗ ᑕᖅᑲᐅᖓ ᓴᖅᑭᔮᖅᑎᑦᑎᓗᑕ, 
ᑐᑭᓯᒋᐊᕈᑎᔅᓴᓂᒃ ᓴᖅᑭᔮᖅᑎᑦᑎᒋᐊᒃᑲᓐᓂᑐᐊᕈᑦᑕ ᐱᐅᓂᖅᓴᐅᓐᖑᓱᒻᒪᑦ.  
 
ᑕᑯᓪᓗᒋᑦ ᒫᓐᓇ ᐱᓕᕆᐊᖑᔪᑦ ᐱᐅᓪᓚᕆᑦᑐᑦ. ᐊᒻᒪᓗ ᓱᓕ ᐳᓚᕋᑦᑐᓕᕆᓂᕐᒥ, 25 ᑕᐅᓴᓐᓂᒃ ᑮᓇᐅᔭᖅᑕᖃᕐᖓᑦ 
ᑕᕝᕙᓂ ᑐᓂᔭᐅᓂᐊᖅᑐᓂᒃ ᓄᓇᕗᑦ ᐳᓚᕋᑦᑐᓕᕆᔨᖏᑕ ᑕᑯᔭᒐᖃᕐᕕᖏᓐᓄᑦ ᓴᖅᑭᔮᖅᑎᑦᑎᕕᖏᓐᓄᓪᓗ. 
ᖃᐅᔨᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ, ᑕᒪᓐᓇ ᐃᖅᑯᓪᓕᐅᑕᐅᖅᑲᐅᒻᒪᑦ, ᐱᐅᒐᔭᕆᐊᖓ ᐊᖅᑯᓵᕐᕕᐅᕙᑦᑐᒃᑯᑦ 
ᓴᖅᑭᔮᖅᑐᖅᑕᖃᑦᑎᐊᖅᑲᑦ ᐊᖏᔫᑕᐅᓂᖅᓴᓂᒃ ᖃᖓᑕᓲᒃᑯᑦ ᐊᐅᓪᓚᖃᑦᑕᕐᕕᓐᓂᒃ ᑲᓇᑕᓕᒫᒥ ᐊᒻᒪᓗ ᐃᒻᒪᖃ 
ᐃᓚᖏᓐᓂ ᓄᓇᐅᔪᓂᑦ, ᒫᓐᓇ ᒥᐊᓕᒐᐃᑦ ᓄᓇᖓᓐᓅᖏᒃᑯᓗᐊᕐᓗᑕ.  
 
ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕋᔭᖅᑐᓂᒃ, ᖃᐅᔨᑎᓪᓗᒋᑦ ᒫᓃᒃᑲᑦᑕ ᐊᒻᒪᓗ ᖃᓄᖅ ᑕᒪᐅᖓ ᑎᑭᐅᑎᔪᓐᓇᕐᒪᖔᑕ 
ᐱᔾᔪᑎᒋᓪᓗᒍ ᐊᒥᓱᐊᓗᓐᓂᒃ ᐃᓄᖃᐅᕐᖓᑦ ᑲᓇᑕᓕᒫᖅ ᐊᒻᒪᓗ ᓄᓇᕐᔪᐊᖅ ᖃᐅᔨᔪᒪᓪᓗᑎᓪᓗ 
ᖃᓄᐃᓕᐅᖅᑐᖃᖃᑦᑕᕐᒪᖔᖅ ᑕᒫᓂ. ᑭᖑᓪᓕᕐᐸᐅᖃᑕᐅᒐᑦᑕ, ᐃᒻᒪᖃ, ᐃᓚᖏᓐᓄᑦ ᑕᐅᑐᑦᑕᐅᒐᔭᖅᑐᑦ ᑕᐃᒫᒃ. 
ᑭᒃᑯᑐᐃᓐᓇᕐᓄᑦ ᐅᐸᑦᑕᐅᒍᒪᓲᖑᒐᑦᑕ ᑕᑯᓂᐊᖅᑕᐅᓗᑕ ᑭᓲᒻᒪᖔᖅ. ᐊᖏᓪᓕᑎᒋᐊᒃᑲᓐᓂᕈᓐᓇᕈᑦᑎᒍ 
ᐱᐅᓂᕐᓴᕈᕋᔭᖅᑐᖅ. 
 
ᐊᒻᒪᓗ ᓱᓕ ᐳᓚᕋᖅᑐᓕᕆᓂᖅ ᑐᑭᓯᒋᐊᒃᑲᓂᕐᕕᐅᒍᓐᓇᖃᑦᑕᕐᒪᑦ. ᐱᔭᕇᕋᑦᓴᐅᖏᒻᒪᑦ ᐊᑐᐃᓐᓇᖃᑦᑕᓂᐊᖅᑐᖅ 
ᖃᖓᓕᒫᖅ. 
 
ᒥᓐᖑᐃᓯᕐᕖᑦ ᑕᐅᑐᓪᓗᒋᑦ ᐃᖅᑲᓇᐃᔭᕐᕕᐅᓂᖏᑦ ᐱᕈᕐᕋᐸᓪᓕᐊᓂᖏᓪᓗ. ᖁᕕᐊᓱᑉᐳᖓ 
ᐊᑎᓕᐅᕈᑕᐅᑦᑕᓯᓐᓇᓕᓚᐅᕐᒪᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎ 
IIBA, ᒥᓂᔅᑕ ᓇᓗᓇᐃᕐᓯᓯᒪᒻᒪᑦ ᐅᖃᐅᓯᕐᒥᒍᑦ, ᐃᖅᑲᓇᐃᔮᖑᒋᐊᓖᑦ ᐃᓚᖏᑦ ᑭᖑᕙᕆᐊᖅᑕᐅᓯᒪᒋᐊᖏᑦ, ᑕᒫᓂ 
ᐃᖃᓗᓐᓂ, ᓯᐅᕕᐊ ᒍᕆᓂᐅᑉ ᒥᓐᖑᐃᓯᕐᕕᒻᒥ, ᑲᒪᒋᔭᐅᒋᐊᑦᑕᓯᓐᓇᓕᓚᐅᕐᐳᖅ ᐃᓄᖏᓐᓄᓪᓗ, ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᓱᕋᔮᑉᐸᑦᑐᓄᑦ, ᖁᕕᐊᒋᔭᐅᓂᐊᓕᖅᑐᖅ ᐃᑳᕐᕕᒃ ᑰᑉ ᐊᑭᐊᓄᑦ ᐃᑳᕈᑕᐅᓂᐊᖅᑐᖅ, 
ᐊᑭᐊᓅᕈᓐᓇᖃᑦᑕᕐᓂᐊᓕᕐᒪᑕ ᐊᕐᕌᒎᑉ ᐃᓗᓕᒫᖓᓂ. ᖁᕕᐊᓱᑉᐳᒐ IIBA ᐊᖏᖃᑎᒌᒍᑦ 
ᐊᑎᓕᐅᖅᑕᐅᓚᐅᕆᐊᖓᓂᒃ ᐊᒻᒪᓗ ᐃᖅᑲᓇᐃᔮᖑᒍᓐᓇᕐᓯᓂᐊᕐᓂᖓᓂᒃ. 
 
ᐅᒥᖕᒪᑦ ᓄᓈᑦ ᒥᓐᖑᐃᓯᕐᕕᓐᖑᑐᐃᓐᓇᕆᐊᖃᕆᕗᖅ ᓄᓇᕗᑦᒨᖓᓗᓂ. ᖃᐅᔨᒪᒐᒪ ᐊᔾᔨᒌᓐᖏᓐᓂᖏᓐᓂ 
ᑏᕆᑐᐊᕆᐅᔪᑦ ᒥᓐᖑᐃᓯᕐᕕᖏᓐᓂ ᐊᒻᒪᓗ ᒐᕙᒪᑐᖃᒃᑯᑦ ᒥᓐᖑᐃᓯᕐᕕᖁᑎᖏᓐᓂᒃ. ᐃᓱᒪᖅᑲᐅᒐᒪᐃᓛᒃ ᑕᒪᓐᓇ 
ᐱᐅᓂᕐᓴᐅᒐᔭᓐᖏᒃᑲᓗᐊᕐᒪᖔᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᑎᒋᓗᒍ 
ᒥᓐᖑᐃᓯᕐᕕᓕᐊᕆᔪᓐᓇᖏᒃᑲᓗᐊᕐᒪᖔᑦᑎᒍ, ᑲᓇᑕᓕᒫᒨᖓᓗᓂ ᒥᓐᖑᐃᓯᕐᕕᕈᕐᐸᑦ, ᐅᕝᕙᓘᓐᓃᑦ 
ᐃᑦᑕᕐᓂᓴᓕᕆᔨᒃᑯᑎᒍᑦ ᐃᑦᑕᕐᓂᓴᖃᕐᕕᐅᓕᕐᓗᓂ, ᑕᐃᒫᒐᓚᒃ. ᖃᐅᔨᒪᓐᖏᑦᑐᖓ. ᐃᓱᒪᑐᐃᓐᓇᖅᑐᖓ ᖃᓄᑭᐊᖅ 
ᐊᑲᐅᓂᕐᐹᖑᒐᔭᕐᒪᖔᖅ ᓄᓇᒧᑦ. 
 
ᓄᓇᓖᑦ ᐊᑐᕐᐸᑦᑕᖏᑦ ᐊᐅᓚᔾᔪᑎᒋᓪᓗᒋᑦ ᑮᓇᐅᔭᓕᐅᕈᑕᐅᖃᑦᑕᖅᑐᑦ ᐃᑲᔫᑕᐅᓪᓗᑎᒃ ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓄᑦ $200 ᑕᐅᓴᓐ-ᑖᓚᐅᒻᒪᑕ ᖃᐅᔨᓴᖅᑕᐅᓂᖓᓄᑦ ᐃᖃᓗᑦᑑᑦᑎᐊᒥ ᓂᕿᓕᕆᕝᕕᖓᓄᑦ 
ᐃᖃᓗᓕᕆᕕᐅᓯᓐᓈᑦ. ᑕᐃᑯᓐᖓᓚᐅᕐᓯᒪᕙᓪᓚᐃᔪᖓ, ᐅᐸᑦᓯᒪᔭᐃᓐᓇᕆᒐᒃᑭᑦ NBC-ᑯᑦ ᐃᑲᔫᓯᐊᕐᐸᑦᑐᑦ 
ᐃᖅᑲᓇᐃᔮᕆᖃᑦᑕᖅᑕᖏᓪᓗ ᓇᒥᑐᐃᓐᓇᖅ ᓄᓇᕗᑦᒥ, ᐸᖕᓂᖅᑑᒥᐅᒐᓗᐊᕐᐸᑦ, ᖃᖏᕐᖠᓂᕐᒥ, ᑕᓗᕐᔪᐊᓂ 
ᐊᕐᕕᐊᓂᓘᓐᓃᑦ. ᐃᓱᒪᒋᒐᒃᑯᓕ ᐃᖅᑲᓇᐃᔮᑦᓴᓂᒃ ᓴᖅᑭᕈᑕᐅᖃᑦᑕᕆᐊᖏᑦ ᑖᒃᑯᓇᓂ ᓄᓇᓕᓐᓂ ᑕᐃᒫᒃ 
ᑲᔪᓯᓯᒪᑦᓯᐊᖅᑎᒐᓱᐊᕐᓂᐊᕐᐸᕗᑦ. 

ᖃᐅᔨᒪᓐᖏᑕᕋᓕ ᐅᒥᖕᒪᒥᓂᕐᓄᑦ ᓂᕿᓕᕆᕕᐅᕙᑦᑐᖅ ᐃᖃᓗᑦᑑᑎᐊᕐᒥ ᖃᓄᐃᑉᐸᓪᓕᐊᓂᖓ. 
ᖃᐅᔨᒋᐊᕈᒪᒻᒪᕆᓚᐅᖅᑕᕋ ᑖᓐᓇ, ᓂᐅᕕᖃᑦᑕᕐᓂᖅ ᐅᒥᖕᒪᐃᑦ ᐊᒥᖏᓐᓂᒃ ᐃᑲᔪᕐᓂᖃᕋᔭᕐᒪᑦ. ᖃᐅᔨᒪᔪᖓᓕ 
ᐅᒥᖕᒪᒥᓃᑦ ᒪᒪᕆᔭᐅᒻᒪᕆᓚᐅᕆᐊᖏᑦ ᐅᕙᖓᑎᑐᑦ ᑐᑦᑐᒥᓃᑦ ᑐᓕᒫᖏᓐᓂᒃ ᑲᔾᔮᕆᔭᖃᕐᓂᕋᑎᑐᑦ 
ᑲᖏᕐᖠᓂᕐᒦᓐᖓᔭᐃᑦ, ᐊᒻᒪᓗ ᑭᖑᕐᐸᐃᑦ ᐊᒻᒪᓗ ᐃᖃᓗᒥᓃᑦ ᐸᖕᓂᖅᑑᒥᒃ. 
 
ᑕᒪᒃᑯᐊ ᑕᒪᔾᔭ ᐱᔭᐅᒍᒪᓗᐊᓐᖑᐊᖅᑐᑦ ᓇᑭᑐᐃᓐᓇᖅ. ᑕᒪᓐᓇ ᖁᕕᐊᓇᒻᒪᕆᑦᑐᖅ ᑕᑯᒋᐊᖓ ᑕᐃᑲᓂ ᐊᒻᒪᓗ 
ᐃᒻᒪᖃ, ᐊᒥᒐᓐᖏᒃᑲᓗᐊᕐᒪᖔᖅ ᓇᓗᓇᖅᑐᖅ, ᓴᓇᒋᐊᖅᑐᖃᓚᐅᕐᒪᖔᖅ ᑖᒃᑯᓇᓐᖓᑦ $200 ᑕᐅᓴᓐ-ᑖᓚᓂᒃ, 
ᓇᒧᓐᖓᕈᑕᐅᓗᐊᔾᔮᖏᑦᑐᖅ ᓴᓇᔭᐅᓂᖓᓄᑦ. 
 
ᓴᓇᐅᒐᖃᕐᓂᖅ ᓄᓇᕗᑦᒥ, ᑕᒪᓐᓇ ᐱᒻᒪᕆᐅᕗᖅ ᓴᓇᐅᒐᕐᓂᒃ ᑕᐃᑯᓐᖔᖅᑲᐃᓚᖓᒍᑦᑕ. ᑕᒫᓂ ᓄᓇᓕᒻᒥ 
ᑕᑯᒐᔪᓐᓇᖅᑐᖅ. ᓴᓇᐅᒐᓕᕆᕕᖃᕐᒪᑦ ᐊᒻᒪᓗ ᐃᓕᓐᓂᐊᖅᑏᑦ ᐊᒥᓱᒻᒪᕆᐅᖃᑦᑕᖅᑐᑦ ᐃᓕᓐᓂᐊᖅᑐᑦ ᑖᑦᓱᒥᖓ. 
ᓴᓇᖃᑦᑕᖅᑕᖏᑦ ᐱᐅᔫᑎᒻᒪᕆᐊᓗᐃᑦ. 
 
ᑕᑯᑦᓴᐅᔪᖅᑕᖃᕐᒪᑦ ᐃᓯᕐᐸᓪᓕᐊᓗᓂ ᐊᑎᑦᑎᓐᓂ, ᐱᓇᓱᐊᕈᓯᐅᓚᐅᖅᑐᒥ, ᑕᐃᑲᓐᖓᑦ ᒪᑦᔅ ᕙᒃᔅ 
ᑕᑯᔭᒐᖃᕐᕕᖓᓂᒃ ᑲᖏᕐᖠᓂᕐᒥ. ᑕᑯᑦᓴᐅᑎᑦᓯᓚᐅᕐᒪᑕ ᐃᓗᖁᑎᓕᐊᕆᓯᒪᔭᖏᑦ ᒪᕐᕋᐃᑦ ᓴᓇᔭᒥᓂᐅᓪᓗᑎᒃ 
ᑲᖏᕐᖠᓂᐅᑉ ᒪᒃᑯᑦᑐᖏᓐᓂᒃ. ᓂᐅᕕᐊᒻᒪᕆᐊᓘᖅᑯᓚᐅᖅᑐᑦ ᑕᒫᓂ. ᐊᒻᒪᓗ ᑕᒪᒃᑯᐊ ᓱᓕ 
ᐱᓕᕆᐊᖑᖃᑦᑕᓂᐊᖅᑐᑦ ᐱᒻᒪᕆᐅᒻᒪᑕ. ᑮᓇᐅᔭᖃᖅᑎᑕᐅᒋᐊᒃᑲᓐᓂᖃᑦᑕᕆᐊᓖᑦ ᖃᐅᔨᒋᐊᕐᕕᑦᓴᖏᓐᓂᓪᓗ 
ᐊᑐᐃᓐᓇᖃᕐᕕᐅᓗᑎᒃ. 
 
ᑕᒪᒃᑯᐊᑑᓚᐅᕐᓕᒃ ᒪᑐᐃᕐᓯᓂᒃᑯᑦ ᐅᖃᐅᓯᕆᓂᐊᖅᑕᒃᑲ ᒥᓂᔅᑕᐅᑉ ᒪᑐᐃᕐᓯᒍᑎᖏᓐᓂ. 
ᐊᐱᖅᑯᑎᑦᓴᖃᖃᑦᑕᓂᐊᖅᑰᖅᑐᖓ ᐅᖃᐅᓯᐅᕙᓪᓕᐊᔪᓄᑦ. ᖁᔭᓐᓇᒦᒃ ᐃᑦᓯᕙᐅᑕᖅ. ᑐᖓᓱᑦᑎᒍᒪᑦᓱᒍ ᒥᓂᔅᑕ 
ᐃᖃᓇᐃᔭᖅᑎᖏᓗ ᑕᕝᕗᖓ ᑲᑎᒪᕕᖕᒧ, ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᐃᓗᐊᓃᑦᑐᒍ ᐅᖃᐅᓯᑐᐃᓐᓇᖅᓂ. ᐱᑕᐃᕈᑎᒐᒪ ᐊᑎᖅᓂ 
ᓇᓗᓇᐃᖅᓯᒪᔭᒃᑲᓂ ᐅᖃᐅᓯᑐᐃᓐᓇᖅᓂ. ᐊᑉᐸᐸᓪᓕᐊᔪᒍ ᑕᐅᓄᖓ ᐊᐱᖁᑎᓄ, ᐃᒻᒪᖃᓗ ᐱᑕᖃᕈᓐᓃᖃᑦ 
ᐊᐱᖁᑎᑦᓴᑲᓂᖅᓂ, ᑲᔪᓯᒋᐊᖅᓗᑕ ᒪᑉᐱᒐᖅᓄ, ᐊᐱᖁᑎᑦᓴᑕᖃᖄ? ᐃᒻᒪᖃ ᐊᐱᖁᑎᑦᓴᑕᖃᕈᓐᓃᖃᑦ, 
ᑲᔪᓯᒋᐊᖅᓗᑕ ᒪᑉᐱᒐᖅ 11-4ᒧᑦ. 
 
ᑲᔪᓯᒋᐊᖅᓗᑕ ᐅᑯᓄᖓ 11-5ᒧ, ᐃᑯᐱᕕᓕᕆᔨᑯ ᐃᑲᔪᖃᑎᒌᑦ ᖃᓄᐃᑕᐅᓂᖏᓄ, ᐱᔭᑦᓴᓄ ᐱᕙᓪᓕᐊᑎᑕᐅᔪ 
ᐊᒻᒪ ᐱᔨᑦᓯᖅᑕᐅᓂᖏᓄ. 
 
ᒪᑉᐱᒐᖅᒨᕈᕕ 11-6ᒧ, ᐃᒻᒪᖃᓗ ᐊᐱᖁᑎᑦᓴᑕᖃᖏᑉᐸ, ᐃᑯᐱᕕᓕᕆᔨᑯ ᐱᕙᓪᓕᐊᑎᑕᐅᓂᖏᓄ ᖃᓄᐃᑑᓂᖏᓄ 
ᐃᓗᐊᓂ ᐱᖅᔪᐊᓄ ᐱᔭᑦᓴᒧ ᐱᕙᓪᓕᐊᑎᑕᐅᓂᖏᓄ ᐊᒻᒪ ᐱᔨᑦᓯᖅᑕᐅᓂᖏᓄ. 
 
ᑲᑎᑦᑐ ᐊᖓᔪᖄᖃᕕᐅᔪᓄ ᐊᕕᑦᓯᒪᓂᖏᑎᒍ 25 ᑕᐅᓴᓐ ᑖᓚᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖ. ᐃᑦᓯᕙᐅᑖ, ᐅᑯᓇᓂ, ᕿᒥᖅᕈᔭᒃᑲᓂ ᐃᓗᐊᓂ 11-5ᒥ, ᐱᑕᖃᕐᓯᒪᑦᓱᓂ 
ᐊᑉᐸᕆᐊᖅᓯᔪᓂ ᐃᓗᐊᓂ ᑮᓇᐅᔭᑦᓴᐃᑦ ᐃᑲᔫᓯᐊᓂ ᐅᑯᓇᖓ 250 ᑕᐅᓴᓐ ᑖᓚᓂ ᐅᑯᓄᖓ 25 ᑕᐅᓴᓐ ᑖᓚᓄ. 
ᐱᖅᔪᐊᓄᖓᔪᓄ ᐊᑉᐸᕆᐊᖅᓯᒪᓪᓗᑎ ᐅᖓᑎᓪᓛᐱᐊᓄ 2 ᒥᓕᐊᓐ ᑖᓚᓄ ᐅᑯᓇᖔᖅᓯᒪᓪᓗᑎ ᐊᖅᕌᓂᓂᓴᖅᓂ. 

ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ ᐅᖃᕆᐊᕈᓐᓇᑲᓂᖃ. ᑕᒪᒃᑯᐊᓖ ᓴᓂᖅᕙᑦᑕᐅᓯᒪᔪᐃᑦ ᓇᓪᓕᐊᓄᒃᑭᐊᖅ? 
ᓱᒻᒪᓪᓕ ᐊᑉᐸᕆᐊᖅᓯᒪᓂᖃᕐᑐᒋᐊᓪᓚᐅᕙᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ. ᐃᓚᖏ ᐊᑑᑎᔭᐅᖏᑦᑐᐃᑦ, ᐃᓗᐊᓂ ᒫᓐᓇᖃᓂᓴᒥ ᐊᖅᕌᒍᒥ, 
ᐃᒪᐃᑕᐅᓯᒪᓂᑰᓪᓗᑎ ᑐᓐᓂᕈᑎᒋᔭᐅᓯᒪᑲᓂᕐᓱᑎᓗ ᑭᓯᐊᓂ ᑕᐃᒪᐃᒻᒪ ᐊᖏᔪᖅᔫᔮᖅᑐᐃᑦ, ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᒥᓂᔅᑖ. ᐊᑭᓱ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑕ. ᐃᑦᓯᕙᐅᑖ, ᖃᓄᐃᓕᖓᑎᑦᓯᓂᕐᒪᑕᓕ ᐃᓚᖏᓐᓄ ᑕᒪᒃᑯᐊ ᐊᖅᕌᓂᐅᔪᔪᖅ, 
ᐃᒪᐃᑦᑐᖃᔪᒻᒪᑕ 250 ᑕᐅᓴᓐ ᑖᓚᓂ ᐃᓕᖓᓂᖃᑐᐃᓐᓇᕐᑐᓂ ᐃᑲᔫᑎᓄ ᐃᓱᒪᒋᑦᓱᒍᓗ ᑕᐃᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᔪᐃᑦ ᐱᓕᑕᐅᒍᑎᐅᓗᑎ ᐃᓄᖕᓄ ᑕᒪᐃᓂ ᓄᓇᓕᐅᔪᓂ ᐃᓕᖓᓗᑎ ᓇᓪᓕᐊᓄ ᐱᔾᔪᑎᒋᔭᖏᓄ. 
ᐃᓱᒪᑐᐃᓐᓇᖅᓱᖓᓕ, ᖃᓄᐃᒻᒪᓪᓕ ᐱᑕᖃᔪᒻᒪ 250 ᑕᐅᓴᓐ ᑖᓚᓂ ᐊᖅᕌᓂ? ᐃᒪᐃᓕᖓᓂᖃᖄ ᐃᒫᒃ 225 
ᑕᐅᓴᓐ ᑖᓚᓂ ᑲᔪᓯᐅᑎᒋᐊᑲᓂᕐᑐᓂ? ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ: ᑐᕌᖅᑎᓂᐊᕐᑕᕋ ᐊᐱᖁᑎᐅᔪᖅ ᒥᔅ. ᑭᓕᒧᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐋᓚᓐ. 
 
ᐋᓚᓐ: ᐄᖕ, ᐃᑲᔫᓯᐊᑦᓴᒫᑦ ᐃᓗᐊᓂ ᑮᓇᐅᔭᐃᑦ ᐊᖅᕌᓂᓂᓴᐃᑦ, ᐱᑕᖃᓚᐅᕐᓯᒪᑦᓱᓂᓗ ᐳᓚᕋᖅᑐᓕᕆᓂᖅᓄ 
ᓱᓇᑯᑎᖏᓄ ᐃᑲᔪᕈᑎᒋᐊᑲᓂᕐᓄ ᐃᓇᖏᖅᑕᐅᓂᐊᓄ ᓇᓗᒧᖓᓂᖃᕐᓴᐃᓇᕐᓱᑎ ᐅᑯᓄᖓ 25 ᑕᐅᓴᓐ ᑖᓚᓄ 
ᐱᓯᒪᔭᑎᖕᓄ ᑕᕝᕗᖓ ᐊᖅᕌᒍᒧ. ᐱᑕᖃᓱᑕᑦᑕᐅᖅ ᐊᓯᖏᓂ 4ᓂ ᐱᔭᑦᓴᓂ. 
 
ᒪᖅᕉ ᐃᒪᐃᑑᓪᓗᑎ ᓴᓇᒋᐊᖅᑕᐅᓂᖏᓄ ᐋᑭᒋᐊᖅᑕᐅᓂᖏᓄ ᓄᓇᕗ ᐱᕙᓪᓕᐊᓂᖏᓄ ᑯᐊᐳᕇᓴ ᐊᒻᒪᓗ 
ᑕᐃᒃᑯᐊ ᑲᑎᑦᑐᐃᑦ 150 ᑕᐅᓴᓐ ᑖᓚᓄ ᐊᒻᒪᓗ ᓄᓇᕗᒥ ᐱᕚᓪᓕᖅᓯᒪᓂᖏᓄ ᐊᖅᕌᓂ ᑕᐃᒍᖅᑕᐅᓚᐅᕐᓱᓂ 
ᐃᑲᔫᑎᓄ ᐃᒪᐃᑦᑐᓄ 75 ᑕᐅᓴᓐ ᑖᓚᓂ. ᑕᐃᒪᐃᒧ ᑲᑎᑦᑐᐃᑦ ᐃᒪᐃᑦᑐᐃᑦ 250 ᑕᐅᓴᓐ ᑖᓚᐃ ᐃᓕᖓᔪᐃᑦ 
ᑕᓪᓕᒪᓄ ᐱᔭᑦᓴᓄ ᐱᓕᑕᐅᓯᒪᓂᑰᓪᓗᑎ ᐊᖅᕌᓂᓂᓴᖅᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑭᐅᒐᐃᒍᕕᑦ, ᐱᓇᓱᐊᓂᐊᖁᑎ ᐊᒻᒪ ᐅᖃᓕᒪᓗᑎ ᓱᒃᑲᐃᔾᔫᒥᓗᑎ ᐃᒪᐃᒻᒪ 
ᑕᐃᒃᑯᐊ ᑐᓵᔩᑦ ᐊᖑᒻᒪᑎᓂᐊᕐᒃᒪᑕ ᐃᓕᖕᓄ. ᑐᑐ. 
 
ᑐᑐ: ᐱᓇᓱᐊᓂᐊᖁᖓᐄ ᐃᑦᓯᕙᐅᑖ. ᖃᐅᔨᒪᖏᒃᑲᓗᐊᖅᑐᖓ, ᒪᑐᐃᖅᓯᓂᕆᔭᖅᓂᐅᕕ ᐅᑯᓄᖓ 200 ᑕᐅᓴᓐ 
ᑖᓚᓂ ᐃᓕᖓᔪᐃᑦ ᖃᐅᔨᓴᖅᓂᓄ ᐃᓱᒪᒋᑦᓱᒋ ᐃᓕᖓᓂᖃᕐᑐᒥᓂᐅᒋᐊᖏᓄ ᓱᓇᒃᑯᑎᓄ ᐊᒻᒪᓗ ᐅᖃᖃᐅᑦᓱᑎ 
ᐃᓚᒋᒋᐊᖏᓄ ᑮᓇᐅᔭᑦᓴᒫᓄ ᐊᖅᕌᒍᒧ ᐊᒻᒪ 250 ᑕᐅᓴᓐ ᑖᓚᐃᑦ ᐊᖅᕌᓂ ᐃᓕᖓᔪᐃᑦ ᓄᓇᕗ 
ᐱᕙᓪᓕᐊᑎᑕᐅᔪᓄ ᑯᐊᐳᕇᓴᒧ ᐱᕚᓪᓕᖅᑎᑕᐅᓪᓗᑎ ᐱᔭᑦᓴᓄ.  
 
ᐃᓱᒪᕋᑖᕋᒪ ᓱᒻᒪᑦ, ᖃᐅᔨᓐᓂᕐᖓᑕᖃᐃ ᑖᒃᑯᓂᖓ ᐱᔭᕆᐊᖃᔾᔮᖏᓐᓂᖏᓐᓂᒃ ᑮᓇᐅᔭᓂᒃ ᑕᒫᓂ ᐊᕐᕌᒍᒥ? 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐊᑭᓱᒃ .  

ᒥᓂᔅᑕ ᐅᓛᔪᖅ ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᓂ, ᑐᓂᓯᔪᖃᔪᒻᒪᑦ ᐊᒻᒪᓗ 
ᑐᓂᔭᐅᓚᐅᕋᑎᒃ ᑕᒫᓂ ᐊᕐᕌᒍᒥ ᑭᓯᐊᓂ ᐊᑐᖅᑕᐅᔪᒫᕐᓂᐊᖅᑐᑦ ᑮᓇᐅᔭᖃᕈᑕᐅᓗᑎᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᑑ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒪ ᐃᓚᖓᖃᐃ, ᐅᖃᐅᓯᖃᖅᑎᓪᓗᒍ ᓯᕗᓪᓕᕐᒥ ᐅᖃᐅᓯᖃᖅᑲᐅᒻᒪᑦ, 
$200 ᑕᐅᓴᓐᖑᕙᓪᓚᐃᖅᑲᐅᔪᓂᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᓴᓇᔭᐅᒋᐊᕈᑎᔅᓴᐃᑦ ᐅᕝᕙᓘᓐᓃᑦ ᐊᓯᐊᓄᑦ 
ᐃᖃᓗᑦᑑᑦᑎᐊᑉ ᐃᖃᓗᓕᕆᕕᐊᓄᑦ, ᓂᕿᓕᕆᕕᐊᓄᑦ ᐊᒻᒪᓗ ᐃᖃᓗᓕᕆᕕᐊᓄᑦ.  
 
ᐊᒻᒪᓗ ᑭᐅᓗᒍ, $ 250 ᑕᐅᓴᓐ, ᐊᕐᕌᓂ ᐊᒥᓱᓂᒃ ᐱᓕᕆᐊᖅᑕᖃᓚᐅᖅᓯᒪᒻᒪᑦ ᓴᓇᔭᐅᒋᐊᕆᐊᓕᓐᓂᒃ, 
ᓴᓇᔭᐅᒋᐊᕆᐊᖃᖅᐸᓪᓚᐃᔪᒥᓃᓂᒃᑯᐊ NDC-ᑯᑦ ᐱᓕᕆᕕᖁᑎᖏᑦ.  
 
ᐃᓱᒪᕋᑖᕋᒪ ᓇᒥ, ᖃᐅᔨᒪᒻᒪᖔᖅᐱᑦ, ᑕᐃᒪᐃᑦᑐᖃᕆᐊᖃᓪᓚᕆᓐᖏᒻᒪᖔᖅ, ᓴᓇᔭᐅᒋᐊᕆᐊᓕᑦᑕᖃᓐᖏᒻᒪᖔᖅ. 
ᑕᒫᓂ ᐊᕐᕌᒍᒥ, ᐱᑕᖃᖅᑐᔅᓴᐅᕗᖅ ᓇᒥᑭᐊᖅ ᑐᕌᖓᔪᓂᒃ ᑕᒪᑐᒧᖓ. ᑕᐃᒪᐃᑦᑐᒥᖅᑲᐃ ᒫᓐᓇ ᖃᐅᔨᓇᓱᐊᖅᑐᖓ, 
ᑭᐅᔭᐅᔪᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᑐᓐᖓᓱᑦᑎᒍᒪᔭᕋ ᒪᓕᒐᓕᐅᖅᑎᐅᖃᑎᒐ, ᒪᒃᓚᐃᓐ. ᑐᓐᖓᓱᒋᑦ. 
ᒥᓂᔅᑕ ᐊᑭᓱᒃ ᒫᓐᓇ ᑭᐅᔪᓐᓇᑎᓐᓂᐊᕋᒃᑯ.  
 
ᒥᓂᔅᑕ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᑕᒫᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, 2002-2003-ᒥ, ᓄᓇᕗᒥ 
ᐱᕙᓪᓕᐊᔪᓕᕆᔩᑦ ᐱᓕᕆᔪᑦ ᑲᖏᖅᖠᓂᐅᑉ ᐊᓪᓚᕝᕕᐊᓂ ᕘᒐᓴᓐ ᓯᒪᒃ ᐊᒻᒪᓗ ᑲᓛᒃᑯᓐᓂ ᑲᒪᕙᑦᑐᑦ 
ᖃᐅᔨᓴᕐᓂᕐᒥᒃ ᖃᓄᐃᓕᖓᓂᖓᓂᒃ ᐃᖃᓗᑦᑑᑦᑎᐊᑉ ᓂᕿᓕᕆᕕᐊᓂᒃ ᐃᖃᓗᓕᕆᕕᐊᓂᓗ.  
 
ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓛᕐᖓᑦ ᓰᑎᐱᕆ 30-ᒥ, ᐱᔭᕇᖅᑕᐅᑉᐸᑦ. ᖃᐅᔨᔾᔪᑕᐅᓛᖅᑐᖅ 
ᓴᓇᔭᐅᒋᐊᕆᐊᖃᓪᓚᕆᒻᒪᖔᖅ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᔭᕆᐊᖃᕐᒪᖔᖅ ᐅᕝᕙᓘᓐᓃᑦ ᓄᑖᒥᒃ 
ᓴᓇᔪᖃᕆᐊᖃᕋᔭᕐᒪᖔᖅ. ᖃᐅᔨᓴᕐᓂᐅᔪᖅ ᐱᔭᕇᖅᑕᐅᑉᐸᑦ ᑕᒫᓂ ᐊᕐᕌᒍᒥ, 2002-2003, ᖃᐅᔨᔾᔪᑕᐅᓛᕐᖓᑦ 
ᖃᓄᐃᓕᐅᕆᐊᖃᕐᓂᐊᓕᕐᒪᖔᑦ ᐱᓕᕆᕕᕗᑦ ᑕᕝᕙᓂ, ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ ᐋᖅᑭᔅᓱᐃᓗᑎᒃ, 2003-
2004-ᒧᑦ.  
 
ᑕᐃᒪ, ᖃᐅᔨᓂᐊᖅᑐᒍᑦ ᓴᓇᔭᐅᒋᐊᕆᐊᖃᕐᒪᖔᖅ ᐋᖅᑭᒋᐊᖅᑕᐅᒋᐊᖃᕐᒪᖔᕐᓘᓐᓃᑦ ᐅᕝᕙᓘᓐᓃᑦ 
ᓴᓇᔪᖃᕆᐊᖃᕋᔭᕐᒪᖔᖅ ᐊᓯᐊᓂᒃ ᐊᕐᕌᒎᓛᖅᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑐᑑ ᐊᐱᖅᑯᑎᔅᓴᖃᒃᑲᓂᖅᑮᑦ? 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓱᒪᓕᕐᒥᒐᒪ, ᑐᑭᓯᕋᑖᕋᒃᑯ ᒥᓂᔅᑕᐅᑉ ᑭᐅᔾᔪᑎᒋᕋᑖᖅᑕᖓ ᑖᔅᓱᒧᖓ. 
ᐊᐃᑉᐹᓄᓪᓕ ᐊᒻᒪᓗ ᑖᓐᓇ ᐊᒥᓲᓂᖓ ᑐᓂᔭᐅᓂᐊᖅᑐᖅ, ᐱᓕᕆᐊᖅᑕᖃᓚᐅᖅᓯᒪᒻᒪᑦ ᐊᕐᕌᓂ 
ᓴᓇᔭᐅᒋᐊᕈᑎᔅᓴᖏᓐᓂᒃ ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ. ᐃᓱᒪᓕᖅᑯᖓᓕ ᑕᐃᒪ ᓄᓇᕗ ᐱᕙᓪᓕᐊᔪᓕᕆᔨᒃᑯᑦ 
ᐱᓕᕆᐊᕆᒻᒪᒋᖅᑲᐃ. ᑕᐃᒪᐃᒋᐊᖃᓚᐅᓐᖏᒻᒪᑕᓖ ᑕᒫᓂ ᐊᕐᕌᒍᒥ ᐅᕝᕙᓘᓐᓃᑦ ᑕᐅᕙᓃᑉᐸᑦ ᓇᒥᑭᐊᖅ 
ᐅᖓᓯᑦᑐᒥ? ᐃᓱᒪᒐᒪ ᓱᓕ, ᑕᐃᒫᒃ ᓱᓕ ᐊᐱᕆᕗᖓ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑑ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᐋᓚᓐ ᑭᐅᓂᐊᖅᑐᖅ ᐊᐱᖅᑯᑎᐅᔪᒥᒃ. ᐋᓚᓐ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᓚᓐ.  
  
ᐋᓚᓐ: ᐄ, ᖁᔭᓐᓇ.ᒦᒃ, ᐃᔅᓯᕙᐅᑖᖅ. $200 ᑕᐅᓴᓐ ᐃᓕᓚᐅᖅᑕᕗᑦ ᑕᕝᕗᖓ ᐊᑭᑐᔪᓄᑦ ᐸᕐᓇᐅᑎᐅᓯᒪᔪᓄᑦ 
ᐃᓱᒪᒋᔭᐅᓚᐅᖅᓯᒪᔪᑦ ᐱᓕᕆᕕᒻᒧᑦ ᐊᑭᑐᔪᓄᑦ ᐱᓕᕆᔾᔪᑕᐅᖁᓪᓗᒋᑦ ᐊᓯᐊᒎᖓᓪᓗᑎᒃ ᓄᓇᕗᒥ 
ᐱᕙᓪᓕᐊᔪᓕᕆᔨᒃᑯᑦ ᑐᓂᓯᒪᔭᖏᓐᓄᑦ, ᐊᑭᑐᔪᒧᑦ ᐱᓕᕆᐊᖑᓂᐊᖅᑐᒧᑦ.  
 
ᐱᓕᕆᕕᐅᑉ ᑲᒪᒋᔭᖃᓚᐅᕐᖓᑕ ᓂᕿᓕᕆᕕᒻᒧᑦ ᐃᖃᓗᓕᕆᕕᒻᒧᓪᓗ ᑐᑭᒧᐊᑦᑎᑦᑎᒍᑕᐅᒐᔭᓐᖏᖔᕐᓗᑎᒃ 
ᐱᕙᓪᓕᐊᔪᓕᕆᔨᒃᑯᑎᒍᑦ ᑐᓂᔭᐅᓯᒪᓗᑎᒃ. ᑕᐃᒫᒃ ᑕᕝᕙ ᐊᔾᔨᒌᓐᖏᓐᓂᕆᕙᖏᑦ ᑐᓂᔭᐅᓯᒪᔪᑦ ᑮᓇᐅᔭᐃᑦ.  
 
ᖃᐅᔨᒪᔭᖃᒃᑲᓂᖅᑭᑖ ᐊᓯᖏᓐᓂᒃ ᐊᑭᑐᔪᓄᑦ ᑐᓂᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒥ 
ᐱᕙᓪᓕᐊᔪᓕᕆᔨᒃᑯᑎᒍᑦ ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂᒃ ᑕᒫᓂ ᐊᕐᕌᒍᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐋᓚᓐ. ᐊᓯᖏᓐᓂᒃ ᐊᐱᖅᑯᑎᔅᓴᖅᑕᖃᒃᑲᓂᖅᑲ? ᐱᔭᕇᖅᑮᑦ, ᑐᑑ? 
ᒪᒃᓚᐃᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᒐᓕ, ᑭᒡᒍᐃᓂᖅᒥ ᑲᑎᒪᔨᐅᖃᑎᒐᓂ ᑐᑐᒥᒃ. 
 
ᐋᓪᓚᐅᔾᔭᖏᓇᑦᑕ ᓄᓇᕗ ᐱᕙᓪᓕᐊᓂᖏᓄ ᑯᐊᐳᕇᓴᑯᖏᓄ ᒫᓐᓇᐅᔪᖅ. ᐃᓱᒪᖃᓂᕐᓴᐅᕗᖓᓕ ᐃᓗᐊᓂ 
ᓄᓇᓕᐅᔪᑉ ᐃᑲᔪᖅᓱᓂᕆᕙᑕᖓᓄ ᐅᑯᓇᓂᖓ ᓄᓇᕗ ᐱᕙᓪᓕᐊᓂᖏᓄ ᑯᐊᐳᕇᓴᒧ ᓴᕿᓯᒪᔪᒧ ᓄᓇᓕᖕᓂ 
ᐊᒻᒪᓗ ᖃᑦᓯᐅᓂᖏᓄ ᐃᓄᐃᑦ ᐃᖃᓇᐃᔭᖅᑎᒋᔭᖏᓄ ᐊᒻᒪᓗ ᓴᖀᓯᒪᑦᓱᑎ ᐱᐅᔪᒥ ᐱᔭᑦᓴᒥ 
ᐊᑑᑎᓇᓱᐊᕐᐸᑕᓐᓅᕙᖓ ᐊᒻᒪᓗ ᐊᓯᖏᓐᓄ ᑲᑎᒪᔩᑦ ᑕᕝᕙᓂ ᑲᑎᒪᕕᖕᒥ ᐊᑐᖅᐸᑦᑐᓄ ᑕᐃᖅᓂ, ᐅᕕᓂᕈᖅᓂ, 
ᐊᓯᖏᓪᓗ, ᐊᓯᕈᓘᔭᖏᓪᓗ.  
 
ᑭᓯᐊᓂᑦᑕᐅᖅ ᐃᓗᐊᓂ ᐱᖓᓱᐃᑦ ᓇᑉᐊᖅᓗ ᐊᖅᕉᒍᓄᑦ, ᐃᓗᐊᓂ ᑲᑎᔨᖑᑲᐃᓐᓇᖅᑐᐃᑦ ᓴᖀᓯᒪᑦᓱᑕ 
ᐅᔾᔨᖅᓱᓇᑦᓯᐊᕐᓱᓂᓗ ᐃᓗᐊᓂ ᑲᑎᒪᕕᖕᒥ ᓴᕿᔮᖅᑎᓯᒪᕖᖓᕐᓱᒍᓗ ᐃᒪᐃᔪᒪᓯᒪᑦᓱᑕᓗ ᓄᓇᕗ ᐱᕙᓪᓕᐊᓂᖏᓄ 
ᑯᐊᐳᕇᓴᖓ ᐱᓇᓱᐊᓂᖃᑲᓂᕐᓗᑎ ᐊᑑᑎᒍᑎᓗᑎ ᐃᓗᐊᓂ ᓄᑦᑎᑎᖅᕕᐅᓯᒪᖏᑦᑐᓂ ᓄᓇᓕᐅᔪᓂ ᐊᒻᒪᓗ 
ᐅᖃᐅᓯᕆᔭᒃᑲ ᓄᓇᓕᐅᔪᐃᑦ ᑯᒑᕈᑦ, ᑕᓗᖅᔪᐊᖅ, ᓴᓂᕋᔭ, ᐃᖃᓗᑦᑑᑦᓯᐊᖅ, ᓇᐅᔮ, ᓴᓪᓖᑦ, ᑲᖏᖅᑐᒑᐱ, 
ᕿᑭᑦᑕᖅᔪᐊᖅ, ᐃᑉᐱᐊᖅᔪᓗ ᐱᔾᔪᑎᒋᔾᔭᖏᑦᑕᖏᓪᓕ ᐃᓱᒫᓘᑎᒋᖏᓂᑎᖕᓄ. ᐃᓱᒫᓘᑎᖃᕐᓗᑕᓗ ᐱᔾᔪᑎᖓᓗ 
ᐊᓯᖏ ᓄᓇᓕᐅᔪᐃᑦ ᐃᓱᒪᖃᕐᓯᒪᒻᒪᑕ ᐃᓗᐊᓂ ᓄᑦᑎᑎᖅᕕᐅᓯᒪᔪᐃᑦ ᐱᓕᑕᐅᓯᒪᓗᐊᖏᒪᑕ ᐃᑲᔫᑎᑦᓴᓄᖓᔪᓂ. 
 
ᐊᐱᕆᓯᒪᑦᓱᑕᓗ ᐊᒻᒪ ᐊᐱᕆᒋᐊᑲᓂᖅᓱᑕ ᐊᒻᒪ ᐊᐱᕆᒋᐊᑲᓂᕆᐊᑲᓂᕐᓗᑕᓗ, ᐃᒪᐃᒻᒪ ᐱᖓᓱᐃᑦ ᓇᑉᐸᖅᓗ, 
ᓯᑕᒪᓄ ᐊᖅᕌᒍᓄ ᐊᐱᕆᓯᒪᓕᕐᓱᑎᒍ ᓄᓇᕗ ᐱᕙᓪᓕᐊᓂᖏᓄ ᑯᐊᐳᕇᓴᑯᓂ ᐱᓇᓱᐊᕆᐊᑲᓐᓂᖁᓪᓗᒋ 
ᐃᑲᔪᕆᐊᑲᓂᖁᑦᓱᒋ ᑮᓇᐅᔾᔭᓴᖅᓂᐅᔪᓄ ᐃᓗᐊᓂ ᑖᒃᑯᐊ ᒥᑭᓂᖅᓴᐃᑦ ᓄᓇᓕᐅᔪᓂ ᐱᔾᔪᑎᖏᓪᓗ ᐱᑕᖃᕐᒪᑕ 
ᐊᒥᓱᓂ ᐃᑲᔪᕈᑎᓄ ᐊᒻᒪ ᑮᓇᐅᔾᔭᑦᓴᐅᑎᑦᓴᓄ ᐊᒻᒪᓗ ᐃᒪᐃᓕᖃᐅᑦᓱᑎ ᐃᕝᕕ ᒥᓂᔅᑕᐃ ᐅᖃᐅᓯᖏᓐᓂ ᐅᑯᓇᓂ 
ᐃᖃᓗᖕᓂᐊᖅᓂᕐᓄ ᐱᕙᓪᓕᐊᒍᑎᖏᓄ ᐊᒻᒪᓗ ᖃᐅᔨᒪᑦᓱᑎ ᐃᖃᓗᖕᓂᐊᓂᖅᓄᖓᔪᓄ ᑭᖒᒪᔭᐅᔪᓂ 
ᐲᖅᑕᐅᓂᐊᕐᓱᑎ ᐊᒻᒪ ᓄᓇᕗ, ᐱᑕᖃᐅᖅᒪ ᑐᑭᒍᑎᒋᐊᑲᓂᕈᑎᓴᐅᔪᓄ ᑕᒪᐃᓂ ᐊᖅᕌᒍᓕᒫᒧᑦ, ᖁᓪᓗᖅᑑᖅ. 
 
ᐊᐱᖁᑎᒐᓕ ᒥᓂᔅᑕᒧ ᐅᓪᓗᒥ ᐃᓗᐊᓂ ᑖᑦᓱᒪ ᐱᒋᐊᓐᖓᐅᑎᖏᓄ ᑭᓲᓂᖏᓄ, ᑭᓇᑐᐃᓐᓈ ᓄᓇᕗ 
ᐱᕙᓪᓕᐊᓂᖏᓄ ᑯᐊᐳᕇᓴᑯᖏᓂ ᓴᖀᓯᒪᓕᖃ ᐅᕝᕙᓗ ᑲᑎᒪᔨᖏ ᓴᖀᓯᒪᓕᖃ ᓯᕗᒧᑎᑦᓯᓪᓗᑎ ᐅᕝᕙᓗ 
ᐊᐱᕆᓯᒪᓕᖃᑦ? ᒪᖅᕉᑦᓱᑎ ᐊᐱᖁᑏᒃ ᑕᕝᕙᓂ. 
 
ᐊᐱᕆᔭᐅᓚᐅᖅᓯᒪᓕᖄ ᐃᑲᔪᖅᓱᕆᐊᖃᓂᖏᓄ ᐱᕙᓪᓕᐊᑎᖕᓂᐊᕐᓗᒋ ᐊᑐᐊᒐᖏᓐᓄ ᐅᑯᓄᖓ ᒥᑭᓂᖅᓴᐅᔪᓄ 
ᓄᓇᓕᖕᓄ? ᑖᓐᓇ ᓯᕗᓪᓕᖅᐹ ᐃᓚᖓ ᐊᐱᖁᑎᐅᑉ? ᐊᐱᕆᔭᐅᓚᐅᖅᓯᒪᕚᑦ ᐱᓕᕆᕕᒋᔭᖅᓅᕕ?  

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1838 

ᐅᖃᐅᓯᕆᓯᒪᓕᕋᑦᑎᒍ ᑲᑎᒪᕕᖕᒥ ᐊᒥᓱᐊᖅᑎᑲᓪᓚ. ᓇᓪᓕᐊᑖ ᓴᕿᓯᒪᓕᖃᐅᒃ ᑕᐃᒃᑯᓄᖓ ᐊᒻᒪ 
ᐊᐱᕆᓯᒪᓕᕐᓱᓂᒋᑦ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᐄᖕ, ᑲᑎᖃᑎᒋᓯᒪᓕᕐᑕᕗ ᑕᐃᒃᑯᐊ. ᑲᖏᖅᓯᓂᓕᐊᕈᑦᑕ, 
ᑲᑎᖃᑎᒋᓗᑎᒍ ᐃᑦᓯᕙᐅᑕᖓ ᐊᒻᒪᓗ ᐃᖃᓇᐃᔭᖅᑎᖁᑎᖏ ᐊᒻᒪ ᑲᑎᒪᔨᖏᓗ. ᐅᖃᖃᑎᒌᑦᓯᒪᑦᓱᑕ ᐊᒻᒪ 
ᖃᑎᖃᑎᒋᓯᒪᑦᓱᑎᒍ ᑲᑎᒪᔨᖏ ᐱᓇᓱᐊᖅᓯᒪᑦᓱᑕ ᑕᐃᒃᑯᐊ ᒥᑭᓂᖅᓴᐃᑦ ᓄᓇᓕᐅᔪᐃᑦ ᐱᓕᑕᐅᓗᑎ 
ᐃᑲᔪᕈᑎᑦᓴᓄ ᐊᒻᒪᓗ ᐊᐅᓚᔨᑦᓱᖓᓗ ᓄᓇᓕᖏ ᓴᓂᑭᓗᐊᖅ ᐃᒪᐃᒻᒪ ᓴᓇᖑᐊᒐᐃᑦ, ᐃᒪᐃᑦᑑᒻᒪᓪᓗ 
ᐃᓱᒪᒋᔭᐅᒋᐊᓪᓚᑦᓱᑎ ᓴᓂᑭᓗᐊᖅᒥᐅᑕᓄ ᐅᑯᓇᓂ ᓴᓇᖑᐊᒐᖅᓄ ᐊᒻᒪᓗ ᐃᕕᑦᓱᑲᖅᓄᓗ, ᐱᑕᖃᕐᒪ 
ᓂᐅᕕᕋᓚᖕᓂᐅᔪᓄ ᐃᕕᑦᓱᑲᖅᓄ ᐊᒻᒪᓗᑦᑕᐅᖅ ᑭᒻᒥᕈ, ᐱᓕᑕᐅᓕᕇᑦᑐᐃᑦ ᐃᑲᔪᖅᓱᖅᑕᐅᑦᓱᑎ. 
 
ᐃᑦᓯᕙᐅᑖ, ᐃᒻᒪᖃ ᓄᓇᓖᑦᑕᐅᖅ, ᑕᐃᑲᓂᑦᑕᐅᖅ ᓂᐅᕕᐊᑦᓴᖃᕐᐸᑦᑐᐃᑦ ᓴᓇᖑᐊᒐᖅᓂ. ᐊᑑᑎᓗᒍ ᐱᓕᕆᕕᐊ 
ᐃᑯᐱᕕᓕᕆᔨᑯ ᖃᓄᐃᑑᔪᓄ ᐃᑲᔪᕈᑎᑦᓴᓄ ᐱᓇᓱᐊᕐᓯᒪᔪᒍ ᐱᓕᑦᓯᓗᑕ ᐃᑲᔪᕈᑎᓄ ᑕᒪᐃᓄ ᓄᓇᓕᐅᔪᓄ 
ᐃᓗᐊᓂ ᓄᓇᕗ ᐊᒻᒪᓗ ᖃᐅᔨᒃᑲᐅᑎᓯᒪᓪᓗᑎᒍ ᑕᒪᑐᒧᖓ ᑐᑭᓯᒍᑎᒧ ᑲᑎᒪᔨᖏᓄ ᓄᓇᕗ ᐱᕙᓪᓕᐊᓂᖏᓄ 
ᑲᑎᒪᔨᖏᓄ ᐊᒻᒪᑦᑕᐅᖅ ᐱᓇᓱᐊᕐᐸᑦᓱᑕ ᐃᑲᔪᕈᑎᑦᓴᐅᔪᓄ ᓇᓪᓕᐊᓂ ᓄᓇᓕᐅᔪᓂ ᐱᔾᔪᑎᖓᓗ ᑕᒪᖅᒥ ᓇᓪᓕᐊ 
ᖃᐅᔨᓴᓂᖅᓴᐅᔪᖃᓂᖏᓄ ᓇᓪᓕᐊᓂ ᑖᒃᑯᐊ. 
 
ᐱᑕᖃᕋᑦᑕ ᑭᒡᒐᖅᑐᐃᔪᓂ ᓇᓪᓕᐊᓂ ᐊᖏᓂᖅᓴᓂ ᐊᒻᒪ ᒥᑭᓂᖅᓴᓂ ᓄᓇᓕᐅᔪᓂ, ᐃᒪᐃᒻᒪ ᐅᖃᐅᓯᖃᕐᓱᑎ 
ᖃᓄᐃᒋᐊᕈᑎᑦᓴᓄ ᑭᒡᒐᑐᖅᑕᖏᓐᓄ ᑕᒪᐃᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᑦᓯᕙᐅᑕ. ᐸᕝᕕᓴᖏᓐᓇᓚᖓᔭᒋᑦ ᐅᓛᔫ ᑭᐅᔭᐅᖏᓐᓂᓕᒫᓐᓄ ᐅᕝᕙᓗ ᒥᓂᔅᑕ ᐊᑭᓱ. 
 
ᖃᓄᐃᒋᐊᕈᓐᓇᖀᑦ ᑕᕝᕗᖓ ᑲᑎᒪᕕᖕᒧ? ᖃᐅᔨᒪᔪᑎ, ᐱᑕᖃᖅᓯᒪᒻᒪ ᑕᐃᒎᑎᔭᐅᔪᓂ ᐱᓇᓱᐊᕈᓯᐅᔪᔪᒥ ᐅᕝᕙᓗ 
ᐱᓇᓱᐊᕈᓯᐅᒋᐊᖓᔪᔪᒥ ᓯᕗᖓᒍ ᒥᓂᔅᑕ. ᓈᐅᑦ ᐊᒻᒪ ᑕᒪᖅᒥ ᑕᐃᒃᑯᐊ, ᑕᐃᓐᓇ ᑲᑎᒪᓂᕆᓚᐅᖅᑕᖓ. 
ᐃᓱᒪᒋᑦᓱᒍᓗ ᒐᕙᒪᑐᖃᑯ ᑕᐃᑲᓂ ᑕᐃᒍᐃᔾᔨᓚᐅᖅᒪᑕ ᐱᑕᖃᕆᐊᖓᓂᓗ ᐃᓄᐃᑦᓴᑦᑑᒐᓗᐊᓂ ᒥᓂᐊᓐ ᑖᓚᓂ 
ᐊᑐᐃᓐᓇᖅᓂ ᓇᓪᓕᐊᓄ ᑮᓇᐅᔾᔭᓴᕈᑎᑦᓴᓄ ᐱᕙᓪᓕᐊᓂᖏᓄ ᐸᖅᓇᐅᑦᒥ ᐅᑯᓄᖓ ᓇᒻᒥᓂᖃᖅᑐᓄ 
ᐱᕙᓪᓕᐊᓂᖏᓄ ᐊᒻᒪ ᖃᓄᑐᐃᓐᓇᖅᓗ ᑕᐃᒫᕈᓘᔭᖅ. ᐃᒻᒪᖃᖃᐃ ᓄᑖᖑᓗᐊᕋᑦᑕ, ᑲᑎᒪᔨᖏ ᐅᑯᐊ ᓄᓇᕗ 
ᐱᕙᓪᓕᐊᓂᖏᓄ ᑯᐊᐳᕇᓴ ᓄᑖᖑᓗᐊᖅᒪᑕ. 
 
ᑭᓯᐊᓂ ᐃᔅᓯᕚᖃᑎᖃᕈᓐᓇᕋᔭᖅᑭᑕᖃᐃ ᑕᐃᒃᑯᓇᓐᖓᑦ ᐊᒻᒪᓗ ᐊᐱᕆᓗᒋᑦ ᖃᓄᖅ ᐃᓱᒪᒻᒪᖔᑕ? ᐱᓕᕆᕕᖃᐃ 
ᑲᒪᔭᕆᐊᖃᕋᔭᖅᑐᖅ ᐊᑯᓂ ᐊᑐᕐᓂᐊᖅᑐᒥᒃ ᐸᕐᓇᐅᒻᒥᑦ? ᓴᓇᔪᓐᓇᔾᔮᕋᓱᒋᓐᖏᓐᓇᒪᓕ ᖁᓕᓂᒃ ᓂᕿᓕᕆᕕᔅᓴᓂᒃ 
ᐃᖃᓗᓕᕆᕕᔅᓴᓂᓪᓗ ᐊᕐᕌᒎᓂᒃ ᒪᕐᕉᓐᓂᒃ ᓄᓇᓕᐅᔪᓕᒫᓂᑦ ᐱᔪᒪᓯᒪᔪᓂᒃ.  
 
ᐸᕐᓇᐅᑎᓕᐅᖅᓯᒪᔭᕆᐊᖃᕋᔭᕐᖓᑦ ᐋᖅᑭᓯᒪᔪᒥᒃ ᑕᒪᒃᑯᐊ ᒪᑐᐃᖅᑕᐅᓚᐅᓐᖏᓐᓂᖏᓐᓂᒃ. ᓄᓇᕗᒥ 
ᐱᕙᓪᓕᐊᔪᓕᕆᔨᒃᑯᑦ, ᐱᓕᕆᐊᔅᓴᖃᕋᑦᑕ, ᑕᑯᓐᓈᑐᐃᓐᓇᓐᖑᓱᑉᐱᑎᒎ ᑲᑕᑉᐸᓪᓕᐊᑎᓪᓗᒋᑦ, ᐃᑲᔪᓂᐊᖅᑲᕘᑦ, 
ᖃᐅᔨᒪᔪᓯ. 
 
ᑕᒪᑐᒥᖓ ᐅᖃᐅᓯᖃᕈᒪᐃᓐᓇᐅᒐᑦᑕ ᑭᓯᐊᓂ ᐃᕝᕕᑑᓐᖏᑦᑐᖅ, ᑐᑭᓯᒋᓐᖓ ᖃᓄᐃᓕᒻᒪᖔᕐᒪ, ᐱᕈᖅᑎᐸᓪᓕᐊᓗᒍ, 
ᐊᒻᒪᓗ ᐃᓱᒪᔪᖓ ᐃᓪᓗᕐᔪᐊᖅᑕᖃᐅᖅᑐᓂᒃ ᐊᒻᒪᓗ ᓄᓇᓕᐅᔪᓂᑦ ᓯᕘᕋᒍᑎᒋᔭᕆᐊᖃᓐᖏᓇᑦᑎᒍ ᐋᖅᑭᔅᓱᐃᓂᖅ 
ᓄᓇᓕᕋᓛᖑᓂᖅᓴᓂᒃ ᐊᒻᒪᓗ ᓴᓇᔪᖃᓛᖅᑐᓂ ᓴᓂᑭᓗᐊᕐᒥ, ᑕᑯᓯᒪᒐᒃᑭᑦ ᑕᐃᒃᑯᐊ, ᐊᒥᓱᐊᓗᓐᓂᒃ  

ᐊᑐᔾᔮᕋᓱᒋᓐᖏᓐᓇᒪ ᑲᔪᓯᑎᑦᑎᒐᓗᐊᕈᑦᑕ ᓄᓇᓕᓐᓂᑦ. ᑭᓯᐊᓂ ᐅᖃᕋᓱᑦᑐᖓ ᖃᓄᑭᐊᖅ ᑲᑎᖃᑎᒌᒍᓐᓇᖅᑕᕈᔅᓯ 
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᓪᓗ ᐱᓕᕆᕕᓯᓗ ᐊᒻᒪᓗ ᐊᑯᓂ ᐊᑐᕐᓂᐊᖅᑐᒥᒃ ᐸᕐᓇᐅᑎᓕᐅᕐᓗᓯ 
ᓯᐊᒻᒪᑎᕐᕕᐅᓯᒪᓐᖏᑦᑐᓄᑦ ᓄᓇᓕᐅᔪᓄᑦ, ᐱᔭᕆᐊᖃᓪᓚᕆᒻᒪᖔᑕ ᑕᐃᒃᑯᐊ ᓄᓇᓕᐅᔪᑦ ᑲᒪᔪᓐᓇᑎᐊᖅᑐᑦ.  
 
ᑲᒪᒋᔭᖃᕐᓂᐊᕐᓂᕋᕈᓐᓇᖅᑮᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. ᒥᓂᔅᑕ ᐊᑭᓱᒃ .  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᒥᓂᔅᑕᓐᖑᕋᒪ ᐃᑯᐱᕝᕕᓕᕆᔨᒃᑯᓐᓄᑦ 
ᑲᑦᑐᖓᐃᖅᓯᒪᓚᐅᖅᓯᒪᒐᒪ ᐱᓕᕆᐊᖃᕋᔭᕐᓂᑎᓐᓂᒃ ᓯᐊᒻᒪᑎᕐᕕᐅᓯᒪᓐᖏᑦᑐᓄᑦ ᓄᓇᓕᐅᔪᓄᑦ ᐊᒻᒪᓗ 
ᐱᔾᔪᑎᒋᓪᓗᒍ ᐊᐱᖅᑯᑎᒋᕋᑖᖅᑕᐃᑦ.  
 
ᑲᑎᒪᔩᑦ ᐱᓕᕆᖃᑎᒋᔪᒪᓂᐊᖅᑕᒃᑲ ᐊᒻᒪᓗ ᐊᐱᖅᓱᕐᓗᒋᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐊᑐᕐᓗᑎᒃ 
ᑭᓪᓕᖃᐅᖅᑐᓂᒃ ᐊᑐᕋᔅᓴᓂᒃ ᐊᒥᓱᕈᖅᑎᑦᑎᔪᓐᓇᑕᕐᓂᐊᕐᒪᖔᑕ ᐱᓕᕆᕕᔅᓴᓂᒃ ᓄᓇᓕᐅᔪᓄᑦ ᐊᒻᒪᓗ 
ᑲᑎᖃᑎᖃᓛᖅᑐᖓ ᐅᖃᖃᑎᒋᓗᒋᓪᓗ ᑕᒪᑐᒪ ᒥᔅᓵᓄᑦ ᓄᓇᕗ ᐱᕙᓪᓕᐊᔪᓕᕆᔨᒃᑯᑦ ᐱᔪᓐᓇᕐᓂᓕᒫᕗᑦ 
ᐊᑐᕐᓗᒋᑦ, ᑭᓪᓕᖃᐅᕋᓗᐊᖅᑎᓪᓗᒋᑦ ᐊᑐᕈᓐᓇᖅᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓱᓕᒃᑲᓐᓃᖅ.  
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓪᓚᕆᒃᑭᒃᑭᑦ, ᖃᐅᔨᒪᔪᖓ ᑭᓪᓕᖃᐅᕐᖓᑕ ᐊᑐᕈᓐᓇᖅᑕᓯ, ᐃᓱᒪᕗᖓᓕ 
$3 ᐅᕝᕙᓘᓐᓃᑦ 4 ᒥᓕᐊᓐᓂᖃᕐᓂᕈᔅᓯ, ᐊᑭᑐᔪᓄᑦ ᑐᕌᖓᔪᓂᒃ ᐊᒻᒪᓗ ᓄᓇᕗ ᐱᕙᓪᓕᐊᔪᓕᕆᔨᒃᑯᑦ , 
ᐱᔭᕆᐊᑭᓐᓂᖅᓴᐅᒐᔭᖅᑑᒐᓗᐊᖃᐃ ᐃᓕᔅᓯᓐᓄᑦ.  
 
ᐅᖃᖅᑲᐅᒐᒪᐃᓛᒃ, ᐱᓇᓱᐊᖏᓇᔅᓯᐅᖏᑦᑐᖅ, ᒥᓂᔅᑕ ᐊᑭᓱᒃ , ᐊᐱᖅᓱᕈᑎᒌᓐᓇᕋᑦᑎᒍ ᑕᒪᓐᓇ ᑲᔪᓯᑎᑕᐅᖁᓪᓗᒍ 
ᓄᓇᓕᓐᓂᑦ ᐊᒻᒪᓗ ᖃᐅᔨᒪᔪᖓ ᑮᓇᐅᔭᐃᑦ ᐱᔭᕆᐊᑐᓂᖅᓴᐅᖃᑦᑕᓕᕐᖓᑕ ᐱᓇᓱᐊᖅᑐᒋᑦ.  
 
ᕿᓂᕋᓱᔅᓯᒪᕕᑖ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ ᐃᓄᓕᕆᔨᑐᖃᒃᑯᑦ ᕿᓂᕈᓐᓇᑕᕐᒪᖔᑕ ᓯᓚᑖᒍᑦ ᐊᑭᑐᔪᑦ 
ᑮᓇᐅᔭᖁᑎᖏᑎᒍᑦ ᐃᑲᔪᖅᑕᐅᖁᓪᓗᒋᑦ ᓄᓇᓕᕋᓛᖑᓂᖅᓴᐅᔪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ .  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕗᒥ ᓴᓇᓐᖑᐊᓂᕐᒧᑦ ᑲᑐᔾᔨᖃᑎᒌᑦ 
ᐆᑦᑑᑎᒋᓗᒍ, ᑐᓂᓯᖃᑦᑕᕋᑦᑕ ᑮᓇᐅᔭᓂᒃ ᑖᒃᑯᓄᖓ ᐊᒻᒪᓗ ᕿᓂᒃᑲᓂᖅᐸᑭᓪᓗᑎᒃ ᐊᓯᖏᓐᓂᒃ ᑮᓇᐅᔭᓂᒃ 
ᓯᓚᑖᒍᑦ.  
 
ᐊᑐᖅᑐᔅᓴᖁᑎᖃᕋᔪᖃᑦᑕᕐᖓᑕ ᐊᒻᒪᓗ ᑐᓂᓯᕙᑦᑐᑕ ᐃᑲᔫᑎᒋᓂᐊᖅᑕᑎᓐᓂᒃ ᐊᒻᒪᓗ ᑲᑎᒪᒍᑎᖃᖃᑦᑕᖅᑐᑕ 
ᖃᓄᖅ ᐱᕙᓪᓕᐊᓂᖓ ᑮᓇᐅᔭᑎᒍᑦ ᖁᕝᕙᕆᐊᕈᓐᓇᑕᕐᒪᖔᖅ ᓄᓇᕗᒥ ᐊᒻᒪᓗ ᖃᓄᖅ ᑮᓇᐅᔭᓂᒃ 
ᐊᒥᓱᕈᕆᐊᖅᑎᑎᒃᑲᓐᓂᕈᓐᓇᕐᒪᖔᑦᑕ ᑮᓇᐅᔭᓕᐅᕋᓱᓐᓂᖅ ᐱᓪᓗᒍ.  
 
ᐱᓕᕆᐊᖃᐃᓐᓇᓂᐊᖅᑐᒍᑦ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᓯᓚᑎᑦᑎᓐᓂᒃ ᑮᓇᐅᔭᖅᑖᑲᓐᓂᕈᓐᓇᖁᓪᓗᒋᑦ 
ᑐᓂᕙᑦᑕᑦᑕ ᐊᓯᖏᓐᓂᒃ.  
 
ᑲᔪᓰᓐᓇᖅᑐᒥᒃ ᐊᐅᓚᓂᖃᖃᑦᑕᕋᑦᑕ ᒐᕙᒪᑐᖃᒃᑯᑦ ᐱᓕᕆᕕᖏᓐᓄᑦ ᐊᒻᒪᓗ ᐱᔪᓐᓇᖅᓯᑐᐊᕋᐃᒐᑦᑕ 
ᐃᑲᔪᖅᑕᐅᔪᒪᖃᑦᑕᖅᑐᑕ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ ᐊᒻᒪᓗ ᑲᑎᒪᖃᑎᒋᕙᑦᑐᒋᑦ ᐃᖅᑲᓇᐃᔮᑎᒍᑦ  

ᐊᐅᓪᓚᖃᑦᑕᕐᓂᖅ ᐱᓪᓗᒍ ᐊᒻᒪᓗ ᐃᒪᐃᓕᐅᖃᑦᑕᖅᑐᒍᓪᓕ ᒥᓂᔅᑕᐃᑦ ᑲᑎᖃᑎᒋᒐᐃᒐᑦᑎᒍ ᐅᖃᐅᑎᕙᑦᑕᕗᑦ 
ᓄᓇᕗᑦ ᐱᔭᕆᐊᓕᖏᑕ ᒥᔅᓵᓄᑦ ᐊᒻᒪᓗ ᕿᓄᐊᕆᔭᖏᑕ ᒥᔅᓵᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᓐᓂᖅᑑᒨᔪᒐᒪ ᑕᒫᓂ ᐊᕐᕌᒍᒥ ᒪᕐᕈᐊᑎᖅᑐᖓ. ᑲᒪᒻᒪᕆᓚᐅᖅᑐᖓ ᖃᐅᔨᒐᒪ 
ᖃᓄᐃᓕᐅᖃᑦᑕᕐᓂᖏᓐᓂᒃ ᑕᐃᑲᓂᐊᕐᔪᐊᓗᒃ ᐱᑐᖃᕈᓗᒻᒥ, ᓱᕋᓕᖅᑐᒥ ᐃᖃᓗᓕᕆᕕᒻᒥ. ᐱᔭᕆᐊᖃᕐᖓᑦ, 
ᖃᐅᔨᒪᔪᑎᑦ, ᑕᐃᒃᑯᐊ ᑕᐃᑲᓐᖔᐸᑦᑐᑦ, ᐱᐅᓂᖅᐹᓪᓚᕆᐅᒻᒪᑕ ᑕᒫᓐᓇ ᓄᐊᔅ ᐊᒥᐅᕆᑲᒥ. 
 
ᐱᓱᕋᔭᓚᐅᕋᒪ ᓂᕿᓕᕆᕕᒃᑯᑦ ᐊᐅᓚᑦᓯᔨᖓ ᐱᓱᕋᔭᖃᑎᒋᓪᓗᒍ ᐅᖃᐅᑎᓚᐅᖅᑕᖓ ᐃᖅᑲᓇᐃᔮᕆᕙᑦᑕᒥᓂᒃ 
ᑕᐃᑲᓂᑏᕈᓗᒃ. ᑭᓱᑐᐃᓐᓇᐃᑦ ᓱᕋᑉᐸᓪᓕᐊᓲᖑᒻᒪᑕ ᐱᑐᖃᐅᓗᐊᓕᕋᐃᒐᒥᒃ ᓂᕿᓕᕆᕕᒻᒧᑦ ᓴᓇᒋᐊᕈᑎᑦᓴᒐᓛᓂᒃ 
ᖃᐅᔨᒪᓇᓱᐊᖁᓂᐊᖅᑕᒋᑦ ᓴᓇᒋᐊᖅᑕᐅᒐᓛᒍᑎᑦᓴᖏᓐᓂᒃ. 
 
ᐅᖃᓐᖏᑦᑐᖓ ᐊᑭᑐᔪᖅᑑᑎᑦᓴᓂᒃ, ᐃᓘᓐᓇᑎᒃ ᑕᐃᑯᓐᖓᓕᒫᕐᓗᒋᐅᓐᖏᑦᑐᖅ, ᑭᓯᐊᓂᓕ ᐃᑲᔪᖅᑕᐅᒋᐊᓕᒃ. 
ᐃᑲᔪᖅᑕᐅᒋᐊᓕᒃ ᖃᐅᔨᒪᔭᕋ. ᐅᖃᐅᓯᕆᒐᒃᑯᐃᓛᒃ ᐱᐅᔪᒻᒪᕆᐊᓗᒃ ᐱᒋᐊᓐᖓᐅᑎᖓ. ᐅᐱᒋᒻᒪᕆᑉᐸᒃᑲ 
ᐸᖕᓂᖅᑑᒥᐅᑦ ᐃᖅᑲᓇᐃᔭᒻᒪᕆᖃᑦᑕᕐᓂᖏᑦ ᑕᐃᑲᓂᓗ ᓴᓇᖃᑦᑕᖅᑕᖏᓐᓄᑦ. ᖃᐅᔨᒪᒋᑦ, ᓴᓇᐅᒐᖅᑕᓕᒃ, 
ᖃᐅᔨᒪᔭᐅᔪᑦ ᓯᓚᕐᔪᐊᓕᒫᒥ. 
 
ᑕᐃᒫᒃ ᐊᔭᐅᖅᑐᓚᕿᕙᒋᑦ ᑖᑦᓱᒧᖓ. ᐅᖃᐅᓯᕆᒋᐊᖓ ᐊᑲᕆᓲᕆᓐᖏᑕᕋᓗᐊᕋ ᐅᖃᐅᓯᕇᓐᓇᓲᕆᓪᓗᒍ. 
ᑮᓇᐅᔭᓂᒃ ᓯᓚᑎᑦᑎᓐᓂᒃ ᐱᔪᒐᕐᓴᐅᔾᔨᖃᑦᑕᕈᑦᑕ ᐱᖃᑦᑕᑲᓐᓂᕈᓐᓇᖅᑐᒍᑦ, ᓄᓇᕗᑦᒧᑦ ᐱᕙᓪᓕᕐᓯᒪᒍᑕᒐᔭᖅᑐᖅ. 
ᓇᒻᒥᓂᖃᓚᐅᕐᓯᒪᔫᓪᓗᖓ, ᓯᓚᑎᑦᑎᓐᓄᑦ ᐱᔪᒐᕐᓴᐅᔾᔨᖃᑦᑕᕐᓗᓂ ᐃᓛᓐᓂᑯᓪᓗ ᐱᐅᓈᖃᑦᑕᕋᓂ. 
ᐅᑕᖅᑭᑐᐃᓐᓇᓯᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ ᖃᐃᑕᐅᓂᐊᖅᑐᓂᒃ ᑕᐃᒪᓐᖓᓕᒫᖅ. 
 
ᐊᑦᓱᕈᕆᐊᒃᑲᓐᓂᖃᑦᑕᖁᔨᔪᖓ ᓄᓇᓕᕋᓛᖑᓂᕐᓴᐃᑦ ᐃᑲᔪᕋᓱᐊᕐᓗᒋᑦ ᐋᖅᑭᓱᐃᔾᔪᑎᓗᒋᑦ. ᖃᐅᔨᒪᔪᖓ 
ᐊᑭᑐᔪᖅᑑᑎᑦᓴᐃᑦ ᐊᒥᒐᕆᐊᖏᑦ, ᐊᑭᑐᔪᖅᑑᑎᑦᓴᐃᑦ ᐊᒥᒐᕐᒪᑕ. 10 ᒥᓕᐊᓐᓂᒃ 15 ᒥᓕᐊᓐᓄᑦ ᑮᓇᐅᔭᖃᕈᑦᑕ 
ᐱᓕᕆᕕᑦᓯᓐᓂ, ᐱᐅᔪᒻᒪᕆᓐᓂᒃ ᖃᐅᔨᖃᑦᑕᕋᔭᖅᑐᒍᑦ ᓄᓇᓕᕋᓴᐅᓂᕐᓴᓂ. 
 
ᖃᐅᔨᒋᐊᖃᖅᑭᑕᖃᐃ ᖃᓄᖅ ᑲᔪᖏᕐᓴᐅᑎᐅᒍᓐᓇᕋᔭᖅᑐᓂᒃ ᖃᓄᕐᓗ ᐊᑐᖅᑐᐊᕈᓐᓇᕐᒪᖔᑦᑕ ᑮᓇᐅᔭᓂᒃ. 
ᐋᖅᑭᑦᓱᐃᕙᓪᓕᐊᓕᖅᑐᒍᑦ ᓄᓇᓕᓐᓂ, ᑯᐊᐳᕇᓴᓂ, ᓇᒻᒥᓂᕆᔭᐅᔪᓂ ᐊᓯᖏᓐᓂᓗ. ᐃᒻᒪᖃ ᑕᐅᑐᒋᐊᖃᖅᑕᕗᑦ 
ᓄᓇᓖᑦ ᒐᕙᒪᖏᑦ ᐃᖏᕐᕋᖃᑦᑕᐅᑎᓕᕆᓂᕐᓗ ᐃᑲᔪᕐᓗᒋᑦ ᐃᑯᐱᒃᕕᓕᕆᔨᒃᑯᑦ ᓴᓇᕝᕕᕐᔪᐊᒥᒃ ᓴᖅᑮᓗᑕ 
ᑭᓱᒥᒃᑭᐊᖅ. 
 
ᑕᒪᓐᓇ ᑕᕝᕙ ᐅᖃᐅᓯᕆᔭᕋ ᓄᓇᕗᑦ ᐱᕙᓪᓕᐊᔪᓕᕆᔨᖏᑕ ᑯᐊᐳᕇᓴᖓᓄᑦ. ᐃᑦᓯᕙᐅᑕᐅᒐᒪ ᒪᑭᒪᑦᓯᔩᑦ 
ᑲᑎᒪᔨᕋᓛᖏᓐᓄᑦ ᐊᑕᐅᓯᑐᐊᒥᓪᓗ ᐅᖃᐅᓯᖃᕈᓐᓇᖅᑎᑕᐅᓪᓗᖓ. ᑐᓂᓯᔭᐅᓂᐊᕐᒪᖔᑦᓯ ᑮᓇᐅᔭᓕᕆᔨᒃᑯᓐᓂᒃ 
ᖃᐅᔨᒪᓐᖏᑦᑐᖓ, ᐱᐅᒻᒪᕆᒐᔭᖅᑐᖅ ᓂᕆᐅᒋᔭᖃᕐᓗᓂ ᓄᓇᕗᑦ ᐱᕙᓪᓕᐊᔪᓕᕆᔨᖏᑕ ᑯᐊᐳᕇᓴᖏᓐᓂᒃ, 
ᐅᖃᐅᓯᖃᕐᕕᒋᔪᓐᓇᕋᔭᕋᑦᑎᒍ. ᒪᓕᒐᓕᐅᖅᑎᐅᓪᓗᑕ ᓂᐅᕕᕈᓐᓇᖏᓐᓇᑦᑕ ᑮᓇᐅᔭᑎᒍᑦ, 
ᐱᖁᔨᕗᖔᓕᐅᕈᓐᓇᕋᓗᐊᖅᑐᒍᑦ. 
 
ᑲᔪᖏᕐᓴᒋᐊᕐᐸᑦᓯ, ᖃᐅᔨᒪᒐᓗᐊᖅᑐᖓ ᑐᓴᓐᖑᖅᑕᓯ ᐅᖃᐅᓯᕇᓐᓇᕋᒃᑯ. ᐅᖃᐅᓯᑐᐃᓐᓇᖅ, ᐃᑦᓯᕙᐅᑖᖅ, 
ᑕᕝᕗᓐᖓᖓᔪᖅ. ᐊᐱᖅᑯᑎᑦᓴᖃᕐᓂᐊᖅᑐᖓ ᓯᐊᕈᒃᑲᓐᓂᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐊᑭᓱᒃ . 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐊᐱᖅᑯᒻᒥᒃ ᑐᓴᓐᖏᑦᑐᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐊᕐᕚᓗᒃ.  
 
ᐊᕐᕚᓗᒃ (ᑐᒫᔨᒃᑯᑦ): 11-9-ᒦᑦᓱᕆᖅᑲᐅᔪᖓᓕ. ᒪᑉᐱᖅᑎᒐᐃᑦ ᒪᓕᒃᑯᑦᑎᒍ, ᑕᕝᕙᓃᓐᓂᑎᓐᓂ ᒪᑉᐱᒐᕐᒥ, 
ᓯᐊᕈᒃᑲᓐᓂᖅ ᐅᖃᐅᓯᖃᕐᕕᒋᓂᐊᓕᕐᐸᕋ. ᑕᖃᒪᖅᑰᓕᕋᑦᓯ ᑖᑦᓱᒥᖓᑦᓴᐃᓐᓇᖅ ᑐᓴᓐᖑᐸᓪᓚᐃᓕᕋᑦᓯ 
ᐅᖃᐅᓯᕆᔭᕋᓂᒃ. 
 
$22 ᒥᓕᐊᓐ ᑖᓚᒐᓚᐃᑦ ᐊᔪᖅᓴᖅᑐᓕᕆᔨᒃᑯᑦ ᐊᐅᓚᔾᔪᑎᖏᓐᓄᑦ, ᖃᐅᔨᒪᔪᒍᑦ ᑕᑯᒍᑦᑎᒍ $700 ᒥᓕᐊᓐ-ᑖᓚᐃᑦ 
ᖃᐅᑕᒫᕐᓯᐅᑎᓂᒃ ᐊᑭᓕᕐᓱᐸᓪᓕᐊᒋᐊᓕᓐᓂᒃ ᐃᓚᖏᓪᓗ ᐊᐅᓚᔾᔪᑎᖏᓐᓄᑦ. ᖃᐅᔨᒪᔪᒍᑦ 
ᐊᑭᑐᔪᖅᑑᑎᑦᓴᖅᑕᖃᕆᐊᖓ ᐱᖓᓱᓄᑦ ᐋᓐᓂᐊᕕᓐᓄᑦ ᓴᓇᔭᐅᓂᐊᖅᑐᓄᑦ ᐱᖓᓱᓂ ᐊᕕᑦᑐᕐᓯᒪᓂᐅᔪᓂ 
ᐊᑭᑐᔪᒻᒪᕆᐊᓘᓂᐊᖅᓱᓂᓗ ᑕᒪᓐᓇ. 
 
ᑖᒃᑯᓇᓂ $22 ᒥᓕᐊᓐ-ᑖᓚᓂ, ᓱᒃᑯᐊᕿᔾᔪᑕᐅᒐᔭᖅᑐᑦ ᑐᓂᓂᐊᖅᑕᕗᑦ. ᐋᓐᓂᐊᓂᖃᓐᖏᓯᐊᖅᑐᑦ 
ᐱᔪᓐᓇᓯᐊᖅᑐᑎᒃ ᐃᖅᑲᓇᐃᔭᕈᒪᓂᖃᑦᓯᐊᖅᑐᑎᒃ, ᐃᓕᓐᓂᐊᕕᓐᓅᕈᒪᖃᑦᑕᖅᑐᑦ. ᐃᖅᑲᓇᐃᔮᓂ 
ᐊᑐᐃᓐᓇᖅᑕᖃᕐᐸᑦ, ᐃᖅᑲᓇᐃᔭᕋᔭᖅᑐᑦ. 
 
ᑲᑎᒪᔨᐅᖃᑎᓰ ᐅᖃᖃᑎᒋᒍᓐᓇᖏᓐᓇᑦᓯᐅᒃ ᖃᐅᔨᓇᓱᐊᕐᓗᒋᑦ ᑮᓇᐅᔭᓂᒃ ᐊᑐᖅᑐᒥᓂᖅᑕᖃᕐᒪᖔᖅ 
ᐃᑯᐱᒃᕕᓕᕆᔨᒃᑯᓐᓂ ᐊᑭᑐᔪᖅᑑᑎᑦᓴᓂᒃ ᐊᓱᐃᓛᒃ ᐊᕐᕌᒍᐃᑦ ᐊᒥᓲᓗᐊᓐᖏᑦᑐᑦ ᓈᑉᐸᑕ, ᑖᒃᑯᐊ $22 ᒥᓕᐊᓐ-
ᑖᓚᐃ ᐅᓄᕐᓯᕙᓪᓕᕋᔭᖅᑐᑦ, ᑮᓇᐅᔭᖃᕈᓐᓇᕐᓯᒐᔭᖅᑐᒍᑦ. ᐃᓪᓗᖃᖅᑎᓕᕈᑦᑎᒍᓘᓐᓃᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᓈᒻᒪᑦᑐᓂᒃ, ᐊᓱᐃᓛᒃ $22 ᒥᓕᐊᓐ-ᑖᓚᐃᑦ ᐃᓅᓴᓪᓕᕙᓪᓕᐊᓕᕋᔭᖅᑐᑦ. 
 
ᑕᒪᓐᓇ ᑐᓴᖅᑕᐅᒃᑲᕋᓱᐊᖃᑦᑕᖅᓯᒪᒐᒃᑯ ᐱᖓᓱᓂᒃ ᐊᕐᕌᒍᓂᒃ ᐊᒻᒪᓗ ᑕᐃᒫᔅᓴᐃᓐᓇᖅ ᓄᓇᑦᓯᐊᑉ ᒐᕙᒪᒃᑯᖏᑦ 
ᑐᑭᓯᔪᓐᓇᖃᑦᑕᓚᐅᖅᓯᒪᓐᖏᒻᒥᔪᑦ ᓱᓕ.  
 
ᐃᔅᓯᕙᐅᑖᖅ, ᐊᐱᕆᔪᒪᔪᖓᓕ ᑲᑎᒪᖃᑎᖃᕈᓐᓇᖅᓯᒐᔭᖅᑮᑦ ᒥᓂᔅᑕᓂᒃ ᒥᑭᓪᓕᒋᐊᖅᑕᐅᖁᓪᓗᒋᑦ 
ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖑᕙᑦᑐᑦ ᐊᒻᒪᓗ ᐊᒥᓱᕈᕆᐊᖔᕐᓗᒋᑦ ᑮᓇᐅᔭᐃᑦ ᐃᓕᓐᓂᐊᓂᕐᒧᑦ ᑐᕌᖓᔪᑦ 
ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒧᑦ ᐊᒻᒪᓗ ᑕᑯᒍᕕᒋᑦ ᐊᑦᑐᐊᓂᖏᑦ ᑖᒃᑯᐊ ᐋᓐᓂᐊᓂᐅᕙᑦᑐᑦ ᖃᓂᒪᓂᐅᕙᑦᑐᓪᓗ 
ᐊᒻᒪᓗ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᕐᓂᐅᕙᑦᑐᑦ, ᑖᒃᑯᐊ ᐊᑦᑐᐊᓂᖃᕐᖓᑕ.  
 
ᐅᖃᖃᑎᒋᔭᕆᐊᓕᑎᑦ ᒥᓂᔅᑕᐃᑦ. ᑕᐃᒪᐃᒃᑯᑦᑕ, ᖃᑦᑏᓐᓇᕈᕐᓂᖅᓴᐅᔪᓐᓇᕐᖓᑕ ᐃᓄᓕᕆᔨᒃᑯᑎᒍᑦ 
ᐃᑲᔫᓯᐊᖅᐸᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ .  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᖅᑮᓇᓱᐊᕋᑦᑕ ᐱᓕᕆᐊᔅᓴᓂᒃ 
ᐃᑯᐱᕝᕕᓕᕆᔨᒃᑯᓐᓂᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑦ, ᓴᖅᑭᔮᕐᓂᖅᑲᑦ, 
ᐱᔭᕆᐊᑭᓪᓕᑎᑦᑎᓂᖅᓴᐅᔪᓐᓇᕋᓗᐊᕐᖓᑦ.  
 
ᑲᑎᒪᖃᑎᒋᓛᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓇᓗᓇᓐᖏᒻᒪᑦ ᑐᑭᓯᐊᒻᒪᑕ ᑭᓱᑦ ᐊᑲᐅᓐᖏᓕᐅᕈᑕᐅᕙᒻᒪᖔᑕ 
ᓄᓇᕗᒥ. ᐅᑎᕐᓗᖓ ᒪᒃᓚᐃᓐ ᐅᖃᐅᓯᕆᖅᑲᐅᔭᖏᓐᓄᑦ, ᐃᒪᐃᓕᐅᕈᓐᓇᑐᔅᓴᐅᔪᒍᑦ ᐃᓕᔅᓯ ᓄᓇᕗ 
ᐱᕙᓪᓕᐊᔪᓕᕆᔨᐅᔪᓯ ᐊᒻᒪᓗ ᐱᓗᒋᑦ ᑕᐃᒃᑯᐊ ᑲᔪᓯᑎᑕᐅᖁᔭᖏᑦ ᐊᒻᒪᓗ ᐱᒋᐊᕈᓐᓇᕋᔭᖅᑐᖓ ᒥᓂᔅᑕᐃᑦ 
ᐱᖃᑎᒋᓪᓗᒋᑦ ᐊᑐᖅᑕᐅᒐᔭᖅᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓱᓕᒃᑳᓐᓃᖅ. ᑕᐃᒫ? ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐃᒪᐃᓕᐅᕋᔪᓲᖑᔪᒍᓪᓕ ᒥᓂᔅᑕ ᐃᓱᒪᔅᓴᖅᓯᐅᕈᓐᓇᓂᐊᕐᖓᑦ. 11-6, 11-6-
ᒦᑉᐸᓪᓚᐃᒐᑦᑕᐃᓛᒃ. ᐃᓄᑦᑎᑐᑦ ᑎᑎᕋᑲᒻᒪᔅᓯᒪᔪᖃᓐᖏᒻᒪᑦ ᐊᒻᒪᓗ ᓱᓕ ᑕᒻᒪᖅᓯᒪᔪᖃᖅᑲᐅᓪᓗᓂ ᒥᓂᔅᑕᐅᑉ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕕᐊᓂ.  
 
ᒥᓂᔅᑕᖃᐃ ᖃᐅᔨᒋᐊᕈᓐᓇᖅᑐᖅ ᑕᒻᒪᖅᓯᒪᔪᑦ ᐋᖅᑭᒋᐊᖅᑕᐅᖁᓗᒋᑦ ᑲᑎᒪᔪᓐᓃᓚᐅᓐᖏᓐᓂᑦᑎᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐊᑭᓱᒃ .  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑕᒻᒪᖅᓯᒪᔪᖅ ᑎᑎᕋᖅᑕᐅᕗᖅ. ᖁᔭᓐᓇ.ᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑮᑦ? 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑳᓐᓃᖅ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐳᓚᕋᑦᑐᓕᕆᔨᒃᑯᑦ ᑕᑯᔭᒐᖏᑦ ᐊᓯᔾᔨᖅᑕᐅᔭᕆᐊᖃᕋᓗᐊᕐᖓᑕ. 
ᐅᖃᐅᓯᖃᒐᓛᕌᐱᒍᒪᔪᖓ. ᓯᕗᓪᓕᕐᒥ, ᐱᔾᔪᑎᒋᓪᓗᒍ ᓄᓇᕗ ᓄᑖᖑᓗᐊᕐᖓᑦ ᐊᒻᒪᓗ ᒪᕐᕈᐃᓐᓈᓐᓂᒃ 
ᐅᑭᐅᖃᖅᑐᓂ. ᐸᓯᑦᑎᖏᑦᑎᐊᖅᑐᖓ ᑭᓇᑐᐃᓐᓇᕐᒥᒃ, ᑭᓯᐊᓂ ᒥᓂᔅᑕᖓ ᐃᑯᐱᑦᑐᓕᕆᔨᒃᑯᑦ ᐱᒻᒪᕆᐅᔪᒥᒃ 
ᐱᓕᕆᐊᖃᒻᒪᑦ ᐊᒻᒪᓗ ᐅᓄᖓᐸᑦᑐᓂ ᐊᒥᐊᓕᒃᑲᐃᑦ ᓄᓇᖓᓄᑦ ᐊᒻᒪᓗ ᐊᐱᖅᓱᖅᑕᐅᕙᑦᑐᓂ ᖃᓄᐃᑦᑐᓂᒃ 
ᓄᓇᕗᑦᒥ ᐱᑕᖃᒻᒪᖔᖅ. 
 
ᓇᓗᖏᓚᖓ ᑐᓴᖅᓯᒪᔪᓯ ᑭᓯᐊᓂ ᐊᐱᕆᔪᖃᖃᑦᑕᕐᒪᑦ, ᓄᓇᕗᑦᒥᐅᓪᓖ ᐅᐸᒐᑦᓴᐅᖏᓚᑦ, ᖁᐊᖅᓯᒪᔪᑦ. 
ᐃᒃᑮᓇᖅᑐᐊᓗᒃ ᐅᑭᐅᖅᑕᖅᑐᒥᐅᑦ ᓱᓇᖃᒻᒪᑕ? ᑕᑉᐸᐅᖓᖅᕕᒃᓴᐅᕚ? ᑕᐃᒪᖓᓂ ᓄᓇᕗᑦᑖᓚᐅᖅᑎᓪᓗᑕ, 
ᐃᓯᑭᒨᓪᓕ ᓇᒧᓐᖓᓂᕐᒪᑕ? ᐃᓄᐃᓪᓕ ᖃᓄᐃᓕᐅᕆᓐᓂᖅᑲᑦ ᐃᓯᑭᒨᔅᓂᑦ? ᐃᓚᖏᑦ ᐊᐱᕆᖃᑦᑕᖅᑐᑦ 
ᓄᓇᕘᖃᖅᓯᒪᔪᑐᖃᐅᓕᕈᑦᑕ, ᐃᓪᓗᖃᑦᑎᐊᕐᓕᓪᓗᑕᓗ, ᑕᒪᐅᓐᖓᓛᕋᒥᒃ ᓄᓇᕗᑦᒧᑦ. 
 
ᑕᐃᒪᐃᑦᑐᓂ ᐅᖃᐅᓯᖃᑉᐸᑦᑐᐃᑦ ᐃᓚᖏᑦ ᐊᒥᐊᓕᒃᑲᐃᓐ. ᑕᑯᒃᓴᐅᓂᖅᓴᐅᒐᓗᐊᖅᑐᒍᓪᓕ ᓯᓚᔾᔪᐊᖑᖃᑎᑦᑎᓐᓄᑦ, 
ᑭᓯᐊᓂ ᐊᐱᖅᑯᑎᐅᕗᖅ ᖃᓄᐃᓕᔭᐅᓂᕐᒪᖔᑕ ᐃᓯᑭᒨᑦ ᑕᐃᒪᖓᓂ ᐃᓅᓕᓚᐅᕋᑦᑕ. ᐃᓱᒪᔪᑦ ᓄᑖᖑᒋᐊᒃᓴᑦᑕ 
ᐃᓅᓗᑕ ᑕᒪᐅᖓ ᓄᓇᑖᑕᐃᓐᓇᖅᑐᒥᓂᐅᓪᓗ. 
 
ᐊᑐᖃᑦᑕᖅᓯᒪᒻᒥᔪᒍᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᓇᒻᒥᓂᖅ, ᓄᓇᕗᑦ ᑮᓇᐅᔭᓕᐅᕈᑎᓗᒍ, ᐊᒻᒪᓗ ᖁᕝᕙᐹᓕᑎᓪᓗᒍ 
ᓄᓇᕗᑦ ᐊᒻᒪᓗ ᐅᐸᒍᒥᓇᓕᖅᑎᓐᓇᓱᐊᕐᓗᒍ. ᖃᓄᕐᓕ ᐊᑲᐅᖏᓕᐅᕈᑕᐅᔪᖅ ᐋᖅᑭᒋᐊᕈᓐᓇᕿᕗᑦ? ᖃᓄᖅ 
ᓄᓇᕗᑦ ᖁᕝᕙᑎᑉᐸᓪᓕᐊᒍᓐᓇᖅᑭᑎᕗᑦ ᐃᓄᖏᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᖃᐅᔨᒪᔪᒍᑦ ᐅᕙᓃᒃᑲᑦᑕ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓃᑦ 
ᑮᓇᐅᔭᓄᑦ, ᑭᓯᐊᓂ ᑲᔪᓯᒋᐊᑐᐃᓐᓇᒃᓂᐊᖅᑯᖓ. ᒥᓂᔅᑕ ᐊᑭᓱᒃ. 
 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1843 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕝᕙᐹᓕᑎᑦᑎᓇᓱᐊᖃᑦᑕᖅᑐᒍ ᓄᓇᕗᑦᒥ 
ᓯᓚᔾᔪᐊᓕᒫᒥ. ᑕᐃᒪᑦᑕᐅᖅ ᐊᑭᑦᑐᕋᐅᑎᓂᐅᔪᑦ ᐅᐸᑉᐸᑦᑕᕗᑦ ᐊᒻᒪᓗ ᐃᓚᐅᕙᒃᑭᓪᓗᑕ ᑲᓇᐃᑎᐊᒥᐅᑕᐃᑦ 
ᐃᓚᐅᔪᖁᑎᖏᓐᓄᑦ. 
 
ᖁᕝᕙᐹᓕᑎᑦᑎᕙᑉᐳᒍᑦ ᓂᐅᕐᕈᑎᖃᕕᓂᕐᒥᒃ ᓄᓇᕗᑦᒥ. ᖃᓄᖅᑑᕋᓱᐊᕐᕈᓘᔭᕋᓗᐊᕐᒥᔪᒍᑦ ᐊᒻᒪᓗ ᖃᐅᔨᒪᓪᓗᑕ 
ᐊᓯᖃᒻᒪᑕ ᐊᑐᖅᑕᐅᒍᓐᓇᖅᑐᑦ. ᐱᐅᓂᖅᐹᖑᓱᒋᔭᑦᑎᓐᓂᑦ ᐊᑐᕋᓱᒃᑲᓗᐊᖅᑐᒍᑦ ᐊᒻᒪᓗ ᐳᓚᕋᓐᓂᖅ 
ᖁᕝᕙᐹᓕᑎᓐᓇᓱᐊᖅᑐᒍ ᐳᓚᕋᑦᑎᓄᑦ ᓄᓇᕗᑦᒥ. 
 
ᐱᑕᖃᒻᒥᔪᒍᑦ ᓄᓇᕗᑦᒥ ᐊᐅᓚᖃᑦᑕᕐᓂᖅ ᐊᑐᐃᓐᓇᐅᑎᑕᕗᑦ ᓯᓚᔾᔪᐊᕐᒥᐅᑕᓕᒫᓄᑦ. ᐊᑐᖅᐸᒻᒥᔪᒍᑦᑕᐅᖅ 
ᑕᕐᕇᔮᓂᑦ ᐊᑕᓈᕐᔪᐊᑦ, ᖃᐅᔨᕚᓕᕈᑕᐅᑎᑦᑐᑎᒍᑦ ᐃᓕᖅᑯᓯᑦᑎᓐᓂᑦ. ᑕᒪᒃᑯᐊ ᐊᑐᖅᐸᑦᑕᕗᑦ ᐅᕙᑦᑎᓐᓄᑦ 
ᖃᐅᔨᔾᔪᑎᐅᕙᓪᓕᐊᑎᑦᑐᑎᒍ ᐊᒻᒪᓗ ᓯᓚᔾᔪᐊᓕᒫᒥ. 
 
ᑕᑯᒋᐊᕐᓂᐊᕐᕆᕗᒍᓪᓗ ᐊᓯᖏᓐᓂᑦ ᐊᑑᑎᖃᕈᓐᓇᖅᑐᓄᑦ ᓄᓇᕗᑦᒧ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐃᖅᑭᑦᑐᖅ, ᑕᐃᒫ? ᑕᐃᒫ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᑦᑐᒐᑦᑎᓐᓂ, ᐊᐱᖅᑯᑎᒃᓴᖃᕋᒪ. ᐳᓚᕋᑦᑐᓕᕆᔨᒃᑯᑦ 
ᑕᑯᒃᓴᐅᑎᖃᑦᑕᖅᑕᖏᓐᓂ ᐊᒻᒪᓗ ᓂᕐᕈᕕᒋᔭᖓᓂ, ᑐᑭᓯᖏᓐᓇᒪ ᐃᓄᒃᑎᑐᑦ ᑭᖑᖅᕕᖅᑕᐅᓂᐅᔪᒥᒃ. 
ᑎᑎᕋᖅᓯᒪᓂᖓ ᒪᓕᑦᑐᒍ. ᐊᐱᖅᑯᑎᒐ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᑦᔨᒌᖏᓐᓂᖃᒻᒪᑕ ᐅᖃᐅᓯᒃᑯᑦ. ᓇᓗᓇᐃᕆᐊᑐᐃᓐᓇᖅᑕᕋ. ᐆᒧᖓ 
ᓂᕐᕈᕕᒋᔭᐅᔪᒧᑦ ᑭᖑᕐᕕᖅᑕᐅᔪᑎᒃᓴᓄᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᑕᑯᒃᓴᐅᑎᑕᐅᔪᓄᑦ. ᐅᕙᓃᑦᑐᖅ ᐊᑖᓂ 
ᐳᓚᕋᑦᑐᓕᕆᓂᐅᑉ. ᑕᑯᔭᒃᓴᐅᑎᑦᑎᕙᒻᒥᒐᑦᑕ ᑕᕐᕆᔭᐅᑎᑎᒍ ᑕᒪᒃᑯᓂᖓ ᑕᑯᒃᓴᐅᑎᑦᑎᓕᕋᐃᒐᑦᑕ ᓄᓇᕗᑦᒥ 
ᓯᓚᔾᔪᐊᓕᒫᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑳᓐᓃᖅ? ᐊᓯᖏᓐᓂᒃ ᐊᐱᖅᑯᑎᔅᓴᖅᑕᖃᖅᑳ? 11-6-ᒧᑦ. ᐃᑯᐱᕝᕕᓕᕆᓂᖅ, 
ᓇᓗᓇᐃᔭᖅᓯᒪᓂᖏᑦ ᐊᑭᑐᔪᑦ, ᑐᖅᑲᑕᕐᕕᐅᑉ ᒥᔅᓵᓂ, ᑲᑎᑦᑐᒋᑦ ᑐᖅᑲᑕᕐᕖᑦ ᒥᔅᓵᓃᑦᑐᑦ, $25 ᑕᐅᓴᓐ. 
ᓈᒻᒪᓴᖅᑐᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᐃᑯᐱᕝᕕᓕᕆᓂᖅ, ᓇᓗᓇᐃᖅᔭᓯᒪᓂᖏᑦ ᐊᑭᑐᔪᑦ, ᑐᖅᑲᑕᕐᕕᐅᑉ ᒥᔅᓵᓂ. 
ᐊᐱᖅᑯᑎᔅᓴᐃᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᒪᑉᐱᒐᕐᒥ ᐊᒻᒪᓗ ᐊᓯᖏᓐᓂᑦ ᒪᑉᐱᒐᕐᓂᒃ, ᐃᒻᒪᖃ 
ᐊᑭᑐᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ 2003-ᒧᑦ, 2004-ᒧᑦ, ᐅᖃᐅᓯᕆᖃᑦᑕᕋᑦᑎᒍ ᑖᒃᑯᐊ ᐱᖓᓱᓂᒃ ᐊᕐᕌᒍᓂᒃ 
ᐅᓪᓗᒥᒧᑦ ᑎᑭᑦᑐᒍ.  
 
ᐃᒻᒪᖃ ᐃᓕᓐᓂᐊᖅᑎᑕᐅᔪᓐᓇᖅᑐᓯ ᑭᓇᑐᐃᓐᓇᕐᒧᑦ, ᐃᒻᒪᖃ ᐃᓪᓕᓐᓂᐊᕐᓗᓯ ᐊᒻᒪᓗ ᐃᓕᓐᓂᐊᕐᓗᓯ ᖃᓄᖅ 
ᐅᖃᐅᓯᕆᔪᓐᓇᕐᒪᖔᖅᓯᐅᒃ ᑖᒃᑯᐊ ᑭᓱᒧᑦ ᐊᑐᖅᑕᐅᖃᑦᑕᓂᐊᕐᒪᖔᑕ.  

ᓲᕐᓗ ᐃᒫᒃ, ᒪᑯᐊ ᑭᓱᑐᐃᓐᓇᐃ ᐱᖁᑎᐅᔪᓐᓇᖅᑐᑦ. 511010, ᓱᓇᒃᑯᑖᑦ ᐊᓯᔾᔨᖅᑕᐅᔭᕆᐊᓖᑦ. $75 ᑕᐅᓴᓐ.  
 
(ᑐᓵᔨᑎᒎᕈᓐᓃᖅᑐᖅ) ᑎᑎᕋᕈᓐᓇᖅᑮᑦ ᑭᓲᓂᐊᕐᒪᖔᖅ ᑭᖑᓪᓕᕐᒥ. ᐊᓯᖏᓐᓂᒃ ᑖᒃᑯᓇᓂ ᑎᑎᕋᖅᓯᒪᔪᓂᒃ, ᑭᓱᒧᑦ 
ᐊᑐᖅᑕᐅᓂᐊᕐᒪᖔᑕ. ᓲᕐᓗ ᐆᑦᑑᑎᒋᓗᒍ, ᑭᓱᑐᐃᓐᓇᐃᑦ ᐱᖁᑎᐅᔪᓐᓇᖅᑐᑦ, 500246, ᓄᓇᕗᒥ ᓴᓇᓐᖑᐊᒐᕐᓄᑦ 
ᑮᓇᐅᔭᒃᑯᕕᒃ. $75 ᑕᐅᓴᓐ ᑮᓇᐅᔭᐃᑦ.  
 
ᖃᓄᐃᓕᐅᕈᑎᒋᓂᐊᕋᑦᑎᒍ ᓄᓇᕗᒥ ᓴᓇᓐᖑᐊᒐᕐᓄᑦ ᑮᓇᐅᔭᒃᑯᕕᒃ? ᐅᖃᕋᓱᑉᐲᑦ ᓄᓇᕗᒥ ᓴᓇᓐᖑᐊᒐᕐᓄᑦ 
ᑮᓇᐅᔭᒃᑯᕕᒃ ᑐᓂᓯᓂᐊᕋᕕᒋᑦ $75 ᑕᐅᓴᓐᓂᒃ ᑮᓇᐅᔭᓂᒃ ᓂᐅᕕᐅᑕᐅᓂᐊᖅᑐᓂᒃ ᓴᓇᓐᖑᐊᒐᕐᓂᒃ 
ᓴᓇᓐᖑᐊᖅᑎᓂᒃ ᓄᓇᓕᓐᓂᑦ? 
 
ᑕᐃᒪᐃᓐᓂᐊᕈᔅᓯ, ᑎᑎᕋᑦᑎᐊᒻᒪᕆᒃᑯᕕᒋᑦ ᑖᒃᑯᐊ ᕿᒥᕐᕈᔪᓐᓇᖅᓯᒐᔭᖅᑕᕗᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ 
ᑐᑭᓯᑦᑎᐊᖅᓯᒪᓂᖅᓴᐅᓗᑕ. ᐱᔾᔪᑎᖃᖅᑐᖓ ᐊᐱᕆᓗᐊᖅᑐᖓ ᑕᐃᒫᒃ ᓱᒻᒪᑦ ᑖᒃᑯᐊ ᐊᒥᓲᓂᖏᑦ ᑕᕝᕙᖓ 
ᐃᓕᓯᒪᖔᑦᑕᖅᑲᑦ ᑎᑎᕋᖅᓯᒪᓂᖏᑦ ᑐᑭᓯᔭᔅᓴᐅᑦᑎᐊᖅᑎᖔᖅᓯᒪᒐᑎᒃ ᓇᓗᓇᐃᖅᑎᐊᖅᓯᒪᖔᕋᑎᓪᓘᓐᓃᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᕋᖅᓯᒪᓂᖏᑦ ᑖᒃᑯᓇᓂ ᐊᑭᑐᔪᓂᒃ 
ᓇᓚᐅᑦᑖᖅᑕᐅᓯᒪᔪᓂᒃ ᒫᓐᓇᐅᔪᖅ, ᐱᒋᐊᓐᖓᕐᓂᖓᓂ, ᓇᓗᓇᐃᔭᖅᓯᒪᑦᑎᐊᖅᑐᑦ ᐱᒋᐊᓐᖓᕐᓂᖓᓂ.  
 
ᑕᐃᒫᒃ, ᑖᒃᑯᐊ ᐱᒋᐊᓐᖓᕐᓂᖓᓃᑦᑐᑦ ᓲᕐᓗ ᑭᓱᑐᐃᓐᓇᐃᑦ ᐱᖁᑎᐅᔪᓐᓇᖅᑐᑦ, 500246 ᑖᔅᓱᒪ ᐊᑖᓃᑦᑐᖅ 
ᓄᓇᕗᑦ ᓴᓇᓐᖑᐊᒐᕐᓄᑦ ᑮᓇᐅᔭᒃᑯᕕᒃ. ᖃᐅᔨᓇᓱᐊᕋᑦᑕ ᖃᓄᐃᑦᑐᓂᒃ ᓴᓇᓐᖑᐊᒐᕐᓂᒃ ᐱᖃᕐᒪᖔᑦᑕ ᓄᓇᕗᒥ 
ᖃᐅᔨᓴᖅᐸᓕᐊᓪᓗᑕ ᓴᓇᓐᖑᐊᒐᕐᓂᒃ ᓄᓇᕗᒥ. ᑕᐃᒫᒃ, ᑖᒃᑯᐊ ᐊᑐᖅᑕᐅᓐᖑᓱᑦᑐᑦ ᐊᒻᒪᓗ ᖃᐅᔨᓂᐊᖅᑐᑕ 
ᖃᓄᐃᓕᐅᕈᓐᓇᓂᐊᕐᒪᖔᑦᑕ ᔭᒐᑐᐃᓐᓇᓚᐅᓐᖏᓐᓂᖏᓐᓂ ᐊᒻᒪᓗ ᑎᑎᕋᕐᓂᐊᖅᑐᒋᑦ 
ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ.  
 
ᐱᓕᕆᖃᑎᖃᓛᖅᑐᒍᑦ ᐃᓄᑐᖃᕐᓂᒃ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ ᑲᑎᒪᔨᓂᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓱᓕᒃᑳᓐᓃᖅ, ᐊᕐᕚᕐᓗᒃ.  
 
ᐊᕐᕚᕐᓗᒃ: ᐅᑎᕈᑦᑕᖃᐃ ᓇᓗᓇᐃᔭᖅᓯᒪᔪᒧᑦ ᑎᑎᖅᑲᒧᑦ. ᑭᖑᓪᓕᖅᐹᖓᓐᓃᓕᕈᑦᑕᖃᐃ, ᖃᐅᔨᒪᓐᖏᑦᑎᐊᕋᒪ 
ᐊᑭᑐᔪᑦ ᑭᓲᒻᒪᖔᑕ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᑭᓯᐊᓂ ᐊᑯᓂᓗᐊᕌᓗᒃ ᐱᓕᕆᐊᖃᔅᓲᔭᖃᑦᑕᕋᑦᑕ 
ᑐᑭᓯᑎᑕᐅᒃᑲᓐᓂᒪᒐᐃᒐᑦᑕ ᐱᔾᔪᑎᒋᓪᓗᒋᑦ ᑐᑭᖏᑦ ᐅᕝᕙᓘᓐᓃᑦ ᑕᐃᔭᐅᒍᓯᖏᑦ ᑕᕝᕙᓃᑦᑐᑦ. 
ᖃᐅᔨᒪᓪᓚᑦᑖᖃᑦᑕᖏᓐᓇᑕ ᓲᕐᓗ, ᐳᓚᕋᖅᑐᓕᕆᕖᑦ 511014 ᐆᒧᖓ $200,000 ᓇᑎᕐᒧᑦ ᐊᑕᐅᓯᕐᒧᑦ. 
 
ᑖᒃᑯᓂᖓ ᕿᒥᕐᕈᑎᓪᓗᑎᑦ, ᖃᓄᐃᓕᐅᖃᑦᑕᕐᒪᖔᑕ ᐳᓚᕋᖅᑎᑐᓕᕆᕕᓐᓂ ᖃᐅᔨᒪᖏᑦᑐᒍᑦ, 
ᖃᐅᔨᒪᒋᐊᖃᕋᓗᐊᖅᑐᒍᑦ ᑭᓱᓂᒃ ᐅᖃᓕᒫᓕᕋᓗᐊᕐᒪᖔᑦᑕ. ᐊᒻᒪᓗ ᓱᓕ ᑭᓱᓂᒃ ᐊᖏᕈᑎᖃᓕᕋᓗᐊᕐᒪᖔᑦᑕ. 
 
ᑭᓱᓄᑦ ᐊᑐᖅᑕᐅᖃᑦᑕᕐᒪᑕ? ᐊᓯᖏᓐᓂᒃ ᐅᖃᓕᒫᒐᖅᑖᕆᐊᑐᒐᔭᓐᖏᑦᑐᒍᑦ, ᓴᓂᕌᓂ ᒪᑉᐱᒐᕐᒥ ᑭᖑᓕᖓᓂ 
ᓇᓗᓇᐃᔭᕐᓯᒪᔪᑦ ᖃᓄᐃᓕᐅᕈᑎᖃᖃᑦᑕᕐᒪᖔᕐᒥᒃ $200,000 ᑖᓚᓂᒃ. ᐊᒻᒪᓗ $254,000 ᑖᓚᐃᑦ ᐊᒻᒪᓗ 
$2,000 ᑖᓚᐃᑦ $528,000 ᑖᓚᒧᑦ. 
 
ᒥᓂᔅᑕ ᓇᓗᓇᐃᔭᐃᑐᐃᓐᓇᖏᓪᓗᓂ ᐅᖃᓕᒫᒐᓕᒫᕈᓗᓐᓂᒃ, ᐊᑯᓂᐅᓗᐊᕋᔭᓐᖏᑦᑐᖅ, ᑲᑎᒪᔨᕋᓛᒃ 
ᐱᕕᒃᓴᓐᖓᐅᑎᖓᓂ ᐊᐃᕙᔾᔪᑎᖃᓪᓗᐊᑎᓪᓗᑕ ᑐᑭᓯᒍᑎᑦᓴᓂᒃ ᐅᖃᐅᓯᒃᓴᓂᒃ, ᐃᓛᒃ ᖃᐅᔨᒪᔪᑎᑦ,  

ᐊᑭᑐᔪᖅᑑᑎᑦᓴᓂᒃ ᐊᐃᕙᔾᔪᑎᒋᓚᐅᕐᓇᑎᒍᓗ. ᐃᑦᓯᕙᐅᑖᖅ, ᐊᐱᕆᔪᒍᑦ ᑭᓱᓂᒃ ᖃᐅᔨᒪᔭᕐᓂᒃ, 
ᖃᓄᐃᓕᒐᓱᐊᕐᒪᖔᖅ ᑕᐅᒎᓯᖓ. 
 
ᕿᒥᕐᕈᖅᑲᐅᒐᑦᑕ ᐊᕕᑦᑐᕐᓯᒪᓂᖏᑦ ᐃᑯᐱᒃᕕᓕᕆᔨᒃᑯᑦ ᐸᐃᑉᐸᖁᑎᖏᓐᓂ, ᐊᓪᓛᑦ ᐊᕕᑦᑐᕐᓯᒪᓂᖏᑕ 
ᓇᓗᓇᐃᒃᑯᑕᕆᒐᓱᐊᖅᑕᖏᑦ ᓇᓗᓇᖅᑐᑦ, ᑕᒡᒐᑐᐊᖅ ᓈᓴᐅᓯᐅᕐᓯᒪᓂᖓ 2008-ᒧᓄᑦ ᐅᖃᐅᓯᖅᑕᖏᑦ 
ᐊᔾᔨᒋᑐᐃᓐᓇᖅᑕᕆᕙᖏᑦ. ᑭᓯᐊᓂᓕ ᓇᓗᓇᐃᔭᕐᓯᒪᒍᑎᒋᓐᖏᓛ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᓗᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᐄᓛᒃ, ᑖᑦᓱᒧᖓᐃᓛᒃ, ᐄ, ᑐᑭᓯᔭᕋ, ᑲᑎᒪᔨ 
ᖃᓄᐃᓕᐅᕐᒪᖔᖅ ᐃᓱᒫᓘᑎᖃᕐᒪᑦ ᖃᐅᔨᒍᒪᓂᕐᒥᒍᑦ ᑮᓇᐅᔭᓕᒫᕈᓗᐃᑦ ᑭᓱᒧᑦ ᐊᑐᕐᓂᐊᕐᒪᖔᑕ ᐊᒻᒪᓗ 
ᓇᓗᓇᐃᔭᐃᕕᐅᑦᓯᐊᕈᒪᔪᖅ ᑎᑎᖅᑲᓕᒫᕈᓗᖏᓐᓂᒃ. 
 
ᐱᐅᓯᕙᓪᓕᖅᑎᒐᓱᐊᕐᓂᐊᕐᐸᕗᑦ, ᑭᖑᓪᓕᕐᒥ ᑐᑭᓯᓇᕐᓯᑎᒐᓱᐊᕐᓂᐊᖅᑲᕗᑦ ᑐᑭᓯᐊᔪᐃᓐᓇᐅᓂᐊᕋᑦᑕ, ᑲᑎᒪᔩᑦ 
ᑐᑭᓯᐊᓂᐊᕐᒪᑕ ᑮᓇᐅᔭᑦ ᐊᑐᖅᑐᑦᓴᑦ ᑭᓱᒧᑦ ᐊᑐᕈᒫᕐᓂᐊᕐᒪᖔᑕ ᐊᒻᒪᓗ ᓇᓗᓇᐃᔭᐃᑦᓯᐊᓂᕐᓴᐅᓂᐊᕐᐳᒍᑦ 
ᑮᑕᑲᐃᓐᓈᓂᕐᓴᐅᖃᑦᑕᕐᓂᐊᕋᑦᑕ ᑲᑎᒪᔨᕋᓛᑦ ᑲᑎᒪᓂᖓᓐᓂ ᑲᑎᒪᓂᓕᒫᓂ ᑮᓇᐅᔭᖅᑑᑎᑦᓴᒫᑦ ᐊᑭᑐᔪᖅᑑᑎᓄᑦ 
ᓇᓚᐅᑦᓵᖅᑕᐅᓯᒪᔪᓂᒃ. 
 
ᐊᓱᐃᓛᒃ ᓇᓗᓇᐃᔭᖅᑕᐅᓂᖏᑦ ᑐᑭᓯᓐᓇᖃᑦᑕᓂᕐᓴᐅᓗᑎᒃ ᐃᑯᐱᒃᕕᓕᕆᔨᒃᑯᓐᓃᖔᖅᑐᑦ. ᖁᔭᓐᓇᒦᒃ 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ . ᐄ, ᖃᐅᔨᒪᓇᖅᑐᖅ, ᖃᐅᔨᒪᔪᖓ 
ᑕᐃᒪᐃᖃᑦᑕᕆᐊᖃᕆᐊᖏᑦ ᐅᖃᕐᓯᒪᑐᐃᓐᓇᕐᒪᑦ ᐳᓚᕋᖅᑐᓕᕆᕖᑦ. 
 
ᖃᓄᐃᓕᐅᕐᕕᒋᓂᐊᕋᕕᒋᑦ ᐳᓚᕋᖅᑐᓕᕆᕖᑦ ᑮᓇᐅᔮᓗᒃᑎᒍᑦ $200,000 ᐊᑐᕐᓗᒋᑦ, ᖃᐅᔨᒍᒪᓪᓚᕆᑦᑐᒍᑦ ᑭᓱᒧᑦ 
ᐊᑐᕈᒫᕐᓂᐊᕐᒪᖔᑕ. ᖃᓄᑐᐃᓐᓇᖅ ᑐᑭᖃᕈᓐᓇᕐᒪᑦ, ᐊᕐᕚᓘᑉ ᐅᖃᐅᓯᕆᖅᑲᐅᔭᖓᑎᑐᑦ. ᒥᓂᔅᑕ ᐊᑭᓱᒃ. 
 
ᒥᓂᔅᓴ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᒪᑐᐃᕐᓯᒍᑎᒋᖅᑲᐅᔭᖏᓐᓂ ᐅᖃᐅᓯᕐᓂ, 
ᐅᖃᐅᓯᕆᖅᑲᐅᔭᓐᓂ, ᓇᓗᓇᐃᖅᑲᐅᔭᕋ $200,00 ᑖᓚ ᑭᓱᒧᑦ ᐊᑐᕐᓂᐊᕐᒪᖔᖅ ᐃᖃᓗᓐᓂ ᓄᓇᓕᓐᓂᓗ 
ᐊᓯᖏᓐᓂ ᐊᒻᒪᓗ ᓂᐅᕕᕈᑕᐅᓗᓂ ᑲᑕᓐᓂᓕᒃ ᐳᓚᕋᖅᑐᓕᕆᕕᒻᒧᑦ ᑭᒻᒥᕈᒻᒥ ᑕᑯᔭᒐᒃᓴᓂᒃ ᑮᓇᐅᔭᐃᓪᓗ 
ᐊᒥᐊᒃᑰᔪᑦ ᑐᓂᔭᐅᓂᐊᖅᑐᑦ ᐳᓚᕋᖅᑐᓕᕆᕕᓐᓄᑦ, ᐱᔭᕆᐊᖃᓕᕋᐃᑉᐸᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᕐᕚᓗᒃ. 
 
ᐊᕐᕚᓗᒃ: ᐊᐅᔪᐃᑦᑑᑉ ᐆᒪᔪᕐᓂᐊᖅᑎᖓ ᐊᓪᓚᕝᕕᖓ/ᓄᓇᓯᐅᑎᒃᑯᕕᖓ 575,000, ᓄᑖᖑᕚ ᐅᕝᕙᓘᓐᓃᑦ 
ᓴᓇᒋᐊᖅᑕᐅᒋᐊᖃᖅᑲ ᑖᒃᑯᓇᓂ ᐅᖃᕐᓯᒪᓐᖏᒻᒪᑦ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᓘᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ ᐃᑦᓯᕙᐅᑕᖅ, ᐅᒪᔪᓕᕆᔨᒃᑯᑦ ᐊᓪᓚᕝᕕᑖᖅᑲᐅᕆᓂᐊᖅᑕᖓ 
ᐊᒻᒪᓗ ᓄᓇᓯᐅᑎᒃᑯᕕᖃᕐᓗᓂ ᐊᐅᔪᐃᑦᑐᒥ. ᖁᔭᓐᓇᒦᒃ ᐃᑦᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. ᓱᓕᒃᑲᓐᓃᖅ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒫᔅᓴᐃᓐᓇᖅ ᐅᖃᕐᓂᐅᓴᕋᑖᕐᒥᔪᖓ, ᐅᖃᐅᓯᐅᔭᕇᖅᑲᐅᒻᒪᑦ ᑲᑎᒪᓂᕐᒥ.  
 
ᖃᐅᔨᒪᔪᖓ 2003/2004-ᓕᕆᒐᑦᑕ ᑭᓯᐊᓂ ᐅᖃᐅᓯᖃᓕᕋᐃᒐᔅᓯ 2004-ᒥᑦ 2008-ᒧᑦ ᓱᓕ ᐊᑐᒃᑲᓐᓂᕋᔭᕋᔅᓯ 
$5 ᕼᓐᓇᓚ 20 ᑕᐅᓴᓐᓂᒃ ᑮᓇᐅᔭᓂᒃ, ᑕᐃᒫᔅᓴᐃᓐᓇᐅᓂᐊᖅᑲᓪᓕ ᐱᓕᕆᕕᓕᕆᓂᐊᕈᑦᑕ.  
 
ᐃᓕᓐᓂᖅᑲᐃ ᑐᑭᓯᑦᑎᐊᕈᓐᓇᓂᖅᓴᐅᕗᖓ, ᖃᐅᒪᔭᕇᕈᕕᑦ, ᐊᑐᑦᑕᕈᕕᑦ $200 ᑕᐅᓴᓐᓂᒃ ᑮᓇᐅᔭᓂᒃ ᒫᓐᓇᐅᔪᖅ, 
ᐊᕐᕌᓂ ᐊᑐᖅᑐᒥᓂᐅᓪᓗᑎ $254 ᑕᐅᓴᓐᓂᒃ. ᒫᓐᓇᓕ 2004/2008-ᒧᑦ ᐅᖓᕙᕆᐊᖅᑕᐅᕙ ᐱᓕᕆᐊᖅ 
ᐅᖃᐅᓯᕆᖅᑲᐅᔭᐃᑦ ᐅᓂᒃᑳᓐᓂ? ᖃᐅᔨᒪᓐᖏᓐᓇᒪ. ᑐᑭᓯᓇᖅᓯᑎᒋᐊᕈᕕᐅᖅᑲᐃ ᑕᑯᓐᓇᓐᖑᐊᕈᓐᓇᖅᓯᓂᐊᕋᒪ 
ᖃᓄᐃᓕᐅᓐᖑᓱᓕᕐᒪᖔᖅᐱᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᒍᓐᓇᑐᔅᓴᐅᔪᖓ, ᑭᖑᓪᓕᕐᒥ ᑕᒫᓃᓕᕐᒥᒍᒪ 
ᑲᑎᒪᔨᕋᓛᑦ ᓵᖓᓐᓂ ᑕᐃᒫᒃ ᐊᕐᕚᕐᓗᒃ ᐅᖃᕋᑖᕐᖓᑦ, ᑐᑭᓯᓇᖅᓯᑎᑕᐅᑦᑎᐊᖅᓯᒪᓂᖅᓴᐅᔭᕆᐊᖃᕋᔭᖅᑐᑦ 
ᐱᓕᕆᐊᖑᕙᑦᑐᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᐊᒻᒪᓗ ᑐᑭᓯᓇᖅᓯᑎᑦᑎᐊᖅᓯᒪᓂᖅᓴᐅᓕᕋᔭᖅᑐᑦ 
ᓇᓗᓇᐃᔭᖅᓯᒪᑦᑎᐊᕐᓗᑎᒃ ᐊᑭᑐᔪᑏᑦ ᑭᖑᓪᓕᕐᒥ ᑕᒫᓃᓕᕐᒥᒍᑦᑕ ᑲᑎᒪᔨᕋᓛᑦ ᓵᖓᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓗᐊᖅᑐᒥᑦ ᓄᓇᕗᒥ ᐊᔾᔨᒌᓐᖏᑦᑐᑦ, ᑕᒪᓐᓇᓗᐊᑐᐊᖅ ᐃᓱᒫᓘᑎᒋᒐᒃᑯ, 
ᐊᓯᖏᓪᓕ ᓄᓇᓕᐅᔪᑦ ᓇᓗᓇᐃᔭᖅᑎᐊᖅᓯᒪᓂᖅᓴᐅᕙᒻᒪᑕ.  
 
ᓱᓕᓗ ᐅᖃᖅᑲᐅᒐᕕᑦ $200 ᑕᐅᓴᓐ ᑮᓇᐅᔭᐃᑦ ᐃᓕᔭᐅᓯᒪᒻᒪᑕ ᐳᓚᕋᑦᑐᓕᕆᕕᓐᓄᑦ ᐱᓕᕆᐊᔅᓴᓄᑦ, 
ᓴᖅᑭᔮᖅᑎᑦᑎᓂᖅ  ᐳᓚᕋᑦᑐᓕᕆᓂᕐᒥᒃ ᐊᕕᑦᑐᖅᓯᒪᔪᓂᑦ. $520 ᑕᐅᓴᓐ ᑖᒃᑯᓄᖓᔅᓴᐃᓐᓇᖅ 
ᐅᖃᐅᓯᖅᑲᐅᔭᖏᓐᓄᑦ ᐃᕝᕕᑦ, ᐅᕝᕙᓘᓐᓃᑦ ᓄᑖᑦ ᐃᓱᒪᒋᓯᒪᔭᑎᑦ ᓯᕗᓂᑦᑎᓐᓃ? ᑖᓐᓇ ᐊᐱᖅᑯᑎᒋᑲᓚᐅᖅᑕᕋ 
ᒫᓐᓇᐅᔪᖅ. ᑭᓯᐊᓂ ᐅᖃᖅᑲᐅᒻᒥᒐᕕᑦ ᓯᕗᓂᑦᑎᓐᓂ, ᑐᑭᓯᓇᕐᓂᖅᓴᓂᒃ ᐊᑐᐃᓐᓇᐅᑎᑦᑎᒍᒪᓂᕋᖅᑐᑎᑦ, ᑭᖑᓪᓕᕐᒥ 
ᐊᑭᑐᔫᑎᓂᒃ ᐅᖃᐅᓯᖃᕐᓕᒥᒍᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭᖅ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ: ᐳᓚᕋᑦᑐᓕᕆᕕᒻᒧᑦ ᑲᔪᓰᓐᓇᕐᖓᑕᓕ ᓴᓇᔭᐅᒋᐊᕈᑎᔅᓴᐃᑦ ᐊᕐᕌᒍᓄᑦ 
ᐊᑐᖅᐸᓪᓕᐊᓂᐊᖅᑕᑎᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᕼᐊᕕᐅᔭᖅ  
 
Hᐊᕕᐅᔭᖅ: ᑐᓴᓐᖏᓇᒃᑯᑦ ᑭᐅᔾᔪᑎᒋᑲᐃᓐᓇᖅᑕᖓ ᐅᖃᒃᑲᓐᓂᑲᐃᓐᓇᕈᒃ. ᒪᒥᐊᓇᖅ ᑐᓴᕋᑖᓐᖏᓇᒃᑯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ.  

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐳᓚᕋᑦᑐᓕᕆᕖᑦ ᐊᒥᓱᐊᓘᒻᒪᑕ ᓴᓇᔭᐅᒋᐊᕆᓖᑦ, 
ᑖᒃᑯᐊ ᒫᓐᓇ ᑲᒪᒋᒐᑦᑎᒍ. ᑖᒃᑯᐊ ᑕᕝᕙ ᑕᒪᒃᑯᓄᖓ ᐊᑐᖅᑐᔅᓴᓕᐊᖑᓯᒪᔪᑦ, ᓴᓇᔭᐅᒋᐊᕈᑎᔅᓴᖏᓐᓄᑦ 
ᐳᓚᕋᑦᑐᓕᕆᕖᑦ ᐊᒻᒪᓗ ᑭᖑᓪᓕᕐᒥ, ᑕᒫᓃᓕᕐᒥᒍᑦᑕ ᑲᑎᒪᔨᕋᓛᑦ ᓵᖓᓐᓂ ᓇᓗᓇᐃᔭᖅᓯᒪᑦᑎᐊᓂᖅᓴᓂᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. ᐱᒋᐊᓚᐅᓐᖏᓂᑦᑎᓐᓂ ᒪᑉᐱᒐᐃᑦ ᓇᓪᓕᑭᑕᕐᓗᒋᑦ, 
ᐃᓕᓴᖅᓯᔪᒪᒐᒪ ᒪᕐᕉᓐᓂᒃ ᐃᓅᓐᓃᒃ ᑲᑎᒪᕕᒻᒥ, ᐃᒃᑮᓇᖅᑐᕈᓘᓪᓗᓂᓗ ᑕᖅᑲᓐᓇ ᑕᕝᕗᖓ 
ᐅᖅᑰᓯᖅᓯᕆᐊᖅᑐᖅᓯᒪᕙᓪᓚᐃᒻᒪᑎᒃ. ᑐᓐᖓᓱᑦᑎᒍᒪᕚᒃᑲ. ᐊᕐᕚᕐᓗᒃ.  
 
ᐊᕐᕚᓗᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᒥᓂᔅᑕ ᐅᖃᑲᐃᓐᓇᕐᒪᑦ ᐊᕐᕌᓂ ᑮᓇᐅᔭᖃᖅᑎᑕᐅᓚᐅᕋᑦᑕ $254,000 
ᑕᐅᓴᓐ-ᑖᓚᓂᒃ, ᐊᕐᕌᒍᑦᑎᓐᓂ ᐱᔭᕇᕐᐸᓪᓕᐊᔪᒍᑦ ᐃᖃᓗᐃᑦ ᐳᓚᕋᖅᑐᓕᕆᕕᖓᓂᒃ $200,00 ᑖᓚᒧᑦ, 
ᑕᐃᒫᑦᓯᐊᖅ ᑐᓴᕈᒪ. 
 
ᓇᓗᓇᐃᕆᐊᕈᓐᓇᕐᐸᐅᒃ ᐊᐱᖅᑯᑎᖃᕐᕕᒋᓂᐊᕋᒃᑯ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᓗᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓄᓇᕗᑦ ᐊᕕᑦᑐᕐᓯᒪᓂᖏᓐᓄᑦ ᑖᒃᑯᐊ, ᐳᓚᕋᖅᑐᓕᕆᕕᐅᔪᑦ 
ᓄᓇᓕᓕᒫᖏᓐᓄᑦ ᓄᓇᕗᑦ. 
 
ᐳᓚᕋᖅᑐᓕᕆᕕᒻᒨᕈᕕᑦ, ᑐᑭᓯᓇᕐᓯᑎᑕᐅᑦᓯᐊᕋᔭᖅᑐᑦ ᐃᓕᓐᓄᑦ ᓄᓇᓖᑦ ᐊᔾᔨᒌᓐᖏᑦᑐᑦ. ᕿᑭᖅᑖᓗᒻᒧᑑᓐᖏᑦᑐᖅ 
ᕿᑎᕐᒥᐅᓄᓪᓗ ᑭᕙᓪᓕᒧᓪᓗ. 
 
ᐊᒥᓱᐊᓗᐃᑦ ᐃᖃᓗᑦᑎᒍᑦ ᐊᖅᑯᓵᖃᑦᑕᕐᒪᑕ ᓄᓇᓕᒻᒨᕋᓱᐊᖅᑐᑎᒃ ᑕᑯᑦᓴᐅᑎᑦᓯᔪᒍᑦ ᓇᓗᓇᐃᔭᕐᓯᒪᔪᓂᒃ 
ᐳᓚᕋᑎᓄᑦ. ᑮᓇᐅᔭᑦ ᐃᓚᖓ ᐊᒥᐊᒃᑯᕗᑦ, ᐋᖅᑭᒋᐊᕈᑕᐅᒍᒫᕐᓂᐊᖅᑐᑦ ᐳᓚᕋᖅᑐᓕᕆᕕᓐᓄᑦ. 
 
ᐊᕐᕌᒍ, ᓇᓗᓇᐃᔭᐃᕕᒋᑦᓯᐊᓂᐊᕐᐸᑦᓯ ᑖᒃᑯᐊ ᑎᑎᕐᓯᒪᓂᓕᒫᖏᑕ ᒥᑦᓵᓄᑦ ᑲᑎᒪᔩᑦ ᑐᑭᓯᐅᒪᖁᓪᓗᒋᑦ. ᖁᔭᓐᓇᒦᒃ 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐊᕐᕚᓗᒃ. 
 
ᐊᕐᕚᓗᒃ: ᓴᓇᒃᑲᓂᕐᓂᐊᕐᐱᑖ ᐱᖅᑯᓯᑐᖃᓕᕆᕕᑦᓴᒥᒃ ᔭᓗᓇᐃᕝ ᑕᑯᔭᒐᖃᕐᕕᖓᑎᑐᑦ ᐃᖃᓗᓐᓂ ᐊᒻᒪᓗ 
ᐃᑦᑕᕐᓂᓴᐃᑦ ᑕᑯᒍᒥᓇᖅᑐᐃᓪᓗ ᓴᓪᓕᕐᓅᔾᔮᖏᑦᑐᑦ, ᐃᖃᓗᓐᓅᖏᓪᓗᑎᒃ ᐃᖃᓗᑦᑎᒍᑦ ᐊᖅᑯᓵᖅᑐᑦ, 
ᕿᒥᕐᕈᐊᑐᐃᓐᓇᖃᑦᑕᓂᐊᕐᒪᑕ ᓴᓪᓖᑦ ᖃᓄᐃᓕᖓᒻᒪᖔᑕ ᓴᓪᓕᕐᓅᓐᖏᖔᕐᓗᑎᒃ? ᑕᐃᒫᒃ ᐅᖃᖅᑑᖅ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᐊᕐᕚᓘᒃ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᑦᑕᕐᓂᓴᖃᕐᕕᐅᖏᑦᑐᖅ, ᐳᓚᕋᖅᑐᓕᕆᕕᒃ. ᑐᓴᓚᐅᕐᓯᒪᓐᖏᑦᑐᒍᑦ 
ᐃᑦᑕᕐᓂᓴᓕᕆᕕᒃ ᓇᒦᓛᕐᒪᖔᖅ. ᓇᓗᓇᐃᔭᐃᔭᕐᕕᑐᐃᓐᓇᖅ ᖃᐅᔨᒋᐊᕐᕕᐅᓪᓗᓂ ᓄᓇᓖᑦ ᓄᓇᓕᖏᓐᓂᒃ 
ᓄᓇᕗᑦᒥ. 

ᐃᑦᑕᕐᓂᓴᖃᕐᕕᓐᓂᑦ ᐅᖃᐅᓯᖃᑐᐃᓐᓇᖏᑦᑐᒍᑦ, ᐅᖃᐅᓯᖃᖅᑐᒍᑦᑕᐅᖅ ᐳᓛᖅᑎᓄᑦ ᑐᑦᑕᕐᕕᓐᓂᑦ ᓄᓇᕘᑦ 
ᓄᓇᓕᖏᓐᓂᑦ. ᐳᓚᕋᖅᑏᑦ ᓇᓗᓇᐃᔭᐃᔭᕐᕕᐅᔪᓐᓇᖅᑐᑦ ᐊᑐᓂ ᓄᓇᓖᑦ ᓄᓇᓕᖏᓐᓂᒃ ᓄᓇᕗᑦᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐊᕐᕚᓗᒃ. 
 
ᐊᕐᕚᓗᒃ: ᖁᔭᓐᓇᒦᒃ ᐃᑦᓯᕙᐅᑕᖅ. ᐊᒃᑲ. ᐅᖃᖅᑐᖓᓕ ᐃᑦᑕᕐᓂᓴᖃᕐᕕᒻᒥ. ᐅᖃᖅᑐᖓᓕ 
ᐱᕙᓪᓕᑲᓐᓂᐅᑎᑦᓴᐅᔪᑦ ᑭᓱᑐᐃᓐᓇᐃᑦ ᑕᑯᑦᓴᐅᒍᓐᓇᖅᑐᑦ ᑭᓯᐊᓂᓕ ᓄᓇᓖᑦ ᕿᒥᕐᕈᔭᐅᒍᓐᓇᓂᐊᖅᑐᑦ ᑕᒫᓂ 
ᐳᓚᕋᖅᑐᓕᕆᕕᖓᓂ ᐃᖃᓗᐃᑦ. 
 
ᑕᒪᓐᓇ ᖃᓄᐃᓐᖏᑦᑐᖅ, ᑭᓯᐊᓂ ᑐᓴᕕᑎᖃᒃᑲᓐᓂᕋᑦᑕ ᓄᓇᓕᓐᓂ ᑐᓴᕈᑎᑕᖃᖔᕆᐊᓕᒃ ᓄᓇᒥᓐᓂ ᓇᒻᒥᓂᖅ. 
ᐸᖕᓂᖅᑑᒥᓚᐅᕋᑦᑕ ᐱᓇᓱᐊᕈᓰᑦ ᖃᑦᓯᑲᓪᓚᐃᑦ ᐊᓂᒍᖅᑐᑦ, ᑕᑯᒥᓇᖅᑐᒻᒪᕆᐊᓗᒻᒥᒃ ᐳᓚᕋᖅᑐᓕᕆᕕᖃᓚᐅᕐᒪᑕ 
ᐅᖃᐅᓯᓕᒻᒥᒃ ᖃᓄᓕᒫᑦᓯᐊᖅ ᐸᖕᓃᖅᑑᑉ ᒥᑦᓵᓄᑦ. ᐊᓯᖏᑦ ᓄᓇᓖᑦ ᑕᐃᒪᐃᑦᑐᖃᓐᖏᑦᑐᑦ ᐳᓚᕋᖅᑐᓕᕆᕕᒻᒥᒃ 
ᑕᒪᓐᓇ ᐅᒡᒍᓇᖅᑑᒐᓗᐊᖅ. ᒫᓐᓇᕈᓘᓂᐊᖅᑐᖅ ᒥᑦᑎᒪᑕᓕᒃ ᐳᓚᕋᖅᑐᓕᕆᕕᑦᑖᕐᓂᐊᓕᖅᑐᖅ ᐊᓱᐃᓛᒃ ᑭᕙᓪᓕᒃᑯᑦ 
ᐅᓗᖅᓴᖅᑑᒧᑦ ᑎᑭᓪᓗᒍ. 
 
ᐅᖃᕈᑦᑕ ᐳᓚᕋᖅᑐᓕᕆᕕᒻᒥᒃ, ᑕᑯᒍᕕᐅᒃ ᐊᕕᑦᑐᕐᓯᒪᓂᖓᓃᑦᑐᖅ ᑎ-ᖓᓂ, ᐃᑯᐱᒃᕕᓕᕆᔨᒃᑯᑦ, ᒪᑉᐱᒐᖓᓂ 
ᑎ25, ᐳᓚᕋᖅᑐᓕᕆᕕᖃᕈᕕᑦ ᐊᖏᔪᖅᑳᖃᕐᕕᐅᓗᓂ ᐊᕕᑦᑐᕐᓯᒪᓂᓕᒫᓂ 2008-ᒧᓄᑦ, $200,000 ᑖᓚᐃᑦ, 
ᐊᒻᒪᓗ ᒥᑭᓂᕐᐸᐅᓪᓗᓂ, $50 ᑕᐅᓴᓐ-ᑖᓚᐃᑦ 2006-2007-ᒧᑦ ᐸᕐᓇᐅᑎᓐᓂ. ᓇᓕᐊᒎᕋᓗᐊᕐᐸᑦ 
ᐃᖃᓗᓐᓃᓐᓂᐅᓴᑐᐃᓐᓇᖅᑑᔮᖅᑐᖅ. ᓇᒧᓐᖓᕈᓐᓇᖅᑐᑎᒍᑦ ᓇᒧᓐᖓᖁᑐᐊᕈᕕᐅᒃ ᓇᒦᖁᒍᕕᐅᓪᓗ ᐊᕐᕌᒍᒍᒫᖅᑐᒥ 
ᑕᐃᑲᓂ, ᑕᒪᓐᓇᐅᕙᓪᓚᐃᔪᖅ ᓈᒻᒪᓴᓐᖏᔾᔪᑎᕗᑦ, ᓇᓗᓇᐃᖅᓯᔪᓐᓇᖅᑕᕈᕕᑦ ᐳᓚᕋᑦᑐᓕᕆᕕᒻᒥᑦ, 
ᖃᓄᐃᓕᐅᖃᑦᑕᕋᕕᑦ ᐳᓚᕋᑦᑐᓕᕆᕕᒻᒥᑦ ᐊᒻᒪᓗ ᓇᒥ.  
 
ᐅᖃᑐᐃᓐᓇᕈᕕᓪᓘᓐᓂᑦ ᑐᖅᑲᑕᕐᕕᒻᒥ, ᑕᐃᒪ ᐅᖃᕈᓐᓇᕋᕕᑦ ᐃᖃᓗᓐᓂ. ᐊᓯᒋᑉᐸᐅᓪᓕ ᖃᐅᔨᒪᔪᑎᑦ, 
ᐱᔾᔪᑎᒋᓪᓗᒍ, ᐃᓕᓴᖅᓯᓂᖅ ᐃᖃᓗᓐᓂᑦ ᑐᖅᑲᑕᕐᕕᐅᔭᕆᐊᖓ. ᐳᓚᕋᑦᑐᓕᕆᕕᓕᑦᑖᓕᕋᐃᒍᕕᑦ, ᐱᒻᒪᕆᐅᒻᒪᑦ 
ᐳᓚᕋᑦᑐᓕᕆᕕᒃ ᓄᓇᒥ ᓇᓪᓕᐊᓐᓂᑦ, ᐃᖃᓗᐃᑦ ᓯᕗᓪᓕᐅᔾᔭᑑᔭᕆᐊᖃᔾᔭᖏᒻᒪᑦ ᐳᓚᕋᑦᑐᓕᕆᓕᕋᐃᒍᑦᑕ.  
 
ᑭᒃᑯᓕᒫᑦ ᐳᓚᕋᑦᑐᓕᕆᔭᐅᔭᕆᐊᖃᖅᐸᒻᒪᑕ ᑮᓇᐅᔭᑎᒍᑦ ᐱᕙᓪᓕᐊᓂᖃᖅᑎᓪᓗᑕ, ᐱᓗᐊᖅᑐᒥᑦ 
ᑐᖅᑲᑕᕐᕕᐅᖏᑦᑐᑦ, ᓯᐊᒻᒪᑎᕐᕕᐅᓯᒪᓐᖏᑦᑐᑦ ᓄᓇᓕᐅᔪᑦ ᐊᓯᖏᓐᓂᒃ ᑮᓇᐅᔾᔭᔅᓴᕕᔅᓴᖃᓐᖏᑦᑐᑦ. 
ᐳᓚᕋᑦᑐᓕᕆᔨᒃᑯᑦ ᑮᓇᐅᔭᐃᔭᖅᐸᑦᑐᑦ ᐊᖑᓇᓱᑦᑎᑦᑎᓂᕐᒧᑦ, ᑮᓇᐅᔭᐃᔭᖅᐸᑦᑐᑦ ᑭᓱᑐᐃᓐᓇᕐᓄᑦ ᒐᕙᒪᒃᑯᑦ 
ᑮᓇᐅᔭᐃᕈᑎᒋᕙᓐᖏᑕᖏᓐᓄᑦ.  
  
ᐊᒻᒪᓗ ᐃᓱᒪᔪᖓ ᑕᒪᓐᓇ ᕿᒥᕐᕈᔭᐅᔭᕆᐊᖃᓛᕐᖓᑦ ᑭᖑᓪᓕᕐᒥ ᐊᑭᑐᔫᑎᓄᑦ ᐱᓕᕆᐊᔅᓴᓄᑦ ᑲᒪᓕᕐᒥᒍᑦᑕ 
ᐊᐅᓚᐃᓐᓇᕈᑎᓄᑦ ᐃᖏᕐᕋᔾᔪᑎᓄᓪᓗ ᐊᓯᐊᓂᒃ ᐃᓕᖅᑯᓯᖃᕐᓗᑕ ᐱᕙᓪᓕᐊᔪᓕᕆᓂᕐᒧᑦ ᐳᓚᕋᑕᐅᖃᑦᑕᑎᓪᓗᒍ 
ᓄᓇᕗᑦ. ᐊᐱᖅᑯᑎᐅᔭᕇᓐᖏᒻᒪᑦ ᐃᔅᓯᕙᐅᑖᖅ, ᐊᑲᐅᓐᖏᓪᓚᕆᓕᖃᑦᑕᕐᖓᑦ ᐊᔪᕆᑐᐃᓐᓇᖃᑦᑕᑎᓪᓗᑕ 
ᐊᑭᑐᔫᑎᓄᑦ ᐸᕐᓇᐅᓯᐅᕈᑎᖏᓂᒃ ᓄᓇᑦᓯᐊᑉ ᑕᐃᒫᔅᓴᐃᓇᒃᑲᓐᓂᐊᓗᒃ. 
 
ᑕᒪᑐᒥᖓ ᕿᒪᕉᑎᕙᓪᓕᐊᒐᓱᑉᐸᓪᓚᐃᒐᓗᐊᕋᑦᑕ ᐱᖓᓱᓂᒃ ᐊᕐᕌᒎᓕᖅᑐᓂᒃ. 
ᐃᓱᒪᔅᓴᖅᓯᐅᕈᑎᒋᒃᑲᓐᓂᕆᐊᖃᓪᓚᕆᑦᑕᕗᖅᑲᐃ ᖃᓄᐃᓕᐅᕐᓂᕆᓇᓱᐊᖅᑕᕗᑦ ᑕᒫᓂ, ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ. ᑐᓴᓐᖏᓇᒃᑯ ᐊᐱᖅᑯᑎᖓ ᑭᓯᐊᓂ ᑭᐅᔪᒪᒍᕕᑦ ᒥᓂᔅᑕ ᐊᑭᓱᒃ.  

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᖃᐅᓯᖏᑦ ᒪᓕᒐᓕᐅᖅᑎᐅᑉ ᓇᓄᓕᒻᒧᑦ, 
ᓴᓐᖏᔪᐊᓘᒻᒪᑕ ᐊᒻᒪᓗ ᐃᑉᐱᓇᖅᑐᑎᒃ, ᓇᓗᓇᓐᖏᒻᒪᑦ ᐃᑲᔪᕐᓂᖃᓐᖑᓱᒻᒪᑦ ᐱᓕᕆᕕᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ 
ᐊᒻᒪᓗ ᐅᖃᐅᓯᖏᑦ ᑎᑎᕋᖅᑕᐅᑎᐊᖅᑐᑎᒃ.  
 
ᐊᒻᒪᓗ ᐄ ᖃᓄᖅᑑᕈᑎᔅᓴᓂᒃ ᖃᐅᔨᓇᓱᐊᒃᑲᓐᓂᖃᑦᑕᓐᖑᓱᑉᐳᒍᑦ ᐋᖅᑭᒋᐊᕈᑎᔅᓴᓂᒃ ᐊᒻᒪᓗ ᐊᑐᑐᐃᓐᓇᖏᓪᓗᑕ 
ᓄᓇᑦᓯᐊᑉ ᐱᓕᕆᔾᔪᓯᖏᓐᓂᒃ. ᐅᖃᐅᓯᖏᑦ ᓴᓐᖏᔪᐊᓘᒻᒪᑕ ᑐᑭᓯᑦᑎᐊᖅᑕᕗᑦ ᐊᒻᒪᓗ ᐱᒻᒪᕆᐅᓪᓗᑎᒃ, 
ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᑭᓱᒃ. ᐊᐱᖅᑯᑎᔅᓴᖃᒃᑲᓃᖅᑮᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ): ᐅᖃᕐᓂᐊᖃᓐᖏᒃᑲᓗᐊᖅᑐᖓ, ᑭᓯᐊᓂ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖓ 
ᐱᓪᓗᒍ, ᐄ ᐱᐅᔪᐊᓘᒐᓗᐊᖅ ᐳᓚᕋᑦᑐᓕᕆᕕᑦᑖᕆᐊᖃᕐᓂᖅ ᐃᖃᓗᓐᓂ, ᐊᑐᖅᑕᐅᒐᔭᖅᑐᓂᓗ ᓄᓇᕗᒻᒥᐅᓕᒫᓄᑦ, 
ᐊᒻᒪᓗ ᐊᖏᔪᖅᑳᖃᕐᕕᐅᓪᓗᓂ ᓄᓇᕗᑦ, ᐳᓚᕋᑉᐸᑐᓪᓗ ᓇᓗᓇᓐᖏᒻᒪᑦ, ᐊᒥᓲᓂᖅᓴᐃᑦ ᐳᓚᕋᑉᐸᑦᑐᑦ 
ᐃᖃᓗᓐᓅᖃᑦᑕᕐᖓᑕ.  
 
ᑕᑯᓚᐅᓐᖏᒃᑲᓗᐊᖅᑐᖓ ᐅᓂᒃᑳᓕᐊᖑᓯᒪᔫᑉ ᒥᔅᓵᓄᑦ ᓴᓂᕋᔭᒻᒥ, ᖃᐅᔨᒪᓐᖏᒃᑲᓗᐊᖅᑐᖓ ᑭᓇ 
ᐅᓂᒃᑳᓕᐅᕐᓂᕐᒪᖔᖅ. ᐱᐅᒐᔭᖅᑐᕐᓕ ᐅᕙᓐᓄᑦ ᐱᔾᔪᑎᒋᓪᓗᒍ ᐳᓚᕋᑦᑎᓂᒃ ᓴᓂᕋᔭᒻᒨᑦᑐᖃᓪᓗᐊᖃᑦᑕᖏᒻᒪᑦ, 
ᑖᓐᓇ ᐅᓂᒃᑳᖑᓯᒪᒻᒪᑦ ᑕᐃᒫᒃ, ᐃᓕᔭᐅᔭᕆᐊᓕᒃ ᓂᐅ ᔪᐊᒃᒧᑦ ᑐᕌᓐᑐᒧᓪᓘᓐᓃᑦ ᒪᓐᑐᕆᐊᒧᓪᓗᓐᓃᑦ.  
 
ᐊᐱᖅᑯᑎᐅᓐᖏᒻᒪᑦ ᑖᓐᓇ, ᐅᖃᐅᓯᑐᐃᓐᓇᖅ. ᓱᒻᒪᑦ ᐃᖃᓗᐃᑦ, ᓱᒻᒪᑦ ᐃᖃᓗᐃᑦ ᐱᖃᕆᐊᖃᑦᑕᖅᑲ, 
ᐱᔪᒥᓴᐅᑎᔅᓴᒥᒃ ᐸᓐᓂᖅᑑᒨᖅᓯᔪᖃᕈᓐᓇᑕᕐᓂᖅᑲᑦ ᓴᓂᕋᔭᒻᒧᓘᓐᓃᑦ, ᐃᒻᒪᖃ ᐳᓚᕋᑦᑎᓂᖅᑲᐃ 
ᓴᓂᕋᔭᒻᒨᖅᑐᖃᖃᑦᑕᓂᖅᓴᐅᓕᕋᔭᖅᑐᖅ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᓴᓐᖏᓐᓇᒪ ᐊᐱᖅᑯᑎᒥᒃ. ᑭᓯᐊᓂ ᒥᓂᔅᑕ ᐊᑭᓱᒃ ᑭᐅᔪᓐᓇᕐᕕᖃᖅᑎᓂᐊᖅᑲᒋᑦ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑐᖏᓕᕋ ᒥᓂᔅᑕ ᑭᐅᑎᓐᓂᐊᕋᒃᑯ, ᐋᓕᒃᔅ ᑳᒻᕗᓪ ᑭᐅᓂᐊᕐᖓᑦ.  
 
ᑳᒻᕗᓪ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᑎᑕᐅᒋᐊᕈᒪᑐᐃᓐᓇᕋᑖᖅᑐᖓ ᐱᔾᔪᑎᒋᓪᓗᒍ ᐳᓚᕋᑦᑐᓕᕆᕕᒃ, 9-ᓂᒃ 
ᐱᑕᓕᒃ ᓄᓇᕗᒥ, ᐊᑕᐅᓯᖅ ᐊᕐᕕᐊᓂ, ᐊᑕᐅᓯᖅ ᖃᒪᓂᖅᑐᐊᕐᒥ, ᐃᖃᓗᑦᑑᑦᑎᐊᕐᒥ, ᒥᑦᑎᒪᑕᓕᒻᒥ, ᐸᓐᓂᖅᑑᒥ, 
ᐃᖃᓗᓐᓂ, ᑭᒻᒥᕈᕐᒥ, ᑭᓐᖓᕐᓂ ᑲᖏᖅᖠᓂᕐᒥᓪᓗ. ᒥᓂᔅᑕ ᐅᖃᖅᑲᐅᒻᒪᑦ ᐅᓂᒃᑳᖓᓂ ᐊᒥᓲᓂᖅᓴᐃᑦ ᑮᓇᐅᔭᐃᑦ 
ᐊᑐᖅᑕᐅᓂᐊᕐᖓᑕ ᐳᓚᕋᑦᑐᓕᕆᕕᒻᒧᑦ ᐃᖃᓗᓐᓂ ᐊᕐᕌᒎᓛᖅᑦᑐᒥ.  
 
ᒥᓂᔅᑕ ᐅᖃᖅᑲᐅᒻᒪᑦᑕᐅᖅ, ᐊᑐᖅᑐᔅᓴᐅᓛᖅᑐᓂᒃ ᑭᖑᓪᓕᕐᒥ, ᐊᑭᑐᔪᓄᑦ ᐱᓕᕆᐊᖑᓛᖅᑐᑦ ᑮᓇᐅᔭᐃᑦ 
ᐋᖅᑭᓯᒪᒻᒪᑕ 9-ᓄᑦ ᓄᓇᓕᐅᔪᓄᑦ ᐊᑦᑐᖅᓯᒪᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑳᒻᕗᓪ. ᐊᐱᖅᑯᑎᔅᓴᖃᒃᑲᓃᖅᑮᑦ? ᐄ, ᐃᑯᐱᕝᕕᓕᕆᓂᕐᒨᕐᓗᑕ, 
ᓇᓗᓇᐃᔭᖅᓯᒪᓂᖏᑦ ᐊᑭᑐᔪᑦ. ᑐᖅᑲᑕᕐᕕᒻᒧᑦ. $480 ᑕᓴᐅᓐ ᑮᓇᐅᔭᐃᑦ. ᓈᒻᒪᓴᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  

ᐃᔅᓯᕙᐅᑕᖅ (ᑐᓵᔨᑎᒍᑦ): ᓅᓪᓗᑕ ᕿᑭᖅᑖᓘᑉ ᒥᔅᓵᓄᑦ, ᒪᑉᐱᒐᖅ 11-7 11-8-ᒧᑦ ᑎᑭᓪᓗᒍ ᐊᒻᒪᓗ ᑲᔪᓯᓪᓗᓂ 
11-9-ᒧᑦ. ᐅᖃᐅᓯᔅᓴᖅᑕᖃᖅᑳ ᐊᐱᖅᑯᑎᔅᓴᓂᓪᓗᓐᓃᑦ. ᐃᖅᑭᑦᑐᖅ.  
 
ᐃᖅᑭᑦᑐᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑖᓘᑉ ᒥᔅᓵᓂ, ᐃᒡᓗᓕᒃ, ᑕᒻᒪᖅᑯᖓᖃᐃ.  
 
ᖁᔭᓐᓇ ᑲᔪᓯᒌᕋᑖᖅᑐᖅ. ᐅᖃᐅᓯᕆᒃᑲᓐᓂᕈᓐᓇᖅᑕᕋ ᐊᓯᐊᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᔅᓴᖅᑕᖃᕈᓐᓃᕐᖓᑦ. ᒪᑉᐱᒐᖅ 11-8. ᑲᔪᓯᓗᑕ 11-9-ᒧᑦ. 
ᐊᐱᖅᑯᑎᔅᓴᖅᑕᖃᖅᑳ. ᓈᒻᒪᓴᖅᑭᓯ? ᒪᒥᐊᓇᖅ. ᓇᒻᒪᓴᖅᑎᑦᑎᒐᒪ ᒪᑉᐱᒐᖓ ᑕᐃᓚᐅᕐᓇᒍ. ᑭᖑᓪᓕ, $1 ᒥᓕᐊᓐ, 
295 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑭᓰ? 
 
ᐃᓚᒋᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 7-9. ᑭᕙᓪᓕᕐᒥ, ᑲᑎᑦᑐᒋᑦ ᑭᕙᓪᓕᕐᒥ, $225 ᑕᐅᓴᓐ ᑮᓇᐅᔭᐃᑦ. 
ᐅᖃᐅᓯᔅᓴᐃᑦ ᐊᐱᖅᑯᑎᔅᓴᐃᓘᓐᓃᑦ. ᐊᕐᕚᕐᓗᒃ.  
 
ᑲᑎᒪᔨᕋᓛᑦ ᐱᒋᐊᖅᑎᑦᑎᓂᖓᑦ XX-1(6): 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᔅᓴᖃᕐᕕᐅᑎᑦᑐᖓ ᐊᐱᖅᑯᑎᔅᓴᖃᖅᑐᖓᓗ ᑭᓯᐊᓂ 
ᓯᕿᓐᖑᔭᖅ ᐃᖏᕐᕋᒻᒪᑦ ᑕᐃᒪᐃᓐᓂᖓᓄᑦ ᐱᒋᐊᖅᑎᑦᑎᔪᒪᔪᖓ ᐱᔭᕇᓚᐅᓐᖏᓂᑦᑎᓐᓂᒃ ᐃᑯᐱᕝᕕᓕᕆᓂᕐᒧᑦ, 
ᑲᑎᒪᒃᑲᓐᓂᕈᒪᒐᒪ ᐊᓂᒍᒪᓕᕋᓱᐊᕐᓂᑎᓐᓂᒃ ᐅᕝᕙᓘᓐᓃᑦ ᐱᔭᕇᖅᓯᒐᓱᐊᕐᓂᑎᓐᓂᒃ ᐱᓕᕆᕕᒻᒥᒃ ᐱᔾᔪᑎᖏᑦ 
ᐃᔅᓯᕙᐅᑖᖅ, ᒪᕐᕈᐃᓐᓇᑯᓘᓕᕐᖓᑎᒃ ᒪᑉᐱᒑᒃ ᑲᒪᒋᔭᕆᐊᓕᕗᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐄ, ᐱᔭᕇᕋᓱᐊᕐᓂᐊᖅᑲᕗᑦ ᐱᓕᕆᕕᐊᑦ. ᕿᑎᕐᒥᐅᓃᓕᖅᑐᒍᑦ. 11-9. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᖅᑲᐅᒐᓗᐊᕐᒥᔭᕋ, ᐃᓚᒋᐊᕈᒪᑐᐃᓐᓇᖅᑕᕋ 
ᐅᖃᐅᓯᖅᑲᐅᔭᕋ ᐱᔾᔪᑎᒋᓪᓗᒍ ᐋᖅᑭᒋᐊᕆᒍᓐᓇᕋᑦᑕ ᐊᒻᒪᓗ ᐋᖅᑮᔪᓐᓇᖅᑐᑕ ᐃᖃᓗᓕᕆᕕᓐᓂᒃ ᓲᕐᓗ 
ᐃᖃᓗᓕᕆᕕᒻᒥᒃ ᕿᑎᕐᒥᐅᓂᑦ. ᓂᕈᐊᖅᑕᐅᕕᒋᓯᒪᔭᕐᓄᑐᐃᓐᓇᐅᖏᑦᑐᖅ, ᑭᓯᐊᓂ ᓴᓂᕋᔭᒻᒧᑦ, ᓇᐅᔮᓄᑦ, 
ᖃᒪᓂᖅᑐᒧᑦ, ᐊᒻᒪᓗ ᓄᓇᓕᐅᔪᓕᒫᑦ ᐃᖃᓗᓕᕆᕕᖃᐅᖅᑐᑦ ᐊᒻᒪᓗ ᐊᒥᓱᐊᓗᓐᓂᒃ ᐅᖁᒪᐃᓐᓂᓕᓐᓂᒃ 
ᑰᑕᖃᖅᑐᑎᒃ.  
 
ᑕᐃᒫᒃ, ᑕᐃᒪᐃᒻᒪᑦ ᐋᖅᑮᔪᒪᕗᖓ ᐃᖃᓗᓕᕆᕕᓐᓂᒃ ᐊᒻᒪᓗ ᑭᖑᓪᓕᕐᒥ ᑲᒪᓕᕐᒥᒍᑦᑕ ᐊᑭᑐᔪᓂᒃ 
ᓇᓚᐅᑦᑖᖅᑕᐅᓯᒪᔪᓂᒃ, ᑎᓕᐅᖅᑲᔅᓯ ᐳᐃᒍᖁᓇᓯ ᐋᖅᑮᓂᕐᒥᒃ ᐃᖃᓗᓕᕆᕕᔅᓴᓂᒃ ᐱᔾᔪᑎᒋᓪᓗᒍ 
ᐃᖃᓗᖃᕋᓗᐊᕐᒥᒐᑦᑕᑦᑕᐅᖅ ᕿᑭᖅᑖᓘᑉ ᒥᔅᓵᓂ ᐊᒻᒪᓗ ᐊᕕᑦᑐᖅᓯᒪᕕᖏᓐᓂᒃ ᐃᒡᓗᓕᒻᒥ ᑕᐅᓄᖓᓕᒫᖅ 
ᑎᑭᕋᕐᔪᐊᕐᒧᑦ. ᐃᖃᓗᓕᕆᕕᑦᑖᕈᒪᔪᐃᓐᓇᐅᒻᒪᑕ ᑭᓯᐊᓂ ᓂᐅᕐᕈᑎᖃᕐᓂᕐᒧᑦ ᐸᕐᓇᐅᓯᐅᖅᓯᒪᓐᖏᒻᒪᑕ ᑕᐃᒪ 
ᖃᐅᔨᒋᐊᖁᓂᐊᕋᓗᐊᕆᔅᓯ ᐸᕐᓇᐅᑎᓂᒃ ᐊᒻᒪᓗ ᓂᐅᕐᕈᑎᔅᓴᓂᒃ ᐃᖃᓗᓐᓂᒃ ᐊᒻᒪᓗ ᖃᐅᔨᒪᓐᖏᒻᒥᔪᖓ ᑕᒪᓐᓇ 
ᖃᓄᐃᓕᖓᒻᒪᖔᖅ ᕿᑎᕐᒥᐅᓂᑦ ᐸᕐᓇᐅᓯᐅᕈᒪᒐᔭᖅᑐᔅᓴᐅᒻᒥᔪᑦ ᓂᐅᕐᕈᑎᖃᓂᕐᒥᒃ ᐃᖃᓗᓐᓂᒃ.  

ᐱᓗᐊᖅᑐᒥᑦ ᓄᓇᓕᓐᓄᑦ ᐊᖏᔪᓂᒃ ᑕᓯᓕᓐᓄᑦ ᐊᒻᒪᓗ ᐃᖃᓗᖃᐅᑦᑎᐊᖅᑐᓄᑦ. ᐃᓱᒪᒋᔭᐃᓐᓇᕆᒍᒪᒐᒃᑭᑦ 
ᑕᐃᒃᑯᐊ ᓄᓇᖃᕐᕕᐅᔪᓕᒫᑦ ᐊᒻᒪᓗ ᐱᖃᓯᐅᑎᓗᒋᑦ ᐊᑯᑐᔪᓄᑦ ᐸᕐᓇᐅᑎᑦᑎᓐᓄᑦ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒥᒃ ᑐᓴᓐᖏᓐᓇᒪ ᑭᓯᐊᓂ ᓇᓗᓇᓐᖏᒻᒪᑦ ᐱᓂᐊᕐᓂᕋᕐᓂᖓᓂᒃ ᒥᓂᔅᑕᐅᑉ 
ᑐᓴᕋᓱᕝᕙᓗᒻᒪᑦ. ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᑲᔪᖅᑐᖅᑕᐅᔪᒪᓂᐊᕐᒥᒐᒪᑦᑕᐅᖅ ᑕᒪᒃᑯᓄᖓ 
ᖃᓄᖅ ᐸᕐᓇᐅᓯᐅᕈᓐᓇᓂᐊᕐᒪᖔᑦᑕ ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂᒃ.  
 
ᑕᐃᒫᒃ ᑕᐃᒪᐃᒻᒪᑦ ᐃᑲᔪᖅᑕᐅᔪᒪᕗᖓ ᑲᑎᒪᔨᕋᓛᖑᐃᓐᓇᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᒐ ᐃᖏᕐᕋᔾᔪᑏᑦ ᐊᐅᓚᐃᓐᓇᕈᑏᓪᓗ 
ᐊᑖᓃᒃᑲᔭᕐᒪᖔᑦ ᑭᓯᐊᓂ ᐊᐱᕆᒍᒪ ᐃᒻᒪᖃ ᑐᑭᓯᑎᑕᐅᒋᐊᕈᓐᓇᓂᐊᖅᑐᒍᑦ ᑕᒪᑐᒪ ᒥᔅᓵᓄᑦ.  
 
ᐊᖑᓇᓱᒍᓐᓇᖃᑦᑕᕋᑦᑕ ᑐᑦᑐᓂᒃ ᓴᓪᓕᓂᑦ 6 ᑕᐅᓴᓐᓄᑦ ᑭᓯᐊᓂ 3 ᑕᐅᓴᓐᓄᑦ ᑎᑭᑐᐊᕋᐃᒐᑦᑕ ᑐᑦᑐᐸᑦᑕᑎᓐᓂᒃ 
ᐊᑕᐅᓯᕐᒥᒃ ᑕᖅᑭᒥ ᐅᕝᕙᓘᓐᓃᑦ ᐱᓇᓱᐊᕈᓯᕐᓂᒃ ᐱᖓᓲᔪᖅᑐᓂ (6)  ᑐᑦᑐᖃᑦᑕ 3 ᑕᐅᓴᓐᓂᒃ ᑐᑦᑐᓂᒃ 
ᑐᓂᕙᑦᑐᖏᓪᓗ ᑲᖏᖅᖠᐅᓂᑉ ᓂᕿᓕᕆᕕᐊᓐᓄᑦ. ᓈᒻᒪᖏᒻᒪᑦ 3 ᑕᐅᓴᓐ ᐅᖓᑖᓄᑦ ᐅᖁᒪᐃᓐᓂᓕᓐᓂᒃ ᓂᕿᓂᒃ, 
3 ᑕᐅᓴᓐᑲᓂᕐᓂᒃ ᐱᒃᑲᓐᓂᕈᓐᓇᐸᒃᑲᓗᐊᖅᑐᑕ ᓂᕿᓂᒃ ᑭᓯᐊᓂ ᐃᓂᖃᕈᓐᓃᕇᖃᑦᑕᕐᖓᑦ ᑲᖏᖅᖠᓂᕐᒥ. 
 
ᐃᓱᒪᕋᑖᕋᒪ ᑕᒪᑐᒥᖓ ᖃᐅᔨᒋᐊᕈᓐᓇᑕᕐᒪᖔᖅᐱᑦ ᓂᕿᓕᕆᕕᑦᑖᑲᓐᓂᕈᓐᓇᕐᒪᖔᑦᑕ ᓯᓚᑖᓂ ᑲᖏᖅᖠᓂᐅᑉ 
ᐅᕝᕙᓘᓐᓃᑦ ᐊᓯᐊᓂᒃ ᓄᓇᖃᕐᕕᐅᔪᒥ ᑐᑦᑐᖃᓐᖏᑦᑐᒥ ᐊᒻᒪᓗ ᓇᓗᓇᓐᖏᒻᒪᑦ ᖃᐅᔨᒪᔪᑦ ᓇᓪᓕᐊᑦ ᓄᓇᓕᐅᔪᑦ 
ᑐᑦᑐᖃᓐᖏᒻᒪᖔᑕ.  
 
ᑕᒫᓂ ᐅᑭᐅᒥ, ᐃᓚᖏᓐᓂᑦ ᓄᓇᓕᐅᔪᓂᑦ ᑐᑦᑐᐃᑦ ᐱᑕᖃᓗᐊᓚᐅᓐᖏᒻᒪᑕ ᐃᓱᒪᕋᑖᖅᑯᖓᓕ 
ᐸᕐᓇᐅᑎᓕᐅᕈᓐᓇᑕᕐᒪᖔᖅᐱᑦ, 6 ᑕᐅᓐᓂᒃ ᑐᑦᑐᒍᓐᓇᖃᑦᑕᕋᓗᐊᕋᑦᑕ ᑖᒃᑯᐊ ᓈᒍᓐᓇᖃᑦᑕᕐᓂᐊᕋᑦᑎᒍ 
ᑰᑕᕆᔭᕗᑦ ᐅᕝᕙᓘᓐᓃᑦ ᐱᔭᕇᕐᓗᒋᑦ ᑰᑕᕆᔭᕗᑦ, ᑕᒪᑐᒥᖓ ᖃᐅᔨᒋᐊᕈᓐᓇᕈᕕᑦ ᑐᑦᑐᒍᓐᓇᖃᑦᑕᕐᓂᐊᕋᑦᑕ 
ᐊᑐᕐᓗᑕ ᖃᓄᖅᑑᕈᑎᔅᓴᓂᒃ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑲᒪᒋᓚᐅᖅᑕᕗᑦ ᓇᓄᓕᕆᓂᖅ ᐃᖏᕐᕋᔾᔪᑎᓂᒃ 
ᐊᐅᓚᐃᓐᓇᕈᑎᓂᓪᓗ. 
 
ᓴᖅᑭᕆᐊᖃᕋᔭᖅᑕᕗᑦ ᐃᖏᕐᕋᔾᔪᑎᓄᑦ ᐊᐅᓚᐃᓐᓇᖁᑎᓄᓪᓗ ᐊᒥᓱᕈᕆᐊᖅᑎᑦᑎᓇᓱᓕᕐᒥᒍᑦᑕ ᓄᓇᓕᐅᔪᑦ 
ᖁᐊᒃᑯᕕᖏᓐᓄᑦ ᐊᒻᒪᓗ ᖁᔭᓐᓇᒦᒃ.  
 
ᓲᕐᓗ ᐆᑦᑑᑎᒋᓗᒍ, ᐸᓐᓂᖅᑑᑉ ᐃᖃᓗᓕᕆᕕᐊ, ᖁᐊᒃᑯᕕᑦᑖᑲᓐᓂᓚᐅᖅᓯᒪᒻᒪᑕ ᖁᐊᒃᑯᕕᒻᒦᑎᑦᑎᖃᑦᑕᓂᐊᕐᖓᑕ 
ᐃᖃᓗᓐᓂᒃ ᖃᓄᖅᑑᕈᑎᔅᓴᓂᒃ ᖃᐅᔨᓴᕈᓐᓇᖅᑐᒍᑦ ᖃᓄᖅ ᐊᑐᖅᑕᐅᑲᓐᓂᖃᑦᑕᕈᓐᓇᓂᐊᕐᒪᖔᑕ ᑰᑕᓯ. ᓂᖀᑦ 
ᒫᓐᓇ ᓂᐅᕐᕈᑕᐅᖃᑦᑕᓕᖅᐸᓪᓕᐊᒻᒪᑕ ᑲᓇᑕᐅᑉ ᓯᓚᑖᓄᑦ ᐊᒻᒪᓗ ᓇᓗᓇᓐᖏᒻᒪᑦ ᓯᓚᑎᑦᑎᓃᑦᑐᑦ ᐱᔪᒪᒻᒪᑕ, 
ᑕᐃᒪ ᑲᒪᒋᔭᕆᐊᖃᓛᖅᑕᕗᑦ ᑕᒪᓐᓇ ᓯᕗᓂᑦᑎᓐᓂ. ᖁᔭᓐᓇᒦᒃ.  

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑦ, ᐃᒃᓯᕙᐅᑖᖅ. ᑲᖏᖅᖠᓂᖅ ᖁᐊᒃᑯᕕᑦᑖᑲᓐᓂᕆᐊᖃᓛᖅᑐᖅ 
ᐊᒻᒪᓗ ᖃᐅᔨᒪᔪᐃᓐᓇᐅᕙᓪᓚᐃᓪᓗᑕ ᑕᒪᑐᒥᖓ. ᖁᐊᒃᑯᕕᖃᕐᒥᒐᑦᑕ ᑲᓕᑕᐅᔪᓐᓇᖅᑐᒥᒃ ᐊᒻᒪᓗ 
ᐅᖃᐅᔾᔭᐅᓯᒪᓪᓗᑕᓗ ᖁᐊᒃᑯᕕᒃ 1 ᑕᐅᓴᓐᓂᒃ ᑐᑦᑐᓂᒃ ᐃᓗᓕᖃᕈᓐᓇᕐᖓᑦ ᑕᐃᑲᓂ ᑲᓕᑕᐅᔪᓐᓇᖅᑐᓂᒃ 
ᖁᐊᒃᑯᕕᓐᓂᒃ ᐊᒻᒪᓗ ᐃᒡᓗᓕᒑᕐᔪᒻᒥ ᑲᓕᑕᐅᔪᓐᓇᖅᑐᓂᒃ ᖁᐊᒃᑯᕕᖃᕆᓪᓗᑎᒃ.  
 
ᐃᒻᒪᖃ ᖁᐊᒃᑯᕕᑦᑖᑲᓐᓂᕈᔅᓯ ᑲᓕᑕᐅᔪᓐᓇᖅᑐᓂᒃ, ᐊᑕᐅᓯᕐᒥᑦ ᒪᕐᕉᓃᓐᓘᓐᓃᑦ ᖁᐊᒃᑯᕕᓐᓂᒃ ᑲᖏᖅᖠᓂᕐᒥ, 
ᐊᑑᑎᖃᓪᓚᕆᒃᑲᔭᕐᒥᒻᒪᑕ ᐱᔾᔪᑎᒋᓪᓗᒍ ᑲᓕᑕᐅᔪᓐᓇᖅᑐᑦ ᖁᐊᒃᑯᕖᑦ ᐊᑭᑐᓗᐊᕌᓗᓐᖏᒻᒪᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐊᑭᓱᒃ.  
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᖃᐅᓯᖏᑦ ᖃᐅᔨᒪᓂᐊᖅᑕᕗᑦ 
ᐃᓱᒪᖅᓴᖅᓯᐅᕈᑎᒋᓂᐊᖅᑐᑎᒍᓗ ᐱᔾᔪᑎᒋᓪᓗᒍ ᑲᓕᑕᐅᔪᓐᓇᖅᑐᑦ ᖁᐊᒃᑯᕖᑦ ᐱᐅᔪᐊᓘᒻᒪᑕ ᐊᒻᒪᓗ 
ᐃᑲᔪᕐᓂᖃᓪᓚᕆᒃᑲᔭᖅᑐᑎᒃ ᓄᓇᕗᑦ ᓂᕿᓕᕆᕕᖏᓐᓄᑦ.  
 
ᒪᓕᑦᑐᒋᑦ ᐱᔭᐅᔭᕆᐊᓖᑦ ᑐᔅᓯᕋᐅᑕᐅᕙᑦᑐᓪᓗ, ᐱᓕᕆᐊᖃᕐᓂᐊᖅᑐᒍᑦ ᑲᓕᑕᐅᔪᓐᓇᖅᑐᓂᒃ ᖁᐊᒃᑯᕕᓐᓂᒃ 
ᓂᐅᕕᕐᓂᕐᒥᒃ ᐊᓯᖏᑦ ᓄᓇᓕᐅᔪᑦ ᑐᑦᑐᑲᓐᓂᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. ᓱᓕ ᐊᐱᖅᑯᑎᔅᓴᖃᖅᑮᑦ. ᓱᓕ 11-9-ᒦᒃᑲᑦᑕ.  
ᕿᑎᕐᒥᐅᑦ ᑲᑎᑦᑐᒋᑦ ᑭᕙᓪᓕᕐᒥᐅᑦ $225 ᑕᐅᓴᓐ. ᓇᒻᒪᓴᖅᑭᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 11-10. ᕿᑎᕐᒥᐅᑦ. ᑲᑎᑦᑐᒋᑦ ᕿᑎᕐᒥᐅᑦ 495 ᑕᐅᓴᓐ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 11-10-ᒦᑦᑕᓕᑕᐃᓐᓇᖅᑯᒍᑦ, ᐅᖃᐅᓯᖃᕈᒪᑐᐃᓐᓇᖅᑐᖓ 
ᐱᔾᔪᑎᒋᓪᓗᒍ ᓂᕿᓕᕆᕕᒃ ᐃᖃᓗᑦᑑᑎᐊᕐᒥ, ᐱᔾᔪᑎᒋᓪᓗᒍ ᐃᖃᓗᑦᑑᑎᐊᕐᒥᐅᑦ ᓂᕿᓕᕆᕕᖓ 
ᐃᑲᔪᕐᓂᖃᒻᒪᕆᒻᒪᑦ ᐱᕙᓪᓕᐊᓂᕆᔭᖓᓂᑦ ᐃᖃᓗᑦᑐᑎᐊᕐᒥᐅᓂᑦ ᐊᒻᒪᓗ ᕿᑎᕐᒥᐅᓂᑦ. 
 
ᐃᓱᒫᓘᑎᒋᕙᕋᓕ ᐃᓗᐊᓂ ᐊᕐᕌᒍᐃᑦ 6-ᓯᖑᓕᖅᑐᑦ ᑕᐃᒪᖓᑦ ᐊᐅᓚᓂᖃᓕᕐᒪᑕ, ᐃᓛᓐᓂᒃᑯᑦ 
ᐃᖏᕐᕋᓂᖃᑦᑎᐊᑕᖅᑯᑦ ᐊᒻᒪᓗ ᑲᑕᔾᔫᒥᑦᑕᕆᕗᑦ ᐊᑲᐅᖏᓕᐅᕈᑎᖃᖃᑦᑕᕐᓂᖏᓐᓄᑦ ᓂᕿᓕᕆᕕᐊᓄᑦ. 
 
ᐃᒻᒪᖃ ᖃᐅᔨᓴᕈᓐᓇᖅᑐᒍᑦ ᐊᑲᐅᖏᓕᐅᕈᑕᐅᕙᑦᑐᒥᒃ ᑕᐃᒃᑯᓇᓐᖓᑦ. ᐅᑎᕐᓗᑕ ᐊᕐᕌᒍᑦ ᐊᓂᒍᓕᖅᑐᖔᓄᑦ 
ᕿᒥᕐᕈᑐᐃᓐᓇᕐᓗᒍ ᐊᒻᒪᓗ ᖃᐅᔨᓴᕐᓗᒍ ᐊᑲᐅᖏᓕᐅᕈᑎᐅᔪᖅ ᑕᐃᒃᑯᐊ ᐃᖃᓗᑦᑑᑎᐊᕐᒥ ᓂᕿᓕᕆᕕᖓᑕ 
ᒥᒃᓵᓄᑦ ᑕᐃᒃᑯᐊ ᖁᒡᓗᖅᑑᒥᐅᑦ ᐃᓚᐅᓂᖃᕋᔭᕐᒪᑕ ᐱᕙᓪᓕᐊᓂᕆᔭᐅᒍᓐᓇᖅᑐᒧᑦ. 

ᐊᑲᐅᖏᓕᐅᕈᑎᖃᕈᕕᑦ ᓂᕿᓕᕆᕕᒻᒧᑦ, ᐊᐅᓚᑕᐅᓂᖃᑦᑎᐊᖏᑎᓪᓗᒍ, .ᐊᖅᑭᒋᐊᕆᐊᖃᕋᑦᑎᒍ 
ᐊᑐᕐᓂᖃᒻᒪᕆᒻᒪᑦ. ᐃᓱᒫᓘᑎᒋᔭᕋ ᑕᕝᕙ. ᐅᖃᐅᓯᑐᐃᓐᓇᕋᐅᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕆᔭᓐᓄᑦ ᑭᓯᐊᓂ ᒥᓂᔅᑕ ᐊᑭᓱᒃ, ᐅᖃᐅᓯᖃᕈᒪᓂᐊᖅᑐᑎᑦ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᕿᒥᕐᕈᔭᐅᓂᕆᔭᖓ ᐃᖃᓗᑦᑑᑎᐊᕐᒥ 
ᓂᕿᓕᕆᕕᖓᑕ ᐊᑑᑎᖃᑦᑎᐊᖅᓯᒪᒻᒪᕆᑦᑐᖅ ᕿᑎᕐᒥᐅᑦ ᓄᓇᓕᖏᓐᓄᑦ ᐊᒻᒪᓗ ᐊᑐᖅᑕᐅᓂᖃᑉᐸᒻᒪᑦ 
ᓂᕿᓕᕆᕕᒃ ᑖᒃᑯᓄᖓᐃᓐᓇᐅᖏᑦᑐᖅ ᐃᖃᓗᑦᑑᑎᐊᕐᒥᐅᓄᑦ, ᐊᓯᖏᓐᓄᓪᓗ ᓄᓇᓕᓐᓄᑦ ᐊᑑᑎᖃᑦᑎᐊᕐᒪᑦ. 
 
ᓇᓗᓇᖏᑦᑐᖅ ᐊᑭᑐᑲᓪᓚᓂᐊᖅᑐᖅ ᐊᒻᒪᓗ ᐊᐱᕆᓯᒪᒻᒥᔪᒍᑦ ᒐᕙᒪᑐᖃᒃᑯᓐᓂᑦ ᐃᑲᔪᖅᑐᐃᓂᐊᕋᓗᐊᕐᒪᖔᑕ 
ᓄᓇᕗᑦ ᐊᑭᑐᔫᑎᓄᑦ ᐊᑐᕋᖅᓴᒫᓂᑦ. ᑕᒪᔾᔭ ᐱᑦᔪᑎᒋᓪᓗᒍ ᐅᖃᐅᓯᕆᖃᑦᑕᖅᓯᒪᔭᕗᑦ ᑮᓇᐅᔭᓕᕆᓂᖅ 
ᒐᕙᒪᑐᖃᑦᑯᓃᖔᑐᓪᓗ ᑭᓯᐊᓂ ᐊᒃᓱᕉᑎᒋᓗᒍ ᐱᓕᕆᐊᕆᓂᐊᖅᑲᕗᑦ ᐊᒻᒪ ᑐᕌᖑᑎᓪᓗᒍ ᓂᕿᓕᕆᕕᒃᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᓛᔪᒃ ᐊᑭᓱᒃ. ᐊᐱᖅᑯᑎᒃᓴᖃᖅᑭᑦ ᓱᓕ ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᑦᑐᖓ ᐆᒧᖓ ᖁᓪᓗᖅᑑᒥᐅᓄᑦ. 
 
ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖏᖃᑎᒌᓚᐅᕐᒪᑕ ᐱᑦᔪᑎᖃᑦᑐᑎᒃ ᓄᓇᕗᑦ ᑕᐃᒃᓱᒪᓂ 
ᓄᓇᕗᑦᑖᕋᑦᑕ ᑕᐃᒃᑯᐊ 22 ᑕᐅᓴᓐ ᑮᓇᐅᔭᐃᑦ ᒥᑭᓪᓕᒋᐊᕈᑎᐅᓚᐅᖅᑐᑦ ᐊᕐᕌᓂ. 
ᐊᑐᖅᑕᐃᓐᓇᐅᓚᐅᖅᐸᓪᓚᐃᖏᒻᒪᑕ ᐃᓘᓇᑎᒃ ᐊᕐᕌᓂ. 
 
ᖃᐅᔨᒪᒍᒪᔪᖓ ᓱᒻᒪᑦ ᐅᓇ ᑮᓇᐅᔭᐃᑦ ᒥᑭᓂᖅᓴᒻᒪᕆᐅᒻᒪᖔᖅ ᐊᕐᕌᓂᓂᑦ? ᓇᓗᓇᐃᖅᑕᐅᖁᑐᐃᓐᓇᖅᑕᕋ. ᐊᕐᕌᓂ 
221 ᑕᐅᓴᖑᓚᐅᕐᒪᑕ. ᐊᑐᖅᑕᐅᕙᓪᓚᐃᓚᐅᖏᒻᒪᑦ ᑕᐃᓐᓇ ᑮᓇᐅᔭᖅ. ᐊᑐᕈᒪᓚᐅᕐᕋᓗᐊᕋᑦᑎᒍ ᑮᓇᐅᔭᖅ 
ᑕᐃᓐᓇ, ᑭᓯᐊᓂ ᖃᓄᐃᒻᒪᑦ ᒥᑭᓪᓕᒋᐊᖅᑕᐅᓂᖅᑲ ᑕᒫᓂ ᐊᕐᕌᒍᒥ? 
 
ᓇᓗᓇᐃᖅᑕᐅᖁᔭᕋ ᑖᓐᓇ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᕕᐅᔭ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᑦᑐᒍᑦ ᑕᒪᑐᒥᖓ ᖁᓪᓗᖅᑑᒥ. 
ᕿᒥᕐᕈᔭᐅᑎᑦᑎᔪᒍ ᕼᐅᕆᑎᔾ ᑰᖓᓂᑦ ᐊᒻᒪᓗ ᐱᔭᕇᖅᑕᐅᓚᐅᖅᑐᓂ 2000-ᖑᑎᓪᓗᒍ. 
 
ᐊᒥᓱᑲᓪᓚᓐᓂᑦ ᐱᓕᕆᐊᒃᓴᖃᑦᑐᒍᑦ ᐱᒋᐊᖅᓯᒪᓕᖅᑐᑎᒍᓗ. ᐊᔭᐅᖏᓐᓇᕐᓂᐊᖅᑕᕗᑦ ᐱᓕᕆᐊᖑᔪᑦ 
ᐱᐅᓯᕚᓕᖅᑎᑕᐅᖁᓪᓗᒋᑦ.  
 
ᐅᑕᖅᑭᒻᒥᔪᒍᑦᑕᐅᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓈᒻᒪᒃᓴᕈᑎᖏᓐᓂᑦ. ᑖᒃᑯᐊ ᑮᓇᐅᔭᐃᑦ 
ᐊᓯᔾᔨᖅᑕᐅᓯᒪᒐᓛᑦᑐᑦ ᑕᐃᒃᑯᓂᖓ ᐱᑦᔪᑐᖃᑦᑐᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓱᓕᒃᑲᓐᓃᐅᕚ? ᕼᐊᕕᐅᔭ. 

Hᐊᕕᐅᔭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ 2002/2003, $221 ᑕᐅᓴᓐᖑᕗᑦ. ᐅᖃᖅᑮᑦ ᐱᓕᕆᖃᑎᖃᕋᕕᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐊᓯᒃᑲᓐᓂᖏᓐᓂ ᑮᓇᐅᔭᖅᑖᑎᑕᐅᓇᓱᒃᑐᑎᒃ? ᑕᐃᒪᐃᓕᐅᖅᑮᑦ? 
ᑐᑭᓯᓂᕐᓗᑐᐃᓐᓇᕆᐊᖃᕋᒃᑯ ᑭᐅᔾᔪᑎᖓ. 
 
ᑕᐃᓐᓇ ᐊᑦᔨᒌᖏᓐᓂᕆᔭᖓ ᑕᐃᑲᖓᑦ ᓄᐃᓂᐊᖅᑐᖅ ᐊᓯᖏᑎᒍ ᐱᓕᕆᕕᐅᔪ? ᖁᐊᓇᖅᑯᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᑦ. ᐱᔭᕇᖅᑕᐅᑉᐸᑦ ᐱᓕᕆᐊᖑᔪᖅ, ᓇᓗᓇᖏᑦᑐᖅ 
ᑮᓇᐅᔭᖁᑎᒋᔭᖏᑦ ᒥᑭᓪᓕᓂᐊᕐᒪᑕ. ᐊᐱᖅᑯᑎᒋᔭᖓᓄᓪᓕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐊᒻᒪᓗ 
ᑮᓇᐅᔭᑎᒍᑦ ᐃᑲᔫᑎᖃᕐᓂᖏᑦ. 
 
ᑕᐃᒪᐃᓕᖓᖏᑦᑐᖅ, ᐱᑦᔪᑎᒋᓪᓗᒍ ᓄᖑᑉᐸᓪᓕᐊᓂᖏᓐᓄᑦ ᑮᓇᐅᔭᐃᑦ, ᐱᓕᕆᐊᖃᑦᑐᒍ ᑖᒃᑯᓂᖓ 
ᐱᓕᕆᐊᒃᓴᓂᑦ ᓄᖑᑉᐸᓪᓕᐊᔪᓐᓂ ᑮᓇᔭᖃᑦᑎᑕᐅᓂᖓ ᒪᓕᑦᑐᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᕼᐊᕕᐅᔭ. 
 
Hᐊᕕᐅᔭ: ᖃᓄᐃᓕᕕᑦᑕᐅᒪ ᐅᕙᓐᓄᑦ ᑖᓐᓇ $221 ᑕᐅᓴᓐ ᑮᓇᐅᔭᖃᑦᑎᑕᐅᓂᖓ ᐊᕐᕌᒍᐊᓄᑦ 2002/2003 
ᓈᓴᐅᑎᓪᓚᑦᑖᖓ ᕿᒥᕐᕈᔭᓯ ᒫᓐᓇ ᐱᔭᕇᕈᑕᐅᓂᐊᖅᑐᓂ ᐱᓕᕆᐊᖑᔪᒧᑦ ᐃᒪᓐᓇᑐᐃᓐᓇᖅ $150 ᑕᐅᓴᓐ ᑖᓚᔅ? 
 
ᖃᐅᔨᔾᔪᑎᒋᓇᓱᐊᖅᑲᕋ ᐱᓕᕆᔪᖃᓚᐅᖏᒻᒪᑦ ᐊᕐᕌᓂ. ᖃᐅᔨᒪᔭᒃᑯᓪᓕ ᑕᒻᒪᑐᐃᓐᓇᕆᐊᖃᕋᓗᐊᖅᑐᖓ. ᑕᒻᒪᕈᒪ 
ᐅᖃᐅᑎᓂᐊᖅᐸᒻᒪ. 
 
ᖃᐅᔨᒪᔪᖓ ᐅᖃᕋᐃᒻᒪᑕ ᑯᒡᓗ ᒥᓐᖑᐃᓯᖅᕕᒃ, ᖁᓪᓗᖅᑑᖅ ᐅᖓᓯᑦᑑᒻᒪᑦ. ᐊᖅᑯᑎᒋᔭᖓ ᑕᑉᐸᐅᖓ ᑰᑦᑐᓄᑦ, 
ᐃᓚᒋᕙᐅᑉ ᐱᓕᕆᐊᒃᓴᓄᑦ? ᐅᕝᕙᓘᓐᓃᑦ ᑕᑯᓐᓇᑐᐃᓐᓇᖅᑭᑕ ᑕᒪᑐᒥᖓ ᑰᒻᒧᑦ? ᒪᕐᕉᓕᒍᓐᓇᕐᒪᑎ ᑖᒃᑯᐊ 
ᐱᓕᕆᐊᒃᓵᒃ. 
 
ᓇᓗᓇᕈᓐᓃᕐᑎᑦᑎᓇᓱᑐᐃᓐᓇᖅᑐᖓ ᒪᕐᕉᓐᓂᑦᑕᐅᒪ ᐱᓕᕆᐊᒃᓴᓂᒃ ᓴᖅᑭᖅᑐᖃᓐᓂᐊᖅᑐᖅ ᑕᒫᓂ ᐊᕐᕌᒍᒥ. 
ᑕᐃᒪᐃᖏᑉᐸᑦ, ᖃᖓᓕ? ᖃᐅᔨᒪᔪᖓ ᑕᐃᑲᓂ ᑰᖓᓂ ᖁᓪᓗᖅᑑᒥ ᑎᑎᖅᑲᒃᓴᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑕᐃᒪᐃᑦᑐᓄᑦ ᐱᐅᓯᕚᓪᓕᖅᑎᑕᐅᓂᒃᓴᖓᓄᓪᓗ. ᐊᓯᐊᒍᓪᓗ ᐊᑐᕆᐊᖓ ᐱᓱᒃᕕᐅᕙᑦᑐᖅ ᑰᖏᓐᓄᑦ. 
ᑕᑯᓇᓱᐊᕐᑐᐃᓐᓇᖅᑐᖓ ᑐᑭᓕᒻᒥᑦ ᑕᐃᒃᑯᐊ ᐱᓱᒃᕕᐅᔪᑦ ᐊᑐᕆᐊᑦ ᐱᖃᓯᐅᔾᔭᐅᓯᒪᔭᕆᐊᓖᑦ 
ᐃᓚᓕᐅᔾᔭᐅᓯᒪᔭᕇᖏᑉᐸᑕ.ᖁᐊᓇᖅᐳᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕕᐅᔭ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖃᑦᑐᒍᑦ ᑖᒃᑯᓂᖓ ᐱᔭᒃᓴᒫᖑᔪᓂᑦ. 
ᓇᓗᓇᐃᖅᑕᐅᓯᒪᓪᓚᑦᑖᖏᑦᑑᒐᓗᐊᑦ ᐅᕙᓂ. ᐃᓕᑕᕆᔭᐅᖁᒻᒥᔭᕗᑦ ᑕᓐᓇ ᐱᑐᖃᐅᓂᖓᓄᑦ ᑰᖓ ᐊᒻᒪᓗ 
ᑲᒪᒋᕙᓪᓕᐊᔭᕗᑦ. ᐱᓕᕆᖃᑎᖃᓐᓂᐊᕐᒥᔪᒍᑦ ᕼᒻᓚᒃᑯᖏᓐᓂᑦ ᖁᓪᓗᖅᑑᒥ ᐱᓱᒃᕕᒻᒥᑦ ᐊᑐᕆᐊᓕᖅᑕᐅᖁᓗᒍ. 
ᓴᓇᕙᓪᓕᐊᒥᔪᒍᑦ ᐅᖃᓕᒫᒐᓐᓂᒃ ᕿᒥᕐᕈᐊᒐᒃᓴᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᐊᑭᓱ. ᑕᐃᒫ? ᐃᓗᐊᓃᑐᒍ ᕿᑎᑦᒥᐅᖅᐸᓯᖕᒥ. ᑲᑎᑦᑐ 
ᕿᑎᖅᒥᐅᖅᐸᓯᖕᒧ. 295 ᑕᐅᓴᓐ ᑖᓚᐃᑦ. ᓈᒻᒪᓴᕿᓰᑦ? 

ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᒻᒪᓗ ᑲᑎᑦᑐᐃᑦ ᖃᓄᐃᑑᓂᖏᓄᖓᔪᓄ ᐱᔭᑦᓴᐅᔪᓄ. 2 ᒥᓕᐊᓐ, 495 ᑕᐅᓴᓐ ᑖᓚᐃ. 
ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑎᖅᕕᒋᓗᒋ 11-4ᒧᑦ. ᐃᑯᐱᕕᓕᕆᔨᑯ ᐱᕙᓪᓕᐊᑎᑕᖏᓐᓄ, ᐱᓕᕆᕕᐊᑕ 
ᖃᓄᐃᓕᖓᓂᖏᓄ, ᖃᓄᐃᑦᑑᓂᕆᔭᖏᓄ ᐃᓗᐊᓂ ᑮᓇᐅᔭᐃᑦ ᐊᑐᖅᑐᒥᓃᑦ, ᐱᖅᔪᐊᓄ ᑮᓇᐅᔭᐃᑦ ᐊᑐᖅᑐᒥᓃᑦ, 
ᑲᑎᑦᑐ ᐱᖅᔪᐊᓄ ᑮᓇᐅᔭᐃᑦ ᐊᑐᖅᑐᒥᓃᑦ,. 2 ᒥᓕᐊᓐ, 250 ᑕᐅᓴᓐ ᑖᓚᐃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᒥᑭᓈᕐᓯᒪᒐᓗᐊᕐᑐᒥ ᐊᐱᖁᑎᑦᓴᖃᕐᑐᖓ ᑕᐃᒪᓄᑦ. 
 
ᐊᑎᐊᓂ ᐱᓕᕆᕕᖓᑦᑕ ᐸᖅᓇᑕᐅᓂᖓᓄ, 2002-2003ᒥ, ᐱᖅᔪᐊᓄ. ᐅᖃᐅᓯᖃᕕᖃᒐᓛᑐᐃᓐᓇᕈᒪᔪᖓ ᑕᐃᓐᓇ 
ᖃᒪᓂᖅᑐᐊᖅᒥ ᒪᑉᐱᒐᖅᒥ 11-9. 2002-2003ᒥ, ᐊᒻᒪᓗ ᐅᖃᐅᓯᖃᓗᐊᑐᐃᓐᓇᕐᑐᖓ ᓄᓇᓕᖁᑎᒋᔭᖅᓅᕙᖓ 
ᑭᓯᐊᓂ ᑕᑯᑦᓱᖓᓗ ᐊᒥᓱᑲᓪᓚᖕᓂ ᑮᓇᐅᔭᑦᓴᓂ ᐃᓗᐊᓂ ᑕᒪᐃᓂ ᓄᓇᓕᐅᔪᓂ. 
 
ᑕᒪᒃᑯᐊ ᑮᓇᐅᔭᐄᑦ ᓴᑯᑕᐅᓯᒪᓂᑰᕚᑦ ᓄᓇᓕᖕᓂ, ᑕᐃᒃᑯᐊ 221 ᑕᐅᓴᓐ ᑖᓚᐃᑦ. ᐊᒻᒪᓗᑦᑕᐅᖅ ᐃᓗᐊᓂ 
ᐊᓯᖏᓂ ᓄᓇᓕᐅᔪᓂ, ᑕᒪᖅᒦᑦ ᑮᓇᐅᔭᐃᑦ ᓴᑯᑕᐅᓯᒪᕙᑦ, ᑕᒪᖅᒥᓯᐊ ᐃᓘᓐᓇᑎ? 
 
ᖁᔭᓐᓇᒦ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᕙᓪᐊᓕᔭᕗ ᒫᓐᓇᐅᔪᖅ ᐊᒻᒪᓗ 
ᐊᖏᖃᑎᒌᑦᓯᒪᓪᓗᑕ ᑎᓪᓚᖕ ᑰᒧᑦ, ᐱᓕᕆᔭᕆᐊᖃᓪᓚᕆᒃᑲᑦᑕ ᑕᒪᑐᒧᖓ ᐊᒻᒪᓗ ᐊᖏᕈᑎᐅᓯᒪᔪᐃᑦ 
ᐱᔭᕇᖅᑕᐅᒋᐊᖃᕐᓱᑎᓪᓗ. 
 
ᐱᓇᓱᐊᕆᐊᓪᓚᐸᑲᓗᐊᕐᑐᒍ ᐊᖏᕈᑎᐅᔪᓄ ᐱᓇᓱᐊᓂᓕᒫᑦᑎᖕᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᑭᓱ. ᓱᓕᒃᑲᓐᓂᐅᕚ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖ. ᖃᐅᔨᒪᖁᑐᐃᓐᓇᕐᑕᕋ ᒥᓂᔅᑕ, ᐅᐱᑦᑐᒋᐊᓪᓚᐅᒐᒪ ᓇᓗᓇᐃᖅᓯᒪᓂᑰᔪᓄ 
ᑎᑎᕋᖅᓯᒪᔪᓂ ᑕᑯᓯᒪᔭᖕᓂᐅᕙᖓ ᐋᑐᕚᒥ, ᐅᐃᓂᐸᐄᒥ, ᑰᔾᔪᐊᕌᓗᖕᒥ, ᐊᒻᒪᓗᖃᐄ ᐃᒻᒪᑕᒥ. ᐅᐸᓗᐃᑦᓱᑎᓪᓗ 
ᐅᕙᖕᓂ. 
 
ᐊᐱᕆᓯᒪᓕᖅᑕᒃᑲ ᑕᑯᔪᒪᓯᒪᒋᐊᖏᓐᓄ ᐱᖓᓱᓄ ᐅᕝᕙᓗ ᓯᒪᑕᓄ ᐊᖅᕌᒍᓄ. ᓈᒻᒪᓈᖅᓯᒪᓪᓗᑎ 
ᖃᓄᐃᓪᓗᐊᖅᑎᒋᓂᖏᓄ ᐊᒻᒪᓗ ᐋᕿᑕᐅᓯᒪᑦᓱᑎᓗ ᓴᓂᐊᓂ ᐃᓄᐃᑦ ᑕᖃᐃᖅᓯᕕᒋᕙᑦᑕᖏᓐᓂ, 
ᑕᑯᔪᓐᓇᖅᓱᓂᒋᓪᓗ ᐃᒪᐃᑦᑐᓂ 1-800 ᓇᒻᒪᖏᓐᓂ. 
 
ᖃᐅᔨᒪᖏᒃᑲᓗᐊᖅᑐᐊᖓ ᐃᒻᒪᖃ ᐱᓕᕆᕕᒋᔭᐃᑦ ᐊᑭᓖᖕᓂᕆᐊᖏᓐᓄ ᑕᐃᒃᑯᓄᖓ ᐅᕝᕙᓗ ᐃᒻᒪᖃ ᓄᓇᕗ 
ᐳᓚᕋᑦᑐᓕᕆᔨᑯ ᐊᑭᓖᔪᒥᓂᐅᔪᑦᓴᐅᓪᓗᑎ ᑭᓯᐊᓂ ᐱᐅᑦᓱᓂᓗ ᑕᑯᒋᐊᒥ ᓴᕿᓯᒪᓕᑕᐃᓐᓇᕐᒪᑕ ᐊᒻᒪᓗ 
ᐃᓱᒪᒋᑦᓱᒋ ᐃᑲᔪᖅᓂᖃᓂᐊᕐᓂᖏᓄ. ᑕᐃᒪᑐᐊᖅ ᐅᖃᐅᓯᑦᓴᑲ ᐃᑦᓯᕙᐅᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᑐᓴᒃᑲᓂᖏᓇᒪ ᐊᐃᖁᑎᒧ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. (ᑐᓵᔨᑎᒍ ᐃᓱᓕᑦᑐ): ᐅᖃᐅᓯᕆᖃᐅᔭᕗ ᐅᓪᓗᒥᒋᐊᖅ, ᐱᔾᔪᑎᖓ 
ᖃᑦᓯᐅᓂᖏᓄ ᐃᒪᐃᑑᓪᓗᑎ ᐱᑕᖃᕐᓱᓂ 2.5 ᒥᓕᐊᓐ. 
 
ᐅᖃᐅᓯᖃᖃᐅᓪᓗᑕ ᐳᓛᕆᐊᖅᕕᐅᔪᓂ ᐊᒻᒪ ᓱᖅᕋᔾᔮᖏᑦᑐᐃ ᐱᐅᓯᐅᔪᒥᓃᓪᓗ ᐊᒻᒪᓗ ᖃᐅᔨᒪᑦᓱᖓᓗ 
ᐋᕿᑦᓱᐃᕙᓪᓕᐊᓂᕐᓅᕕᑦ ᑎᑎᕋᖅᓱᒋᑦ, ᐊᑑᑎᕕᓪᓖ ᑎᑎᕋᖅᓯᒪᓂᖏᑎᒍᑦ ᐅᑯᓄᖓ ᐳᓛᕆᐊᑦᕕᐅᔪᓄ ᐊᒻᒪᓗ 
ᑐᓴᖃᐅᖏᓐᓇᒪ ᖁᓪᓗᖅᑑᖅ ᐃᓚᐅᒋᐊᖓᓄ ᐱᔾᔪᑎᖓᓗ ᐱᑕᖃᕋᑦᑕ ᐊᑕᐅᓯᖅᒥ ᓴᖅᕋᔾᔮᖏᑦᑐᐃ ᐱᐅᓯᐅᔪᒥᓃ - 
ᐳᓛᕆᐊᖅᕕᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᐃᓗᐊᓃᒋᐊᖓᓄ ᑎᑎᕋᖅᓯᒪᔪᓂ ᐅᕝᕙᓗ ᐃᓗᐊᓃᖏᒋᐊᖓᓄ. ᖃᐅᔨᒪᑦᓱᒍᓗ ᑖᓐᓇ 
ᖃᓄᐃᓕᖓᓂᖏᓄ ᐱᑕᖃᕐᒪ ᓄᓇᓕᐊᓂ ᓇᖕᒥᓂᖅ ᐃᖃᓇᐃᔭᖅᕕᓖᑦ ᖃᑐᔾᔨᖃᑎᒌᖏ ᐱᓕᕆᐊᖃᕐᓱᑎ 
ᐊᐅᓚᑦᓯᓂᐅᔪᓄ ᐱᓕᕆᓪᓗᑎ ᐊᐅᑦᓯᔭᐅᕙᖕᓂᐊᕐᓱᓂ ᑕᐃᓐᓇ ᐃᓪᓘᔪᖅ. ᐃᓱᒪᑐᐃᓐᓇᖅᑐᖓ ᐃᒻᒪᖃ 
ᑕᐃᑲᓃᓪᓗᐊᑐᑦᓴᐅᒋᐊᖏᓄ ᐃᒪᐃᒻᒪ ᐅᖃᐅᓯᖃᕐᑎᓪᓗᑕ ᒥᑦᓵᓄ ᐳᓛᕆᐊᖅᕕᐅᔪᐃᑦ ᑭᓯᐊᓂᒃᑲᓂᕐᑕᐅᖅ 
ᐃᒪᐃᓕᖓᓂᖃᕐᓱᓕ ᒪᖅᕈᐃᓕᖓᓪᓗᑎ ᑕᐃᓐᓇ ᓱᖅᕋᔾᔮᖏᑦᑐᐃᑦ ᐱᐅᓯᐅᔪᒥᓃ ᐊᒻᒪᓗ ᐳᓛᕆᐊᖅᕕᐅᔪᖅ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᑎᔨᒍ): ᖁᔭᓐᓇᒦᒃ. ᑕᒪᒃᑯᐊ ᑎᑎᕋᖅᓯᒪᓂᐊᖅᕋᑦᑎᒍ ᐊᒻᒪᓗ ᐃᒪᐃᑑᓗᑎ 
ᓱᖅᕋᔾᔮᖏᑦᑐᐃᑦ ᐱᐅᓯᐅᔪᒥᓃ ᐳᓛᕆᐊᖅᕕ ᐋᕿᒋᐊᓂᐊᖅᑕᕗ ᐊᒻᒪᓗ ᐱᓕᖕᓂᐊᕐᓱᓯ ᑎᑎᕋᖅᓯᒪᑎᓪᓗᒋᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᑭᓱ. ᑕᐃᒫ? ᐃᕿᑦᑐᖅ.. 
 
ᐃᖅᑭᑦᑐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᒪᒃᑯᐊ ᑲᔪᓯᔪᐃᓐᓇᐅᑉᐸᑕ, ᓄᓇᓕᖁᑎᒋᔭᐃᑦ ᐊᒥᓱᓂᑦ 
ᐱᓂᐊᖅᑐᖅ ᐊᒻᒪᓗ ᓴᓂᕋᔭᒃ ᐃᒡᓗᓕᒃᓗ ᐃᓕᖃᓯᐅᔾᔭᐅᓂᐊᖅᑐᖅ ᑲᖏᑦᑐᒑᐱᒻᒧᑦ. ᑕᑯᑐᐃᓐᓇᕐᓗᒍ 26 ᐊᒻᒪᓗ 
27 ᐃᓘᓇᑎᒃ ᑲᖏᑦᑐᒑᐱᒻᒨᖓᔪᑦ. ᑖᒃᑯᐊ ᐲᖅᑕᐅᖁᔭᒃᑲ ᐱᖃᓯᐅᑎᓗᒋᑦ ᑲᖏᑦᑐᒑᐱᒻᒨᖅᑑᒐᓗᐊᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᒃᑐᖅ. ᐅᖃᐅᓯᕆᓂᐊᖅᑲᐅᔭᕋ ᐊᖏᓚᐅᖅᑎᓪᓗᑎᑦ ᐊᑭᑐᔫᑎᓄᑦ 
ᓇᓚᐅᖅᑖᑕᔪᓂᒃ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖁᑎᒃᓴᐅᔪᑦ ᐊᒥᓲᓂᖓ ᓴᓪᓕᒥᐅᓄᑦ ᐊᒥᓲᓗᐊᖏᑦᑐᖅ. 
ᑐᓂᔭᐅᒃᑲᓂᖅᓯᒪᖏᑦᑐᓂ ᓄᓇᓕᕗᑦ ᑭᓯᐊᓂ ᑮᓇᐅᔭᓕᐅᕈᑎᖃᕋᓱᐊᖅᐸᒻᒥᒐᑦᑕ ᐊᖑᓇᓱᒃᑎᑦᑎᓂᒃᑯᑦ, 
ᐳᓚᕋᑦᑕᐅᓂᒃᑯᑦ, ᑕᑦᓯᑐᓂ ᐱᑕᖃᖏᓇᑦᑕᓕ ᑭᓐᖓᒥᐅᑎᑐᑦ. 
 
ᑭᓯᐊᓂ ᓴᓇᒐᓱᐊᕐᒥᔪᒍᑦ ᐊᖅᑯᒻᒥᑦ ᑕᑭᓂᓕᒥᑦ 40 ᒪᐃᐅᓪᒥᑦ, ᐊᖏᓪᓕᒋᐊᖏᓐᓇᖅᑕᕗᑦ ᐊᕐᕌᒍᑕᒫᑦ ᐊᒻᒪᓗ 
ᐊᑐᖅᑐᑕ $60 ᑕᐅᓴᓂᑦ ᐊᕐᕌᒍᑕᒫᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᒐᕙᒪᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ ᑭᓯᐊᓂ 
ᑕᑯᕙᒃᑭᓪᓗᑕᓗ ᐊᓯᐊᑎᒍᑦ ᐱᕕᒃᓴᖃᕝᕕᒃᓴᐅᔪᓂᑦ, ᑮᓇᐅᔭᓕᐅᕈᑕᐅᓇᓱᒍᓐᓇᖅᑐᓂᒃ, ᐅᓇ ᐆᑑᑎᒋᓗᒍ 
ᑐᑦᑐᑕᐅᒍᓐᓇᖅᑐᑦ ᑰᑕᖓ. 
 
ᓈᕆᖃᑦᑕᖏᓐᓇᑦᑕ ᑰᑕᑦᑎᓐᓂᑦ ᐊᒻᒪᓗ ᑕᐃᑲᓂ ᐃᓪᓗᓕᒑᕐᔪᒃᒥ ᐃᖃᓗᒐᓱᕐᓂᕐᒧᑦ ᑰᑕᖓ 
ᐱᑦᔪᑎᖃᖏᓗᐊᕐᓂᑯᒧᑦ. ᑕᒪᑐᒥᖓ ᑕᑯᓐᓇᖅᔫᒥᒋᐊᖃᓐᓂᖅᓴᐅᖅᑰᑦᑐᒍᑦ ᐳᓚᕋᓐᓂᕐᒥᒃ. 
 
ᐊᓯᖏᓐᓂᓪᓗ ᕿᒥᕐᕈᓗᑕ ᑮᓇᐅᔭᓕᐅᕈᑕᐅᒍᓐᓇᖅᑐᓂᑦ ᑕᒪᓐᓇᓗ ᕿᒥᕐᕈᖃᓯᐅᑎᓗᒍ ᑮᓇᐅᔭᓕᕆᓕᕈᑦᑕ. 
ᐅᑯᐊᖑᒻᒪᑕ ᓴᓪᓖᑦ, ᐊᖅᕕᐊᑦ ᐱᑕᓕᒻᒪᕆᐊᓗᐃᑦ ᓂᕐᓕᓂᑦ. 

ᐱᕕᒃᓴᖅᑕᖃᒃᑲᓂᕐᒥᔪᖅ ᐊᑐᖅᑕᐅᒍᓐᓇᖅᑐᒥᒃ ᐊᒻᒪᓗ ᒥᓂᔅᑕ ᓯᕗᓕᐅᖅᑎᕗᓪᓗ ᑐᓴᖅᑎᑕᐅᓯᒪᔪᑦ ᑕᒪᑐᒥᖓ 
ᐊᒻᒪᓗ ᓇᓗᖏᓚᖓ ᐊᓯᖏᑦᑕᐅᖅ ᓄᓇᓖᑦ ᑮᓇᐅᔭᓕᐅᖅᕕᖃᕈᒪᒻᒥᔪᑦ, ᐅᑯᑎᒎᓇ ᓴᓪᓖᑦ ᐊᒻᒪᓗ ᐃᓪᓗᓕᒑᔾᔪᒃᒥ. 
 
ᐃᒪᐃᒍᓐᓇᖅᑰᑦᑐᒍᑦ ᑕᑯᓇᓪᓗᒍ ᐅᓇ ᓄᓇᕗᑦᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᖏᑦ ᐅᕝᕙᓘᓐᓃᑦ ᐅᑯᓇᑎᒍᑦ 
ᑮᓇᐅᔭᖅᑐᕈᑎᒃᓴᑎᒍᑦ ᐊᒻᒪᓗ ᐅᖃᖅᑲᓂᕐᓗᖓ, ᐊᑐᕈᒪᖏᓇᑦᑕ ᐆᒥᖓ $23 ᒥᓕᐊᓐᒥᑦ ᐃᓄᓐᓄᑦ 
ᐃᑲᔫᓯᐊᖑᖃᑦᑕᖅᑐᓄᑦ ᐃᓄᓕᕆᔨᒃᑯᑎᒍᑦ ᓲᖃᐃᒪ ᓇᒻᒥᓂᖅ ᒪᑭᑕᓇᓱᐊᕈᑎᒃᓴᖃᕈᒪᒻᒥᒻᒪᑕ. 
 
ᐊᒻᒪᓗ ᑖᒃᑯᐊ ᐃᑯᐱᑦᑐᓕᕆᔨᒃᑯᑦ ᑕᒪᒃᑯᓄᖓ ᑮᓇᐅᔭᓕᐅᕋᓱᐊᕐᓂᕐᒧᑦ ᐅᓗᕆᐊᓱᖏᓪᓗᑎᒃ ᐊᑐᕋᓱᖃᑦᑕᕐᓗᑎᒃ 
ᑕᐃᒪᓕ ᐃᖅᑲᓇᐃᔭᖅᑎᑖᑉᐸᓪᓕᐊᓂᐊᖅᑐᒍ ᐊᒻᒪᓗ ᑮᓇᐅᔭᓕᐅᓂᖅᓴᐅᓕᕐᓗᑕ ᐃᓯᖅᐸᓪᓕᐊᔪᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓄᖓ ᑲᑎᒪᔨᐅᔪᓄᑦ, ᐱᕕᖃᑦᑎᑕᐅᒐᑦᑕ ᐅᖃᐅᓯᑐᐃᓐᓇᕐᓄᑦ 10-ᒥᓂᔅᒥᑦ. 
ᐅᕙᓃᓕᕋᑦᑕ ᐊᑭᑐᔫᑎᓄᑦ ᐱᖁᑎᓄᑦ ᓇᓚᐅᖅᑖᖅᑕᐅᓯᒪᔪᓄᑦ ᑮᓇᐅᔭᖁᑎᓄᑦ ᐊᒻᒪᓗ ᑕᒪᑐᒥᖓ 
ᐅᖃᕈᑎᖃᑦᑎᓪᓗᑕ ᐅᑎᕐᓂᐊᕋᑦᑕ ᐅᖃᐅᓯᑐᐃᓐᓇᕐᓄᑦ. 
 
ᑲᑎᒪᓂᕆᔭᑦᑎᓐᓄᑦ ᓈᒻᒪᓈᖅᓯᒪᒐᓱᐊᕐᓗᑕ, ᐊᑏ ᐃᒃᓯᕚᓂᐊᖅᐳᓯ ᐅᖃᓯᑐᐃᓐᓇᕐᓃᓕᕈᑦᑕ ᐊᒻᒪᓗ ᐊᑭᑐᔫᑎᓄᑦ 
ᐱᖁᑎᓄᑦ ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᖁᑎᖏᓐᓃᓕᕈᑦᑕ. 
 
ᐅᖃᐅᓯᒃᓴᐃᑦ ᐊᓯᖏ? 
 
11-4, ᐃᑯᐱᑦᑐᓕᕆᔨᒃᑯᑦ, ᐱᓕᕆᕕᐅᑉ ᓇᓗᓇᐃᕈᑎᖏᓐᓂ, ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᑯᑦ ᑮᓇᐅᔭᑦ, 
ᑲᑎᑦᑐᒋᑦ ᐊᑭᑐᔫᑎᓄᑦ ᐱᖁᑎᓄᑦ ᑮᓇᐅᔭᐃᕈᑎᒥᓃᑦ $2 ᒥᓕᐊᓐ, 530 ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): C26, C27, ᐊᕐᕌᒍᓄᑦ ᑕᓪᓕᒪᑦ ᐊᖅᕌᒍᐃᑦ ᐱᖅᔪᐊᓄ ᐸᖅᓇᐅᑦ ᐃᒪᐃᑦᑑᖃᑕᐅᓪᓗᑎ 
ᐊᑑᑎᒍᑎᑦᓯᐊᕚᓗᐃᑦᑕᐅᖅ. ᒥᓂᔅᑕ. ᐊᑭᓱ, ᐃᒻᒪᖃ ᒪᑐᓯᓂᖅᓅᕕᑦ ᐅᖃᐅᓯᑦᓴᑎᑦ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᑲᓗᐊᖅᑎᓪᓗᒍ ᐱᓕᕆᕕᐋ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᑮᓇᐅᔭᑦᓴᒫᖃᕐᑐᐃᑦ ᐃᒪᐃᑦᑐᓂ 60 ᒥᓕᐊᓐ ᑖᓚᓂ. 
ᖁᕕᐊᑦᓱᖓᓗ ᐱᓕᑕᐅᓯᒪᒋᐊᑦᑎᖕᓄ 2.5 ᒥᓕᐊᓐ ᑖᓚᓂ ᑮᓇᐅᔭᑦᓴᒫᑎᖕᓄ. ᐱᒻᒪᕆᐅᔪᒥ ᐃᖃᓇᐃᔮᖃᕋᑦᑕ 
ᐊᒻᒪᓗ ᐱᔪᓐᓇᖕᓂᓕᒫᑦᑎᒍ ᐱᓕᕆᓪᓗᑕ ᐊᑑᑎᓂᐊᕐᓗᑎᒍ ᑕᒪᒃᑯᐊ ᑮᓇᐅᔭᐃᑦ ᐱᑦᑕᓯᐊᖅᔫᒥᓗᑕ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓈᒪᓴᕿᓰ ᑕᐃᓐᓇ ᐱᓕᕆᕕᐊ ᐃᑯᐱᕕᓕᕆᔨᑯ ᐱᕙᓪᓕᐊᓂᖏᓄ 
ᐱᔭᕇᑕᐅᒋᐊᖓᓄ. 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᓄᐃᒍᒪᓯᒪᕙᓪᓕ ᑲᑎᒪᔩᑦ? ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑕ. ᑭᖒᒪᑦᓯᔪᖓᓕ ᐅᓂᒃᑲᐅᑎᖏᓐᓄ ᐱᕙᓪᓕᐊᑎᑕᐅᓂᖏᓄ. 
 
ᐃᑦᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᕈᒪᑦᓱᒋᑦ ᐱᓕᕆᕕᒋᔭᖓ ᐃᑯᐱᕕᓕᕆᔨᑯ ᐱᕙᓪᓕᐊᑎᑕᐅᓂᖏᓄ. 
ᑲᔪᓯᒋᐊᕐᓗᑕ ᒨᓴᖕᒧᑦ. ᓈᒻᒪᓴᕿᓰ? 

ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒫᓐᓇᐅᔪᖅ ᐅᖃᕆᐊᑲᓐᓂᕈᓐᓇᖀᑦ ᖃᓄᐃᓂᐅᔪᓄ ᐅᖃᖅᑏ ᐊᑏᒎᖅ. 
 
ᐅᖃᖅᑎ: ᐅᑎᖅᕕᒋᓗᒋ ᖃᓄᐃᓂᐅᓯᒪᔪᓄ ᐅᓪᓗᒥᐅᔪᖅ. ᑲᑎᒪᐅᑎᑦᓴ 20. ᐅᓂᒃᑳᖏ ᑲᑎᒪᔨᖑᑲᐃᓐᓇᖅᑐᐃᑦ. 
ᐃᑦᓯᕙᐅᑖ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᖁᑎᒋᔭᑎᖕᓂ ᐃᓕᖓᓂᖃᕐᑐᐃᑦ ᒪᓕᒐᖅ 18ᒧ ᐊᒻᒪᓗ 
ᐅᓂᒃᑳᕆᐊᕈᓐᓇᖀᑦ ᐱᕙᓪᓕᐊᑎᑕᐅᓂᖏᓄ ᐊᒻᒪᓗ ᐅᖃᖅᑏ, ᑲᔪᓯᑎᒋᐊᕐᐸᑲ ᑕᐃᒃᑯᐊ ᐅᓂᒃᑳᖏᑦ 
ᑲᑎᒪᔨᖑᑲᐃᓐᓇᖅᑐᐃᑦ ᐃᓚᒋᓕᐅᑎᓯᒪᓗᑎ ᐃᓚᒋᓗᓂᒋ,. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑖ. ᐱᑕᖃᕐᒪ ᒨᓴᖕᓕᖕᒥ ᓇᑎᖅᒥ, ᐊᐃᑉᐲᔪᖃᖄ? ᓄᑕᕋ. ᑲᔪᓯᒋᐊᖅᓱᓂᓗ. ᑕᒪᖅᒥ 
ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᖏᑦᑐᐃᑦ. ᒨᓴᖕ ᑲᔪᓯᔪᖅ. ᑲᑎᒪᐅᑎᑦᓴ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᓄ 
ᒪᓕᒐᐃᑦ. ᒥᓂᔅᑕ ᐃᖕ. 
 
ᒥᓂᔅᑕ ᑮᐊᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᓂᕆᐅᓐᓂᖃᖁᖓ ᐊᔾᔨᒌᑦᑐᒥ ᓂᕈᐊᖅᑐᓂ ᐅᑎᖅᕕᒋᓗᒋ 
ᑲᑎᒪᐅᑎᑦᓴ 18. ᐊᐃᑉᐸᖓᓐᓂ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᐅᖃᐅᓯᖃᕐᑐ ᐊᔾᔨᒌᑦᑐᒥ ᓂᕈᐊᖅᑐᓂ ᐅᑎᖅᕕᒋᓗᒍ ᑲᑎᒪᐅᑎᑦᓴᖅ 18, ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᐱᑕᖃᖄ ᓈᒻᒪᖏᑦᑐᓂ? ᐱᑕᖃᖏᒻᒪ ᓈᒻᒪᓴᖏᑦᑐᓂ, ᑲᔪᓯᒋᐊᕈᓐᓇᓕᕐᑐᑎ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 19 - ᑮᓇᐅᔭᑦᓴᒫᑦ ᖃᓄᐃᓪᓗᐊᕐᑎᒋᓂᖏᓄ ᐱᕙᓪᓕᐊᑎᑕᐅᔪᐃᑦ ᒪᓕᒐᖅ - ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᓄ 
 
ᒥᓂᔅᑕ ᑮᐊᕙᖕ ᐃᖕ: ᖁᔭᓐᓇᒦᒃ, ᒥᓂᔅᑕᖃᑏᒃ. ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᓪᓗᖓ ᐊᐃᑉᐲᔪᖅ ᒥᓂᔅᑕ 
ᕿᑭᖅᑖᓘᑉ ᓂᒋᐊᓄ, ᑕᐃᓐᓇ ᒪᓕᒐᖅ 19, ᑮᓇᐅᔭᑦᓴᒫᑦ ᖃᓄᐃᓪᓗᐊᕐᑎᒋᓂᖏᓄ ᐱᕙᓪᓕᐊᑎᑕᐅᔪᐃᑦ ᒪᓕᒐᖅ 
ᐅᖃᓕᒫᖅᑕᐅᓗᓂ ᑭᖑᓕᖅᒧ. ᐱᔾᔪᑎᖓᓗ ᑕᒪᑐᒪ ᒪᓕᒐᐅᑉ ᐃᒪᐃᓂᐊᕐᓗᑎ ᐱᕙᓪᓕᐊᑎᑦᓯᓗᑎ 
ᖃᓄᐃᓪᓕᐊᕐᑎᒋᓂᖏᓄ ᐱᕙᓪᓕᐊᑎᑕᐅᔪᐃᑦ ᐊᒻᒪ ᑕᐅᒍᖅᑕᐅᓗᑎ ᐃᓗᐊᓂ 2002 ᑮᓇᐅᔭᑦᓴᓄ ᐃᒪᐃᓂᐊᕐᓗᑎ 
ᐊᑉᐸᐃᒋᐊᕐᓗᑎ ᓄᓇᕗᒥ ᐃᒻᒥᓂᖅᓱᑐ ᐊᒻᒪ ᑯᐊᐳᕇᓴᑦ ᑖᔅᓰᔭᓂᖏᓄ ᖃᓄᐃᓪᓗᐊᖅᑎᒋᓂᖏᓄ, ᒪᓕᒐᖅᓗ 
ᐃᒪᐃᓕᖓᓂᐊᕐᓱᓂ ᐃᓚᖏᓐᓄ ᐊᓯᔾᔨᖅᑕᐅᓂᖏᓄ ᐃᒪᐃᒻᒪ ᒪᓕᒐᖅ ᑐᕌᖓᓂᖃᑦᓯᐊᓂᐊᕐᒪ 
ᖃᓄᐃᒋᐊᖃᕐᑕᐅᔪᓄ ᓇᓪᓕᐊᓂ ᐃᑲᔪᕈᑎᑦᓴᐅᔪᓄ ᐃᓗᐊᓂ ᒐᕙᒪᑐᖃᑯ ᒪᓕᒐᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖕ. ᒨᓴᖕ ᐊᑑᑎᕙᓪᓕᐊᑦᓱᒍ, ᐃᓕᖓᓂᖃᕐᑐᐃᑦ ᐃᓗᐊᓂ ᒪᓕᒐᖅᒧ. 
ᐊᐱᖁᑎᑦᓴᐅᔪᓂ ᑕᐃᒍᖅᑕᐅᓪᓗᑎ. ᑕᒪᖅᒥ ᓈᒻᒪᓴᖅᑐᐃᑦ? ᑕᒪᖅᒥ ᓈᒻᒪᓴᖏᑦᑐᐃᑦ? ᒨᓴᖕ ᑲᔪᓯᔪᖅ. ᐊᒻᒪᓗ 
ᒪᓕᒐᖅ 19 ᐃᒪᐃᒻᒪ ᐊᐃᑉᐸᖓᓂ ᐅᖃᓕᒫᖅᑕᐅᓂᐊᓄ ᐊᒻᒪ ᐃᓕᖓᓂᖃᕐᓱᑎ ᒪᓕᒐᖅ ᖃᓄᐃᓕᖓᓂᖓᓄ 
ᐃᓕᖓᓪᓗᑎ ᑲᑎᒪᔨᖑᑲᐃᓐᓇᖅᑐᓄ. ᑲᑎᒪᐅᑎᑦᓴ 18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᓯᕗᓕᖅᑏ. 

ᒪᓕᒐᔅᓴᖅ 25 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑲᒪᒋᔭᖃᕆᐊᖃᖅᑎᑦᑎᓂᕐᒥᒃ ᒪᓕᒐᕐᒥᒃ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ 
ᒪᓕᒐᒃᓴᖅ 25, ᒪᓕᒐᖅ ᐋᖅᑭᒋᐊᕆᓂᕐᒥᒃ ᑲᒪᒋᔭᖃᕆᐊᖅᑎᑦᑎᓂᕐᒥᒃ ᒪᓕᒐᕐᒥᒃ ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 
 
ᐅᖃᖅᑏ, ᑖᓐᓇ ᒪᓕᒐᖅ ᐱᓕᕆᕗᖅ ᐊᑐᓕᖅᑎᑕᐅᑎᑦᑎᓂᕐᒥᒃ ᐊᖏᖃᑎᒌᒍᑎᓂᑦ ᐃᑲᔪᕐᓂᐊᕐᓂᕐᒥᒃ ᓄᓇᕘᒥ.  
 
ᐋᖅᑭᒋᐊᕈᑎᑦ ᒪᓕᒐᒃᓴᒧᑦ ᐋᖅᑭᒋᐊᖅᑕᐅᓚᐅᖅᐳᑦ ᐅᖃᐅᓯᖅᑕᖏᑎᒍᑦ ᓈᒻᒪᖁᓪᓗᒋᑦ ᓄᓇᕘᒧᑦ ᓲᕐᓗ 
ᐅᖃᐅᓯᖃᕐᓂᕐᒥᒃ ᓄᓇᕗᒥ ᐃᖅᑲᖅᑐᐃᔨᖅᔪᐊᒃᑯᓐᓂᑦ ᑎᐅᕆᑐᐊᕆᐊᒥ ᐃᖅᑲᖅᑐᐃᔨᒃᑯᓐᓂᖔᒍᓐᖏᑦᑐᖅ. 
ᐋᖅᑭᒋᐊᕈᑎᖃᕐᒥᔪᖅᑕᐅᖅ ᐊᑐᐃᓐᓇᖃᕐᓂᕐᒥᒃ ᑐᓴᒐᒃᓴᓂᑦ ᓴᐳᔾᔨᓂᕐᒥᓪᓗ ᑲᓐᖑᓇᖅᑐᓂᑦ ᒪᓕᒐᕐᒥᒃ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐱᒋᐊᖅᑎᑕᐅᖅ ᓈᒻᒪᑉᐳᖅ ᒪᓕᒐᒃᓴᐅᑉ ᑐᑭᓪᓗᐊᖓᓄᑦ. 
 
ᐱᒋᐊᖅᑎᑕᐅᓯᒪᔪᒧᑦ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᒪᓕᒐᒃᓴᖅ 25 ᐊᐃᑉᐹᓂᒃ 
ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪ ᒪᓕᒐᒃᓴᖅ ᒪᓕᓪᓗᒍ ᑐᓐᓂᕆᔭᐅᕗᖅ ᑲᑎᒪᔨᕋᓛᓄᑦ. 
 
ᓈᓴᐅᑖ 18, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓯᕗᓕᖅᑏ. 
 
ᒪᓕᒐᔅᓴᖅ 26 - ᐊᐅᓚᑕᐅᕝᕕᖃᑎᒌᓂᑦ ᐃᑲᔫᑎᖃᖅᑎᑦᑎᓂᕐᒥᒃ ᑎᓕᐅᕈᑎᓄᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐃᖃᓗᐃᑦ ᑲᓇᕐᓇᖓᓄᑦ ᒪᓕᒐᒃᓴᖅ 26, ᐊᐅᓚᑕᐅᕝᕕᖃᑎᒌᓂᑦ ᐃᑲᔫᑎᖃᖅᑎᑦᑎᓂᕐᒥᒃ 
ᑎᓕᐅᕈᑎᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ. 
 
ᐅᖃᖅᑏ, ᐊᐅᓚᑕᐅᕝᕕᖃᑎᒌᓂᑦ ᐃᑲᔫᑎᖃᖅᑎᑦᑎᓂᕐᒥᒃ ᑎᓕᐅᕈᑎᓄᑦ ᒪᓕᒐᖅ 
ᐱᔭᕆᐊᑭᓪᓕᕚᓪᓕᖅᑎᑦᑎᓂᐊᖅᐳᖅ ᐃᓕᖅᑯᓯᐅᕙᒃᑐᒥᒃ ᐃᑲᔫᑎᖃᖅᑎᑦᑎᓂᕐᒥᒃ ᑎᓕᐅᕈᑎᑦ ᐱᔭᐅᓂᖏᓐᓂᑦ, 
ᐊᔾᔨᒌᓐᖏᓐᓂᖏᓐᓂᑦ ᐃᓕᑕᕆᔭᐅᓂᖏᓐᓂᓪᓗ ᐊᐅᓚᑕᐅᕝᕕᐅᖃᑎᒌᑎᒍᑦ ᐱᔪᓂᑦ ᓄᓇᕘᑦ ᐊᒻᒪ ᐊᓯᖏᑦ 
ᐊᐅᓚᑕᐅᕝᕖᑦ ᐊᑯᓐᓂᖓᓐᓂ ᑕᐃᒪᐃᓕᖓᖃᑎᖃᕐᕕᒋᔭᑦᑎᓐᓂ ᐃᑲᔪᕆᐊᖃᖅᑎᑦᑎᓂᕐᒥᒃ ᐃᓕᖅᑯᓯᐅᔭᕇᖅᑑᑉ 
ᐊᑖᓂ ᑲᒪᒋᔭᖃᕆᐊᖃᖅᑎᑦᑎᓂᕐᒥᒃ ᒪᓕᒐᖅᑎᒍᑦ, ᓇᓗᓇᕈᔪᒃᑐᒥᒃ ᒪᕐᕉᓕᖓᔪᖃᕐᒪᑦ ᐊᒻᒪ ᑕᒪᓐᓇ ᒪᓕᒐᒃᓴᖅ 
ᐱᔭᕆᐊᑭᓪᓕᖅᑎᑦᑎᓂᐊᖅᑐᖅ ᐃᑲᔪᕆᐊᖃᖅᑎᑦᑎᒍᑏᑦ ᐊᑐᓕᖅᑎᑕᐅᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐱᒋᐊᖅᑎᑕᖅ ᓈᒻᒪᑉᐳᖅ ᑐᑭᓪᓗᐊᖓᑎᒍᑦ. ᐱᒋᐊᖅᑎᑕᐅᔪᖃᕐᒪᑦ, 
ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 26 ᐅᖃᓕᒫᖅᑕᐅᓂᖃᓕᖅᐳᖅ 
ᐊᐃᑉᐹᓂᒃ ᑕᐃᒪᓐᓇᓗ ᑲᑎᒪᔨᕋᓛᓄᐊᖅᑕᐅᕗᖅ. 
 
ᓈᓴᐅᑖ 18, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐅᑎᕐᓗᑕ ᓈᓴᐅᑖ 21ᒧᑦ, ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᐃᖅᑲᐃᔾᔪᑎᑐᐃᓐᓇᖅ ᒪᓕᒐᓕᐅᖅᑎᓄᑦ ᑲᑎᒪᓂᐊᕐᒪᑕ ᐊᑕᖏᕐᓗᑎᑦ 
7:00ᒧᐊᖅᐸᑦ ᐅᓐᓄᒋᓂᐊᖅᑕᑦᑎᓐᓂ ᓇᓄᒃ ᐃᒡᓗᕈᓯᕐᒥ. ᐃᖅᑲᐃᑎᔾᔪᑎᒃᑕᐅᖅ ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ ᑲᑎᒪᓂᐊᕐᒪᑕ ᖃᐅᑉᐸᑦ ᐅᓪᓛᒥ 9:00ᒧᐊᖅᐸᑦ ᑐᒃᑐ ᐃᒡᓗᕈᓯᕐᒥ. 
 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1860 

ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ ᓄᕕᐱᕆ 26, 2002ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒥᓂᔅᑕᐃᑦ ᐅᓂᒃᑳᖓᑦ 72-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 

 



ᓇᒃᑲᔾᔭᐅ, ᓄᕕᐱᕆ 25, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

1861 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᑎᑎᕋᖅᑎ ᐅᖃᖃᑖᕐᒪᑦ ᒪᓕᒐᓕᐅᖅᑎᓕᒫᑦ ᑲᑎᒪᓂᐊᕐᒪᑕ 7:00ᒧᐊᖅᐸᑦ 
ᐅᓐᓄᒋᓂᐊᖅᑕᑦᑎᓐᓂ. ᑲᑎᒪᓚᐅᓐᖏᑎᓪᓗᒋᑦ ᒪᓕᒐᓕᐅᖅᑎᓄᑦ ᐃᓚᒋᔭᐅᔪᒪᔪᖓ ᑐᒃᑐ ᐃᒡᓗᕈᓯᕐᒥ ᑲᑎᒪᓂᕗᑦ 
ᓄᖅᑲᑦᑕᐅᑎᒋᑐᐊᖅᐸᑦ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐊᐃᕝᕕᓐᖑᓇᓱᓐᓂᖓᓂ ᓄᕕᐱᕆ 26ᒥ 1:30ᒧᐊᖅᐸᑦ ᐅᓐᓄᓴᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:34ᒧᐊᖅᑎᓪᓗᒍ ᐅᓐᓄᓴᒥ

